
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 

ᐅᖃᖅᑎ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ  
 

ᐊᐅᓚᑦᑎᔩᑦ 
ᐊᓪᓚᑦᑎᐅᑲᐃᓐᓇᖅᑐᖅ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ    ᕙᓐᑎ ᐱᐊᓐᔅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒪᓕᒃᑐ ᓄᓱᑦᑕᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

 

926 ᓯᕗᒧᒋᐊᖅ ᐊᑐᕆᐊᖅ 

ᐊᖓᔪᖅᑳᖅ ᒍᐊᐃᓐ Hᐄᓕ 

ᐊᕿᐊᕈᖅ 
(ᐃᖃᓗᐃᑦ−ᒪᓂᕋᔭᒃ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ;ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᒃᖢᓂᕐᒥᒃ 

ᒥᒃᖠᒋᐊᖅᑎᑦᑎᓂᕐᒧᑦ;ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ;    

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᙴ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ   

 

ᕼᐋᓇ ᐊᖑᑎᐊᓗᒃ 
(ᐊᐃᕕᓕᒃ) 

 

ᐃᐊᑦᕗᑦ ᐊᑕᒍᑦᑖᓗᒃ 
(ᐊᒡᒍ) 

 

ᐊᖓᔪᖅᑳᖅ ᔮᓂᑦ ᐳᕉᔅᑐ 
(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ;  

ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ)  
ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖏᕐᕋᔪᓕᕆᓂᕐᒧᑦ ᒪᑭᒪᐅᑎᓄᓪᓗ;  

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ 

ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᔭᐃᒥ ᖃᑉᓗᑦᓯᐊᖅ 
(ᐊᕐᕕᐊᑉ ᓂᒋᐊ) 

ᒍᐊᑕᓐ ᑲᐅᑕᒃ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐳᕋᐃᔭᓐ ᑯᓄ 
(ᑐᓄᓂᖅ) 

ᒥᓂᔅᑕ ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ;   

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐆᒻᒪᖅᑯᑎᓕᕆᓂᕐᒧᑦ 

 

ᓴᐃᒪᓐ ᖁᓕᒃᑖᓇ 
(ᖁᕐᓗᖅᑑᖅ) 

 

ᐊᖓᔪᖅᑳᖅ ᓯᓯᐅᓪ ᓂᐅᓪᕙᓇ 

ᓚᐃᔪᓪ 
(ᓇᑦᓯᓕᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ)  

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ 

ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᑮᓇᐅᔭᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᑲᓇᑕᐅᑦ 

ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓐᓇᕐᓂᒃ; ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᒥᓴᓐ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ;   
 

ᔮᓂ ᒪᐃᒃ 
(ᐸᓐᓂᖅᑑᖅ) 

 

ᕗᕆᐊᑦ ᐲᑕᓴᓐ 
(ᐃᖃᓗᒃᑑᑦᑎᐊᖅ) 

 

ᑕᐃᕕᑦ ᐳᐊᑐ 
(ᐅᖅᓱᖅᑑᖅ) 

 

ᐊᐃᕝᕙᓚᕼᐋ ᖃᒪᓂᖅ  
(ᐊᒥᑦᑐᖅ) 

 

ᑖᓂᐅᓪ ᖃᕝᕕᒃ 
(ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

  

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ;ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; 
 

ᐋᓂ ᑕᑦᑐᐃᓂ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 
 

ᓯᑏᕙᓐ ᑕᖅᑐ 
(ᖁᑦᑎᒃᑐᕐᒃ) 

 



 

 

ᐃᖃᓗᐃᑦ, ᓄᓇᕗᑦ X0A 3H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒪᐃ 25, 2026 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᒍᐃᐊᓐ ᕼᐄᓕ−ᐊᕿᐊᕈᖅ, ᒥᔅ ᕼᐋᓇ ᐊᖑᑎᐊᓗᒃ, ᒥᔅᑕ ᐃᐊᑦᕗᑦ ᐊᑕᒍᑦᑖᓗᒃ, ᐊᖓᔪᖅᑳᖅ ᔮᓂᑦ 

ᐱᑦᓯᐅᓛᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒥᔅᑕ ᔭᐃᒥ ᖃᑉᓗᑦᓯᐊᖅ, ᒥᔅᑕ ᒍᐊᑕᓐ 

ᑲᐅᑐᒃ, ᐊᖓᔪᖅᑳᖅ ᐳᕋᐃᔭᓐ ᑯᓄᒃ; ᒥᔅᑕ ᓴᐃᒻᒪ ᑯᓕᒃᑖᓇ, ᐊᖓᔪᖅᑳᖅ ᓯᓯᐅᓪ ᓂᐅᓪᕚᓇ ᓚᐃᔪᓪ, ᓯᕗᓕᖅᑎ 

ᐋᕐᓗᒃ ᒪᐃᓐ, ᒥᔅᑕ ᔮᓂ ᒪᐃᒃ, ᒥᔅᑕ ᕗᕆᐊᑦ ᐲᑕᓴᓐ, ᒥᔅᑕ ᑕᐃᕕᑦ ᐳᐊᑐ, ᒥᔅᑕ ᐊᐃᕙᓚᕼᐋᒻ ᖃᒪᓂᖅ, ᒥᔅᑕ 

ᑖᓂᐅᓪ ᖃᕝᕕᒃ, ᐊᖓᔪᖅᑳᖅ ᑯᕋᒡ ᓯᒪᐃᓚᒃ, ᒥᔅᑕ ᓯᑏᕙᓐ ᑕᖅᑐ, ᐊᖓᔪᖅᑳᖅ ᐋᓂ ᑕᑦᑐᐃᓂ.  

 

>>ᑲᑎᒪᓯᒋᐊᖅᑐᑦ 013:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᐱᒋᐊᙱᓂᑦᑎᓐᓂ, ᒥᔅᑕ ᒪᐃᒃ, ᑐᒃᓯᐊᓂᒃᑯᑦ ᒪᑐᐃᖅᓯᔪᓐᓇᕈᕕᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᐃᒃ. ᐅᓪᓗᒃᑯᑦ ᓄᓇᕗᒻᒥᐅᑦ, ᓈᓚᑦᑐᑦ ᑕᓚᕖᓴᒃᑯᓪᓗ ᑕᑯᓐᓇᖅᑐᐃᑦ, 

ᐳᓛᕆᐊᖅᓯᒪᔪᑦ.  

 

ᑲᑎᒪᔾᔪᑎᒃᓴᑦ 2. ᑮᓇᐅᔭᖅᑑᑎᑦᓴᓄᑦ ᐅᓂᒃᑳᑦ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 2: ᑮᓇᐅᔭᖅᑑᑎᒃᓴᓄᑦ ᐅᓂᒃᑳᑦ ᒪᑐᐃᖅᑕᐅᓂᖓ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ. ᐃᓚᒃᑲᓂᕐᒥᒐᑉᑕ 

ᑲᑎᒪᔨᐅᔪᒍᑦ ᖁᕕᐊᓇᑯᓂ.  

 

ᐅᖃᖅᑎᑦᓯᔩ, ᑕᐃᒪ ᓯᕗᓕᖅᑎᕈᖅᑎᑕᐅᓚᐅᑦᓱᖓ ᐊᒻᒪ ᒥᓂᔅᑕᕈᖅᑎᑕᐅᓚᐅᖅᑐᖓ ᑮᓇᐅᔭᓕᕆᓂᕐᒧᑦ 

ᓈᓚᑦᑎᐊᓂᕐᒥᒃ ᑐᓵᑦᑎᐊᓂᕐᒥᒃ ᐊᑐᕐᓂᓗᒃᑕᖅᓯᒪᕗᖓ ᑕᐃᒪᙵᑦ. ᑕᕝᕙᓂ ᐃᒡᓗᕐᔫᑉ ᐃᓗᐊᓂ 

ᓈᓚᑦᑎᐊᓂᓗᒃᑕᖅᑕᑐ. ᑲᑎᒪᒑᖓᑦᑕᓗ ᓈᓚᑦᑎᐊᕐᓂᓗᒃᑕᖅᑕᖅᑐᖓ ᒪᓕᒐᓕᐅᖅᑎᐅᖃᑎᒃᑲᓗ ᒥᓂᔅᑑᖃᑎᒃᑲᓗ 

ᑲᑎᒪᒑᖓᑦᑕ. ᑐᓵᑦᓯᐊᓂᓗᒃᑐᒋᓪᓗ ᐃᓄᐃᑦ ᑎᒥᖁᑎᒋᔭᖏᑦ, ᓄᓇᓕᖕᓂ ᒐᕙᒪᒋᔭᐅᔪᑦ, ᐃᓐᓇᕆᔭᐅᔪᑦ, ᓄᓇᕗᑦ 

ᐃᓗᐊᓂ ᐱᓕᕆᔨᐅᔪᑦ ᐊᒻᒪ ᓄᓇᓕᖁᑎᑦᑕ ᐃᓗᐊᓂ  ᓄᓇᕗᒻᒥᐅᑦ ᐃᓱᒪᒋᔭᐃᑦ. 

 

ᑕᒪᒃᑯᐊ ᐅᖃᖃᑎᒌᓐᓂᐅᑕᖅᑐᑦ ᑲᑎᒪᖃᑎᒌᓐᓂᐅᑕᖅᑐᑦ ᐃᓗᐊᓂ ᓇᒥᓗᒌᑦᑐᒥᒃ ᑐᓴᖅᑕᖅᓯᒪᕗᖓ 

ᐃᓱᒫᓘᑕᐅᔪᓂᑦ. ᐃᓚᒌᑦ ᐅᖃᐅᓯᖃᑦᑕᖅᓯᒪᔪᑦ ᑕᒪᒃᑯᐊ ᓂᖀᑦ ᐊᑭᑦᑐᐸᓪᓕᐊᖏᑦᑕ ᒥᒃᓵᓄᑦ. ᐊᖏᔪᖅᑳᓪᓗ 

ᐃᓱᒫᓗᓐᓂᖃᑦᑕᖅᓯᒪᕗᑦ ᑕᒪᒃᑯᐊ ᐊᑭᑦᑐᖅᐸᓪᓕᐊᔪᑦ ᒥᑦᓵᓄᑦ ᓂᖀᑦ, ᐅᖅᓱᕐᓗ ᐅᖅᓱᐊᓗᓪᓗ ᐊᒻᒪ ᐃᒡᓗᕐᔪᐊᑦ, 

ᐃᒡᓗᕐᔪᐊᖃᕆᐊᕐᓂᒥᓪᓗ ᐊᑕᔪᑦ ᐊᑭᑦᑐᐸᓪᓕᐊᓂᖏᑕ ᒥᒃᓵᓄᑦ. ᑕᒪᒃᑯᐊ ᐅᖅᓱᕐᒧ, ᐅᒃᑳᒧᑦ, ᐅᖅᓱᐊᓗᒻᒧᓪᓗ 

ᐊᑭᓕᒃᓴᑦ ᖁᕝᕗᐊᐸᓪᓕᐊᒪᖏᓪᓗᒋᑦ ᐅᖃᐅᓯᐅᖃᑦᑕᖅᓯᒪᔪᑦ.  

 

ᐅᖃᐅᓯᖃᑦᑕᖅᓯᒪᔪᓪᓗ ᐃᒡᓗᕐᔪᐊᕐᒥᑦ ᐃᓄᖃᓗᐊᖅᑐᓂᑦ ᐸᒻᒥᐅᕐᓂᖃᓗᐊᖅᑐᓂᑦ. ᑕᒪᒃᑯᐊ ᐋᓐᓂᐊᑕᐃᓕᓕᕆᓂᐅᑉ 

ᐃᓗᐊᓂᓪᓗ ᐊᑐᐃᓐᓇᐅᙱᓗᐊᕐᓂᕋᖅᑕᐅᓪᓗᑎᑦ ᐊᒻᒪ ᖃᓄᖅ ᐊᒃᓱᕈᕐᓇᖅᑐᒃᑯᑦ ᖃᓄᖅ ᐃᓚᒌᓐᓂᖅ 

ᒪᑭᒪᑎᑦᓯᐊᕐᓂᓗᓐᓂᑦ ᑕᒪᓐᓇ ᐊᔪᕐᓇᖅᓯᕙᓪᓕᐊᒪᖏᓐᓇᓂᕋᖅᑕᐅᓯᒪᓪᓗᓂ.  

 

(ᑐᓵᔨᑎᒎᓕᖅᑐᖅ) ᒪᒃᑯᑦᑐᐃᑦ ᐅᖃᐅᓯᖃᖃᑦᑕᕐᒪᑕ ᐱᕕᖃᕈᒪᓪᓗᑎᑦ ᓄᓇᕗᒻᒥ ᐊᓯᐊᓂᐅᙱᑦᑐᖅ. ᕿᑐᕐᖓᖃᖅᑐᑦ 

ᕿᑐᕐᖓᒥᓂᑦ ᖃᓄᐃᙱᑦᑎᐊᕐᓗᑎᑦ ᐱᕈᖅᓴᐃᖁᓪᓗᑎ ᐊᑦᑕᓇᙱᑦᑐᒦᓪᓗᑎ ᐊᒻᒪ ᓂᕈᐊᕋᒃᓴᖃᑦᑎᐊᕐᓗᑎᑦ. 

ᓄᓇᓖᑦ ᑕᒪᒃᑯᐊ ᐅᖃᐅᓯᖃᕐᒥᒻᒪᑕ ᒐᕙᒪᒃᑯᑦ ᒐᕙᒪᖃᕈᒪᓪᓗᑎ ᓈᓚᑦᑐᓂᑦ ᐃᖅᑲᓇᐃᔭᖃᑎᖃᕈᓐᓇᖅᑐᓂᑦ 

ᑭᒃᑯᑐᐃᓐᓇᕐᓂᑦ ᐱᒻᒪᕆᐅᓂᖅᐹᖑᔪᓄᑦ. ᐅᖃᖅᑏ, ᑖᓐᓇ ᑖᒃᑯᐊ ᐋᖅᑭᑦᑕᐅᓯᒪᒻᒪᑕ ᐊᑐᕈᒫᖅᑐᑦ ᐅᖃᖃᑎᒌᓐᓂᖅ 

ᐱᓪᓗᒍ.  

 

(ᑐᓵᔨᑎᒎᕈᓐᓃᖅᑐᖅ)  ᐅᑉᓗᒥ ᓂᑯᕕᑦᑐᖓ ᑮᓇᐅᔭᑦ ᐊᑐᖅᑐᒃᓴᐃᑦ 2026-2027-ᒧᑦ ᑐᕌᖓᓂᐊᖅᑐᑦ 

ᓴᖅᑭᑎᑦᑐᐊᖅᑐᒋᑦ ᓄᓇᕗᑦ ᒐᕙᒪᒃᑯᖏᓐᓄᑦ. ᑖᓐᓇ ᑮᓇᐅᔭᑦ ᐊᑐᖅᑐᒃᓴᐃᑦ ᓈᓴᐅᑎᑐᐃᓐᓇᖏᒻᒪᑕ ᑕᑯᑉᓗᒋᑦ. 

ᐃᓗᐊᓂ ᑮᓇᐅᔭᑦ ᐊᑐᖅᑐᒃᓴᐃᑦ ᐃᓗᐊᓂ ᓇᓗᓇᐃᖅᑕᐅᓯᒪᔪᖅᑕᖃᕐᒪᑦ ᓱᓇᓂᑦ ᓯᕗᓪᓕᐅᑎᑦᑎᒍᐊᕐᒪᖔᑦᑕ. 

ᐃᓗᓕᖃᖅᑐᕐᓗ ᖃᓄᖅ ᒐᕙᒪᒋᔭᕗᑦ ᖃᓄᖅ ᐃᓱᒪᖃᕐᒪᖓᑦ, ᓇᒧᑦ ᑮᓇᐃᔭᐃᔭᒃᑲᓐᓂᕆᐊᖃᕐᒪᖔᑦᑕ, ᓇᓂᓪᓗ 

ᑮᓇᐅᔭᓕᕆᓂᕆᔭᕗᑦ ᒥᐊᓂᕆᑦᓯᐊᕆᐊᖃᕐᒪᖓᑦᑎᒍ ᐊᒻᒪ ᓇᓂ ᓄᓇᕗᒻᒥᐅᑦ ᓯᕗᒧᐊᓐᓂᕐᒥᒃ ᑕᑯᔭᕆᐊᖃᕐᒪᖔᑕ.  

 

(ᑐᓵᔨᑎᒎᓕᖅᑐᖅ) ᑐᑦᓯᕋᖅᑕᕗᑦ ᑮᓇᐅᔭᐃᑦ ᐊᑐᖅᑐᑦᓴᐃᑦ ᑲᑎᓕᒫᖅᑐᒋᑦ $2.47 ᐱᓕᐊᓐ ᐊᐅᓚᔾᔪᑎᓄᑦ 

ᑮᓇᐅᔭᖅᑐᕈᑎᑦᓴᓂᒃ, ᐊᒥᓱᕐᖑᖅᐹᓪᓕᖅᓯᒪᓪᓗᑎᒃ 8%-ᑎᕈᔪᓐᓂᒃ ᐊᕐᕌᓂᓂᑦ. 

ᑕᒪᒃᑯᐊ ᑮᓇᐅᔭᕋᓴᒻᒪᕆᐅᔪᑦ ᐊᑐᕈᒪᔭᕗᑦ. 

 

ᑭᓯᐊᓂᑦᑕᐅᖅ ᐊᓯᐊᒎᕐᕕᖃᕋᑎᒃ ᑮᓇᐅᔭᖃᖅᑎᑦᓯᒍᑎᒋᒋᐊᓕᕗᑦ. ᓄᓇᕗᒻᒥᐅᑦ ᓂᕆᐅᒻᒪᑕ ᒐᕙᒪᑦᑎᓐᓂᒃ 

ᑲᒪᖁᓪᓗᒋᑦ ᓱᓕᓂᖃᑦᓯᐊᖅᑐᒃᑯᑦ ᐃᓅᓯᖏᓐᓂ ᐊᑲᐅᖏᓕᐅᕈᑎᖏᓐᓄᑦ ᓵᖓᔭᖏᓐᓄᑦ ᐅᓪᓗᒥ.  

ᓱᓕᓂᐊᕐᓂᕋᕐᓂᒃᑰᖏᑦᑐᖅ ᑐᓴᕈᒥᓇᑐᐃᓐᓇᑲᐃᓐᓇᖅᑐᓂᒃ. ᑭᓯᐊᓂ ᖃᓄᐃᓕᒋᐊᕈᑎᖃᓪᓚᑦᑖᕐᓂᒃᑯᑦ ᐊᑑᑎᓕᓐᓂᒃ 

ᐱᐅᓯᕚᓪᓕᖅᑎᑦᓯᓂᕐᒧᑦ ᐅᓪᓗᑕᒫᑦ ᐃᓅᓯᖏᓐᓂᒃ ᐊᑯᓂᐅᔪᒧᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᐃᓚᒌᑦ ᓄᓇᕗᑦ ᐃᓗᐊᓂ ᑕᑯᑉᓗᒋᑦ ᐃᒃᐱᒍᓱᑉᓚᕆᑦᑐᑦ 

ᐊᑦᑐᖅᑕᐅᓯᒪᓪᓚᕆᑦᑐᓪᓗ ᐊᑭᑦᑐᐸᓪᓕᐊᕕᒌᓐᓇᐅᔭᒃᓯᒪᔪᓂᑦ. ᑕᒪᓐᓇ ᐃᒃᐱᒋᔭᐅᓯᓐᓇᐅᔭᖅᑐᖅ, ᐃᒃᐱᔭᐅᓪᓗᓂᓗ 

ᐊᑭᑦᑐᐸᓪᓕᐊᓂᖅ ᓂᕿᓂᑦ ᓂᐅᕕᓕᕌᖓᑕ, ᐅᖅᓱᐊᓗᒻᒥᓘᓐᓃᑦ ᓂᐅᕕᕌᖓᒥᒃ, ᐃᓚᒌᓪᓗᓐᓃᑦ ᐊᑭᓕᒃᓴᒥᒃ 

ᑎᑭᕝᕕᐅᔭᕌᖓᑕ ᐅᒃᑳᖅ ᑐᕌᖓᔪᒥᒃ. ᐊᒥᓱᑦ ᐃᓚᒌᑦ ᐊᖑᒪᓂᓗᒃᖢᑎᑦ ᐊᒃᓱᕈᖅᑐᑦ ᒫᓐᓇ. ᒐᕙᒪᐅᒃᖢᑕᓪᓗ ᑕᒪᓐᓇ 

ᐃᓚᑕᕆᔭᕗᑦ.  

 

(ᑐᓵᔨᑎᒎᓕᖅᑐᖅ) ᑕᐃᒪᐃᒻᒪᑦ ᑖᒃᑯᐊ ᑮᓇᐅᔭᐃᑦ ᐊᑐᖅᑐᑦᓴᐃᑦ ᑐᑦᓯᕋᕈᑕᐅᔪᑦ ᒪᕐᕈᐊᖅᑎᖅᑐᒥᒃ 

ᐊᑭᑦᑐᕆᐊᒋᓂᕐᒧᑦ ᓄᓇᕗᒻᒥ ᕿᑐᕐᖓᖃᕐᓂᕐᒧᑦ ᐃᑲᔫᓯᐊᒥᒃ, ᐊᖏᓪᓕᒋᐊᖅᑕᐅᓯᓐᓈᖃᑦᑕᕐᓗᓂ ᐊᕐᕌᒍᑕᒫᑦ 

ᐊᖑᒻᒪᑎᒍᓐᓇᖅᓯᖁᓪᓗᒋᑦ ᐊᑭᑦᑐᐸᓪᓕᐊᓂᕐᒧᑦ ᐃᓅᓇᓱᐊᕐᓂᕐᒧᑦ. 

 

ᑖᒃᑯᐊ ᑮᓇᐅᔭᐃᑦ ᐊᑐᖅᑐᑦᓴᐃᑦ ᑐᑦᓯᕋᕈᑕᐅᒻᒥᔪᑦ $4 ᒥᓕᐊᓐᓂᒃ (ᐅᕝᕙᓘᓐᓃᑦ 2.9-ᖏᕋᖅᑐᒍ ᐊᖏᓂᖅᓴᓂᒃ) 

ᐸᐃᕆᕕᓕᕆᓂᕐᒧᑦ ᐃᑲᔫᑎᓂᒃ. ᑖᒃᑯᐊ ᑐᕌᓪᓚᕆᑦᑐᓂᒃ ᐃᑲᔫᑎᐅᔪᑦ ᑐᕌᒐᖃᖅᑐᑦ ᐃᑲᔪᖅᑕᐅᖁᓪᓗᒋᑦ 

ᑮᓇᐅᔾᔭᑦᓴᖏᓂᖅᓴᐃᑦ ᐃᓚᒌᑦ ᐊᖑᒻᒪᑎᒍᓐᓇᖁᓪᓗᒋᑦ ᐊᑭᑦᑐᐸᓪᓕᐊᓂᐅᔪᓄᑦ. 

 

ᐅᐱᓐᓇᕋᓂ ᒥᑭᔫᒐᓗᐊᓂᒃ ᐃᑲᔫᑎᖃᕐᓂᖅ ᐊᑑᑎᖃᓪᓚᕆᒍᓐᓇᕐᖓᑦ ᐃᓚᒌᓄᑦ ᐊᑕᐅᓯᕐᓘᓐᓃᑦ $1 

ᐊᑑᑎᖃᖅᑎᓪᓗᒍ. ᑖᒃᑯᓇᓂ ᑮᓇᐅᔭᐃᑦ ᐊᑐᖅᑐᑦᓴᓂ ᐊᑐᐃᓐᓇᐅᑎᑦᓯᓂᐊᖅᑐᑦ $23.3 ᒥᓕᐊᓐᓂᒃ 

ᐊᒥᓱᕐᖑᕆᐊᖅᑕᐅᓗᑎᒃ ᐃᓄᓕᕆᔨᒃᑯᓐᓄᑦ ᐃᑲᔫᑎᑦᓴᐅᓗᑎᒃ ᒪᒃᑯᑦᑐᓄᑦ, 

ᐊᔪᖅᓴᓗᐊᕈᓐᓃᖅᐹᓪᓕᖅᑎᑦᓯᒐᓱᐊᕐᓂᕐᒧᑦ ᐱᓕᕆᐊᓄᑦ, ᑎᒍᐊᖑᐊᖃᖃᑦᑕᓂᕐᒧᑦ ᐱᔨᑦᓯᕋᐅᑎᓄᑦ, 

ᐃᒻᒥᓃᖅᑕᐃᓕᑎᑦᓯᓂᕐᒧᓪᓗ ᐃᖅᑲᓇᐃᔭᖅᑎᑖᕐᓂᕐᒧᑦ. 

 

ᑐᑦᓯᔭᕋᖅᑕᕗᑦ ᑮᓇᐅᔭᐃᑦ ᐊᑐᖅᑐᑦᓴᐃᑦ ᓴᓂᕐᕙᐃᒍᑕᐅᓂᐊᖅᑐᑦ ᓇᓪᓕᐅᒃᑯᒫᑦᓴᓂᒃ ᕿᒥᕐᕈᔭᐅᖁᓪᓗᒋᑦ 

ᐊᖑᒻᒪᑎᓕᖅᑕᐅᓗᑎᓪᓗ ᐱᑕᖃᖅᐸᒌᖅᑐᑦ ᐱᓕᕆᐊᑦ ᐃᑲᔪᕐᓂᖃᑦᓯᐊᖅᑐᑦ ᐱᔭᕆᐊᖃᓪᓚᕆᑦᑕᖏᓐᓄᑦ ᑭᓯᐊᓂ 

ᐅᖓᑖᓄᓗᐊᖃᑦᑕᖅᑐᑦ ᒫᓐᓇᐅᔪᖅ ᑮᓇᐅᔭᐃᑦ ᐊᑐᖅᑐᑦᓴᓂᒃ. 

 

ᑐᙵᕕᖃᑦᓯᐊᖅᑐᑦ ᓄᓇᓖᑦ ᐱᒋᐊᕈᑎᖃᕆᐊᖃᕐᖓᑕ ᑐᙵᕕᖃᑦᓯᐊᖅᑐᓂᒃ ᐃᓚᒌᓂᒃ. ᕿᓚᒥᐅᓂᖅᓴᒃᑯᓪᓗ 

ᐃᑲᔪᖅᑕᐅᖃᑦᑕᖅᑲᑦᑕ ᑭᒃᑯᑐᐃᓐᓇᐃᑦ, ᐊᑲᐅᓂᖅᓴᐅᒐᔭᕐᖓᑦ ᐅᖁᒪᐃᑦᑐᒃᑰᓕᖅᑎᑕᐅᑦᑕᐃᓕᓗᑎᒃ 

ᑐᐊᕕᕐᓇᖅᑐᒦᓕᓚᐅᖅᑎᓐᓇᒋᑦ. 

 

>>ᐸᑦᑕᑐᖅᑐᑦ 



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᑕᒪᓐᓇ ᐃᒻᒪᖃ ᐅᖃᐅᓯᐅᒐᔪᓐᓂᖅᐹᖑᓂᐅᖃᑕᐅᔪᖅ ᑕᕝᕙᓂ ᐃᒡᓗᔫᑉ 

ᐃᓗᐊᓂ, ᐋᓐᓂᐊᑕᐃᓕᐅᓕᕆᓂᖅ. ᓄᓇᕗᒻᒥᐅᑦ ᑕᑯᒍᐊᓪᓚᕆᑦᑐᒐᓗᐃᑦ ᑲᒪᒋᐅᑦᓯᐊᑲᓐᓂᕈᐊᖅᖢᑎᓪᓗ 

ᑭᖒᒪᒋᔭᖃᖅᐳᑦ ᓄᓇᓕᖁᑎᖏᑦᑕ ᐃᓗᐊᓂ ᐊᑐᐃᓐᓇᐅᑎᐊᖅᑐᓂᑦ  ᑕᑯᒃᑲᓐᓂᕈᐊᖅᑐᑦ ᐊᒻᒪ 

ᐅᒃᐱᕈᓱᒃᑲᓐᓂᕈᐊᖅᑐᑦ ᖃᓄᖅ ᐃᑲᔪᖅᑕᐅᒋᐊᖃᓕᕌᖓᑕ ᐃᓚᒌᑦ ᐊᑐᐃᓐᓇᐅᔪᒥᒃ ᐱᑕᖃᕐᓂᐊᕐᓂᖓᓂ.  

 

ᐊᒥᓲᓗᐊᖅᑐᑦ ᓄᓇᕗᒻᒥᐅᑦ ᐃᓚᒌᑦ ᖃᐅᔨᒪᔪᑦ ᖃᓄᖅ ᑕᒪᓐᓇ ᐊᒃᓱᕈᕐᓇᕐᒪᖔᖅ ᐊᐅᓪᓚᖅᑎᑕᐅᑦᑕᕆᐊᖃᕐᓂᖅ 

ᐃᑲᔪᖅᑕᐅᒋᐊᖃᕐᓂᕐᒧᑦ. ᑕᒪᓐᓇ ᐃᓅᓯᕐᒥ ᐊᒃᑐᐃᑕᕐᓂᕆᔭᖓ ᖃᐅᔨᒫᓂᙱᒃᖢᑎᓪᓗ ᐃᓛᓐᓂᒃᑯᑦ 

ᐊᐅᓪᓚᖅᑕᕆᐊᖃᕐᓂᕆᔭᖏᑦ ᑕᒪᓐᓇ ᖃᓄᑎᒋ ᐊᒃᓱᕈᖅᑎᑦᑎᓱᒻᒪᖓᖅ ᐊᖓᔪᖅᑳᓄᑦ, ᓄᑕᖅᑲᓄᑦ, ᐃᓐᓇᕐᓂᓪᓗ 

ᖃᐅᔨᒪᔭᐅᑦᑎᐊᖅᑐᖅ. ᑮᓇᐅᔭᖅ ᐊᑐᖅᑐᒃᓴᐃᑦ ᑕᑯᑉᓗᒍ ᑐᑭᓯᐊᑦᑎᐊᑐᖅᑎᑐᑦ ᑭᐅᒋᐊᕐᓂᓗᒃᑑᒐᓗᐊᖅ.  

 

(ᑐᓵᔨᑎᒎᓕᖅᑐᖅ)  ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐅᓚᑦᓯᓂᕐᒧᑦ ᐊᑐᖅᑐᑦᓴᖏᑦ ᐊᖏᓪᓕᒋᐊᕐᓂᐊᖅᑐᑦ $663 

ᒥᓕᐊᓐ ᐅᖓᑖᓂ, ᐊᒥᓱᕐᖑᕆᐊᕐᓂᖏᑦ $82.8 ᒥᓕᐊᓐᓂᒃ, ᐅᕝᕙᓘᓐᓃᑦ 14.3%ᒥ. ᐃᓚᒋᔭᐅᓪᓗᑎᒃ 

ᐃᖅᑲᓇᐃᔭᖅᑎᑖᒃᑲᓐᓂᕐᓂᕐᒧᑦ ᑲᒪᓂᐊᖅᑐᓂᒃ ᓄᓇᕗᒻᒥ ᐃᒻᒥᓃᖃᑦᑕᖅᑐᑦ ᑐᐊᕕᕐᓇᖅᑐᒦᒍᑕᐅᓕᕐᓂᖏᓐᓂᒃ.  

 

ᑮᓇᐅᔭᐃᑦ ᐊᑐᖅᑐᑦᓴᐃᑦ ᐃᓕᓴᖅᓯᒍᑕᐅᔪᑦ ᐃᒻᒥᓃᖃᑦᑕᖅᑐᑦ ᑐᐊᕕᕐᓇᖅᑐᒦᒍᑕᐅᓕᕐᓂᖓᓂᒃ ᑐᑭᓕᒃ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᑉᐱᒋᔭᖃᕆᐊᒃᑲᓐᓂᓂᕐᒧᑦ ᐊᑕᖏᖅᑐᒃᑯᓪᓗ ᐱᓕᕆᔾᔪᑕᐅᒋᐊᖃᖅᑐᓂ. 

ᐊᑐᖅᑐᓴᒃᑯᑦ ᑐᑦᓯᕋᖅᑐᒍᑦ ᐱᓕᕆᔾᔪᑎᑦᓴᒃᑲᓐᓂᕐᓂᒃ ᐃᑲᔫᑎᑦᓴᓂᓪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, 

ᐃᓄᓕᕆᔨᒃᑯᓐᓄᑦ, ᒪᓕᒐᓕᕆᔨᒃᑯᓐᓄᑦ ᐃᑲᔪᑎᑦᓴᐅᓗᑎᒃ ᓄᓇᕗᒻᒥᐅᓄᑦ ᐅᖁᒪᐃᑦᑐᒃᑰᕈᑎᖃᖅᑎᓪᓗᒋᑦ. 

 

ᐃᓚᒋᓕᐅᔾᔨᒻᒥᔪᑦ ᑮᓇᐅᔭᖃᖅᑎᑦᓯᓂᕐᒧᑦ ᓘᑦᑖᓄᑦ ᐱᔨᑦᓯᕋᐅᑎᓂᒃ, ᐃᑉᐱᒋᔭᐅᖏᓐᓇᕆᐊᓕᓐᓂᒃ ᑳᓐᑐᕌᑎᒍᑦ 

ᐱᔨᑦᓯᕋᐅᑎᓄᑦ, ᐊᐅᓚᑦᓯᓂᕐᒧᓪᓗ ᑮᓇᐅᔭᖃᖅᑎᑦᓯᓂᕐᒧᑦ ᐱᒋᐊᖅᑕᐅᒍᓐᓇᖁᓪᓗᒍ ᒪᑐᐃᖅᑕᐅᕙᓪᓕᐊᓂᐊᕐᓂᖓ 

ᐊᖅᑯᓴᕆᐊᖅ ᒪᒥᓴᕐᕕᑦᑖᖅᑲᐅᑦᓴᖅ ᓄᓇᕗᒻᒥᐅᑦ ᐃᑲᔪᖅᑕᐅᒋᐊᓖᑦ ᐊᑐᐃᓐᓇᖃᕈᓐᓇᖅᓯᖁᓪᓗᒋᑦ ᐊᖏᕐᕋᒥᓐᓄᑦ 

ᖃᓂᒋᔭᖃᕐᓂᖅᓴᐅᓗᑎᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔩ, ᑕᒪᒃᑯᐊ ᓈᓴᐅᑏᑦ ᐃᒻᒧᐊᓐᓂ ᓄᓇᕗᒻᒥ ᐃᓚᒌᓪᓚᑦᑖᑦ ᓄᓇᓖᓪᓗ. ᑖᒃᑯᐊ ᑮᓇᐅᔭᖃᖅᑎᑦᓯᓂᐅᔪᑦ 

ᐊᑦᑐᐃᓂᖃᕐᓂᐊᖅᑐᑦ ᓄᓇᕗᒻᒥᐅᑦ ᐊᑐᐃᓐᓇᖃᕈᓐᓇᕐᓂᖏᓐᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᑕᑎᒋᔭᑦᓴᐅᓂᖅᓴᐅᓗᑎᒃ ᐃᓚᒌᓪᓗ ᐃᑲᔪᖅᑕᐅᓂᖅᓴᐅᖁᓪᓗᒋᑦ ᐅᖁᒪᐃᑦᑐᒃᑰᕈᑎᖃᖅᑎᓪᓗᒋᑦ.  

 

ᐊᑐᐃᓐᓇᐅᑎᑦᓰᓐᓇᕐᓂᐊᖅᑐᒍᑦ ᐃᓚᒌᓂᒃ ᐃᑲᔪᖅᓱᐃᓂᕐᒥᒃ ᑭᒃᑯᑐᐃᓐᓇᕐᓄᑦ ᐃᑉᐱᒋᔭᐅᒋᐊᓕᓐᓄᑦ ᓄᓇᕗᑦ 

ᓯᓚᑖᓂ, ᐊᒥᓱᕐᖑᕆᐊᖅᑕᕗᑦ ᑮᓇᐅᔭᐃᑦ ᐊᑐᖅᑐᑦᓴᐃᑦ ᐳᓛᕆᐊᖃᑦᑕᕐᓂᖅᓴᐅᒍᓐᓇᖁᓪᓗᒋᑦ ᓇᓪᓕᒋᔭᖏᓐᓄᑦ. 

 

ᐊᑕᐅᑦᓯᒃᑯᑦ, ᓴᓇᕙᓪᓕᐊᖏᓐᓇᖅᑐᒍᑦ ᐃᑉᐱᒋᔭᐅᕕᓐᓄᑦ ᐊᖏᕐᕋᕆᔭᐅᑲᐃᓐᓇᕈᓐᓇᖅᑐᓄᑦ ᓄᓇᕗᒻᒥ 

ᐱᔭᕆᐊᖃᓪᓚᕆᒻᒪᒋᑦ. ᐸᕐᓇᐃᓂᖅ ᐱᕙᓪᓕᐊᑎᑦᓯᓂᕐᓗ ᑲᔪᓯᔪᖅ ᓄᓇᕗᒻᒥ ᐃᑉᐱᒋᔭᐅᖏᓐᓇᕆᐊᓕᓐᓄᑦ 

ᐊᖏᕐᕋᕆᔭᐅᔪᑦᓴᒧᑦ ᐃᖃᓗᑦᑑᑦᑎᐊᕐᒥ. ᑎᑎᖅᑐᒐᖅᑕᐅᓂᖓ ᓯᕗᒧᒋᐊᕈᑕᐅᓯᒪᔪᖅ ᑭᖑᕝᕕᖅᑕᐅᓂᑦᓴᖓᓄᑦ 

ᐋᓐᓂᐊᕐᕕᒃ ᕿᑭᖅᑕᕐᔪᐊᒥ. 

 

ᑮᓇᐅᔭᖃᖅᑎᑦᓯᒍᑕᐅᔪᓪᓗ ᑲᔪᓯᔪᑦ ᓄᑖᖑᓂᖅᐹᓄᑦ ᑕᕐᕋᑐᖅᑕᐅᒍᑎᓄᑦ ᓱᓇᒃᑯᑖᓄᑦ ᐋᓐᓂᐊᕐᕕᓐᓂᓪᓗ 

ᓄᑖᕐᖑᕆᐊᖅᓯᓂᕐᒧᑦ ᓄᓇᕗᓗᑦᑖᒥ. ᑕᒪᒃᑯᐊ ᐊᑯᓂᐅᔪᒧᑦ ᐱᓕᕆᐊᖑᓂᐊᖅᑐᑦ. ᑭᓯᐊᓂ ᐊᓯᐊᒎᕐᕕᖃᖏᑦᑐᒃᑯᑦ 

ᐱᓕᕆᐊᖑᒋᐊᖃᖅᑐᑎᒃ. 

 

ᐅᐱᓐᓇᕋᓂ ᓄᓇᕗᒻᒥᐅᑦ ᐱᑕᖃᕈᔾᔭᐅᒋᐊᖃᕐᖓᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᙵᕕᑖᑦᓯᐊᖅᐸᓪᓕᐊᓗᓂ, 

ᓱᕐᕋᓗᐊᖃᑦᑕᖏᑦᑐᓂᒃ, ᑕᑎᒋᔭᑦᓴᐅᑦᓯᐊᖅᑐᓂᓪᓗ ᐊᑯᓂᐅᔪᒧᑦ. 

 

>>ᐸᑦᑕᑐᖅᑐᑦ 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᒪᒃᑯᑦᑐᖁᑎᒋᔭᕗᑦ ᓄᓇᕗᑦ ᐃᓗᐊᓂ, ᓯᕗᓂᒃᓴᒧᑦ ᓯᕗᓂᒃᓴᒥ 

ᐃᓱᒪᒃᓴᖅᓯᐅᓕᕌᖓᒥ ᐱᕚᓪᓕᕈᑎᒃᓴᒥᓐᓂ ᓂᕆᐅᒋᐊᖃᕋᓗᐊᕐᒪᑕ. ᐃᓕᓐᓂᐊᕈᑎᒋᔫᓪᓗᐊᕐᒥᓂᑦ ᑕᑯᔫᓪᓗᐊᕆᐊᓖᑦ 

ᐱᓕᕆᐊᒃᓴᕆᔫᓪᓗᐊᒐᕐᒥᓂᑦ ᑕᑯᔭᕆᐊᓖᑦ, ᖃᓄᕐᓗ ᐱᕚᓪᓕᑎᑦᑎᔫᓪᓗᐊᕐᒪᖔᑕ ᓄᓇᓕᖁᑎᒋᔭᕐᒥᓂᑦ, 

ᐊᐃᓯᒪᑐᐃᓐᓇᕐᓗᑎᓪᓗ ᑕᑯᔭᕆᐊᓖᑦ. ᑕᒪᓐᓇ ᐃᓕᓐᓂᐊᕐᓂᖅ ᑕᕝᕙ ᑕᒪᑯᓄᖓ ᑕᑯᒍᐊᕋᑉᑎᒍᑦ ᐊᖅᑯᑕᐅᕗᖅ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᑮᓇᐅᔭᐃᑦ ᐊᑐᖅᑐᓴᐃᑦ ᐊᒥᓱᕐᖑᕆᐊᕈᑕᐅᓂᐊᖅᑐᑦ ᐃᓕᓐᓂᐊᕐᓂᓕᕆᔨᒃᑯᑦ 

ᐊᐅᓚᑦᓯᓂᕐᒧᑦ ᐊᑐᖅᑐᑦᓴᖏᓐᓂᒃ $310 ᒥᓕᐊᓐᑲᓴᓐᓂᒃ. ᐃᓚᒋᔭᐅᓪᓗᑎᒃ ᐊᒥᓱᕐᖑᕆᐊᖅᑕᐅᓂᖏᑦ $6 ᒥᓕᐊᓐ 

ᐅᖓᑖᓄᑦ ᐃᓕᓐᓂᐊᖅᑎᑦᓯᔨᓄᑦ ᑮᓇᐅᔾᔭᑦᓵᕗᑦ ᐱᓕᐅᑎᒍᑕᐅᒍᓐᓇᖁᓪᓗᒋᑦ ᑲᔪᖏᖅᓱᐃᒍᑕᐅᓗᑎᓪᓗ 

ᐱᔪᓐᓇᕐᓂᖃᑦᓯᐊᖅᑐᓂᒃ ᑲᔪᖏᕐᓂᖃᑦᓯᐊᖅᑐᓂᓪᓗ ᐃᓕᓐᓂᐊᖅᑎᑦᓯᔨᓂᒃ. 

 

ᐃᓪᓗᕐᔪᐊᓕᐅᕐᓂᖅ ᐱᔭᕇᖅᑕᐅᓕᖅᑐᖅ ᓄᑖᒥᒃ ᐃᓕᓐᓂᐊᕐᕕᐊᓗᑦᓴᒥᒃ ᑕᓗᕐᔪᐊᓂ. 

ᓴᓇᔭᐅᒋᐊᒻᒪᕆᓐᓂᖓ ᑲᔪᓯᔪᖅ ᓴᒃᑯ ᐃᓕᓐᓂᐊᕐᕕᒻᒥ ᓴᓪᓕᕐᓂ. ᑎᑎᖅᑐᒐᖅᑕᐅᓂᖓ ᓯᕗᒧᒋᐊᕈᑕᐅᓯᒪᔪᖅ 

ᐃᓕᓐᓂᐊᕐᕕᑦᑖᖅᑲᐅᑦᓴᒧᑦ ᐃᒃᐱᐊᕐᔪᒻᒥ. ᑖᒃᑯᐊ ᑮᓇᐅᔭᐃᑦ ᐊᑐᖅᑐᑦᓴᐃᑦ ᐊᑐᐃᓐᓇᕈᑎᑦᓯᒍᑕᐅᓂᐊᕐᒥᔪᑦ 

ᐊᒥᓱᕐᖑᕆᐊᖅᑕᐅᓗᑎᒃ $14.5 ᒥᓕᐊᓐᓂᒃ ᓄᓇᕗᒻᒥ ᑮᓇᐅᔭᖅᑎᒍ ᐃᑲᔫᑎᓂᒃ, ᐊᒥᓲᓂᖅᓴᐃᑦ ᓄᓇᕗᒻᒥᐅᑦ 

ᐃᓕᓐᓂᐊᖅᑏᑦ ᓯᓚᑦᑐᓴᕐᕕᓕᐊᖃᑦᑕᖁᓪᓗᒋᑦ ᐱᓕᒻᒪᑦᓴᔭᐅᖃᑦᑕᖁᓪᓗᒋᓪᓗ. 

 

ᑮᓇᐅᔭᖃᖅᑎᑦᓰᓐᓇᕐᓂᐊᕐᒥᔪᒍᑦ ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ ᐃᖅᑲᓇᐃᔭᕆᐅᖅᓴᑎᑦᓯᓂᕐᒧᓪᓗ ᐱᓕᕆᐊᓄᑦ. 

ᓄᓇᕗᒻᒥ ᑲᔪᓯᒍᑎᖃᕆᐊᖃᕐᓂᖏᓐᓄᑦ ᓯᕗᓂᑦᓴᓕᐅᕆᓂᕐᒧᑦ ᐊᒥᓲᓂᖅᓴᐃᑦ ᓄᓇᕗᒻᒥ ᐃᖅᑲᓇᐃᔮᑦ 

ᐃᓐᓄᑦᑕᐅᖃᑦᑕᕈᓐᓇᖁᓪᓗᒋᑦ ᓄᓇᕗᒻᒥᐅᓄᑦ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐊᒥᓲᓂᖅᓴᑦ ᐱᓕᕆᐊᒃᓴᑦ ᓄᓇᕗᒻᒥᐅᑕᕐᓄᑦ ᐃᓐᓄᖅᓯᒪᔭᕆᐊᓖᑦ. ᑕᒪᓐᓇ ᐃᓕᓐᓂᐊᕐᓂᖅ 

ᑐᙵᕕᐅᕗᖅ ᑕᒪᓐᓇ ᑕᑯᒍᐊᕈᑉᑎᒍᑦ ᓯᕗᓂᒃᓴᒥ.  

 

ᐅᖃᖅᑎᑦᑎᔩ, ᐃᓪᓗᓕᕆᓂᖅ, ᖃᑉᓗᓇᐅᔭᓗᐊᓕᕋᒪ ᐃᓄᒃᑑᖔᓕᕐᓚᖓᐃ, ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ, ᑕᒪᓐᓇ ᐃᒡᓗᓕᕆᓂᖅ ᐊᒃᑐᐃᕐᔪᐊᖅᑐᖅ ᖃᓄᖅ ᐃᓅᓯᕆᔭᐅᔪᓂᒃ ᓄᓇᕗᑦ ᐃᓗᐊᓂ, 

ᐋᓐᓂᐊᖅᑐᓕᕆᓂᕐᒧᑦ ᐊᑕᔪᖅ, ᐃᓕᓐᓂᐊᖅᑐᓕᕆᓂᕐᒧᑦ ᐊᑕᔪᖅ, ᐃᓱᒪᒃᑯᓪᓗ ᖃᓄᐃᙱᑦᑎᐊᕐᓂᕐᒧᑦ ᐊᑕᔪᖅ, 

ᐃᓚᒌᑦ ᖃᓄᐃᙱᑦᑎᐊᕆᐊᖃᕐᓂᖏᓐᓄᓪᓗ ᐃᒡᓗᓕᕆᓂᖅ ᐊᑕᔪᖅ ᐊᒻᒪᓗ ᐱᕚᓪᓕᕈᑎᒃᓴᓄᑦ, 

ᑮᓇᐅᔭᓕᐅᕈᑎᒃᓴᓄᓪᓗ ᐊᑕᔪᖅ.  

 

ᐅᖃᐅᓯᕆᓕᕌᖓᑉᑎᒍ ᑕᒪᒃᑯᐊ ᑕᒪᓐᓇ ᐃᒡᓗᓕᕆᓂᖅ ᐅᖃᐅᓯᕆᔭᕌᖓᑦᑎᒍ ᐅᕙᓂ ᐅᖃᐅᓯᖃᕋᔪᒃᑐᒍᑦ 

ᐃᒡᓗᕐᔪᐃᑦ ᐊᒥᓲᓂᖏᓐᓂᒃ ᐊᒻᒪᓗ ᐊᑭᑐᔫᑎᑎᒍᑦ ᐱᓕᕆᐊᖑᔪᓂᑦ. ᑭᓯᐊᓂ ᑕᒪᓐᓇ ᐃᑎᓂᖅᓴᐅᒻᒪᑦ, ᑕᒪᒃᑯᐊ 

ᐃᓱᒪᒋᒍᑦᑎᒍ ᐃᓚᒌᑦ ᐅᑕᖅᑭᔪᑦ ᐃᒡᓗᕐᔪᐊᒃᓴᒥ ᐅᑕᖅᑭᔪᑦ. ᑕᒪᓐᓇ ᐃᓅᓯᖏᓐᓂᑦ ᐊᑦᑐᐃᒻᒪᑦ, 

ᐃᓅᓯᖃᑦᓯᐊᕐᓂᕐᒧᓪᓗ ᐊᑕᔪᖅ ᑖᒃᑯᐊ ᐃᓚᒌᑦ ᑕᑯᑉᓗᒋᑦ, ᖃᓄᐃᙱᑦᓯᐊᖅᑑᓪᓗᐊᕐᓂᕐᒧᑦ ᐊᑕᔪᖅ, ᐅᑯᐊᓗ 

ᐃᓱᒪᓇᖅᖢᑎᑦ ᓄᑕᖅᑲᑦ ᐃᓂᖃᑦᓯᐊᖅᑑᓪᓗᐊᖅᑎᑕᐅᖁᑉᓗᒋᑦ ᑕᒪᓐᓇ ᐊᑕᒻᒪᑦ ᐃᒡᓗᓕᕆᓂᖅ.  

 

ᓯᓂᑦᓯᐊᖅᑕᖅᑑᓪᓗᐊᕐᓂᐊᕐᒪᑕ ᓄᑕᖅᑲᑦ, ᐃᓕᓐᓂᐊᑦᓯᐊᖅᑑᓪᓗᐊᕐᒪᑕ ᐱᕈᖅᓴᓂᖃᑦᓯᐊᕐᓗᑎᒡᓗ. ᑕᒪᒃᑯᐊ ᐃᓚᒌᑦ 

ᓄᓇᕘ ᐃᓗᐊᓂ ᑐᓂᔭᐅᔭᕌᖓᒥᒃ ᐱᓇᐃᖏᕈᑎᓂᒃ, ᐅᖃᐅᑎᔭᐅᓕᖅᖢᑎᒡᓗ, “ᐅᕝᕙ ᐃᒡᓗᕐᔪᐊᕆᓂᐊᓕᒃᑲᑦ, 

ᐃᒡᓗᕐᔪᐊᖅ ᓄᑖᖅ ᐃᒡᓗᕐᔪᐊᖅᑖᕆᓂᐊᓕᒐᓯ.” ᑕᒪᓐᓇ ᐃᑎᔪᒥᒃ ᑐᑭᖃᕐᒪᑦ, ᑕᒪᓐᓇ ᑐᑭᖃᐅᕈᑎᒋᔭᖓ ᖃᓄᖅ 

ᐃᓱᒫᓗᒍᓐᓃᕐᓂᕐᒥᒃ ᑐᑭᖃᖅᐳᖅ, ᒪᑭᑕᒃᑲᓐᓂᖅᑑᓪᓗᐊᕐᓂᕐᒥᒡᓗ ᑐᑭᖃᖅᐳᖅ ᐊᒻᒪ 

ᓂᕆᐅᓐᓂᖃᑦᓯᐊᖅᑑᓪᓗᐊᕐᓂᕐᒥᒃ ᑐᑭᖃᖅᐳᖅ.  

(ᑐᓵᔨᑎᒎᓕᖅᑐᖅ) ᑖᒃᑯᐊ ᑮᓇᐅᔭᐃᑦ ᐊᑐᖅᑐᑦᓴᐃᑦ ᐊᒥᓱᕐᖑᕆᐊᖅᓯᒍᑕᐅᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᐅᓚᑦᓯᓂᕐᒧᑦ ᑮᓇᐅᔭᐃᑦ ᐊᑐᖅᑐᑦᓴᖏᓐᓂᒃ $296 ᒥᓕᐊᓐᓄᑦ, ᐊᑐᐃᓐᓇᐅᑎᑦᓯᓯᓐᓈᕐᓗᑎᒃ $87.2 ᒥᓕᐊᓐ 

ᐃᓪᓗᓕᕆᓂᕐᒧᑦ ᐊᑭᑐᔫᑎᓄᑦ ᑮᓇᐅᔭᖃᖅᑎᑦᓯᓂᕐᒧᑦ ᑕᕝᕙᓂ ᐊᕐᕌᒍᒥ. 

 

ᑖᒃᑯᐊ ᑮᓇᐅᔭᖃᖅᑎᑦᓯᒍᑕᐅᔪᑦ ᐃᑲᔪᕈᑕᐅᓂᐊᖅᑐᑦ: 

 

• ᓄᑖᓂᒃ ᑭᒃᑯᑐᐃᓐᓇᕐᓄᑦ ᐊᑐᖅᑐᐊᕋᑦᓴᐅᔪᑦ ᐃᓪᓗᓕᐅᕐᓂᕐᒧᑦ, 

• ᐃᖅᑲᓇᐃᔭᖅᑎᓄᑦ ᐃᓪᓗᖃᖅᑎᑦᓯᓂᕐᒧᑦ, 

• ᐊᑭᑐᓗᐊᖏᑦᑐᓂᒃ ᐃᓪᓗᓕᕆᓂᕐᒧᑦ ᐱᓕᕆᐊᓄᑦ, 

• ᓇᒻᒥᓂᖅ ᐃᓪᓗᑖᕈᓐᓇᓂᕐᒧᑦ ᐱᓕᕆᐊᓄᑦ, 

• ᐅᖁᐃᔭᐃᓂᕐᒧᑦ, 

• ᓴᓇᔭᐅᒋᐊᕈᑎᓄᑦ ᓄᑖᕐᖑᕆᐊᖅᑎᑦᓯᓂᕐᒧᓪᓗ, 

• ᓄᓇᓕᓐᓂᓗ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᓄᑦ ᐱᐅᓯᔭᐅᒋᐊᕈᑎᑦᓴᓄᑦ. 

 

ᐃᓪᓗᓕᕆᓂᕐᒥᒃ ᓯᕗᒧᒋᐊᕈᑎᖃᕐᓂᖅ ᕿᓚᒥᐅᒍᓐᓇᖏᑦᑐᖅ. 

ᑭᓯᐊᓂ ᒐᕙᒪᒋᔭᕗᑦ ᐊᑦᓱᕉᑎᖃᐃᓐᓇᕐᓂᐊᖅᑐᑦ ᑲᔪᓯᒍᑎᖃᕐᓗᑎᒃ ᐱᓕᕆᐊᑦᑎᓐᓂᒃ ᐊᑐᓃᖅᑕᕐᓗᒋᑦ ᓄᓇᓖᑦ 

ᓄᓇᕗᓕᒫᒥ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐅᖃᑎᑦᓯᔩ, ᓄᓇᓖᑦ ᓴᙱᔫᓂᐊᖅᐸᑕ ᓴᙱᑦᓯᐊᖅᑐᓂᒡᓗ, ᖃᓄᐃᙱᑦᓯᐊᖅᑐᓂᑦ 

ᐱᖁᑎᕐᔪᐊᖁᑎᖃᕆᐊᖃᖅᐳᑦ. ᒥᑦᑕᕐᕕᖕᓂ ᖃᓄᐃᙱᑦᓯᐊᖅᑐᓂᑦ ᐱᖃᕆᐊᖃᖅᐳᑦ ᐊᑐᐃᓐᓇᐅᔪᓂᑦ, 

ᐅᓗᕆᐊᓇᕐᓂᖃᙱᑦᑐᓂᒡᓗ ᐃᒥᖃᐅᑎᖃᕆᐊᖃᖅᖢᑎᒃ, ᑖᒃᑯᐊᓗ ᐅᖅᓱᖅᑕᐅᑎᒋᔭᖏᑦ ᐅᖅᓱᖃᕈᑎᒋᔭᖏᑦ 

ᐅᖅᓱᐊᓗᖃᐅᑎᒋᔭᖏᑦ ᖃᓄᐃᙱᑦᓯᐊᕐᓗᑎᒃ, ᐊᑦᑕᕐᕕᓕᕆᓂᕐᒧᑦ ᑐᕌᖓᔪᑦ ᐱᖁᑎᕐᔪᐃᑦ ᖃᓄᐃᙱᑦᓯᐊᕐᓗᑎᒃ, 

ᑐᓴᕈᑎᓕᕆᓂᕐᒧᓪᓗ ᑐᕌᖓᔪᑦ ᐱᖁᑎᕐᔪᐃᑦ ᖃᓄᐃᙱᑦᓯᐊᕐᓗᑎᒃ. ᐃᒻᒪᖄ ᑕᒪᒃᑯᐊ ᐱᖁᑎᕐᔪᐃᑦ 

ᐅᖃᐅᓯᐅᒐᔪᓪᓗᐊᖏᑦᑑᒐᓗᐃᑦ, ᑭᓯᐊᓂ ᓄᓇᓕᖕᓄᑦ ᐊᑑᑎᖃᓪᓚᕆᒃᑐᑦ ᐅᑉᓗᑕᒫᑦ, ᑐᙵᕕᒋᔭᐅᖦᖢᑎᒡᓗ.  

 

(ᑐᓵᔨᑎᒎᓕᖅᑐᖅ) ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᑦ ᐊᐅᓚᒍᑎᔅᓴᖏᑦ ᖁᕝᕙᕆᐊᕐᓂᐅᓴᔪᐃᑦ $281-

ᒥᓕᐊᓐ ᐅᖓᑖᓅᓕᕐᓗᑎᑦ, ᐊᖏᓪᓕᒋᐊᕐᓂᐊᖅᑐᖅ 7.2%-ᒥᒃ. ᐊᑭᑐᔪᓄᑦ ᐸᕐᓇᐅᑏᑦ ᐊᖏᔪᐊᓗᓐᓂ 

ᐱᓕᕆᐊᔅᓴᓂᒃ ᑲᔪᓯᑎᑦᑎᓂᐊᖅᑐᑦ ᑲᖏᖅᓯᓂᕐᒥ ᐊᐅᓪᓚᕆᐊᖅᑐᕐᕕ ᐃᓪᓗᖓᓂ, ᐊᒻᒪᑦᑕᐅᖅ ᑲᖏᖅᓯᓂᕐᒥ 

ᒥᕝᕕᖓᑕ ᖄᓕᖅᓱᖅᑕᐅᓂᖓᓂᑦ, ᐅᖅᓱᐊᓗᖃᐅᑎᓕᖅᑕᐅᓂᖓᓂ ᐊᕐᕕᐊᓂ, ᐃᒥᓕᕆᔭᐅᓗᑎ 

ᑭᓈᓗᓕᕆᔭᐅᓗᑎᓪᓗ ᑭᓈᓗᓕᕆᔾᔪᑎᖏᑦ ᓄᑖᕈᕆᐊᖅᑕᐅᓗᑎᒃ, ᐊᓕᒎᔭᕐᓄᓪᓗ ᖃᕋᓴᐅᔭᖅᓯᐅᑎᓄᑦ 

ᐋᖅᑭᒋᐊᖅᑕᐅᓗᑎᒃ, ᒥᕝᕖᓪᓗ ᓄᑖᕈᕆᐊᖅᑕᐅᓗᑎᒃ. ᐃᒥᓕᕆᕖᑦ, ᑭᓈᓗᓕᕆᕖᑦ, ᓴᓂᓕᕆᔾᔪᑏᑦ 

ᓄᑖᕈᕆᐊᖅᑕᐅᓗᑎᑦ ᓄᓇᕗᒻᒥ, ᑕᐃᒫᒃ ᓄᓇᕗᑦ ᓯᕗᓂᖓ ᓴᙱᓂᖅᓴᐅᒍᓐᓇᕐᓂᐊᖅᑐᖅ. ᑲᓇᑕᓕᒫᒥ 

ᐅᖃᐅᓯᐅᕙᓪᓕᐊᑎᓪᓗᒍ ᐅᑭᐅᖅᑕᖅᑐᖅ ᑭᒃᑯᓐᓄᑦ ᐱᒋᔭᐅᒻᒪᖔᖅ, ᐅᑯᐃᖅᑕᖅᑑᓪᓗ ᐅᐊᑦᑎᔭᐅᒋᐊᖃᕐᓂᖓᓂ. 

ᒐᕙᒪᕗᑦ ᑲᑐᔾᔨᖃᑎᖃᖅᑐᑦ ᐅᓇᑕᖅᑐᔅᓴᒃᑯᓐᓂᑦ ᐊᓯᖏᓐᓂᓪᓗ ᒐᕙᒪᑐᖃᒃᑯᓐᓂᑦ, ᓂᐱᖏᑦ ᑐᓴᖅᑕᐅᖁᓪᓗᒋᑦ 

ᑐᓴᖅᑕᐅᑦᑎᐊᖁᓪᓗᒋᑦ ᓄᓇᓕᖁᑎᕗᑦ ᕿᑎᖓᓃᓐᓂᐊᖅᑐᐃᑦ ᓯᕗᓂᕆᔭᐅᔪᒥ ᐱᕙᓪᓕᐊᓂᐊᖅᑐᓂ. 

ᕿᑎᓪᓗᐊᑯᓗᐊᓃᒻᒪᑕ ᐅᑭᐅᖅᑕᖅᑑᑉ ᐅᖃᐅᓯᐅᖃᑦᑕᖅᑎᓪᓗᒍ ᓄᓇᕗᒻᒧᐃᑎᐊᑦ ᓄᓇᓕᖏᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᑕᒪᒃᑯᐊ ᓄᓇᓖᑦ ᖃᓄᐃᙱᑦᓯᐊᕆᐊᖃᕐᓂᕆᔭᖏᑦ ᑐᙵᕕᖃᖃᑕᐅᕗᑦ 

ᐅᓗᕆᐊᓇᖅᑐᒥᓯᐅᕇᒃᑯᑕᐅᔪᑦ ᐃᑲᔪᕈᑕᐅᔪᓪᓗ ᑕᑯᑉᓗᒋᑦ. ᑖᒃᑯᐊ ᑮᓇᐅᔭᐃᑦ ᐊᑐᖅᑐᒃᓴᐃᑦ ᑕᑯᖦᖢᒋᑦ, 

ᑮᓇᐅᔭᒃᑲᓐᓂᕐᓂᒃ ᒪᓕᒐᓕᕆᔨᒃᑯᓐᓄᑦ ᑐᓂᓯᓯᒪᕗᖅ, ᑖᒃᑯᐊ ᐳᑭᖅᑕᓖᑦ R.C.M.P ᐱᓕᕆᒃᑲᓐᓂᖅᑑᓪᓗᐊᖁᓗᒋᑦ, 

ᑕᒪᒃᑯᐊ ᐱᑦᓯᐊᖏᑦᑕᖅᑐᑦ ᒥᒃᓵᓄᑦ, ᐊᖑᒪᑦᓯᐊᖁᑉᓗᒋᓪᓗ ᐊᑭᑦᑐᖅᐸᓪᓕᐊᔪᑦ ᐊᐅᓪᓛᕈᑏᑦ, ᐱᓕᕆᔨᓄᓪᓗ 

ᑐᕌᖓᔪᑦ ᑮᓇᐅᔭᐃᑦ ᐊᖑᒪᑦᓯᐊᕐᓂᐊᕐᒪᑎᒋᑦ, ᐊᒻᒪ ᐃᒻᒥᓃᖅᑕᐃᓕᔪᓕᕆᓂᕐᒧᑦ ᐱᓕᕆᒃᑲᓐᓂᖅᑑᓪᓗᐊᕐᓂᐊᕐᒪᑕ.  

 

(ᑐᓵᔨᑎᒎᓕᖅᑐᖅ) ᐊᑭᑐᔫᑎᒃᑯᑦ ᓱᓕ ᑲᒪᒋᔭᖅ ᐃᓚᕗᑦ ᐱᓕᕆᕕᒃ ᖁᕐᓗᖅᑑᒥ ᐃᖅᑲᖅᑐᐃᕕᓪᓗ 

ᓄᑖᕐᖑᕆᐊᖅᑕᐅᓂᖓᓄᑦ ᐃᖃᓗᓐᓂ. 



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᐊᑦᑕᓇᙱᓂᖅᓴᒦᑦᑎᑦᓯᓂᖅ ᓄᓇᓕᓐᓂᒃ ᐱᔾᔪᑎᓕᑑᖏᑦᑐᖅ ᒪᓕᒐᕐᓂᒃ ᒪᓕᑦᑕᐅᒃᑲᐃᓂᕐᒧᑐᐊᖅ. 

ᐱᔾᔪᑎᖃᕐᒥᔪᑦ ᐱᔪᓐᓃᕐᔫᒥᑎᑦᓯᒐᓱᐊᕐᓂᕐᒧᑦ. ᒐᕙᒪᒋᔭᕗᑦ ᑮᓇᐅᔭᖃᖅᑎᓯᓂᐊᖅᑐᑦ ᒪᓕᒐᓕᕆᔨᒃᑯᓐᓄᑦ 

ᖁᑭᐅᑎᓕᕆᓂᕐᒧᑦ ᐊᑦᑕᓇᖅᑐᒦᑦᑕᐃᓕᑎᑦᓯᓂᕐᒧᑦ. 

 

ᓴᙱᓂᖅᓴᐅᓗᑎᒃ ᓄᓇᓖᑦ ᑐᙵᕕᖃᕆᐊᓖᑦ ᓴᙱᓂᖅᓴᐅᓗᑎᑦ ᐃᓚᒌᓄᑦ ᐃᑲᔫᑎᒃᑯᑦ. 

ᐃᓱᒪᓕᕆᓂᕐᒧᑦ ᖃᓄᐃᑦᑕᐃᓕᑎᑦᓯᓂᕐᒧᑦ ᐱᔨᑦᓯᕋᐅᑎᑦ. 

 

ᑭᒃᑯᑐᐃᓐᓇᕐᓂᒃ ᐃᑲᔪᖅᓴᐃᖃᑦᑕᓂᒃᑯᑦ, ᐊᑦᓱᕈᕐᓇᖅᑐᒃᑰᕐᓂᖏᑦ ᑐᐊᕕᕐᓇᖅᑐᒃᑰᕈᑎᐅᓚᐅᖏᓐᓂᖏᓐᓂ. 

ᑕᒪᓐᓇ ᐊᑕᖏᖅᓯᓂᖅᓴᒃᑯᑦ ᐱᓕᕆᔾᔪᓯᖃᕐᓂᖅ ᐊᑐᐊᖅᑕᐅᖏᓐᓇᓂᐊᖅᑐᖅ ᒐᕙᒪᑦᑕ ᐱᓕᕆᐊᖏᓐᓄᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᓄᓇᕗᑦ ᓯᕗᒻᒧᐊᒃᐸᓪᓕᐊᓂᕆᔭᖓ ᐃᖏᕐᕋᓂᖃᑦᓯᐊᕐᓂᖅᓴᐅᒍᒃᑐᖅ 

ᐱᓕᕆᖃᑎᒌᖕᓂᕐᒥᒃ ᐊᑐᕌᖓᑉᑕ. ᐱᕚᓪᓕᖁᔨᓐᓂᕈᑉᑕ, ᐱᓕᕆᖃᑎᒌᓐᓂᖅ ᐊᑐᖅᑕᐅᔭᕆᐊᓕᒃ ᐃᓄᐃᑦ 

ᑎᒥᖁᑎᒋᔭᖏᑦ ᑕᑯᑉᓗᒋᑦ, ᓄᓇᓕᖕᓂ ᒐᕙᒋᔭᐅᔪᑦ ᑕᑯᑉᓗᒋᑦ, ᒐᕙᒪᑐᖃᒃᑯᓪᓗ ᐱᓕᕆᖃᑎᓂᓗᒡᓗᒋᑦ.  

 

ᓄᓇᓕᖕᓂ, ᓄᓇᓕᖕᓂᒡᓗ ᓯᕗᓕᖅᑎᐅᔪᑦ ᒐᕙᒪᐅᑉ ᐃᓗᐊᓂ ᐱᓕᕆᔪᑦ ᑕᑯᑉᓗᒋᓪᓗ. ᑕᐃᒪ ᓄᓇᕗᑦ ᑐᙵᕕᒃᑯᑦ 

ᑎᒥᖁᑎᒋᔭᖓ ᓂᕈᐊᓚᓯ’ᒪᑕᐃᓛᒃ, ᐃᓄᐃᑦ ᓯᕗᓕᖅᑎᒃᓴᒥ ᐃᒃᓯᕙᐅᑕᒃᓴᖓᓂᒃ ᓂᕈᐊᕆᐊᒥᖦᖢᑎᒃ. ᒐᕙᒪᒋᔭᕗᑦ 

ᓂᕆᐅᖕᓂᖃᑦᓯᐊᖅᐳᑦ, ᐃᓱᒪᖄᓂᒃᖢᑕᓪᓗ ᓇᓗᙱᖦᖢᑕ ᐱᓕᕆᖃᑎᒋᔭᕆᐊᖃᕐᓂᐊᕋᑉᑎᒍ, 

ᐃᒃᓯᕙᐅᑕᖅᑖᕆᔭᐅᓂᐊᖅᑐᖅ.  

 

ᑕᒪᒃᑯᐊ ᐱᓕᕆᐊᕆᒍᐊᒃᑲᕗᑦ ᓯᕗᓪᓕᐅᑎᑦᑐᐊᒐᕗᑦ, ᐱᕚᓪᓕᖁᓪᓗᒋᑦ ᓄᓇᕗᒻᒥᐅᑕᓗᒃᑖᑦ. (ᑐᓵᔨᑎᒎᓕᖅᑐᖅ) 

ᐊᖏᓪᓕᒋᐊᕆᓂᐅᓴᔪᒍᑦ ᑮᓇᐅᔭᖅᑎᒍᑦ ᐃᑲᔪᖅᓯᕐᓂᕋᕙᑦᑕᑎᓐᓂ, ᓄᓇᓖᑦ ᒐᕙᒪᕋᓛᖏᑕ ᓇᓪᓕᐅᒃᑯᒫᖏᓐᓂᒃ. 

ᓴᐳᒻᒥᔭᐅᑦᑎᐊᕈᓐᓇᕐᓂᐊᕐᖓᑕ ᐱᖁᑎᖏᑦ.  

 

ᓄᓇᕘᑉ ᐱᕈᖅᐸᓪᓕᐊᓂᕆᔭᖓ ᑮᓇᐅᔭᓕᐅᕈᑎᔅᓴᐅᓂᖓᐃᓛᒃ ᑲᑐᔾᔨᖃᑎᒌᒍᑕᐅᒋᐊᖃᕐᖓᑦ, ᒐᕙᒪᒃᑯᑦ 

ᐃᓄᑑᔾᔨᒍᓐᓇᖏᒻᒪᑕ. ᓇᒻᒥᓂᖃᐅᑎᓕᓐᓂ, ᐱᔨᑦᑎᕋᖅᑎᓂᓪᓗ ᐱᓕᕆᖃᑎᖃᕆᐊᖃᖅᑐᒍᑦ, ᑕᒪᒃᑯᓂᖓ 

ᐅᔭᕋᓐᓂᐊᕐᕕᓐᓂᑦ, ᐃᖃᓗᒐᓱᑦᑎᓂᑦ, ᐳᓚᕋᑦᑐᓕᕆᔨᓂᑦ, ᐃᓕᖅᑯᓯᓕᕆᔨᓂᓪᓗ. ᓇᒻᒥᓂᖃᐅᑏᑦ ᑲᔪᓯᑦᑎᐊᕋᐃᒻᒪᑕ 

ᓄᓇᓖᑦ ᐃᑲᔪᖅᓯᖅᑕᐅᓲᑦ ᐃᖅᑲᓇᐃᔮᖅᑖᕐᕕᐅᓪᓗᑎᒃ ᐊᒻᒪᓗᑦᑕᐅᖅ ᐱᓕᒻᒪᔅᓴᐃᕕᔅᓴᐅᓂᖅᓴᐅᓪᓗᑎ 

ᖃᑭᒪᓂᖅᓴᐅᒍᓐᓇᓛᕐᓗᑎᓪᓗ ᓄᓇᕗᒻᒥᐅᑦ.  

 

ᓄᓇᕗᑦ ᐃᓄᑑᔾᔭᐅᒍᓐᓇᖏᒻᒪᑦ ᐱᕈᖅᐸᓪᓕᐊᓂᖓ, ᐅᑯᐊ ᐊᑐᕈᒫᕐᓂᐊᖅᑐᑦ ᑕᐃᒫᒃ ᑐᑭᓯᓯᒪᓂᕐᒥᒃ ᐊᑐᖅᑯᑦ. 

ᓴᖅᑭᔮᖅᑎᑦᑎᔪᑦ ᐱᓕᕆᐊᕆᒋᐊᓕᑦᑎᓐᓂᑦ, ᖃᐅᔨᒪᑦᑎᐊᕋᓱᒋᐊᖃᕐᓂᐊᕋᑦᑕ ᒐᕙᒪᒃᑯᑦ 

ᐱᐅᓯᕚᓪᓕᖅᑎᑦᑏᓐᓇᕋᓱᒃᑲᓗᐊᕐᒪᖔᑕ ᐱᓕᕆᐊᖏᓐᓂᑦ.  

 

ᑕᐃᒫᓪᓗ ᓴᙱᓕᖅᑎᑦᑎᒋᐊᕐᓂᐊᖅᑐᒍᑦ ᕿᒥᕐᕈᔾᔪᑎᒋᕙᑦᑕᑎᓐᓂᑦ, ᐊᒻᒪᓗᑦᑕᐅᖅ ᐊᑐᐃᓐᓇᕈᖅᓴᕐᓗᑕ 

ᓇᒻᒥᓂᖅᓱᖅᐸᓪᓕᐊᓛᕐᓂᕐᒧᑦ, ᐱᐅᓯᕚᓪᓕᖅᑎᑦᑎᕙᓪᓕᐊᒐᓱᓪᓗᑕᓗ ᐱᔨᑦᑎᕋᐅᑎᓂᑦ ᒐᕙᒪᓕᒫᒥ. ᑕᐃᒫᒃ 

ᑕᒻᒪᖅᓯᒪᔪᖅᓯᐅᖅᑎᕗᑦ ᐊᖏᓪᓕᒋᐊᕐᓂᐊᖅᑐᑦ, ᕿᒥᕐᕈᔭᐅᑦᑎᐊᕐᓂᖅᓴᐅᖃᑦᑕᕈᓐᓇᕐᓂᐊᕐᖓᑕ ᑮᓇᐅᔭᕗᓪᓗ 

ᐊᑐᑦᑎᐊᕐᓂᖅᓴᕆᒍᓐᓇᕐᓂᐊᕋᑦᑎᒍ.  

 

ᐊᐅᓚᑦᑎᒍᑎᑦᑎᐊᕙᐅᓂᖅᓴᐃᑦ ᒐᕙᒪᐅᑉ ᐃᓗᐊᓂ ᐱᔨᑦᑎᕋᕈᑎᑦᑎᐊᕙᐅᓂᖅᓴᐅᓲᖑᕗᑦ ᓯᓚᑖᓂᒥᐅᑕᐅᔪᓄᑦ. 

ᑕᐃᒫᒃ ᑕᕝᕙ ᐃᑭᕕᔅᓴᐅᔪᓂᑦ ᐃᖏᕐᕋᔾᔪᑎᓂᑦ ᐃᓐᓇᒻᒪᕆᑦᑎᓐᓄᑦ ᐱᑕᖃᖅᑎᑦᑎᒐᓱᓐᓂᐊᖅᐳᒍᑦ 

ᐱᔨᑦᑎᕋᖅᑕᐅᒋᐊᖃᕋᐃᑉᐸᑕ ᐊᖏᕐᕋᖏᑕ ᓯᓚᑖᓂ, ᑕᒪᓐᓇᑦᑕᐅᖅ ᐱᓕᕆᐊᖑᒋᐊᖃᕐᒥᒻᒪ.  

 

ᐅᖃᖅᑎᑦᓯᔩ, ᒐᕙᒪᕗᑦᑕᐅᖅ ᐃᓕᓴᖅᓯᒻᒥᔪᖅ ᑮᓇᐅᔭᕐᒥᒃ ᐊᑐᓗᐊᖅᑕᐃᓕᒪᒋᐊᖃᕋᑦᑕ. ᐊᕐᕌᒎᓐᓂᒃ ᒪᕐᕉᓐᓂᒃ 

ᐊᓂᒍᐃᓚᐅᖅᑎᓪᓗᑕ ᑮᓇᐅᔭᑭᔅᓱᖅᑐᑕ, ᓴᙱᓂᖅᓴᐅᔪᓂᑦ ᑮᓇᐅᔭᓂᑦ ᓴᖅᑭᖅᓯᒐᓱᓐᓂᐊᖅᑐᒍᑦ ᐊᕐᕌᒍᓂ 

ᐱᖓᓱᓂᑦ ᐊᒡᒋᖅᑐᓂ. ᐊᒻᒪ ᓂᕆᐅᑦᑐᒍᑦ 11.4%-ᓂ ᐊᖏᓪᓕᒋᐊᕐᓂᐊᖅᑐᒋᓪᓗᒋᑦ ᑮᓇᐅᔭᐃᑦ ᐃᓯᖅᑎᐸᑦᑕᕗᑦ, 

ᐃᓚᖃᕐᓗᑎ: 

• 5.7%-ᒥ ᒐᕙᒪᑐᖃᒃᑯᓐᓂ ᑮᓇᐅᔭᖅᑖᕆᕙᑦᑕᑎᓐᓂ.  

• 41%-ᒥᓪᓗ ᐊᖏᓪᓕᒋᐊᕐᓂᐊᖅᑐᑎ ᒐᕙᒪᒃᑯᑦ ᓯᓚᑖᓂ ᑮᓇᐅᔭᖅᑖᕗᑦ, ᐊᒻᒪᓗ  

• 15.7% ᐊᖏᓪᓕᒋᐊᕐᓂᐊᕐᒥᔪᑦ ᑖᒃᓰᔭᐃᔭᖅᑎᑦᑎᓗᑕ ᐊᑭᑦᑐᕆᐊᕆᑎᓐᓇᑕᓗ ᑖᒃᓰᔭᕈᑕᐅᖃᑦᑕᖅᑐᓂᑦ. 

ᑕᒪᒃᑯᐊ ᐱᐅᔪᑦ ᑕᑯᒋᐊᖏᑕ ᓯᕗᒧᑦ.  

 

ᓄᓇᕗᒻᒥᐅᑦ ᓂᕆᐅᒻᒪᑕ ᐅᐊᑦᑎᑦᑎᐊᖃᑦᑕᕐᓂᐊᖅᑐᒋᓪᓗᑎ ᒐᕙᒪᒃᑯᑦ ᐱᖁᑎᖏᓐᓂᑦ. ᒐᕙᒪᐅᑉ ᐃᓗᐊᓂ ᑕᒪᓐᓇ 

ᐱᒋᐊᖅᑯᖅ, ᐅᑯᐊ ᐊᑐᕈᒫᕐᓂᖅᑐᑦ ᓯᕗᓪᓕᐅᑎᑦᑎᕗᑦ ᖃᓄᖅ ᐸᕐᓇᑕᐅᖃᑦᑕᕐᓂᐊᕐᒪᖔᑕ ᐱᓕᕆᔾᔪᑎᖏᑦ ᖃᓄᕐᓗ 

ᑮᓇᐅᔭᓂᑦ ᐃᓕᐅᖅᑲᐃᕕᐅᖃᑦᑕᕐᓂᐊᕐᒪᖔᑕ, ᖃᓄᖅ ᐱᔨᑦᑎᕋᖃᑦᑕᕐᓂᐊᕐᒪᖔᑕᓗ ᐊᒻᒪᓗ ᐱᖁᑎᕗᑦ ᓇᒧᑦ 

ᐃᓕᐅᖅᑲᕆᐊᖃᕐᒪᖔᑦᑎᒍᑦ ᐃᑲᔫᑕᐅᓂᖅᐹᖑᑎᒐᓱᓪᓗᒋᑦ ᓄᓇᕗᒻᒥᐅᓄᑦ. ᑕᕝᕙ ᑖᓐᓇ ᓱᓕ ᕿᑎᖓᓃᑉᐳᖅ 

ᐊᑐᕈᒫᕐᓂᐊᖅᑐᖁᑎᑦᑕ.  

 

ᐅᖃᖅᑎᑦᓯᔩ, ᐅᖄᓂᖕᓂᐊᓕᖅᖢᖓᐃᓛᒃ ᑖᒃᑯᐊ ᑮᐊᓄᔭᑦ ᐊᑐᖅᑐᒃᓴᐃᑦ ᑕᑯᑉᓗᒋᑦ, ᐃᓱᒪᖃᕐᓂᑰᓯᒪᙱᑦᑑᒐᓗᐊᖅ 

ᑕᒪᒃᑯᐊ ᐱᔭᕆᐊᑭᑦᑑᓂᐊᕐᒪᑕ ᐱᓕᕆᐊᕆᔭᕆᐊᖃᒐᕗᑦ ᓄᓇᕘᑉ ᐃᓗᐊᓂ. ᖃᐅᔨᒪᓇᖅᖢᓂᓪᓗ ᐅᑭᐅᖅ ᐊᑕᐅᓯᖅ 

ᐃᓗᐊᓂ ᐱᐊᓂᒃᓯᒪᔪᓗᒃᑖᖑᓚᙱᒻᒪᑕ ᐱᓕᕆᐊᒃᓴᕗᑦ. ᑭᓯᐊᓂ ᐃᓗᓕᖃᖅᑐᑦ ᑖᒃᑯᐊ ᑮᓇᐅᔭᑦ ᐊᑐᖅᑐᒃᓴᐃᑦ, 

ᐃᓗᓕᖃᖅᑐᖅ ᒐᕙᒪᐅᑉ ᑐᓴᖅᓯᒪᔭᖓᖏᑦᓂᒃ, ᓄᓇᕗᒻᒥᐅᑕᕐᓂᙶᖅᓯᒪᔪᓂᑦ.  

 

ᒐᕙᒪ ᑕᐅᑐᒐᖃᓗᐊᖅᑐᖅ ᐱᕚᓪᓕᕈᑎᒃᓴᓂᒃ, ᐃᑲᔫᑕᐅᔫᓪᓗᐊᖅᑐᓂᒃ. ᒐᕙᒪᒥᒡᓗ ᑕᑯᑎᑦᓯᕗᖅ, ᒐᕙᒪ 

ᑮᓇᐅᔭᐃᔭᕐᓂᓗᒃᑐᒥᒃ ᐱᓕᕆᐊᖑᔭᕆᐊᖃᕐᓂᐊᖅᐹ ᓯᕗᓪᓕᐅᑎᓂᓗᒃᖢᒋᑦ. ᐊᒻᒪ ᒐᕙᒪᒋᔭᑉᑎᓐᓂᒃ 

ᓴᐱᓕᓚᙱᑦᑐᒥᒃ ᑕᒪᒃᑯᐊ ᐅᑭᐅᓄᑦ ᐊᒥᓱᓄᑦ ᐱᓕᕆᐊᖑᒋᐊᖃᕋᓗᐊᕐᐸᑕ, ᓄᓇᕘᑉ ᐃᓗᐊᓂ ᓄᓇᓕᖁᑎᒋᔭᕗᑦ 

ᓴᙱᓂᖅᓴᐅᔫᓪᓗᐊᖁᓪᓗᒋᑦ, ᖃᓄᐃᙱᑦᓯᐊᕐᓂᖃᐅᔫᓪᓗᐊᖁᓪᓗᒋᑦ.  

 

ᐱᕚᓪᓕᕐᓂᕐᒥᒃ ᐃᒃᐱᒋᔭᐅᔫᓪᓗᐊᖅᑐᒥᒃ ᐃᓚᒌᖕᓄᑦ, ᐱᕚᓪᓕᕐᓂᕐᒥᒃ ᑕᑯᔭᐅᔫᓪᓗᐊᖅᑐᒥᒡᓗ ᓄᓇᓕᖕᓂ, 

ᐱᕚᓪᓕᕐᓂᕐᒥᒃ ᓄᑕᕋᐅᔪᓄᑦ ᒫᓐᓇ ᓯᕗᓂᒃᓴᒥ ᐃᑲᔫᑕᐅᓂᐊᖅᑐᒥᒃ. ᑕᒪᓐᓇ ᐱᓕᕆᐊᖑᐃᓐᓇᐅᔭᕆᐊᖃᖅᑐᖅ 

ᐅᑉᓗᑕᒫᑦ ᓄᖅᑲᕈᑎᒋᙱᓪᓗᒍ, ᐱᓕᕆᖃᑎᒌᖕᓂᕐᒥᓪᓗ ᐊᑐᕆᐊᖃᖅᖢᑕ ᐱᓕᕆᐊᖑᒋᐊᖃᖅᐳᖅ. ᐊᒻᒪ ᑕᒪᓐᓇ 

ᑕᕝᕙ ᐱᓕᕆᐊᕆᔭᕗᑦ, ᓄᓇᕗᑦ ᓴᙱᓐᓂᖅᓴᐅᔫᓪᓗᐊᖁᓪᓗᒍ ᐱᓕᕆᖃᑎᒌᒡᓗᑕ ᑕᕝᕙ ᑐᙵᕕᒋᔭᕗᑦ.  

 

ᒪ’ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᑲᑎᒪᔾᔪᑎᑦᑕ ᓈᓴᐅᑎᖓ ᐱᖓᓱᑦ, ᒥᓂᔅᑕᐃᑦ ᐅᖃᐅᓯᖏᑦ.  

 

ᒪᓕᒐᓕᐅᕐᕕᖕᒥ ᓯᕗᓕᐅᖅᑎᐅᑲᐃᓐᓇᖅᑐᖅ, ᒥᓂᔅᑕ ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 3: ᒥᓂᔅᑕᐃᑦ ᐅᖃᐅᓯᒃᓴᖏᑦ 

 

ᒥᓂᔅᑕᑉ ᐅᖃᐅᓯᖓ 13 – 7(2): ᒥᓂᔅᑕ ᐃᒡᓗᒥᑦ ᐅᐸᒍᑎᓯᒪᙱᑦᑐᖅ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᒪᓕᒐᓕᐅᖅᑐᐃᖃᑎᒃᑲ ᐊᑐᐊᖅᑎᑦᓯᔪᒪᕙᒃᑲ, 

ᒥᓂᔅᑕᐅᖃᑎᕗᑦ, ᑕᐃᕕᑎ ᐊᕿᐊᕈᖅ, ᑕᕝᕙᓂ ᐅᑉᓗᒥ ᐃᒡᓗᕐᔪᐊᕐᒦᓚᙱᓐᓇᒥ ᐃᓚᒋᔭᒥᓐᓄ ᐱᔾᔪᑎᖃᖅᖢᓂ.  

 

ᑕᐃᒪ ᐅᑉᓗᒥ ᒥᓂᔅᑕᐅᔪᖅ ᐃᓇᖏᖅᓴᐃᓕ’ᓈᓚᐅᖅᑐᖅ ᑕᕝᕙᓂ ᐃᒡᓗᕐᔪᐊᑉ ᐃᓗᐊᓂ, ᐅᕙᖓ ᓇᖕᒥᓂᖅ 

ᒐᕙᒪᒃᑯᑦ ᒪᓕᒐᓕᐅᕐᕕᖓᓂ ᓯᕗᓕᖅᑎᐅᓚᐅ’ᓈᕐᓂᐊᕐᒥᔪᖓ ᓱᓕ. ᓯᕗᓕᖅᑎᕗ ᒪᐃᑦ, 

ᐃᓕᓐᓂᐊᖅᑐᓕᕆᔨᕐᔪᐊᒃᑯᓐᓄᑦ ᐃᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᓚᐅᐱᓪᓚᓚᐅ’ᓈᕐᓂᐊᖅᑐᖅ. ᐊᒻᒪᓗ ᒥᓂᔅᑕ Hᐄᓕ 

ᐊᕿᐊᕈᖅ, ᓯᓚᒃᑐᒃᓴᕐᕕᒃᑯᓐᓄᑦ ᒥᓂᔅᑕᐅᓚᐅ’ᓈᕐᒥᓗᓂ ᐃᓇᖏᖅᓯᐊᓪᓚᓚᐅ’ᓈᕐᓂᐊᖅᑐᖅ. ᒪ’ᓇ, ᐅᖃᖅᑎᑦᓯᔩ.  

ᐅᖃᖅᑎ: ᒪ’ᓇ. ᑲᑎᒪᔾᔪᑎᑦᑕ ᓈᓴᐅᑎᖓ 4, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᖅᑯᕐᒥᐅᕐᒧᑦ ᒪᓕᒐᓕᐅᖅᑎ, ᒥᔅᑕ 

ᑲᐅᑐᖅ.  

 

ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏ ᐅᖃᐅᓯᒃᓴᖏᑦ 

 

ᒪᓕᒐᓕᐅᖅᑎᑉ ᐅᖃᐅᓯᖓ 27 – 7(2): ᖃᖓᑦᑎᐊᖅ ᐃᖃᓗᒐᓲᑎᓂᖓ ᑲᖏᖅᑐᒑᐱᖕᒥ (ᑲᐅᑐᖅ) 

 

ᑲᐅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᕆᔪᒪᕙᒃᑲ ᓇᖕᒪᐅᑕᒃᑯᑦ ᑲᑎᒪᔨᖏᑦ, ᐆᒪᔪᕐᓂᐊᖅᑎᒃᑯᑦ. 

ᐃᖃᓗᓕᐅᑎᑎᑦᑎᓚᐅᕐᒪᑕ ᒪᐃ 15-ᒥ ᒪᐃ 18-ᒧᑦ. ᐃᓚᒌᑦ ᑲᑎᒻᒪᑦᑎᐊᖅᑐᑎᑦ ᐃᖃᓪᓕᐊᖅᓯᒪᖃᑦᑕᓚᐅᕐᒪᑕ 

ᐊᒻᒪᓗ ᓵᓚᒃᓴᐅᓯᐊᑦᑎᐊᖅᑐᐊᓘᓚᐅᕐᒪᑕ ᐃᖃᓗᒃᑐᕕᓃᑦ. ᑖᒃᑯᐊ ᐅᐱᒋᔪᒪᑐᐃᓐᓇᖅᑕᒃᑲ ᓇᖕᒪᐅᑕᒃᑯᑦ ᑲᑎᒪᔨᖏᑦ, 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᑲᖏᖅᑐᒑᐱᖕᒦᙶᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᕆᕙᒋᑦᑕᐅᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᖁᓕᒃᑖᓇ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 28 – 7(2): ᐃᓕᓴᕆᔭᑦ ᐅᐱᒋᔭᐅᓪᓗᑎᒡᓗ ᖁᓪᓗᖅᑑᑉ ᐊᓂᒍᐃᔪᖏᑦ 

(ᖁᓕᒃᑖᓇ) 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᐃᓕᓴᕆᔪᒪᓪᓗᒍ ᐅᐱᒋᓪᓗᒋᑦ ᐅᑯᐊ 

ᖁᕐᓗᖅᑑᕐᒥ ᐃᓱᓕᑦᑎᓚᐅᖅᑐᑦ ᐱᓇᓱᐊᕈᓯᖅ ᑕᒪᑐᒪᓂ. ᖁᕕᐊᓲᑎᒋᔪᒪᓪᓗᒋᑦ ᐅᑯᐊ, ᑯᓪᑕᓐ ᐊᔾᔪᓐ, ᑲᐃ ᐋᑕᒫᒃ, 

ᐹᑦᑐᕆᒃ ᐊᖅᑳᓇ,      ᖃᐃᕋ ᐊᕕᐊᖅ, ᑯᓘᐃ ᕼᐅᖅᑲᕐᓇᖅ, ᐋᓐᑐᕆ ᐃᓱᒪᑕᖅ, ᒪᐃᒐᓐ ᒦᔪᒃ, ᔮᔅ ᐆᓪᓴᓐ, ᔪᓐ 

ᓯᑎᐅᕆᑦ ᐊᒻᒪᓗ ᑲᓕᐅ ᑕᑉᑑᓇ. 

 

ᑖᒃᑯᐊ ᐃᑲᔪᖅᑕᐅᙱᑉᐸᑕ ᐊᖓᔪᖅᑳᖏᓐᓄᑦ ᓄᓇᖅᑲᑎᖏᓐᓄᑦ ᐃᓕᓐᓂᐊᕐᕕᖕᓄᓪᓗ ᓱᓖᓛᒃ ᑖᒃᑯᐊ 

ᐃᓱᓕᑦᑎᑦᑎᐊᕋᔭᙱᑦᑐᑦ. ᓄᓇᓕᓕᒫᑦ ᑲᑐᔾᔨᓗᑎᒃ ᓱᕈᓯᕐᓂᒃ ᐊᑕᐅᑦᑎᒃᑰᖅᖢᑎᒃ ᐱᕈᖅᓴᐃᖃᑦᑕᖅᐳᑦ. 

ᐱᕕᖃᕐᓂᓐᓂᓗ ᐱᓄᐊᕐᓄᒍ ᑕᐃᒃᑯᐊ ᐃᓕᓴᖅᑐᖁᑎᓖᑦ ᐊᖏᖅᓯᒪᑦᑎᐊᕐᓂᖏᑦ ᐅᐱᒋᔪᒪᓪᓗᒋᑦ 

ᐃᓕᓴᕆᔪᒪᓪᓗᒋᓪᓗ ᓇᒡᓕᒍᓱᒃᑲᓗᐊᖅᖢᑎᒃ ᐃᒪᐃᓕᐅᕆᐊᖃᖅᑐᑏᓚᖃᑦᑕᕐᒪᑕ ᑐᕌᒐᒥᓂᒃ ᑎᑭᐅᑎᖁᓪᓗᒋᑦ. 

 

ᐊᑏ, ᐃᓕᓐᓂᐊᒃᑲᓐᓂᕐᓂᐊᖅᐳᓯ ᐃᓱᓕᑦᑎᓂᐊᖅᑐᓯ ᑐᕌᒐᓕᐊᕆᓯᒪ.ᔭᑎᑦ ᑕᒪᒃᑯᐊ ᑎᑭᓐᓂᐊᕋᔅᓯᐅᒃ 

ᐃᓅᖃᑎᑦᑎᓐᓄᑦ. ᐅᓪᓗᒥ ᖁᕕᐊᓱᖃᑎᒋᔪᒪᕙᒃᑲ ᑕᐃᒃᑯᐊ ᑲᔪᓯᑦᑎᐊᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᓯᐅᔭᕐᒧᑦ ᒪᓕᒐᓕᐅᖅᑎ, ᒥᔅᑕ 

ᖃᕝᕕᒃ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 29 – 7(2): ᐊᖅᓴᖅᑐᕕᓃᑦ ᕚᓕᐹᓪ ᐊᑭᑦᑐᕋᐅᑎᔪᑦ ᐃᖃᓗᖕᓂ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᐅᓪᓗᒃᑯᑦ ᑕᐃᒃᑯᐊᓗ ᐳᓛᕆᐊᖅᓯᒪᔪᑦ. ᐅᓪᓗᒥ ᓇᖏᖅᓯᕗᖓ 

ᐱᓇᓱᐊᕈᓯᐅᑉ ᓄᙳᐊᓂ ᕚᓕᐹᖅᑎᑦᑎᓚᐅᕐᒪᑕ ᓄᓇᓕᖕᓂ ᐊᑕᐅᓯᐅᙱᑦᑐᓂ ᑕᒫᓂ ᓄᓇᕗᒻᒥ. ᐊᒻᒪᓗ 

ᐅᐱᑦᑐᖓ ᓴᓂᑭᓗᐊᑉ ᕚᓕᐹᖅᑎᖏᑦ ᓯᕗᓪᓕᐅᖏᓐᓇᓚᐅᕐᒪᑕ ᐊᖑᑏᑦ ᑕᐃᒃᑯᐊ ᐊᕐᓇᐃᓪᓗ 

ᓴᕕᒋᕆᔭᐅᓚᐅᖅᖢᑎᒃ. ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᐊᖓᔪᖅᑲᐅᑎᒋᔭᐅᖃᑦᑕᖅᑐᖅ, ᒥᔅ ᑯᑭ ᑖᒃᑯᐊ ᐃᓕᓴᖅᑎᓂᒃ 

ᐱᖃᑎᖃᐃᓐᓇᓚᐅᕐᒪᑕ. 

 

ᒪᓕᒐᓕᐅᖅᑏᑦ ᑕᕝᕙᓃᑦᑐᑦ ᑕᑯᓐᓇᖃᑦᑕᖅᑐᕕᓂᐅᔪᒃᓴᐅᓚᐅᖅᑐᑦ ᐅᕕᓐᓇᓚᐅᖅᖢᑎᒃ ᑐᙵᓇᑦᑎᐊᓚᐅᖅᖢᑎᒡᓗ. 

ᖁᔭᓐᓇᒦᒃ, ᐅᖃᖅᑎ. 

 

>>ᐸᖅᑕᑐᖅᑐᑦ 



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᐅᐱᒋᖃᓯᐅᑎᕙᕗᑦ. ᑖᒃᑯᐊᓗ ᑭᒻᒥᕈᒻᒥᙶᖅᓯᒪᔪᐃᑦ ᐊᕐᓇᐃᓪᓗ ᐊᖑᑏᓪᓗ ᑐᙳᓱᑦᑎᑕᐅᓚᐅᕐᒪᑕ 

ᐱᙳᐊᖃᑕᐅᕈᓐᓇᓚᐅᕆᓪᓗᑎᒃ ᖁᔭᒋᑦᓯᐊᖅᐸᒃᑲ ᐅᐱᒋᓪᓗᒋᑦ.  

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅ ᓚᐃᔪᓪ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 30 – 7(2): ᖁᑦᑎᖕᓂᖅᓴᒥᑦ ᐊᓂᒍᐃᔪᑦ ᐃᓕᓐᓂᐊᖅᑎᓐ (ᓚᐃᔪᓪ) 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐃᓕᓴᕆᔪᒪᓪᓗᒋᑦ 

ᑕᐃᒃᑯᐊ ᐃᓱᓕᑦᑎᓚᐅᖅᑐᑦ 7ᖑᔪᑦ ᐃᓕᓴᖅᑏᑦ ᑕᐃᑲᓂ. ᓯᕙᑖᕐᕕᖕᒥ ᐃᓱᓕᑦᑎᓚᐅᕐᒪᑕ ᐃᓱᓕᑦᑎᔪᑦ 

ᖁᕕᐊᓲᑎᒋᔭᐅᓚᐅᕐᒪᑕ ᑕᐃᑲᓂ ᐃᓕᓐᓂᐊᕐᕕᑦᑎᓐᓂ. ᐃᓕᓴᕆᔪᒪᓪᓗᒋᑦ ᐅᑯᐊ. ᐅᐱᒋᕋ ᔮᓐ ᕼᐅᐃᕙᒃ, ᐳᕌᑦᓕ 

ᐃᑎᒪᓐᓇᒃ, ᒍᐃᑐ ᐊᖑᑎ, ᒫᕇᐊ ᓄᐃᑕᔪᖅ, ᑕᒡᓚᒡ ᑎᒡᕙᒋᐊᖅ, ᓯᐅᕈᓪ ᑲᑭᐊᖅ ᓂᐅᑦ ᐊᒻᒪᓗ ᓕᓕᐊᓐ 

ᐅᓕᑲᖅᑕᓕᒃ. 

 

ᐊᒻᒪᓗ ᐃᓕᓴᕆᔪᒪᓪᓗᒋᑦ ᑕᐃᒃᑯᐊ ᐃᓚᖏᑦ ᐱᖃᑎᐊᓗᖏᓪᓗ ᐊᖏᖅᓯᒪᑦᑎᐊᖅᖢᑎᒃ 

ᑕᓯᐅᖅᑎᒋᔭᐅᖃᑦᑕᓚᐅᕐᒪᑕ ᑕᐃᒃᑯᓄᖓ ᐃᓱᓕᑦᑎᔪᓄᑦ. ᖁᕕᐊᓲᑎᒃᑲᓐᓂᖅᐸᓯ ᑕᐃᒪᓐᓇ ᐊᓪᓗᕆᐊᕐᒥᒐᔅᓯ 

ᖁᕝᕙᕆᐊᖅᖢᓯ. ᑕᑯᓐᓇᕐᓂᐊᖅᐳᒍᑦ ᑲᔪᓯᑦᑎᐊᕐᓂᐊᖅᐳᓯᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ.  

 

ᒪᓕᒐᓕᐅᖅᑎᑉ ᐅᖃᐅᓯᖓ 31 – 7(2): ᑭᒃᑯᓕᒫᑦ ᐅᓗᕆᐋᓇᖅᑕᐃᓕᒪᔾᔪᑎᖏᑦ ᓄᓇᓕᑦᑎᓐᓂ (ᐲᑐᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ ᐅᓪᓗᖃᑦᑎᐊᕆᔅᓯ ᐊᒻᒪᓗ ᑕᐃᒃᑯᐊ ᐃᖃᓗᒃᑑᑦᑎᐊᕐᒥᐅᑦ 

ᑕᑯᓐᓇᖅᑐᑦ ᑕᓚᕖᓴᒃᑯᑦ ᐱᓇᓱᐊᕈᓯᐅᑉ ᓄᙳᐊᓂ ᖁᕕᐊᓇᓐᓇᐅᒐᓗᐊᖅᐳᒍᑦ. ᐊᑦᑕᓇᔾᔭᐃᖅᓯᒪᓂᖅ ᑕᒪᓐᓇ 

ᒫᓐᓇ ᐊᑐᕋᑦᑎᒃᑯᑦ, ᐃᓱᒫᓘᑎᒋᖃᑦᑕᕐᒥᒐᒃᑯ ᐊᒻᒪ ᑕᐃᒃᑯᐊ ᐱᕋᔭᒃᑐᑦ ᐸᓯᔭᐅᔾᔪᑎᑖᖅᑎᑕᐅᖃᑦᑕᕐᒪᑕ ᑭᓯᐊᓂ 

ᐃᖅᑲᖅᑐᐃᕕᒃᑎᒍᑦ ᑎᓕᐅᕈᑎᓂᒃ ᒪᓕᒃᖢᑎᒃ ᑕᐃᑲᓂ ᓄᓇᒥᖕᓃᖏᓐᓇᖃᑦᑕᕐᒪᑕ ᒪᓕᒋᐊᓕᖕᒥᓂᒃ 

ᒪᓕᒋᐊᖃᖅᖢᑎᒃ ᑕᕝᕙᓃᖏᓐᓇᕐᓂᐊᕈᑎᒃ ᓄᓇᓕᖕᓂ. 

 

ᒪᓕᙱᑉᐸᑕ ᒪᓕᒋᐊᓕᖕᒥᓂᒃ ᐊᓄᓪᓚᒃᓰᕕᖕᒧᐊᖅᑕᐅᔪᓐᓇᖅᑐᑦ ᐃᖅᑲᖅᑐᐃᕕᖕᒥ ᐃᖅᑲᖅᑐᖅᑕᐅᓂᐊᕐᓂᓂ 

ᐅᑕᖅᑭᓪᓗᓂᐅᒃ ᐊᒻᒪᓗ ᐱᔭᕆᐊᖃᙱᖦᖢᑎᒃ ᐃᒥᐊᓗᖕᓂᒃ ᓱᕐᕋᕐᓇᖅᑐᓂᒡᓗ. ᑕᒪᓐᓇ ᒪᓕᒃᑕᐅᑦᑎᐊᕆᐊᓕᒃ 

ᐊᑦᑕᓇᙱᑦᑐᒦᓐᓂᐊᕐᒪᑕ ᓄᓇᖅᑲᑎᒌᑦ ᐊᒻᒪᓗ ᑕᒪᒃᑯᐊ ᑎᓕᐅᕈᑎᓕᐊᕆᔭᐅᓯᒪᔪᑦ ᒪᓕᒃᖢᒋᑦ ᒪᓕᑦᑎᐊᕆᐊᓖᑦ.  

 

ᒪᓕᒃᑕᐅᙱᑉᐸᑕ ᑕᐃᒪ ᐸᓴᒋᔭᐅᓕᕋᔭᖅᐳᑦ ᑖᒃᑯᐊ ᐃᖅᑲᖅᑐᐃᕕᓕᕆᓂᖅ. ᐅᖃᐅᓯᒃᑯᑦ ᐊᐱᖅᑯᑎᑏᑦ ᑖᓐᓇ 

ᑎᑭᑉᐸᑦ ᑕᒪᓐᓇ ᐊᐱᖅᑯᑎᒋᖃᑦᑕᕐᓂᐊᖅᑕᕋ ᐊᒻᒪᓗ ᑕᐃᒃᑯᐊ ᓄᓇᖅᑲᑎᑦᑎᓐᓃᑦᑐᑦ ᐅᐊᑦᓯᔭᐅᔪᑦ ᐊᒻᒪᓗ 

ᒪᓕᙱᑦᑐᑦ ᑎᒍᔭᐅᖃᑦᑕᕐᒪᑕ ᐃᖅᑲᖅᑐᖅᑕᐅᓂᐊᕐᓂᓕᒫᖏᓐᓂ ᐊᒻᒪᓗ ᒪᓕᙱᑉᐸᑕ ᐊᓯᐊᓄᑦ 

ᓄᒃᑎᖅᑕᐅᔭᕆᐊᖃᖅᖢᑎᒃ. 

 

ᑕᒪᓐᓇ ᐅᖃᐅᓯᕆᓪᓗᒍ ᓇᓗᖅᑯᑎᒋᔭᕆᐊᖃᙱᑕᕗᑦ ᑖᒃᑯᐊ ᐃᖅᑲᖅᑐᐃᕕᓕᕆᔩᑦ 

ᐊᑦᑕᓇᙱᑦᑐᒦᑦᑐᓐᓇᕐᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅ ᕼᐄᓕ−ᐊᕿᐊᕈᖅ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 32 – 7(2): ᐃᖅᑲᐅᒪᔭᕗᑦ ᒨᓯᓯ ᐊᑕᒍᔫᒃ (ᕼᐄᓕ-ᐊᕿᐊᕈᖅ) 

 

ᐊᖓᔪᖅᑳᖅ ᒍᐅᐃᓐ ᕼᐄᓕ−ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ (ᑐᓵᔨᑎᒎᓕᖅᑐᖅ) 

ᐃᖅᑲᓇᐃᔭᖃᑎᒃᑲ ᐊᒻᒪᓗ ᑕᓚᕖᓴᒃᑯᑦ ᑕᐅᑐᒃᑐᑦ. ᐅᓪᓗᒥ ᓇᖏᖅᓯᕗᖓ ᐃᓅᔪᓐᓃᖅᑐᖃᓚᐅᕐᒪᑦ 

ᓄᓇᖅᑲᑎᑦᑎᓐᓂ, ᒨᓯᓯ ᐊᑕᒍᔪᖅ. ᐃᖅᑲᐅᒪᔭᐅᔪᒃᓴᐅᕗᖅ ᑖᓐᓇ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖃᑦᑕᓚᐅᖅᑐᖅ 

ᑕᐃᑲᓂ ᐅᑭᕕᖕᒥ ᐅᐊᑦᓯᔨᐅᖃᑦᑕᓚᐅᕐᒪᑦ. ᑐᙵᓇᑦᑎᐊᖅᖢᓂᓗ, 25ᓂᒃ ᐊᕐᕌᒍᓂᒃ ᓯᐱᓯᒃᑯᓐᓄᑦ 

ᐃᖅᑲᓇᐃᔭᓚᐅᖅᓯᒪᔪᖅ. 

 

ᒨᓯᓯ ᐊᒃᑐᐃᓯᒪᔪᖅ ᐃᓄᖕᓂᒃ ᐅᓄᖅᑐᓂᒃ. ᐃᓱᒪᒋᕙᒃᑲ ᐃᓚᖏᑦ, ᐱᖃᑎᐊᓗᖏᑦ ᐃᖅᑲᓇᐃᔭᖃᑎᒋᓚᐅᖅᑕᖏᓪᓗ 

ᐊᒻᒪᓗ ᑕᐃᒃᑯᐊ ᕿᒃᓵᖅᑐᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᕆᕙᒋᑦᑕᐅᖅ. ᐃᖅᑲᐅᒪᔭᐅᑦᓯᐊᖅᐳᖅ ᐃᓚᒋᓚᐅᖅᑕᕗᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᐃᒃ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 33 – 7(2): ᐸᖕᓂᖅᑑᒥ ᑐᔪᕐᒥᕕᖓ ᓄᑖᕈᕆᐊᖅᑕᐅᓂᐊ (ᒪᐃᒃ) 

 

ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓐᓄᓴᒃᑯᑦ ᓄᓇᕗᒻᒥᐅᑦ. ᐅᖃᐅᓯᖃᕈᒪᑐᐃᓐᓇᖅᑐᖓ ᐸᓐᓂᖅᑑᒥ ᑐᔪᕐᒥᕕᖕᒥᒃ, 

ᑐᔪᕐᒥᑐᖃᖅ ᐊᑲᐅᓯᒋᐊᖅᑕᐅᓚᐅᕐᖓᑦ ᓄᑕᔾᔨᕆᐊᖅᑕᐅᓪᓗᓂ. ᑐᔪᕐᒥᕕᖏᑦ ᓄᑖᓂᒃ 15ᓂᒃ ᐃᓚᔭᐅᓪᓗᓂ. ᑖᒃᑯᐊ 

ᑐᔪᕐᒥᕕᒻᒥ ᐃᓪᓗᕈᓰᑦ 30ᖑᓗᐊᓕᖅᑐᑦ. ᑖᒃᑯᐊ ᐊᑐᓚᐅᖅᑐᑦ ᒪᑐᐃᖅᓯᓂᕐᒥᒃ ᐄᐳᓪ 19ᖑᑎᓪᓗᒍ ᑯᐊᐸᒃᑯᑦ 

ᑲᑎᒪᔨᖏᑦ ᐊᒻᒪᓗ ᐃᓚᒌᓴᒃᑯᑦ.  

 

ᑖᓐᓇ ᑐᔪᕐᒥᕕᖕᒧᑦ ᐃᓚᓕᐅᑎᔪᖅ ᓄᑖᖅ ᑕᐃᒃᑯᐊ ᐅᓯᑲᑦᑕᕐᓂᕐᒧᑦ ᐊᑐᖅᑕᐅᕙᒃᑐᑦ ᑐᖅᑯᐃᕖᑦ 

ᒫᑦᑐᓗᖑᓂᖅᑕᐅᓕᖅᑐᓂᒃ ᑕᐃᒪᐃᑦᑐᒥᑦ ᓴᓇᔭᐅᓚᐅᖅᑐᖅ. ᓴᓇᔭᐅᒍᐊᖅᑐᓂ ᓄᕕᐱᕆᒥ, ᐄᐳᓪᒥ 

ᒪᑐᐃᕈᓐᓇᖅᓯᓚᐅᖅᑐᖅ ᑖᓐᓇ ᐊᖏᔫᓪᓗᓂ ᐊᒻᒪᓗ ᑖᓐᓇ ᓈᒻᒪᑦᑎᐊᓕᖅᑐᓂ ᓈᒻᒪᖃᑦᑕᓚᐅᙱᒻᒪᑕ 

ᐃᓪᓗᕈᓯᕐᒦᑦᑐᑦ.  

 

ᑖᓐᓇ ᐊᑲᐅᓂᖅᓴᐅᓂᐊᓕᖅᑐᖅ ᑐᔪᕐᒥᕕᒃ ᑎᑭᖃᑦᑕᓂᐊᖅᑐᓄᑦ. ᐅᑯᐊ ᐱᓕᕆᖃᑕᐅᑦᑎᐊᓚᐅᖅᑐᑦ ᐸᓐᓂᖅᑑᒥ, 

9ᖑᔪᑦ ᐸᓐᓂᖅᑑᒥ ᓴᓇᖃᑕᐅᓚᐅᖅᑐᑦ, ᑯᐊᓇ ᑳᔅ ᓴᓇᔩᑦ, (ᑐᓵᔨᑎᒍᑦ) ᑖᒃᑯᐊ ᐅᖅᑯᖅᒥᐅᑦ ᐅᒥᐊᕐᔪᐊᓕᕆᔨᖏᑦ, 

ᐊᑐᖅᑐᐊᕐᕕᒃ ᑯᐊᐸᕇᓴᓐ, ᐃᖅᑭᓖᑦ ᑮᓇᐅᔭᒃᑯᕕᖓᑦ, ᐅᑭᐅᖅᑕᖅᑐᒥ ᑯᐊᐸᒃᑯᑦ ᐃᒡᓗᓕᐅᖅᑎᖏᑦ ᑕᐃᒃᑯᐊᓗ 

ᒪᑭᒪᑏᑦ (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐃᓚᒋᔭᐅᑦᑎᐊᓚᐅᖅᑐᑦ. ᓇᓗᓇᐃᖅᓯᒍᒪᒻᒥᔪᖓ ᐃᓚᒋᔭᐅᔪᖅ ᐸᓐᓂᖅᑑᕐᒥ 

ᑯᐊᐸᒃᑯᓐᓄᑦ $1,600 ᐊᒻᒪᓗ ᐅᑎᕐᕕᐅᖃᑦᑕᖅᓯᒪᔪᑦ ᐊᕐᕌᒍᑦ ᑕᓪᓕᒪᑦ ᐃᓗᐊᓂ, $8,900,000. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᖃᑉᓗᑦᓯᐊᖅ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 34 – 7(2): ᐊᕐᕕᐊᑉ ᓄᓇᓕᐊᓂ ᓯᕗᓕᖅᑎᐅᔪᑦ (ᖃᑉᓗᑦᓯᐊᖅ) 

 

ᖃᑉᓗᑦᓯᐊᖅ: ᒪ’ᓇ ᐅᖃᖅᑎᑦᓯᔩ. ᑖᓐᓇ (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐋᖕᓕᑲᐃᑦ ᒪᒃᑯᒃᑐᑦ ᑲᑐᔾᔨᖃᑎᒌᖏᑦ 

ᖁᔭᓐᓇᒦᖅᐸᒃᑲ ᐃᓕᖅᑯᓯᓕᕆᔨᒃᑯᑦ $15,000ᓂᒃ ᑮᓇᐅᔭᖅᑖᓚᐅᕐᒪᑕ ᐱᓕᒻᒪᒃᓴᕐᕕᖕᒥᑦ ᒪᒃᑯᒃᑐᓄᑦ ᐃᓄᐃᑦ 

ᐱᖅᑯᓯᖏᓐᓂᒃ ᐋᖅᑭᒃᓯᓚᐅᖅᓯᒪᖕᒪᑕ ᐊᖑᓇᓱᒋᐊᖃᑦᑕᙱᑦᑐᓂᒃ ᑐᒃᑐᓕᕆᖃᑦᑕᙱᑦᑐᓂᒡᓗ. 

ᐅᖅᑰᓯᕙᓪᓕᐊᓕᖅᑎᓪᓗᒍ ᓯᓚ, 8ᖑᑦᑕᖅᖢᑎᒃ ᖁᓕᐅᓪᓗᑎᒡᓘᓐᓃᑦ ᐅᓪᓘᕐᓄᑦ ᒪᕐᕉᖕᓄᑦ ᐊᐅᓪᓚᖅᓯᒪᖃᑦᑕᖅᑐᑦ. 

ᒪᑯᓂᖓ ᑭᓱᕈᓘᔭᕐᓂᒃ ᐃᓱᒪᑦᑎᐊᕆᖕᓂᕐᒥᒃ ᐱᕈᖅᐸᓪᓕᐊᓂᖅ ᐃᓄᐃᑦ ᐱᖅᑯᓯᖏᑦ ᑐᙵᕕᒋᓗᒍ, 

ᐃᑲᔪᖃᑎᒌᖕᓂᖅ ᑐᙳᕕᒋᓪᓗᒍ, ᐃᓕᑦᓯᕐᓂᒡᓗ. 

 

ᑖᒃᑯᐊ ᐃᓚᔮᕇᑦ ᓄᓇᖅᑲᑎᖏᑦ ᓂᕿᖃᕈᓐᓇᕐᓂᐊᑉᒪᑕ. ᖁᔭᓐᓇᒦᖅᐸᒃᑲ ᑕᐃᒃᑯᐊ ᒪᒃᑯᒃᑐᑦ ᑲᑎᒪᔨᕋᓛᑦ 

ᓯᕗᓕᖅᑎᒋᓂᐊᕋᑦᑎᒃᑯᑦ ᓯᕗᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᔪᓯᓗᑕ, ᑲᑎᒪᔾᔪᑎᕗᑦ ᓈᓴᐅᑎᖓ 5. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 6, ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᓯᕗᓕᖅᑎ ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 6: ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᖕᒧᑦ 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐄ, ᑕᕝᕙᓂ  ᐃᓄᒋᐊᒃᑐ’ᔫᖕᒪᑦ ᑖᑉᑯᐊ ᐃᓕᓴᕆᒍᐊᕋᑉᑭᑦ 

(ᑐᓵᔨᑎᒎᓕᖅᑐᖅ) ᐃᓕᓴᕆᔪᒪᓪᓗᒋᑦ ᐅᑯᐊ ᒫᓃᑦᑐᑦ. ᐅᓪᓗᒥ ᑖᒃᑯᐊ 25-26 ᒪᓕᒐᓕᐅᕐᕕᒡᔪᐊᕐᒥ ᐃᓕᓐᓂᐊᖅᑐᑦ. 

ᐊᑏᑦ ᓇᖏᖅᓯᖃᑦᑕᕐᓂᐊᖅᐳᓯ ᐊᑏᑦ ᑕᐃᔭᐅᒃᐸᑦ.  

 

ᓴᐃᓐ ᐊᑎᐊᓐᓴ ᐴᓇᐱ ᐳᕆᑎᔅ ᑲᓚᒻᐱᐊᒥᑦ, ᐋᓕᕗ ᐹᑦᓴᐅᓪᑐ ᑯᐊᓐᕚ ᐳᕆᓐᔅ ᐊᐃᑦᕗᑦ ᕿᑭᖅᑕᖓᓂᑦ, ᓘᒐᓐ 

ᒍᕇᓐ ᓴᐃᓐ ᔮ ᓅᐳᕋᓐᓱᐃᒃᒥᑦ, ᓕᓕ ᑳᓕᐅ ᐳᐊᑕᔾ ᓚᐳᕆᐅᕆ ᒫᓂᑑᐸᒥᑦ, ᑕᕕᐊ ᑕᐃ ᑐᕌᓐᑐ ᐊᓐᑎᐊᕆᐅᒥᑦ, 

ᐳᕆᔾᔭᑦ ᑑᒧᕆᖕ ᑐᕋᐃᑕᓐ ᐊᓐᑎᐊᕆᐅᒥᑦ, ᒫᑎᔅ ᕕᓚᑐᕉ ᑯᐸᐃᑦ ᓄᓇᓕᐸᐅᔭᖓᓂᑦ ᑯᐸᐃᒃᒥ, ᐊᒥᓕ ᒎ ᑖᑦᒪᑦ 

ᓅᕙ ᓯᑰᓯᐊᒥᑦ, ᔮᐅᕋ ᐃᑐᕆᔅ ᐋᑐᕚ ᐊᓐᑎᐊᕈᐅᒥᑦ, ᐊᓕᒃᓵᓐᑐ ᒧᕉ ᐸᓗᓚᐃ ᑯᐸᐃᒃᒥᑦ, ᐄᒥ ᑖᑉᓯ ᕕᒃᑑᕆᐊ 

ᐳᕆᑎᔅ ᑲᓚᒻᐱᐊᒥᑦ, ᑯᓘᕆ ᑐᕆᖕᓂ ᑐᕋᒪᓐᕕᐅᓪ ᑯᐸᐃᒃᒥᑦ. ᑐᙵᓱᒋᑦᓯ.  

 

ᑖᒃᑯᐊ ᒪᓕᒐᓕᐅᕐᕕᒡᔪᐊᕐᒥ ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐃᓱᓕᑦᑎᓚᐅᙱᓐᓂᖏᓐᓂᒃ ᓯᓚᑦᑐᖅᓴᕐᕕᒡᔪᐊᓂ. ᑖᒃᑯᐊ 

ᐃᓱᓕᑦᑎᕙᓪᓕᐊᔪᖅ ᑕᐃᒪ ᒪᓕᒐᓕᐅᕐᕕᒡᔪᐊᕐᒥ ᐃᓕᓐᓂᐊᑲᐃᓐᓇᓕᖅᑐᖅ. ᖁᓕᓄᑦ ᑕᖅᑭᓄᑦ ᐃᑲᔪᖃᑦᑕᖅᑐᑦ 

ᑕᐃᑲᓂ ᒪᓕᒐᓕᐅᕐᕕᒡᔪᐊᕐᒥ ᐅᖃᓪᓚᒃᑕᐅᓂᐊᖅᑐᓂᒡᓗ ᑎᑎᕋᖃᑦᑕᖅᖢᑎᒃ ᐊᒻᒪᓗ ᑯᐸᐃᒃ, ᑐᕌᓐᑐ, ᐸᓪᔨᒻ, 

ᔪᓇᐃᑎᑦ ᑭᖕᑕᒻ, ᒥᐊᓕᒐᐃᑦ ᓄᓇᖓᑦ, ᓄᓇᕗᓪᓗ ᑕᐃᒃᑯᐊ ᐃᓕᓐᓂᐊᖃᑦᑕᖅᑐᑦ ᑕᐃᑲᓂ ᖃᓄᖅ 

ᐊᐅᓚᖃᑦᑕᕐᒪᖔᑦ ᒪᓕᒐᓕᐅᕐᕖᑦ.  

 

ᓄᓇᕗᑦ ᐱᓗᐊᕐᓗᓗᒍ ᑖᓐᓇ ᑕᑯᔭᐅᔪᒪᓪᓗᐊᙳᐊᖅᑐᖅ ᑕᑯᔭᖅᑐᖅᖢᑎᒃ ᖃᓄᐃᖃᑦᑕᕐᒪᖔᑦᑕ ᐊᒻᒪᓗ 

ᐃᓕᓴᕆᔪᒪᓪᓗᒍ ᓖᑎᐊ ᐅᐱᑦ, ᔮᒃ ᓯᓯᓗ ᒐᕙᒪᓕᕆᔨᒃᑯᓐᓂᙶᖅᑐᑦ ᐃᑲᔪᖅᑐᑦ ᑖᒃᑯᓕᖓ ᐃᓕᓐᓂᐊᖅᑐᓂᒃ. 

ᖁᕕᐊᓇᖅ ᑕᒫᓃᖃᑕᐅᒐᔅᓯ ᐅᓪᓗᒥ. ᑐᙵᓱᒋᔅᓯ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᙵᓱᑦᓯᐊᕆᔅᓯ ᒪᓕᒐᓕᐅᕐᕕᖕᒧᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐅᕙᖓᑦᑕᐅᖅ ᐃᓕᑕᖅᓯᔪᒪᒐᒪ 

ᕿᑭᖅᑖᓘᑉ ᓂᒡᒋᐊᓃᖓᖅᓯᒪᔪᐃᑦ, ᑭᙵᕐᒥᐅᑕᐃᑦ ᐱᖓᓲᒻᒪᑕ, ᐊᑎᖏᑦ ᑕᐃᒍᒃᑭᑦ ᓂᑯᕕᖃᑦᑕᕈᓐᓇᖅᐸᑕ. 

ᓯᕗᓪᓕᖅᐹᒥ, ᑳᑐᕆᓐ ᐳᓪᓚᑦ,  

 

>>ᐸᑦᑕᑐᖅᑐᑦ  

 

... ᑖᒃᑯᐊ ᒪᓕᒐᓕᐅᕐᕕᖕᒥ ᐱᓇᓱᐊᕈᓯᐅᓚᖓᔫᑉ ᐃᓗᐊᓂ ᐱᔨᑲᑖᕆᓂᐊᕋᑦᑎᒍ ᐃᓕᓐᓂᐊᖅᑎᐅᓪᓗᑎ. 

ᐊᐃᑉᐸᖓᓗ ᑲᓚᐃᑦ ᐃᓄᑦᑐᖅ, ᑐᙵᓱᑦᑎᐊᕐᓕ.  

 

>>ᐸᑦᑕᑐᖅᑐᑦ 

 

ᑖᒃᑯᐊ  ᒪᓕᑦᑎᖃᕐᒪᑕᑦᑕᐅᖅ ᑳᑎ ᓵᑦᓯᒥ ᑕᕝᕙᓂ ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᐃᑦ. ᑐᙵᓱᑦᑎᐊᕆᔅᓯ ᐊᒻᒪᓗ 

ᖁᔭᓐᓇᒦᒃ ᑕᒫᓂᖃᑕᐅᒐᔅᓯ.  

 

>>ᐸᑦᑕᑐᖅᑐᑦ 

 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂ ᐃᓕᓴᖅᓯᓂᖅ.  

 

ᑲᑎᒪᔾᔪᑎᕗᑦ 7. ᐅᖃᐅᓯᒃᑯᑦ ᐊᐱᖅᑯᑏᑦ. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᐱᒋᐊᕈᑎᒋᖅᑳᕐᓗᒍ ᐅᖅᑯᕐᒥᐅᑦ 

ᒪᓕᒐᓕᐅᖅᑎᖓ, ᒥᔅᑕ ᑲᐅᑐᖅ.  

 

 

ᑲᑎᒪᔾᔪᑎᒃᓴᖅ 7: ᐅᖃᐅᓯᒃᑯᑦ ᐊᐱᖅᑯᑏᑦ 

 

ᐊᐱᖅᑯᑦ 22 – 7(2): ᐱᓕᕆᐋᖏᓄᑦ ᓄᓇᕘᑉ ᐃᒡᓗᓕᕆᔨᕐᔪᐋᒃᑯᑦ (ᑲᐅᑐᖅ) 

ᑲᐅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐱᖅᑯᑎᒐ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᔪᒧᑦ. 

ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᐅᖃᐅᓯᖃᔪᒻᒪᑦ ᓯᑕᒻᒥᒥ ᐃᒃᓯᕙᓂᖃᖅᑎᓪᓗᒍ ᒪᓕᒐᓕᐅᕐᕕᖕᒥ 

ᐊᑎᓕᐅᖅᑕᐅᓯᒪᓕᕐᓂᖓᓂ ᐊᖏᕈᑎᒥᒃ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪ ᓄᓇᕗᑦ ᑐᙵᕕᒃᑯᑦ, ᑲᓇᑕᒥ 

ᐃᓪᓗᓕᐅᕐᓂᕐᒧᑦ ᐱᓕᕆᐊᒃᓴᐅᔪᑎᒍᑦ.  

 

ᒥᓂᔅᑕ ᐅᖃᐅᓯᐅᖏᑦ ᐅᖃᓚᐅᖅᐳᖅ $241-ᒥᓕᐊᓐ ᐊᑕᐃᓐᓇᐅᑎᑕᐅᓂᐊᖅᐳᑦ ᐃᓪᓗᓕᐅᕈᑎᔅᓴᓄᑦ 725-

ᖑᔪᔅᓴᓂᑦ ᐊᑭᑐᓗᐊᙱᔾᔫᒥᔪᓂᑦ ᐃᓪᓗᓂᑦ. ᐅᖃᖅᑏ, ᑐᓴᕈᒥᓇᖅᑑᕗᖅ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐊᐱᖅᑯᑏᑦ ᐅᐃᒍᒋᐊᒃᑲᓐᕈᒃ ᒥᔅᑕ ᑲᐅᑐᖅ.  

 

>>ᐃᓪᓚᖅᑐᑦ 

 

ᑐᙵᓱᒋᑦ.  

 

ᑲᐅᑐᖅ: ᐊᐃ. ᐊᐱᖅᑯᑎᒐ ᑎᑭᙱᐊᕐᔪᑦᑐᒍ ᓄᖅᑲᕋᒪ ᒪᒥᐊᓇᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕙ 

ᐊᐱᕆᓇᓱᓕᑕᐃᓐᓇᖅᐸᕋ. (ᑐᓵᔨᑎᒎᓕᖅᑐᖅ) ᒥᓂᔅᑕ ᐅᖃᕈᓐᓇᖅᐸ ᐊᔾᔨᖓ ᐊᖏᕈᑎᐅᓕᖅᑑᑉ 

ᐊᑐᐃᓐᓇᐅᓕᕈᓐᓇᕐᓗᓂ ᑭᒃᑯᓕᒫᓄᑦ ᐃᓪᓗᒨᖅᑕᐅᓛᓕᕐᓗᓂ ᐅᕝᕙᓘᓐᓃᑦ ᐃᑭᐊᖅᑭᕕᖓᑕ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᖏᓐᓄᑦ ᐃᓕᔭᐅᓗᓂ? ᖁᔭᓐᓇᒦ, ᐅᖃᖅᑏ.  

 

ᐅᖃᖅᑎ: ᒥᔅ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᖅᑯᑎᒋᒻᒪᒍ. ᑖᓐᓇ ᐊᖏᕈᑎᐅᔪᖅ ᑖᒃᑯᐊ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, ᑲᓇᑕᐅᓪᓗ ᒐᕙᒪᒃᑯᖏᑦ 

ᐊᖏᖅᑕᐅᔭᕆᐊᖃᕋᔭᖅᐳᒍᑦ ᒐᕙᒪᒃᑯᓐᓂ ᐊᖏᕐᓂᕈᑦᑕ ᐅᕝᕙᓘᓐᓃᑦ ᓈᒻᒪᓴᕐᓂᖏᒃᑯᑦᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᑲᐅᑐᖅ?  

 

ᑲᐅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ ᑭᐅᑦᓯᐊᕐᒪᒍ. ᑐᓴᕋᑦᓴᐃᑦ ᐊᓪᓚᓚᐅᖅᑕᖏᑦ 

ᐃᓪᓗᓕᕆᔨᕐᔪᐊᒃᑯᑦ ᔪᓚᐃ 2025-ᒥ ᑐᓴᕈᑎᖃᓚᐅᖅᐳᑦ ᐃᓪᓗᐃᑦ ᓴᓇᔭᐅᕙᓪᓕᐊᔪᑦ ᖃᓄᐃᓕᕐᒪᖔᑕ 

ᑲᖏᖅᑐᒑᐱᒻᒥ ᕿᑭᖅᑕᕐᔪᐊᒥᓪᓗ.  

 

ᑐᓴᕋᒃᓴᐃᑦ ᓯᑕᒪᐅᔪᖅᑐᒎᖅ ᓄᑖᑦ ᐃᓪᓗᐃᑦ ᐱᐊᓂᒃᑕᐅᓂᐊᕋᓱᒋᔭᐅᓚᐅᖅᐳᑦ 2026 ᓄᙳᐊᓂ 2027 

ᕿᑎᖓᓄᑦ. 6-ᖑᔪᑦ ᐃᓪᓗᐃᑦ ᓂᕆᐅᒋᔭᐅᓚᐅᖅᑐᑎᓪᓗ ᕿᑭᖅᑕᕐᔪᐊᒥ 2026 ᐃᓱᐊᓄᑦ ᐊᒻᒪᓗ ᐊᑕᐅᓯᕐᒥᒃ 

ᐃᓪᓗᒥᒃ ᐸᓖᓯᒃᑯᓐᓄᑦ ᐊᑐᖅᑕᐅᓛᕐᓗᓂ ᑲᖏᖅᑐᒑᐱᖕᒥ ᐱᐊᓂᒃᑕᐅᓛᕐᓂᐊᖅᑐᒋᔭᐅᓪᓗᓂ ᐅᑭᐅᖓᓂ 2025. 

ᒥᓂᔅᑕ ᐅᖃᕈᓐᓇᖅᐸ ᐊᓯᔾᔨᖅᓯᒪᔪᖃᓪᓚᕆᒃᓯᒪᒻᒪᖔᖅ ᑖᒃᑯᓇᙵᑦ ᐅᓪᓗᖅᓯᐅᖅᑕᐅᓯᒪᔪᓂᑦ 

ᐱᔭᕇᖅᑕᐅᕕᔅᓴᖏᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓ, ᒥᔅ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ: ᖁᔭᓐᓇᒦᒃ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᔭᓐᓇᒦᖅᐸᕋ ᐊᐱᖅᑯᑎᒋᒻᒪᒍ 

ᒪᓕᒐᓕᐅᖅᑎᐅᑉ. ᑲᖏᖅᑐᒑᐱᖕᒧᑦ, ᑖᒃᑯᐊ ᓯᑕᒪᐅᔪᖅᑐᑦ ᑲᑎᙵᖅᑐᑦ ᐃᓪᓗᐃᑦ ᐱᐊᓂᒃᑕᐅᓂᔅᓴᖓᓄᑦ ᑖᒃᑯᐊ 

ᑐᙵᕕᔅᓴᖏᑦ ᖃᓄᐃᒍᑎᖃᓚᐅᕐᒪᑕ.  

 

ᒫᓐᓇᓕ ᐅᓪᓗᖅᓯᐅᑎᖃᖔᓕᕐᒥᔪᑦ ᐱᐊᓂᒃᑕᐅᕕᔅᓴᖓᓄᑦ ᐅᑭᐊᔅᓴᖅᐸᑦ 2027-ᒥ ᐱᔭᕇᖅᑕᐅᕕᔅᓴᓕᒃ. ᒪᕐᕉᒃ 

ᐃᓪᓘᒃ ᐱᐊᓂᒃᑕᐅᓇᓱᕆᔭᐅᔪᑦ ᔪᓚᐃᖑᓕᖅᐸᑦ ᐅᑭᐅᖅ ᐅᐱᕐᖔᖅ ᐊᒻᒪ ᐊᑐᖅᑕᐅᒍᓐᓇᖅᓯᓕᕐᓗᑎ 

ᐃᓪᓗᓕᐅᕆᐊᖅᑐᓂ ᐊᖏᕐᕋᕆᔭᐅᓗᑎ ᐊᒻᒪ ᑐᓂᔭᐅᓕᕋᔭᖅᑐᓂ ᑭᖑᓂᐊᒍᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓄᑦ.  

ᕿᑭᖅᑕᕐᔪᐊᒧᓪᓕ ᓯᑕᒪᐅᔪᖅᑑᕗᑦ ᐃᓪᓗᔅᓴᐃᑦ ᐱᐊᓂᒃᑕᐅᕙᓪᓕᐊᓯᒪᔪᑦ ᐃᓚᖏᑦ. ᐊᕐᕕᓂᓖᑦ ᑖᒃᑯᐊ 

ᑲᑎᙶᖅᑐᓂ ᐱᐊᓂᒃᑕᐅᔪᒫᕐᓂᐊᖅᓯᒪᓪᓗᓂ, ᖃᓄᐃᒍᑎᖃᓚᐅᕐᒥᒻᒪᑕ ᑐᙵᕕᖓᓂ. ᑖᒃᑯᐊ ᐱᔭᕇᖅᑕᐅᕕᔅᓴᖏᑦ 

ᑐᙵᕕᔅᓴᖏᑕ ᐱᒋᐊᖅᑕᐅᓯᒪᓕᖅᑐᖅ ᐱᐊᓂᒃᑕᐅᔪᒫᕐᓂᐊᖅᑐᒋᔭᐅᓕᖅᐳᖅ ᒪᐃ 2027-ᒥ. ᖃᒻᒪᓗ ᒪᕐᕉᒃ 

ᐃᒻᒥᒎᖅᑑᒃ ᐃᓪᓘᒃ ᓇᔪᖅᑕᐅᒍᓐᓇᖅᓯᒍᒫᓂᐊᖅᑐᑦ ᒪᐃ 2027-ᒥ.  

 

ᑖᒃᑯᐊ ᐃᒻᒥᒎᖅᑑᒃ ᐃᓪᓗᒃ ᒫᓐᓇᐅᔪᖅ ᐃᓪᓗᓕᐅᖅᑐᓄᑦ ᓇᔪᒐᐅᑲᐃᓐᓇᓂᐊᖅᓱᑎ ᐊᒻᒪ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓄᑦ ᐃᓚᔭᐅᓛᖅᑐᑎ ᑭᖑᓂᐊᓂ. ᕿᑭᖅᑕᕐᔪᐊᒥ ᓂᕆᐅᒋᔭᕗᑦ ᓯᑕᒪᑦ ᐊᖏᔅᓴᐅᔪᑦ 

ᐅᒥᐊᕐᔪᐊᖃᕐᓇᓯᑉᐸᑦ ᑎᑭᑎᑕᐅᔪᒫᕐᓂᐊᖅᑐᑦ ᐃᓪᓗᔅᓴᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑏᑦ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᑲᐅᑐᖅ.  

 

ᑲᐅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᐅᒪᔪᔅᓴᐅᕗ ᒪᓕᒐᓕᐅᕐᕕᖕᒥ 

ᐊᖏᕈᑎᖃᔪᒻᒪᑕ ᐃᓪᓗᓕᕆᔨᕐᔪᐊᒃᑯᑦ 2026-2027 ᐊᑭᑐᔫᑎᓄᑦ ᑐᕌᖓᔪᓂᑦ ᐅᑭᐅᖅ ᐃᒃᓯᕙᑎᓪᓗᒋᑦ, ᑕᐃᔅᓱᒪᓂ 

ᐅᖃᓚᐅᔪᒻᒪᑦ ᒥᓂᔅᑕ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᐅᖃᖅᑐᒋᑦ ᐸᕐᓇᒃᑐᑦ ᑲᔪᓯᒋᐊᓗᑎ ᑳᓐᑐᕌᑕᐅᒐᔭᕐᓗᑎ 100 

ᐃᓪᓗᔅᓴᐃᑦ ᐊᒻᒪ ᐃᖅᑲᓇᐃᔭᖅᑐᑦ ᐃᓪᓗᔅᓴᐃᑦ 2026-ᒥ.  

 

ᒥᓂᔅᑕᐅᔪᖅ ᓇᓪᓕᐊ ᑲᒻᐸᓂᐅᔪᖅ ᑐᓂᔭᐅᓯᒪᓕᕐᒪᖔᖅ ᑳᓐᑐᕌᒥ ᐅᖃᕈᓐᓇᕐᐸᓪᓗ ᓄᓇᓖᑦ ᑐᖅᑯᕐᕕᐅᓂᐅᓴᔪᑦ 

ᐃᓪᓗᔅᓴᓂᑦ ᑭᒃᑯᓕᒪᓂ ᐃᖅᑲᓇᐃᔭᑎᓄᓪᓗ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓ, ᒥᔅ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᐱᕆᒻᒪᓪᓗ. ᐊᑐᖅᑐᒍᑦ ᐊᑕᐅᓯᐅᙱᑦᑐᓂ 

ᑲᒻᐸᓂᐅᔪᓂᑦ  ᑖᒃᑯᐊ ᐃᓪᓗᐃᑦ ᓄᓇᕗᒻᒥ ᓴᓇᔭᐅᕙᓪᓕᐊᔪᑦ ᐱᓪᓗᒋᑦ.  

 

ᓱᓕ ᒫᓐᓇ ᑳᓐᑐᕌᑎᑦᑎᒋᐊᖃᖅᓯᒪᔪᒍᑦ ᐃᓚᖏᓐᓂ, ᐊᒥᓲᓂᖅᓴᓪᓗ ᑳᓐᑐᕌᑕᐅᔪᒫᖅᑐᑦ ᐃᒻᒥᒃᑰᖅᑐᑦ ᐃᓪᓗᔅᓴᐃᑦ 

ᐅᒥᐊᕐᔪᐊᖃᕐᓇᓯᑉᐸᑦ ᑎᑭᑎᑕᐅᓗᑎᑦ. ᐅᑎᕐᕕᒋᓛᖅᐸᕋ ᒪᓕᒐᓕᐅᖅᑎ ᓄᓇᓖᑦ ᐊᑐᓂ ᖃᓄᐃᓕᖓᓕᕐᓂᖏᑕ 

ᐊᒻᒪ ᖃᑦᓯᑦ ᐃᓪᓗ ᑐᓂᔭᐅᓯᒪᒻᒪᖔᑕ ᑖᒃᑯᓄᖓ ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᑕᖅᑐ.  

 

ᐊᐱᖅᑯᑦ 23 – 7(1): ᐅᑭᐅᖅᑕᖅᑐᒥ ᐅᓗᕆᐋᓇᐅᑎᓄᑦ ᓇᖕᒥᓂᖃᕈᑎᑦᑎᓐᓄᓪᓗ (ᑕᖅᑐ) 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᐅᓪᓗᒥ ᓯᕗᓕᖅᑎᒧᑦ. ᐅᖃᐅᓯᖃᖅᑐᖓ ᐅᑭᐅᖅᑕᖅᑐᒥ 

ᓴᐳᔾᔨᕐᓂᖅ ᓄᓇᖃᕐᓂᕋᐃᓐᓂᕐᓗ. ᓯᕗᓕᖅᑎ ᖃᐅᔨᒪᒻᒪᑦ ᒐᕙᒪᑐᖃᒃᑯᑦ ᑐᓴᕈᑎᖃᔪᒻᒪᑕ ᓯᑕᒻᒥᐅᔪᔪᒥ ᐅᖃᖅᓱᒋᑦ, 

ᑲᓇᑕᒥ ᐅᓇᑕᖅᑐᓕᕆᔨᒃᑯᑦ ᐱᒋᐊᖅᓯᒪᓕᖅᐳᑦ ᓇᓂᓯᕕᒻᒥ ᐅᒥᐊᕐᔪᐊᖃᕐᕕᔅᓴᖅ ᐅᓇᓕᔅᓴᔭᓄᑦ 

ᐱᕙᓪᓕᐊᓂᐊᖅᐳᖅ ᐊᓯᔾᔨᒋᐊᖃᖅᑐᓂᓪᓗ ᐱᔭᕆᐊᖃᕐᓂᐊᖅᑐᓂᓪᓗ ᐊᒻᒪᓗ ᐊᑐᖅᑕᐅᒍᓐᓇᖅᑎᒋᒐᔭᖅᑕᖓᓂᑦ.  

 

ᓯᕗᓕᖅᑎ ᖃᐅᔨᒪᒻᒪᑦ ᑖᓐᓇ ᐅᓇᓕᔅᓴᖃᕐᕕᔅᓴᖅ ᐃᒃᐱᐊᕐᔫᑉ ᖃᓂᒋᔮᓃᒻᒪᑦ ᓂᕈᐊᖅᑕᐅᕕᒋᔭᓐᓂ ᖁᑦᑎᑦᑐᒥ. 

ᓯᕗᓕᖅᑎ ᐅᖃᕈᓐᓇᖅᐸ ᓄᓇᕗᑦ ᒐᕙᒪᒃᑯᑦ ᖃᓄᖅ ᐃᓱᒪᖃᕆᐊᖏᓐᓂ ᑖᔅᓱᒪ ᒐᕙᒪᑐᖃᒃᑯᑦ 

ᑐᓴᕈᑎᒋᓚᐅᖅᑕᖓᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓄᓇᕗᒻᒧᑦ ᓯᕗᓕᖅᑎ, ᒥᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᐊᐱᖅᓱᖅᑐᖅ. (ᑐᓵᔨᑎᒎᓕᖅᑐᖅ) ᓄᓇᕗᑦ ᒐᕙᒪᒃᑯᑦ 

ᐅᑭᐅᖅᑕᖅᑐᒥ ᓴᐳᔾᔨᓂᕐᒧᑦ ᓄᓇᖃᕐᓂᕐᒧᓪᓗ ᑐᓴᖅᑎᑎᓪᓗᐊᑕᕋᓱᑉᐳᒍᑦ ᑐᙵᓱᑦᑎᑦᑎᕗᑦ ᑲᓇᑕᒃᑯᑦ 

ᑮᓇᐅᔭᖅᑐᑲᓐᓂᕈᓐᓇᖅᐸᑦ ᓴᐳᔾᔨᒐᓱᒃᑲᓂᕐᓂᕐᒥᑦ ᐱᓂᐊᖅᐸᑦ ᓄᓇᕗᒻᒥ ᐃᑲᔪᖅᑐᐃᓂᒃᑯᓪᓗ ᓄᓇᕗᒻᒥᐅᓂᑦ.  



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᓇᑕᒥᓪᓗ ᑐᓴᖅᓯᒪᔭᕗᑦ ᒐᕙᒪᑐᖃᒃᑰᔪᓂᑦ ᓯᕗᓕᖅᑎᑎᓐᓂᓪᓗ ᐊᖏᖅᓯᒪᓚᐅᕐᒪᑕ ᒐᕙᒪᓗᒃᑖᒃᑯᑦ 

ᐱᕙᓪᓕᐊᕆᔪᒪᓪᓗᑎᑦ ᓴᐳᓐᓂᐊᓂᕐᒥᒃ ᐅᑭᐅᖅᑕᖅᑐᒥ. ᑖᓐᓇ ᐃᖅᑲᓇᐃᔮᖑᕗᖅ ᑕᐅᑐᑦᑕᕗᑦ ᓯᕗᒧᑦ 

ᑕᐅᑐᒐᓱᑦᑎᓪᓗᑕ.  

 

ᓇᓂᓯᕕᓪᓕ ᐱᓪᓗᒍ ᐅᖃᖃᑎᒋᔪᓐᓇᖅᓯᓚᐅᕋᒃᑯ ᒥᓂᔅᑕ ᑲᑭᓐᑎ, ᐊᓕᐊᓇᐃᑦ ᒐᕙᒪᑐᖃᒃᑯᑦ ᒥᓂᔅᑕᖏᑦ 

ᓄᓇᕗᒻᒧᑦ ᐊᐃᒐᔪᔅᓯᒪᓕᕐᒪᑕ ᐅᖃᖃᑎᖃᕋᓱᑦᑐᑎᑦ ᑭᒃᑯᓐᓂ. ᐅᖃᖃᑎᒋᓪᓚᑦᑖᕈᓐᓇᕐᓗᑎᒍ 

ᑐᑭᓯᐅᒪᖃᑎᒌᑦᑎᐊᖁᓪᓗᑕ ᒐᕙᒪᓃᖔᖅᑐᑦ ᐃᓱᒪᒋᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᓯᕗᓪᓕᖅᐹᒥ ᐊᐱᖅᑯᑎᓐᓄᑦ ᐃᓚᒋᐊᕈᑏᑦ, ᒥᔅᑕ ᑕᖅᑐ.  

 

ᑕᖅᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐱᓇᓱᐊᕈᓯᐅᓚᐅᖅᑐᒥ ᒐᕙᒪᑐᖃᒃᑯᑦ ᐅᖃᓚᐅᕐᒥᒻᒪᑕ 

ᐅᖃᖅᑐᒋᑦ, ᑕᒪᓐᓇ ᐊᓯᔾᔨᐸᓪᓕᐊᓂᐅᔪᖅ ᐱᒋᐊᕈᑎᖃᖅᑳᓛᖅᑐᑦ ᑲᓇᑕᒥ ᐃᒪᕐᒥ ᐅᓇᓕᒃᓴᔭᖏᑦ ᐲᖅᑕᐅᓗᑎ 

ᐊᑐᖅᑕᐅᕙᓐᓂᖓ ᐸᐸᑕᐅᑐᐃᓐᓇᕈᓐᓃᕐᓗᓂ, ᐱᐊᓂᒃᑕᐅᑉᐸᓪᓗ ᑖᓐᓇᓗ ᓄᓇ ᐊᑐᖅᑕᐅᒋᐊᖃᕈᓐᓃᕈᓂ ᑲᓇᑕᒥ 

ᐅᓇᓕᒃᓴᔭᒃᑯᑦ ᐱᓇᓱᑦᑕᖏᓐᓄᑦ ᐱᒋᐊᓕᕋᔭᖅᑐᖅ ᖃᓄᖅ ᓴᒃᑯᐃᕙᓪᓕᐊᒐᔭᕐᒪᖔᑕ. ᑕᐃᒪᐃᒋᐊᖃᕋᔭᖅᑐᑦ 

ᒐᕙᒪᑐᖃᒃᑯᑦ ᓄᓇᖃᖅᑳᖅᑐᑦ ᐃᓚᒋᓗᒋᑦ ᐊᑐᖅᑕᐅᑲᓐᓂᕐᓂᐊᕈᑎ ᓅᑕᐅᓂᐊᕈᑎᓪᓗ ᐱᕕᖃᕈᑎᐅᒍᓐᓇᖅᑐᑦ.  

 

ᐊᕙᑎᒥ ᑕᕝᕙ ᖃᐅᔨᓴᕐᓂᖃᕆᐊᖃᕋᔭᖅᐳᖅ ᐊᒻᒪᓗ ᖃᓄᖅ ᓴᓗᒻᒪᖅᓴᐃᓂᖃᕆᐊᖃᖅᐸᑦ ᑲᒪᒋᔭᐅᑦᓯᐊᖁᓪᓗᒍ 

ᓄᓇ ᐊᒻᒪᓗ ᐊᑐᖅᑕᐅᒍᓐᓃᐸᓪᓕᐊᓂᖓᓄᑦ ᐱᕙᓪᓕᐊᓂᐊᖅᐸᑦ.  

 

ᐅᖃᖅᑏ, ᐅᖃᐅᓯᐅᖃᑦᑕᕈᓘᔭᖅᓯᒪᓕᕐᒪᑦ ᐊᑕᐅᓯᐅᙱᑦᑐᓂᑦ ᐊᑐᖅᑕᐅᒍᓐᓇᖅᑐᓂᑦ ᑭᑐᓂ ᐅᑭᐅᖅᑕᖅᑐᒥ. 

ᓯᕗᓕᖅᑎ ᐅᖃᕈᓐᓇᖅᐸ ᖃᓄᖅ ᒐᕙᒪᒃᑯᑦ ᐱᓕᕆᖃᑎᖃᕐᓂᐊᕐᒪᖔᑕ ᑲᓇᑕᒥ ᐅᓇᓕᒃᓴᔭᒃᑯᖏᓐᓂ ᐊᒻᒪᓗ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ ᓇᓗᓇᐃᖅᓯᒍᓐᓇᖁᓪᓗᒋᑦ ᐃᒻᒪᖃ ᑭᑐᒧᑦ ᐊᑐᖅᑕᐅᒍᓐᓇᕋᔭᕐᒪᖔᖅ 

ᓇᓂᓯᕕᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᑯᔪᒪᓪᓚᕆᑉᐳᒍᑦ ᐊᑕᐅᓯᐅᙱᑦᑐᓂᑦ 

ᐊᑐᖅᑕᐅᒍᓐᓇᕋᔭᖅᑐᓂ ᓄᓇᓕᓐᓄᑦ ᐃᑲᔪᕈᑎᐅᒍᓐᓇᖅᑐᓂᑦ ᓄᓇᕗᒻᒥ ᓴᐳᔾᔨᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᐱᑉᐸᑦ, 

ᐃᑯᒻᒪᖅᑯᑎᓕᕆᓂᕐᒧᑦ, ᐊᓯᖏᓐᓄᓪᓘᓐᓃᑦ ᐱᔭᕆᐊᖃᓪᓚᕆᒐᔭᖅᑐᓂ ᐋᓐᓂᐊᖅᑐᓕᕆᓂᕐᒧᑦ ᐃᒥᖅᑕᓂᕐᒧᑦ. 

ᑕᑯᓪᓗᐊᑕᕋᑦᑎᒍ ᐱᒡᒍᓇᕐᓂᖏᑦ ᓄᓇᓕᓐᓄᑦ ᓄᓇᕗᒻᒥ ᐅᓇᓕᒃᓴᔭᒃᑯᓪᓗ.  

 

ᑖᓐᓇᓕ ᓇᓂᓯᕕᒃ ᐃᓱᒪᒋᓪᓗᒍ, ᐱᑯᑎᐅᔮᕐᒪᑦ ᐃᓕᓐᓂᐊᕈᑎᒋᕙᓪᓕᐊᑐᐃᓐᓇᖅᓱᑎᒍᓪᓗ ᑐᓴᖃᑦᑕᖅᓯᒪᔭᕗᑦ 

ᐅᓇᓕᒃᓴᔭᒃᑯᓐᓂ ᐅᖃᖅᓯᒪᒻᒪᑕ ᓇᓗᓇᐃᖅᓯᓯᒪᓪᓗᑎ ᑮᓇᐅᔭᖅᑐᑲᓐᓂᕆᐊᖃᓪᓚᕆᒃᑲᔭᕐᒪᑕᒎᖅ 

ᐊᑐᑦᑕᐅᑦᓴᓂᐊᖅᐸᑦ ᓄᑖᙳᕆᐊᖅᑕᐅᔾᔪᒥᓂᐊᖅᐸᓘᕝᕙ. ᐃᓱᒪᓕᐅᕈᑕᐅᒋᐊᖃᓛᕐᓂᖓ ᖃᓄᖅ ᐱᓇᐅᔭᓇᕐᒪᖔᖅ 

ᐅᖃᓵᕐᒪᑦ ᒪᓕᒐᓕᐅᖅᑎ.  

 

ᑖᓐᓇ ᐃᓱᒪᓕᐅᕈᑎᒋᓚᐅᖅᑕᖓ ᑲᓇᑕᒥ ᐅᓇᓕᒃᓴᔭᒃᑯᖏᓐᓄᑦ ᓄᓇᕗᑦ ᒐᕙᒪᒃᑯᖏᑦ ᐃᓱᒪᓕᐅᕈᑕᐅᓚᐅᙱᒻᒪᒍ. 

ᐃᑲᔪᖅᑐᐃᒐᓗᐊᖅᐳᒍᑦ ᓴᓇᔭᐅᕙᓪᓕᐊᔪᔅᓴᓄᑦ ᓄᓇᕗᑦ ᓄᓇᓕᖏᓐᓂ. ᐱᓇᓱᖃᑎᖃᑦᓴᐃᓐᓇᕐᓂᐊᖅᐳᒍᑦ 

ᐅᓇᓕᒃᓴᔭᒃᑯᓐᓂ ᐊᑐᐃᓐᓇᖃᑦᑎᐊᖁᓪᓗᒍ ᓄᓇᕗᒻᒥᐅᓄᑦ ᖁᑦᓯᓛᕐᒥ ᓴᓇᒋᐊᖃᖅᐸᑦᑐᑦ ᐱᔾᔪᑎᒋᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᕕᑦ ᐃᓚᒋᐊᕈᑎᖓ, ᒥᔅᑕ ᑕᖅᑐ.  

 

ᑕᖅᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐱᓇᓱᐊᕈᓯᕆᓚᐅᖅᑕᑎᓐᓂ ᒐᕙᒪᒃᑯᑦ ᑖᒃᑯᐊ 

ᐅᖃᐅᓯᖃᓚᐅᕐᒪᑕ ᓄᑖᕐᒥ ᐃᑲᔪᖅᑐᐃᔾᔪᑎᓂ ᐱᓕᕆᔾᔪᑎᓂᑦ, ᑖᓐᓇ ᓯᕗᓕᖅᑎ ᐅᖃᖅᓯᒪᒻᒪᑕ, ᓄᑖᑦ ᑕᒪᒃᑯᐊ 

ᖃᐅᓱᐃᑦᑐᒥᓐᓂᐊᕐᒪᒡᒎᖅ, ᑖᒃᑯᐊ ᐃᓂᔅᓴᐅᓂᐊᖅᑐᑦ ᖁᑦᑎᖅᑐᕐᒥ, ᒪᓕᒐᓕᐅᕐᕕᐅᕝᕕᒋᔭᓐᓂ. 



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑐᓴᒐᔅᓴᐃᑦ ᓴᖅᑭᑕᐅᓚᐅᖅᑐᑦ ᒐᕙᒪᑐᖃᒃᑯᓐᓂᑦ, ᑖᒃᑯᓄᐊ ᓄᑖᑦ ᑕᐃᒪᓐᓇᐃᑦᑐᑦ, ᐃᑲᔪᖅᑐᐃᓂᐊᖅᐸᑕ 

ᐅᓇᑕᖅᑐᒃᓴᓂᑦ ᐊᐅᓚᑦᑎᔾᔪᑎᒃᓴᖏᓐᓂᑦ, ᐊᖑᒻᒪᑎᖁᒡᓗᒋᑦ ᒐᕙᒪᑐᖃᒃᑯᑦ ᐱᓕᕆᖃᑎᖏᓐᓂ, ᓄᓇᕗᒻᒥ, 

ᐊᒡᒍᖅᑐᖅᓯᒪᓂᕐᒥ, ᐊᒻᒪ ᓄᓇᓖᑦ ᒐᕙᒪᖏᓐᓂ ᐃᑲᔪᖅᑐᐃᖁᒡᓗᒋᑦ. 

 

ᓄᓇᖃᖅᑳᖅᓯᒪᔪᑦ ᐅᑭᐅᖅᑕᖅᑐᒥ ᓄᓇᖃᖅᑐᑦ ᐊᔪᕐᓇᖏᖦᖢᕌᖓᑦ ᓯᕕᑐᔪᓄᑦ ᑖᒃᑯᐊ ᐃᑲᔪᖅᑐᐃᔾᔪᑎᐅᓂᐊᖅᑐᑦ 

ᓄᓇᓕᓐᓄᑦ, ᑖᓐᓇ ᑐᓚᒡᕕᒃ, ᐊᖁᑎᓂᔾᔪ ᒥᑦᑕᕕᖕᒥ, ᑐᓚᑦᑕᕝᕕᓐᓂ, ᐊᒻᒪᓗᑦᑕᐅᖅ ᐃᓅᓕᓴᐃᔾᔪᑎᓂᑦ, 

ᐃᑯᒻᒪᖅᑯᑎᓕᐅᕈᑎᓂᓪᓗ. 

 

ᐃᑲᔪᖅᑐᐃᔾᔪᑎᖃᕐᓂᐊᖅᑐᖅ ᐅᓇ ᑲᓇᑕᒥ ᐅᓇᑕᖅᑐᒃᓴᓂᑦ, ᐊᒻᒪ ᐅᑭᐅᖅᑕᖅᑐᒥ ᓄᓇᓕᖏᓐᓂ, ᑕᐃᒪᓐᓇ 

ᐅᖃᓚᐅᕐᒪᑕ.  

 

ᓯᕗᓕᖅᑎ, ᐅᓂᒃᑳᕈᓐᓇᖅᐹ ᓄᓇᕘᑦ ᒐᕙᒪᒃᑯᖏᑕ ᐸᕐᓇᐅᑎᓕᐅᖅᑎᒡᓗᒋᑦ ᖃᓄᖅ ᐃᓚᐅᖃᑦᑕᖅᐸᑦ 

ᐅᑭᐅᖅᑕᖅᑐᒥ ᑕᐃᒪᓐᓇ ᖃᐅᓱᐃᖅᑐᒥ ᓴᓇᓇᓱᒃᑎᒡᓗᒋᑦ ᓄᑖᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᓄᓇᕗᒻᒧᑦ ᓯᕗᓕᖅᑎ, ᒥᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐱᓕᕆᖃᑎᕇᖕᓂᕆᔭᖃᑦᑕᖅᑕᕗᑦ 

ᑖᒃᑯᓂᖓ ᐃᑲᔪᖅᑐᐃᔾᔪᑏᑦ ᑕᒪᒃᑯᓂᖓ ᑐᖅᑲᖅᑕᕐᕕᐅᖃᑦᑕᖅᑐᓂᑦ ᒐᕙᒪᑐᖃᒃᑯᓐᓂᑦ. ᐅᖃᖃᑎᒌᓐᓇᖅᑕᕗᑦ 

ᑲᓇᑕᒥ ᐅᓇᑕᖅᑐᒃᓴᓕᕆᔨᒃᑯᑦ ᐱᓕᕆᕕᖏᑦ ᐸᕐᓇᐅᑎᖏᑦ ᐱᔾᔪᑎᒋᓪᓗᒋᑦ ᐱᓕᕆᖃᑎᒋᔪᒪᓪᓗᑎᒍ. 

 

ᐅᖃᐅᓯᕆᖅᑲᐅᔭᕋ ᑭᒡᒍᓯᓐᓂ, ᕿᓂᕋᑦᑕ ᑭᖒᒪᔭᐅᔪᓂᑦ ᓄᓇᓕᓐᓄᑦ ᐊᒻᒪᓗᑦᑕᐅᖅ ᐅᓇᑕᖅᑐᒃᓴᑯᓐᓄᑦ 

ᑭᖒᒪᔭᐅᔪᓂᑦ ᐱᖃᓯᐅᑎᓪᓗᒋᑦ, ᑖᓐᓇ ᑲᑎᒪᔨ ᐊᐱᕆᖅᑲᐅᖕᒪᑦ. ᐊᒃᓱᐊᓗᒃ ᐊᑐᖅᑕᐅᔪᓐᓇᖅᑐᓂᑦ ᐱᕕᒃᓴᖃᕐᒪᑕ. 

 

ᖃᐅᓱᐃᑦᑐᖅ ᐱᔾᔪᑎᒋᓪᓗᒍ, ᐱᒋᐊᕐᓂᖓᓂ ᒫᓐᓇᓄᓇᓕᓐᓂ ᓄᓇᖃᖅᑐᓂᑦ ᓄᓇᑖᖃᑕᐅᓯᒪᔪᓂᑦ 

ᐱᓕᕆᖃᑎᖃᖅᑐᑦ ᑕᑉᐹᓂ. ᓂᕆᐅᖅᑐᑦ ᒫᓐᓇ ᐃᓗᓕᑯᓘᔭᖃᖅᑐᓂᑦ ᓄᓇᓕᖕᓂ ᑐᓴᕋᓱᐊᕐᓂᖃᕈᒪᔪᑦ, ᐊᒻᒪ 

ᐃᓱᒪᒃᓴᖅᓯᐅᕈᑎᖃᕐᓗᑎᒃ ᒪᕐᕉᓐᓂᑦ ᐊᔾᔨᒌᖏᑦᑐᓐᓄᑦ ᐊᑐᖅᑕᐅᔪᓐᓇᕐᒪᖔᑦ ᓴᓇᔭᐅᔪᖅ ᑖᒃᑯᐊ.  

 

ᐅᐱᕐᖔᖓᓂ 2026, ᑕᐃᑲᓂ ᑕᑯᔪᓐᓇᕐᓂᐊᖅᑐᒍᑦ ᐱᒋᐊᖅᓯᒪᒋᓕᕇᖏᑉᐸᑦ, ᐱᒋᐊᖅᑕᐅᔪᒫᖅᑐᖅ 

ᓱᖅᑯᐃᖅᓯᓯᒪᔪᒍᑦ ᑖᒃᑯᐊ ᑐᓴᖃᑎᒌᓐᓂᑦ, ᑲᑎᒪᖃᑎᒌᓐᓂᖅ, ᐸᕐᓇᐃᔾᔪᑎᒋᔭᐅᔪᓂᑦ ᑲᒪᒋᔭᐅᓂᐊᖅᑐᑦ, 

ᑭᖑᒪᔭᐅᔪᓂᒡᓗ ᑐᑭᓯᕚᓪᓕᕈᒪᓪᓗᑎᒃ ᓄᓇᓕᓐᓂ. 

 

ᖃᖓᒃᑯᑦ ᐋᖅᑭᑦᓱᐃᓂᐊᕐᒪᖔᑕ ᐸᕐᓇᐅᑎᓕᐅᕈᒪᓪᓗᑎᒃ ᓄᑖᓂᑦ ᐱᓕᕆᕝᕕᔅᓴᓄᑦ ᑕᐃᑲᓂ. ᒪ’ᓇ ᐅᖃᖅᑎᑦᑎᔩ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᒧᑦ ᒪᓕᒐᓕᐅᖅᑎ, ᒥᔅᑕ ᐊᑕᒍᑦᑖᓗᒃ.   

 

ᐊᐱᖅᑯᑦ 24 – 7(2): ᒥᑦᑕᕝᕕᐅᑉ ᐱᖁᑎᕐᔪᐋᖏᓄᑦ (ᐊᑕᒍᑦᑖᓗᒃ) 

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᒥᓂᔅᑕᒧᑦ ᐃᖏᕐᕋᔾᔪᑎᓕᕆᓂᕐᒧᑦ 

ᐊᐅᓚᔪᓐᓇᐅᓯᕆᓂᕐᒧᓪᓗ ᓄᓇᓅᒥ. ᐅᖃᐅᓯᖃᕈᒪᓪᓗᖓ ᑕᐃᒃᑯᓂᖓ ᓴᖅᑭᓚᐅᖅᓯᒪᔪᓂᑦ ᒪᓕᒐᓕᐅᖅᑏᑦ 

ᐅᑭᐅᖅᑎᑲᐃᑦ ᑲᑎᒪᕐᔪᐊᖅᑎᓪᓗᒋᑦ ᓴᖅᑭᓚᐅᖅᑕᓐᓂᑦ. 

 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᐱᓕᕆᕕᒻᒧᑦ 2026-2027ᒥ ᐊᑭᑐᔪᖅᑐᕈᑎᒃᓴᐃᑦ ᑮᓇᐅᔭᖃᖅᑎᑦᑎᓂᐊᓚᐅᕐᒪᑕ 

ᖃᐅᔨᓴᐃᓗᑎᒃ ᐃᒡᓗᓕᖕᒥᑦ ᒥᑦᑕᕐᕕᒻᒥ ᐅᑕᖅᑭᕕᖕᒥ. 

 

ᖁᕕᐊᓱᑦᑐᖓ ᑖᓐᓇ ᐊᓕᐊᓇᐃᒍᓱᑦᑐᖓ ᓴᓇᔭᐅᕙᓪᓕᐊᖕᒪᑦ ᑲᒪᒋᔭᐅᖕᒪᑦ. 

ᒥᓂᔅᑕ, ᑐᓴᖅᑎᑦᑎᔪᓐᓇᖅᐹ ᖃᐅᔨᓴᐃᓂᐅᑉ ᒥᒃᓵᓄᑦ ᑕᒪᑐᒪ. ᖁᔭᓐᓇᒦᒃ, ᐅᖃᖅᑏ. 



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᐃᖏᕐᕋᔪᓕᕆᔨᒃᑯᓐᓄᑦ ᐊᐅᓚᔪᓐᓇᐅᑎᓕᕆᔨᒃᑯᓐᓄᓪᓗ ᒥᓂᔅᑕ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓄᑲᒡᓚᑦᑐᓂᑦ ᐊᔾᔨᒌᖏᑦᑐᓂᑦ ᒫᓐᓇ 

ᐸᕐᓇᑦᑕᐅᔪᓂᑦ ᐱᓕᕆᐊᒃᓴᓂᑦ, ᒫᓐᓇ ᐃᒡᓗᓕᒃ ᐱᖃᓯᐅᔾᔭᐅᓯᒪᓪᓗᓂ ᓯᕗᒧᐊᑉᐸᓪᓕᐊᑎᓪᓗᑕ ᐸᕐᓇᐃᑎᓪᓗᑕ 

ᐊᔾᔨᒌᖏᑦᑐᓂᑦ, ᓇᓖᕌᕈᑎᓂᑦ ᕿᒥᕐᕈᔭᕆᐊᖃᕋᑦᑕ ᓴᓇᒪᓂᖏᓐᓂᑦ, ᐊᒻᒪᓗᑦᑕᐅᖅ ᐃᒡᓗᓂᑦ ᑭᓱᒃᓴᓂᑦ 

ᑎᑭᓴᐃᔭᕆᐊᖃᕐᓂᑎᓐᓄᑦ ᑳᓐᑐᕌᕈᑎᐅᓂᐊᖅᑐᑦ. 

 

ᐅᓪᓗᒥ ᑭᐅᔪᓐᓇᔾᔮᖏᑕᒋᑦ ᑖᔅᓱᒪ ᒥᒃᓵᓄᑦ, ᖃᖓᒃᑯᑦ ᐱᔭᕇᖅᑕᐅᓂᐊᕐᒪᖔᑦ, ᓇᓃᓕᕐᒪᖔᑦ ᐃᖅᑲᓇᐃᔭᖅᑎᒃᑲ 

ᖃᐅᔨᒋᐊᕐᕕᒋᓂᐊᖅᑕᒃᑲ ᐅᑎᕐᕕᒋᓛᕋᒃᑭᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᓯᕗᓕᖅᐹᖅ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᐊᑕᒍᑦᑖᓗᒃ.   

 

ᐊᑕᒍᑦᑖᓗᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐱᓕᕆᕕᖓᑦ ᐃᖏᕐᕋᔾᔪᑎᓕᕆᔨᒃᑯᑦ ᐊᐅᓚᔪᓐᓇᐅᓯᕆᔨᒃᑯᑦ 

2026-2027ᒧᑦ ᐊᑭᑐᔪᖅᑐᕈᑎᒃᓴᖏᑦ ᑎᑎᕋᐅᔭᖅᓯᒪᓂᖏᓐᓂ ᐃᒡᓗᓕᖕᒥ ᒥᕝᕕᖓᓄᑦ, ᖃᓄᖅ 

ᐋᖅᑭᑦᓯᒪᓂᐊᕐᒪᖔᑦ ᑕᒫᓃᒻᒪᑕᒎᖅ. 

 

ᒥᓂᔅᑕ, ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᕐᒪᖔᑦ ᑖᓐᓇ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᖏᕐᕋᔪᓕᕆᔨᒃᑯᓐᓄᑦ ᐊᐅᓚᔪᓐᓇᐅᑎᓕᕆᔨᒃᑯᓐᓄ ᒥᓂᔅᑕ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᐊᐱᕆᒻᒪᑕ ᑲᑎᒪᔨ ᒪᕐᕉᓐᓂᒃ 

ᐊᑕᐅᑦᑎᒃᑰᖅᑐᓂᑦ, ᒥᕝᕕᐅ ᖄᖓ ᖃᐃᖅᑲᒃᓴᖅᑕᐅᒥᖕᒪᑦ, ᑭᓯᐊᓂ ᒫᓐᓇ ᐸᕐᓇᒃᓯᒪᖅᑰᖏᑦᑐᑦ ᐊᕐᕌᒍᒋᔭᑦᑎᓐᓂ, 

ᐊᕐᕌᒎᒧᓪᓘᓐᓃᑦ. ᑭᓯᐊᓂ ᐸᐃᑉᐹᖁᑎᒃᑲ ᕿᒥᕐᕈᓇᒋᐊᖃᕐᓂᐊᕋᒃᑭᑦ, ᑭᓱᑯᑦᑎᐊᓃᓕᕐᒪᖔᑦ ᐸᕐᓇᐅᑎᒃᓴᑦᑕ 

ᐃᓗᐊᓂ. 

 

ᑭᓯᐊᓂ ᓇᓗᓇᐃᖅᓯᕕᒋᒃᑲᓐᓂᔭᕆᐊᖃᕐᓂᐊᖅᑕᕋ ᑎᑎᕋᖅᓯᒪᔪᖁᑎᒃᑲ ᑕᑯᓗᖓ ᑕᑯᐊᓪᓚᒡᓗᒋᑦ 

ᐊᑭᑐᔪᖅᑐᕈᑎᒃᓴᖃᕐᒪᖔᑦ ᐸᕐᓇᐃᔾᔪᑎᑐᐃᓐᓇᐅᖅᑰᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᓕᖅᐹᖅ ᐃᓚᒋᐊᕈᑎᕕᑦ ᐊᐱᖅᑯᑎᓐᓄᑦ, ᒥᔅᑕ ᐊᑕᒍᑦᑖᓗᒃ.   

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᑦᓯᖑᑎᓪᓗᒍ ᐊᕐᕌᒍᒋᔭᑦᑎᓐᓂ ᒐᕙᒪᑐᖃᒃᑯᑦ 

ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᖓᑦ ᑐᓴᖅᑎᑦᑎᓚᐅᕐᒪᑦ ᑐᒃᓯᕋᐅᑎᓕᐅᕐᒪᑕᒎᖅ ᓄᑖᓂᑦ $1.0 ᐱᓕᐊᓂᑦ 

ᐅᑭᐅᖅᑕᖅᑐᒥ ᐊᐅᓚᔪᓐᓇᐅᑎᒃᓴᐃᑦ ᑮᓇᐅᔭᖁᑎᒋᔭᖏᓐᓂ. 

 

ᑐᓴᒐᕐᓴᐃᑦ ᒐᕙᒪᑐᖃᒃᑯᓐᓃᖔᖅᑐᑦ ᐅᖃᖅᓯᒪᖕᒪᑕ, ᐃᓱᒪᒃᓴᖅᓯᐅᕈᑎᖃᕐᓂᐊᕐᒪᑕ ᐊᐅᓚᔪᓐᓇᐅᑎᓄᑦ 

ᓴᓇᔾᔪᑎᒃᓴᐅᓂᐊᖅᑐᓄᑦ ᐃᒪᓐᓇ ᐅᖃᖅᖢᑎᒃ, ᐱᐅᓯᒋᐊᖁᓪᓗᒋᑦ ᓄᓇᓖᑦ ᐱᑐᖃᑎᒌᖁᒡᓗᒋᑦ ᐊᒻᒪ ᑕᒪᒃᑯᐊ 

ᐊᑐᕆᐊᓕᑦ ᐱᔨᔅᓯᕈᑎᒋᔭᐅᔭᕆᐊᓖᓪᓗ ᑐᐊᕕᕐᓇᖅᑐᖃᖅᑎᓪᓗᒍ ᑲᒪᒋᔭᐅᖁᒡᓗᒍ, ᑖᓐᓇ ᐅᑭᐅᒃᑯᑦ 

ᑲᑎᒪᕐᔪᐊᑎᓪᓗᑕ ᐅᖃᐅᓯᕆᓚᐅᖅᑕᕋ ᒥᓂᔅᑕᓗ ᐅᖃᓚᐅᕐᒪᑦ, ᐅᓄᖅᑐᓂᑦ ᐊᐱᖅᑯᑎᒃᓴᖃᕐᒪᑕᒎᖅ ᐱᔾᔪᑎᒋᓪᓗᒍ 

ᒐᕙᒪᑐᖃᒃᑯᑦ ᓄᑕᓄᑦ ᐱᓕᕆᔾᔪᑎᒋᔭᖓ. ᐊᒻᒪᓗᑦᑕᐅᖅ ᐱᓕᕆᕕᖓᒡᒎᖅ ᐋᖅᑭᓱᐃᓚᐅᕐᒪᑦ ᑭᖒᒪᔭᕗᑦ 

ᓯᕗᓪᓕᐅᕐᒪᖔᑦ, ᓇᓕᐊ ᐋᖅᑭᒃᓱᖅᑕᐅᖁᓪᓗᒍ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᓄᓇᕘ ᒐᕙᒪᖓᒃᑯᖏᑦ ᖃᓄᐃᑦᑐᓂᑦ ᑐᓂᓯᒻᒪᖔᑕ ᑖᒃᑯᓄᖓ ᑮᓇᐅᔭᖁᑎᖏᓐᓂᑦ 

ᒐᕙᒪᑐᖃᒃᑯᑦ. ᒥᓂᔅᑕ, ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᕐᒪᖔᑦ ᑖᓐᓇ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᑦ ᒥᓂᔅᑕ, ᒥᔅᑕ ᕼᐃᒃᔅ. 

 



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᑦᑎᐊᖅᐳᖓ ᑖᓐᓇ ᑖᒃᑯᓂᖓ 

ᐊᐱᖅᑯᑎᖃᕐᒪᑦ. ᐅᖃᕈᓐᓇᖅᑐᖓ ᐃᓚᖓ ᑖᒃᑯᐊ ᐱᓕᕆᔭᐅᔪᖅ, ᑖᒃᑯᐊ ᒐᕙᒪᑐᖃᒃᑯᓐᓂ 

ᐅᖃᐅᓯᐅᓯᒪᒪᓕᕇᖅᑐᖅ ᒪᐅᖓᖅᑎᓪᓗᒋᑦ ᓄᓇᕗᒻᒧᑦ, ᑲᖏᖅᖠᓂᕐᒥ ᒥᕝᕕᖓᓂᑦ ᑖᒃᑯᓂᖓ 

ᖃᐃᖅᑲᔅᓴᐃᓂᐊᕐᒥᒻᒪᑕᒎᖅ. ᒫᓐᓇᐅᔪᖅ ᐋᖅᑭᒃᓱᐃᓯᒪᒻᒥᔪᒍᑦ ᑐᔅᓯᕋᐅᑎᓂᑦ ᐊᖏᖅᑕᐅᓯᒪᖏᒻᒪᑕ ᓱᓕ.  

 

ᖃᐅᔨᒪᔪᐃᓐᓇᐅᒐᑦᑕ ᒐᕙᒪᒃᑯᑦ, ᒐᕙᒪᑐᖃᒃᑯᓪᓗ ᐊᑕᐅᑦᑎᒃᑯᑦ ᑐᓴᖅᑎᑦᑎᔪᒪᖃᑦᑕᕐᒪᑕ. ᒫᓐᓇᐅᔪᖅ 

ᐅᖃᐅᓯᖃᕈᓐᓇᓗᐊᙱᖦᖢᖓ ᑖᒃᑯᐊ ᒪᕐᕉᒃ ᐱᓕᕆᐊᒃᓵᖅ, ᑖᒃᑯᐊ ᑐᒃᓯᕋᐅᑎᒋᔭᕗᑦ ᒫᓐᓇ, ᐃᓚᖏᑦ ᑖᒃᑯᐊ 

ᒐᕙᒪᑐᖃᒃᑯᑦ ᒪᓕᒐᐃᑦ ᐋᖅᑭᒃᓱᒻᒪᑕ, ᑖᒃᑯᐊ ᓲᕐᓗ ᐊᑐᐃᓐᓇᐅᓕᖅᐸᑦ ᓴᓇᑐᐃᓐᓇᕆᐊᖃᓕᖅᐸᑦ 

ᑐᓂᔭᐅᔪᒪᒡᓗᑎᒃ, ᐃᓚᖏᑦ ᐸᕐᓇᐅᑎᓕᐊᕆᔭᕗᑦ ᓲᕐᓗ ᐸᕐᓇᐅᑎᓃᒻᒪᑦ ᓱᓕ ᑎᑎᕋᐅᔭᖅᓯᒪᓂᖓᓄᑦ ᑎᑭᖏᒻᒪᑕ. 

 

ᑕᒪᒃᑯᐊᓗ ᐱᓕᕆᐊᒃᓴᐃᑦ ᓱᑲᓕᖅᐹᓪᓕᖁᒡᓗᒋᑦ ᐱᓕᕆᔭᐅᔪᓂᖓᓂ, ᑭᒡᓕᖃᕐᒥᒻᒪᑕ ᐱᔭᕇᕐᕕᔅᓴᖏᑦ. 

 

ᐅᖃᖅᑏ, ᒐᕙᒪᑐᖃᒃᑯᑦ ᑕᐃᒃᑯᓂᖓ ᐊᕐᕌᒍ ᐱᖓᓱᑦ ᐃᓗᐊᓂ ᐱᔭᕇᖅᓯᖁᔨᖃᑦᑕᕐᒪᑕ ᖃᐅᔨᒪᔪᐃᓐᓇᐅᒐᑦᑕ, 

ᐊᕐᕌᒍᒥ ᐅᑭᐅᒃᑯᑦ ᐃᓛ ᐱᓗᐊᕈᓐᓇᖏᒻᒪᑕ ᓴᓇᕕᒃᓴᕗᑦ ᐱᕕᑭᑦᑐᕈᓘᖃᑦᑕᕐᒪᑦ. ᒫᓐᓇ ᑐᒃᓯᕋᐅᑎᕐᖓᐅᑏᑦ ᑕᒪᒃᑯᐊ 

ᕿᒥᕐᕈᓇᑦᑕᐅᒡᓗᑎᒃ. 

 

ᑖᒃᑯᓂᖓ ᓴᖅᑭᑐᐃᓐᓇᕆᐊᖃᓕᖅᑕᕗᑦ ᑳᓐᑐᕌᓄᑦ ᐱᓇᓱᒍᑎᐅᓂᐊᖅᑐᑦ, ᑳᓐᑐᕌᓪᓗ. ᐊᕐᕌᒍᖃᐃ ᑕᐃᒫᒃ 

ᐸᕐᓇᒃᓯᒪᑦᑎᐊᓕᕐᓗᑎᒃ ᐱᔭᐅᔪᓐᓇᖅᓯᒍᒫᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 

 

ᐊᐱᖅᑯᑦ 25 – 7(2): ᑭᒃᑯᓕᒫᑦ ᐅᓗᕆᐋᓇᖅᑕᐃᓕᒪᔾᔪᑎᖏᑦ ᓄᓇᓕᑦᑎᓐᓂ (ᐲᑐᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᐅᖃᐅᓯᕆᖅᑲᐅᔭᕋ ᐅᓐᓄᓴ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᒪᓕᒐᓕᕆᔨᒃᑯᑦ. ᓯᕗᓪᓕᖅᐹᒥ ᐊᐱᖅᑯᑎᒋᔭᕋ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᔅᓯᐅᒻᒪᖔᑕ ᐃᖅᑲᖅᑐᒐᒃᓴᙳᑎᑕᐅᒻᒪᒑᑕ ᓄᓇᕘᒥ ᓄᓇᓕᓐᓂ ᐃᖅᑲᖅᑐᐃᕕᖕᒥ ᐊᐅᓪᓚᖅᑕᐃᓕᑎᑕᐅᕙᑦ 

ᑭᖑᓪᓕᕐᒥ ᐃᖅᑲᖅᑐᖅᑕᐅᓂᒃᓴᖓ ᐊᒡᒋᖅᑎᓪᓗᒍ, ᑎᑭᓐᓇᓱᐊᕐᓂᖓᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᒫᓐᓇᕐᓂᓴᐃᑦ ᐱᓇᓱᐊᕈᓰᒃ ᒪᕐᕉᒃ ᐊᓂᒍᖅᑑᒃ 

433ᖑᓚᐅᖅᑐᑦ, ᐱᔨᔅᓯᖅᑕᐅᔪᑦ ᐊᓄᓪᓚᒃᑏᕕᓕᕆᓂᕐᒧᑦ ᓄᓇᓕᖕᓂ 116 ᕿᑎᕐᒥᐅᓃᒃᖢᑎᒃ, ᑖᒃᑯᐊ 

ᐊᒡᒍᖅᑐᖅᓯᒪᓂᖏᑎᒍᑦ ᐅᖃᖅᑏ, ᐱᓯᒪᙱᓇᒃᑭᑦ ᑐᓴᒐᔅᓴᐃᑦ, ᕿᒥᕐᕈᓇᓚᐅᕐᓗᒋᑦ ᐱᒍᒃᑭᑦ. ᐃᖅᑲᓇᐃᔭᖅᑎᓐᓂᑦ 

ᑐᓂᔪᓐᓇᓂᐊᖅᑕᒃᑲ ᑐᓴᒐᔅᓴᐃᑦ ᒪᓕᒐᓕᐅᖅᑎᐅᖃᑎᓐᓂ ᖃᓯᐅᒻᒪᖔᑕ ᐃᖃᓗᑦᑑᑦᑎᐊᕐᒥ, 

ᐊᒡᒍᑐᖅᓯᒪᓂᖁᑎᐊᑕᓗ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, ᒥᔅᑕ ᐲᑕᓴᓐ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᖕᒪᑦ. ᑐᒡᓕᐊᓂ ᐊᐱᖅᑯᑎᒐ, 

ᓇᐅᑦᑎᖅᓱᐃᓕᖅᑎᒡᓗᒍ ᒪᓕᑦᑎᐊᕋᓗᐊᕐᒪᖔᑕ ᖃᐅᔨᓴᖅᑕᐅᑎᒡᓗᒋᑦ ᐱᕋᔭᒃᓯᒪᔪᑦ ᐃᖅᑲᖅᑐᒐᔅᓴᖅ ᐅᑕᖅᑭᓂᖓᓂ 

ᐃᖅᑲᖅᑐᐃᕕᒻᒧᐊᕐᓂᐊᕐᓂᖓ. 

 

ᑭᓇ ᒪᓕᒐᓕᕆᔨᒃᑯᓐᓂ ᐱᓕᕆᕕᐅᕙ ᑲᒪᔨᐅᕙ ᓇᐅᑦᑎᖅᓱᐃᓂᐊᕐᓗᓂ, ᖃᔅᓯ %-ᖏᓪᓗ ᓄᓇᓖᑦ 

ᒪᓕᑦᑎᐊᖃᑦᑕᖅᐸᑦ ᐃᖅᑲᖅᑐᐃᕕᑦᑎᒍᑦ ᐊᑐᕆᐊᖃᑦᑕᖏᓐᓂ ᒪᓕᑦᑎᐊᕋᓗᐊᕐᒪᖔᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᕼᐃᒃᔅ.  

 



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑲᑎᒪᔨ ᐊᐱᕆᒻᒪᑦ 

ᖁᔭᓐᓇᒦᑦᑎᐊᖅᐸᕋ ᐊᐱᖅᓱᕐᒪᑦ ᐱᕕᖃᕐᒪᑕ. ᓇᓗᓇᐃᕈᓐᓇᕋᒃᑭᒃ ᒪᕐᕉᒃ ᑖᒃᑯᐊ ᐱᓕᕆᐊᒃᓵᒃ, ᓯᕗᓪᓕᕐᒥ ᑕᐃᒃᑯᐊ 

ᐱᕋᔭᑦᑕᐃᓕᒪᔪᑦ ᑲᒪᒋᔭᐅᔭᕆᐊᓖᑦ, ᐊᓯᖏᓐᓂᒡᓗ ᒪᓕᒐᖃᖅᑎᑕᐅᖕᒪᑕ. ᒪᕐᕉᖕᒪᑎᒃ ᐊᖅᑯᑏᒃ ᐊᑐᖅᑕᐅᕙᑦᑑᒃ. 

 

ᐅᖃᖅᑏ, ᓯᕗᓪᓕᖅ ᑖᓐᓇ ᐱᕋᔭᑦᑕᐃᓕᒪᑎᑦᑎᔩᑦ ᑕᐃᒃᑯᐊ ᐃᖅᑲᓇᐃᔭᖃᑦᑕᖅᑐᑦ, ᑲᓇᑕᒥ ᑕᐃᒃᑯᐊ 

ᐊᓄᓪᓚᒃᓰᕕᒻᒧᑦ ᐊᓂᕋᑖᖅᑐᓂᑦ ᒐᕙᒪᑐᖃᒃᑯᓐᓂᑦ ᑲᒪᒋᔭᐅᔪᑦ ᑖᒃᑯᐊ. ᓈᓴᐅᑎᖏᑦ ᐱᓯᒪᔭᐅᑦᑎᐊᖏᒻᒪᑕ 

ᓇᓕᖅᑯᑎᓯᒪᔪᑦ ᑭᓯᐊᓂ, ᑭᓯᐊᓂ ᖃᐅᔨᒋᐊᖃᕐᓂᐊᖅᑐᒍᑦ. ᐅᑎᕌᖓᑕ ᒐᕙᒪᑐᖃᒃᑯᑦ ᑲᒪᒋᔭᕕᓂᖏᑦ 

ᐱᕋᔭᑦᑕᐃᓕᒪᔪᑦ ᓄᓇᓕᖕᓂᓗ ᑕᒪᒃᑯᓂᖓ ᐱᕋᔭᑦᑕᐃᓕᒪᑎᑦᑎᔩᑦ ᐃᑲᔪᖅᑐᐃᖃᑦᑕᕐᒥᔪᑦ. 

 

ᐊᓂᕋᑖᖅᑐᓄᑦ ᐊᓄᓪᓚᒃᓰᕕᒻᒥ ᑲᒪᕙᑦᑐᑦ ᑕᐃᒃᑯᐊ ᒪᓕᒐᖁᑎᒋᔭᖏᑦ ᐊᓂᑎᓪᓗᒋᑦ ᐊᓄᓪᓚᒃᓰᕕᖕᒥ 

ᐊᑐᑦᑎᐊᖁᒡᓗᒋᑦ. ᑕᐃᒪᓕ ᒪᓕᑦᑎᐊᖏᑦᑕᕌᖓᑕ ᐱᕋᔭᒃᓯᒪᓂᒃᑯ ᐊᓄᓪᓚᑦᓰᕕᖕᒥ ᐊᓂᕋᑖᖅᑐᑦ 

ᑎᒍᔭᐅᒃᑲᓐᓂᖅᐸᑦᑐᑦ, ᐊᖑᒻᒪᑎᙱᑦᑕᕌᖓᑕ ᒪᓕᒋᐊᖃᖅᑕᖏᓐᓄᑦ. 

 

ᐅᖃᖅᑏ, ᐃᓕᓴᖅᓯᒪᔪᑦ ᑕᐃᒃᑯᐊ ᐆᑦᑐᕋᐅᑎᓂᑦ ᐊᑐᖅᑕᐅᔪᓐᓇᖅᑐᓂᑦ ᕿᒥᕐᕈᓇᑦᑐᒍᑦ, ᐊᑐᖅᑕᖏᑦᑐᔅᓱᔫᒐᓗᐊᑦ 

ᑭᓯᐊᓂ ᑕᐃᒃᑯᐊᓕ ᐱᕋᔭᒃᑐᑦ ᓄᓇᓕᓐᓂ ᐅᕿᑦᑑᑎᑎᒍᑦ ᓄᓇᓕᖕᓂ ᐃᖅᑲᖅᑐᐃᕕᕋᓛᒧᑦ 

ᐃᖅᑲᖅᑐᖅᑕᐅᔪᓐᓇᕐᒥᔪᑦ, ᒪᓕᒐᖏᓪᓗ ᑕᒪᒃᑯᐊ ᐅᖃᐅᓯᕆᔭᐅᓚᐅᕐᒥᔪᑦ ᖃᓄᖅ ᐱᒻᒪᕆᐅᑎᒋᕙ ᓄᓇᓕᓐᓂ 

ᐃᓐᓇᕐᓄᑦ ᐃᖅᑲᖅᑐᐃᔨᐅᔪᑦ ᐃᖅᑲᖅᑐᐃᔨᕋᓛᑦ, ᐱᒻᒪᕆᐅᕙᑦ ᖃᓄᑎᒋ ᓄᓇᖅᑲᑎᒥᖕᓂᑦ ᖃᐅᔨᒪᑦᑎᐊᕆᐊᓖᑦ, 

ᑖᒃᑯᐊ ᐊᑐᖔᕈᓐᓇᕐᒪᑕ ᐃᖅᑲᖅᑐᐃᕕᒡᓚᑦᑖᒥᑦ ᐃᓐᓇᐃᑦ ᐃᖅᑲᖅᑐᐃᔨᖏᑎᒎᕈᓐᓇᕐᒪᑕ. ᖁᔭᓐᓇᒦᒃ, ᐅᖃᖅᑏ.    

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᒥ ᐊᐱᖅᑯᑏᑦ, ᒥᔅᑕ ᐲᑕᓴᓐ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᒥ ᐊᐱᖅᑯᑎᒋᔭᕋ, ᓄᓇᓖᑦ ᑕᐃᒃᑯᐊ ᓄᓇᖃᖅᑐᑦ 

ᐊᑦᑕᕐᓇᖏᑦᑐᒦᑦᑐᒪᔪᑦ ᑲᑉᐱᐊᓇᖏᑦᑐᒥ ᑕᐃᒃᑯᐊ ᐸᓖᓯᒃᑯᓐᓂᑦ ᐃᖅᑲᓇᐃᔭᖃᑎᖃᖅᑐᑦ, ᑕᐃᒃᑯᐊ ᐊᓯᖏᓐᓂᓗ 

ᐃᖅᑲᓇᐃᔭᖃᑎᖃᖅᑐᑦ.  

 

ᓯᖁᒥᑦᑎᔪᖃᕌᖓᑦ ᐃᖅᑲᖅᑐᐃᕕᖕᒥ ᒪᓕᒋᐊᖃᖅᑕᖏᓐᓂᑦ ᐊᓂᑎᓪᓗᒋᑦ, ᐊᓄᓪᓚᒃᓰᕕᒻᒧᐊᖅᑎᑕᐅᔪᓐᓇᖅᐹᑦ 

ᐅᑕᖅᑭᓂᖏᓐᓂ ᑭᖑᓪᓕᕐᒥ ᐃᖅᑲᖅᑐᖅᑕᐅᓂᒃᓴᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᕐᓂᐊᖅᐳᖓ ᑖᒃᑯᐊ ᐱᓕᕆᕕᕗᑦ 

ᐃᖅᑲᓇᐃᔭᖃᑎᖃᖃᑦᑕᕋᑦᑕ ᖃᓂᒋᓪᓗᑎᒍ ᐸᓖᓯᒃᑯᑦ, ᐃᖅᑲᓇᐃᔭᖅᑏᑦ ᐊᖏᔪᖅᑲᐅᑎᖏᑦ ᑐᓂᓂᐊᖅᐸᒃᑲ 

ᑖᒃᑯᓂᖓ ᐃᓱᒫᓘᑎᒋᔭᖏᓐᓂᑦ ᖃᐅᔨᒋᐊᖅᑕᐅᒃᑲᓐᓂᕐᓂᐊᕐᒪᑦ, ᖃᓄᕐᓗ ᐊᑐᕈᓐᓇᕐᒪᖔᑕ ᑕᐃᒃᑯᐊ 

ᐃᖅᑲᑐᖅᑕᐅᓂᕐᒥᓂ ᐅᑕᖅᑭᔪᑦ ᑎᒍᔭᐅᔪᓐᓴᕐᒪᖔᑕ ᒪᓕᖏᑦᑐᕕᓂᐅᔭᕌᖓᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐸᓐᓂᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᒪᐃᒃ. 

 

ᐊᐱᖅᑯᑦ 26 – 7(2): ᑯᐊᐸᐃᑦ ᑲᑐᔾᔨᖃᑎᒌᖏᓄᑦ ᒪᓕᒐᖓᓄᑦ (ᒪᐃᒃ)  

 

ᒪᐃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᖃᖅᑐᖓ ᒥᓂᔅᑕᖓᓄᑦ ᓄᓇᓕᖕᓂ ᐱᔨᑦᓯᕋᖅᑏ, ᐱᔾᔪᑎᖃᖅᑐᖅ 

ᑯᐊᐸᐅᔪᓄᑦ ᑲᑐᔾᔨᖃᑎᒌᓄᑦ ᐱᖁᔭᖅ. ᑕᐃᒪ ᒥᓂᔅᑕ ᖃᐅᔨᒪᒻᒪᑦ, ᑖᓐᓇ ᑕᕝᕗᖓ ᐃᓪᓘ ᐃᓗᐊᓄᑦ ᐃᓕᓚᐅᕋᒃᑯ 

ᑎᑎᖅᑲᐅᓯᐊᖅ ᑖᒃᑯᓇᖓᑦ ᐃᓚᒌᓴᒃᑯᓐᓃᖔᖅᑐᖅ ᐸᓐᓂᖅᑑᒥᑦ, ᑯᐊᐸᒃᑯᓂᓪᓗ ᑖᓐᓇ ᑎᑎᖅᑲᐅᓪᓗᓂ.  

 

ᑖᓐᓇ ᑎᑎᖅᑲᖅ ᐃᓱᒫᓘᑎᓂᑦ ᓇᓗᓇᐃᖅᓯᓯᒪᒻᒪᑦ ᑖᔅᓱᒪ ᒐᕙᒪᑦᑕ ᐊᐅᓚᑕᖓ ᒪᓕᒐᐅᔪᖅ, ᑖᓐᓇ ᐱᔾᔪᑎᒋᓪᓗᒍ 

ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᑦ, ᐊᕐᕌᒍᑕᒫᑦ ᖃᐅᔨᓴᖅᑕᐅᔭᕆᐊᖃᕐᓂᖅ. (ᑐᓵᔨᑎᒎᓕᖅᑐᖅ) 

ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᑯᐊᐸᐅᔪᓄᑦ.  

 



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ, ᑖᓐᓇ ᑕᐃᒫᑦᑕᐅᖅ ᑎᑎᖅᑲᐅᓯᐊᓚᐅᖅᓯᒪᒻᒪᖔᖅ ᐅᖃᐅᓯᕆᔭᓐᓂᒃ ᑕᕝᕗᖓ 

ᐃᓪᓘ ᐃᓗᐊᓄᑦ ᓴᖅᑭᓚᐅᖅᑕᖓᓂ ᐅᕙᖓ ᑖᒃᑯᓇᖔᖅᑐᖅ ᐃᓚᒌᓴᒃᑯᓐᓂᑦ ICLᑯᓐᓂᑦ, ᐅᕝᕙᓘᓐᓃᑦ ᐸᓐᓂᖅᑑᑉ 

ᑯᐊᐸᖓᓃᖔᖅᑐᖅ. 

 

ᑖᓐᓇ ᑕᐃᒪᖓᑦ ᒥᓂᔅᑕᐅᓕᔪᒻᒪᖃᐃ ᖃᐅᔨᓯᒪᕙ ᑖᔅᓱᒥᖓ ᑎᑎᖅᑲᒥᒃ ᐅᖃᐅᓯᕆᔭᓐᓂᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᐊᐱᖅᑯᑎᖃᕐᖓᑦ ᑯᐊᐸᒃᑯᑦ ᐱᖁᔭᕐᔪᐊᖓᓂ. ᐄ’, ᑎᑎᖅᑲᐅᓯᐊᖅᓯᒪᔪᖓ ᑯᐊᐸᓕᕆᔨᒃᑯᓐᓂ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᓂᔅᑕ. ᐊᐱᕆᒃᑲᓐᓂᕈᒪᓪᓗᒍ ᑖᓐᓇ ᓄᑖᖑᙱᒻᒪᑦ, ᑎᑎᖅᑲᑎᒍᓪᓗ 

ᓴᖅᑭᑕᐅᖃᑦᑕᖅᓯᒪᓪᓗᓂ ᑕᐃᒃᑯᓇᙵᑦ ᒐᕙᒪᐅᓚᐅᖅᑐᓂ. ᑖᓐᓇᐃᓛᒃ ᒪᓕᒐᐅᔪᖅ (ᑐᓵᔨᑎᒍᑦ) ᑯᐊᐸᒃᑯᑦ 

ᑲᓱᔾᔨᖃᑎᒌᖏᑕ ᐱᖁᔭᖓ, (ᑐᓵᔨᑎᒎᕈᓐᓃᖅᑐᖅ) ᐊᐅᓚᑕᐅᒻᒪᑦ ᑲᑐᔾᔭᐅᓪᓗᓂ ᓄᓇᓕᓐᓂ ᐱᔨᑦᑎᕋᖅᑎᑯᓐᓄᑦ 

ᐊᒻᒪᓗ ᐃᖅᑲᖅᑐᐃᔪᓕᕆᔨᒃᑯᓐᓄᑦ.  

 

ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ ᖃᓄᖅ ᑖᒃᑯᐊ ᐃᖅᑲᖅᑐᐃᔪᓕᕆᔨᒃᑯᓪᓗ ᓄᓇᓕᓐᓂᓗ ᐱᔨᑦᑎᕋᖅᑎᒃᑯᑦ ᖃᓄᖅ 

ᑖᒃᑯᐊ ᐃᖅᑲᓇᐃᔭᖃᑎᒌᒻᒪᖔᑎ ᑖᓐᓇ ᐱᔾᔪᑎᒋᓪᓗᒍ ᐃᓱᒫᓘᑕᐅᔪᖅ ᑖᔅᓱᒧᖓ ᒪᓕᒐᕐᒧᑦ ᑖᒃᑯᓇᙵᑦ 

ᑯᐊᐸᐅᔪᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓄᓇᓕᓐᓂ ᐱᔨᑦᑎᖅᑎᒃᑯᑦ ᒥᓂᔅᑕᖓ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᑮᓇᐅᔭᓂᑦ ᐅᓂᒃᑳᖃᕆᐊᖃᕐᓂᖏᑦ ᓄᓇᕗᑦ ᒐᕙᒪᖓᓄᑦ ᐱᔾᔪᑎᖃᖅᑐᖅ ᓄᓇᕗᑦ ᒐᕙᒪᖓ 

ᖃᐅᔨᒪᒍᓐᓇᓂᐊᕐᖓᑦ ᖃᓄᖅ ᑕᒪᒃᑯᐊ ᐊᑐᖅᑕᐅᕙᒻᒪᖔᑕ.  

 

ᑕᑯᓐᓈᕐᒥᔪᒍᑦᑕᐅᖅ ᐋᖅᑭᒋᐊᕆᒋᐊᖃᙱᒃᑲᓗᐊᕐᒪᖔᑦᑕ ᐱᖁᔭᕐᔪᐊᕐᒧᑦ. ᐃᓱᒫᓘᑎᓂᑦ ᑐᓴᖃᑦᑕᕈᑦᑕ ᑯᐊᐸᒃᑯᓐᓂ 

ᑯᐊᐸᓕᐅᔪᓂ, ᐃᓱᒪᕗᑦ ᒪᑐᓯᒪᒐᓱᙱᑕᕋᓗᐊᕗᑦ ᑭᓯᐊᓂ ᐃᓚᖏᑦ ᑕᒻᒪᖅᓯᒪᔪᖅᓯᐅᑕᐅᔭᕆᐊᖃᕐᓃᑦ 

ᐱᔾᔪᑎᖃᖅᑐᑎᑦ ᑕᐃᒪᐃᓕᖓᒻᒪᑕ ᓴᐳᒻᒥᑎᒍᑕᐅᒐᓱᑦᑐᑎᑦ ᑯᐊᐸᓂ.  

 

ᓴᖅᑭᖅᑕᐅᒋᐊᙵᑎᓪᓗᒍ ᐅᐊᑦᑎᐊᕈᑲᓪᓚᐅᓕᖅᑐᖅ ᓯᕗᓂᑦᑎᓐᓂ, ᓄᓇᓕᓐᓂ ᐱᔨᑦᑎᕋᖅᑎᐅᓪᓗᑕ 

ᐋᖅᑭᒋᐊᖃᖅᑕᐅᑉᐸᑕ ᐋᖅᑭᒋᐊᕈᓐᓇᓛᖅᑕᕗᑦ ᓈᓚᖃᑦᑕᕋᑦᑎᒍ ᑯᐊᐸᓕᕆᔩᑦ. 

ᐋᖅᑭᒍᑎᒃᓴᖅᓯᐅᑎᐊᕈᓐᓇᔭᖅᑐᒍᖅᑲᐃ ᐱᖁᔭᕐᔪᐊᓕᕆᓗᑕ ᐱᖃᑎᒋᓗᒋᑦ ᑯᐊᐸᓕᕆᔨᐅᔪᐃᑦ. ᒫᓐᓇ 

ᑕᕝᕙᓃᑲᐃᓐᓇᕋᑦᑕ ᕿᒥᕐᕈᓂᐊᖅᑕᕗᑦ ᓈᓚᓪᓗᑕᓗ ᕿᒥᕐᕈᓗᑎᒍᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑐᖏᓕᐊ ᐊᒻᒪ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᓂᔅᑕ ᑖᔅᓱᒥᖓ ᑐᓴᐅᒪᑦᑎᐊᕋᕕᑦ. ᐃᓛᒃ ᑖᓐᓇ ᒪᓕᒐᐅᔪᖅ ᑯᐊᐸᐅᔪᓄᑦ 

ᐊᑲᐅᓈᙱᑐᒃᑯᑦ ᐊᑦᑐᐃᓯᒪᒻᒪᑦ, ᐱᓗᐊᖅᑐᒥ ᑮᓇᐅᔭᑎᒍ. ᐊᑭᑦᑐᕈᔾᔭᐅᓯᒪᒻᒪᕆᒻᒪᑕ ᐊᑭᓕᕋᔅᓴᖏᑦ ᑖᓐᓇ ᒪᓕᒐᖅ 

ᐱᔾᔪᑎᒋᓪᓗᒍ, ᐊᖅᑭᓱᖅᑐᖃᕆᐊᓕᒃ ᒪᓕᒐᕐᒥᒃ ᒫᓐᓇ ᑖᓐᓇ ᐊᑐᖅᑕᐅᔪᖅ ᐊᑲᐅᓯᒋᐊᕐᓗᒍ.  

 

ᑖᓐᓇ ᒪᓕᒐᐅᔪᖅ ᒫᓐᓇ ᒪᓕᑦᑕᐅᑦᑎᐊᕋᓱᓐᓂᐊᕋᔭᕐᓇᕋᓗᐊᖅᑲᑦ ᐊᑲᐅᓈᙱᒻᒪᑦ ᐃᓚᒋᔭᐅᔪᑦ ᐊᕐᕌᒍᑕᒫᑦ 

ᑲᑎᒪᓂᕐᒥ ᐊᖏᕆᐊᖃᓲᖑᒻᒪᑕ ᑮᓇᐅᔭᖅᑐᕈᑎᒥᓂᕐᓂ ᐊᕐᕌᒍᓕᒫᖅᓯᒪᔪᓂᑦ. ᑖᓐᓇ ᑕᕝᕘᓇ ᐊᑦᑐᐃᑲᒻᒪᔅᓯᒪᔪᖅ 

ᐊᒻᒪ ᐊᑭᑦᑐᕆᐊᕈᔾᔭᐅᓯᒪᓪᓚᕆᑦᑐᑦ ᑯᐊᐸᐃᑦ. ᑕᒫᓂᖃᐃ ᑲᑎᑦᑐᒋᑦ ᓄᓇᕗᑦ ᐃᓗᐊᓂ $500,000 

ᐅᖓᑖᓂᐅᙱᑉᐸᑦ. ᒥᓂᔅᑕ ᑖᔅᓱᒥᖓ ᖃᐅᔨᒪᒻᒪᑦ ᐃᓚᒌᓴᒃᑯᑦ ᑕᐃᒪ ᐊᑐᓕᖁᔨᓯᒪᔪᑦ ᐊᓯᔾᔨᖁᔨᓯᒪᔪᑦ ᑖᔅᓱᒧᖓ 

ᒪᓕᒐᕐᒧᑦ. ᑕᐃᒫᓪᓗ ᒥᓂᔅᑑᑉ ᐃᓚᖓᓂ ᐅᖃᕋᑖᖅᑐᓂ ᖃᓄᖅ ᖃᓄᐃᓕᖓᒐᔭᖅᑐᓂᑦ ᒪᓕᒐᕐᓂᑦ.  

 

ᑖᓐᓇ ᒥᓂᔅᑕ ᑕᕝᕗᖓᖃᐃ ᐃᓪᓗᒧᑦ ᓴᖅᑮᔪᓐᓇᖅᑲᑦ ᒪᓕᒐᖅ ᐊᓯᔾᔨᖅᑕᐅᒋᐊᕈᑎᒋᒐᔭᖅᑕᖓᓂ ᑖᒃᑯᐊ ᒪᓕᓪᓗᒋᑦ 

ᐊᑐᓕᖁᔭᐅᓯᒪᔪᑦ ᐅᑭᐅᖅᑕᖅᑐᒥ ᑯᐊᐸᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓄᓇᓕᓐᓂ ᐱᔨᑦᑎᖅᑎᒃᑯᑦ ᒥᓂᔅᑕᒋᔭᖓ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑲᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒥᑦᑕᐅᖅ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᐊᖏᖅᑕᐅᑎᒋᔾᔮᙱᑦᑐᖓ ᒫᓐᓇ ᕿᒥᕐᕈᔭᐅᑎᓐᓂᐊᖅᑲᕗᑦ ᓈᓚᓪᓗᑕ ᑯᐊᐸᓕᕆᔨᐅᔪᓂᑦ ᐃᓕᒌᔅᓴᑯᓐᓂᓪᓗ 

ᐊᓯᖏᓐᓂᓗᑦᑕᖅ ᓄᓇᓕᓐᓃᑦᑐᐃᑦ ᑯᐊᐸᓕᕆᔩᑦ ᑭᓱᓂᑦ ᑕᑯᔪᒪᒻᒪᖔᑕ ᐊᐱᕆᓗᒋᑦ.  

 

ᓄᓇᓕᓐᓂ ᐱᔨᑦᑎᕋᖅᑎᑯᓐᓃᕐᓗᑕ ᐃᑲᔪᖅᓰᖃᑦᑕᕈᒪᒐᑦᑕ ᑮᓇᐅᔭᓕᐅᕈᑎᐅᔪᓂᑦ ᓄᓇᕗᒻᒥ 

ᐊᐳᖅᑕᕈᑎᓕᐅᕈᒪᙱᓇᑦᑕ, ᐊᐳᖅᑕᕈᑎᓂᑦ ᐲᔭᐃᖔᖃᑦᑕᕈᒪᒐᑦᑕ ᐱᔭᕆᐊᑭᓪᓕᑎᕆᓗᑕ ᑮᓇᐅᔭᓕᐅᕈᑎᓂᑦ 

ᓄᓇᕗᒻᒥ. ᑕᐃᒫᓪᓗ ᐊᑭᑦᑐᕋᐅᑎᔪᓂᑦ ᐊᒥᓲᓂᖅᓴᓂ ᓴᖅᑭᖅᑐᖃᖃᑦᑕᖅᑲᑦ ᓂᖀᑦ 

ᐊᑭᑭᓪᓕᒋᐊᖅᑕᐅᕙᓪᓕᐊᒍᓐᓇᕋᔭᕐᖓᑕ. ᒫᓐᓇᓗ ᐅᐱᕐᖔᖑᓕᖅᑎᓪᓗᒍᓗ ᐸᓚᐅᒑᓪᓘᓐᓃᑦ ᐳᕐᓂᕈᑏᓪᓗᓐᓃᑦ 

ᐊᑭᑭᓪᓕᒋᐊᖅᑕᐅᖃᑦᑕᕈᓐᓇᖅᑲᑕ ᕿᒥᕐᕈᖃᓯᐅᑎᒍᓐᓇᕋᔭᖅᑎᒍ. ᐱᓕᕆᕕ ᐅᖃᖃᑎᓛᖅᑲᕗᑦ ᒪᓕᒐᓕᕆᔨᒃᑯᓪᓗ 

ᐅᖃᖃᑎᒋᒃᑲᓐᓂᖃᑦᑕᕐᓗᒋᑦ ᕿᒥᕐᕈᐊᕐᓗᑎᒍ ᐃᓚᒌᒃᓴᒃᑯᑦ ᐱᖁᔭᕐᔪᐊᖓᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᒃᑲ ᒪᓕᓪᓗᒋᑦ, ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅ ᐊᖑᑎᐊᓗᒃ.  

 

ᐊᐱᖅᑯᑦ 27 – 7(2): ᐃᒥᖅᑕᓐᓂᐅᑉ ᑭᓈᓗᖃᐅᑎᓪᓗ ᐃᑲᔫᑎᖏᓄᑦ ᑕᑯᒃᓴᐅᑎᑕᒧᑦ (ᐊᖑᑎᐋᓗᒃ) 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᓄᓇᓕᖕᓂ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ. ᐊᐱᕆᒋᐊᒃᑲᓐᓂᕈᒪᒐᒪ ᐃᓱᒫᓘᑎᓂᑦ ᐅᖃᐅᓯᕆᓚᐅᖅᑕᓐᓂ ᐅᑭᐅᒃᑯᑦ 

ᐃᔅᓯᕙᓂᖃᖅᑎᓪᓗᒍ ᒪᓕᒐᓕᐅᕐᕕᒃ. ᒥᓂᔅᑕ ᑕᐃᒪ ᖃᐅᔨᒪᔪᔅᓴᐅᒻᒪᑦ ᕼᐋᒻᒪᓚᒃᑯᒋᔭᖓ ᓴᓪᓕᐅᑉ 

ᐋᖅᑭᒋᐊᕆᔾᔪᑎᔅᓴᓂᑦ ᑲᔪᓯᑎᑦᑎᔪᒻᒪᑕ ᐃᒥᕐᒧᑦ ᑭᓈᓗᓕᕆᓂᕐᒧᓪᓗ ᒪᓕᒐᕋᓛᖏᓐᓂ ᐊᑭᖏᓐᓂ 

ᔮᓐᓄᐊᕆᐅᑎᓪᓗᒍ ᑕᕝᕙᓂ ᐊᕐᕌᒍᒥ.  

 

ᐊᐱᖅᑯᑎᒋᒐᒃᑯ ᖃᓄᐃᓕᖓᓕᕐᒪᖔᖅ ᒪᓕᒐᕋᓛᖅ ᒥᓂᔅᑕ ᓇᓗᓇᐃᖅᓯᓚᐅᕐᒪᑦ ᐱᓕᕆᕕᖓᒎᖅ ᓱᓕ ᕿᒻᒥᕈᒻᒪᒍ 

ᐱᓕᕆᕕᖓᑕ, ᕿᒥᕐᕈᒻᒪᒍᒎᖅ ᓱᓕ. ᐅᖃᖅᑏ, ᒫᓐᓇ ᒪᐃᖑᓕᕐᖓᑦ, ᒥᓂᔅᑕ ᓇᓗᓇᐃᖅᓯᒍᓐᓇᖅᓯᕚ 

ᐊᖏᕐᓂᕐᒪᖔᒍ ᐅᕝᕙᓘᓐᓃᑦ ᐊᖏᕐᓂᖏᒻᒪᖔᒍ ᓄᑖᖅ ᒪᓕᒐᕋᓛᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕ ᓇᓗᓇᐃᕈᓐᓇᖅᐱᐅᒃ? ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᑕᒪᓐᓇᐃᓛᒃ ᐱᕙᓪᓕᐊᔭᐅᓂᖓ ᓱᒃᑲᐃᓪᓚᕆᒻᒪᑦ. ᐅᕙᖓ ᖃᐅᔨᒪᔭᖓᒍᑦ ᒪᓕᒐᕋᓛᓂᑦ ᐊᒥᓱᑲᓪᓚᓐᓂ 

ᕼᐋᒻᒪᓚᓃᖔᖅᑐᓂᑦ ᐱᑎᑕᐅᓯᒪᒐᑦᑕ ᒫᓐᓇ ᐅᕙᖓ ᐊᓪᓚᕝᕕᖓᓃᑦᑐᐃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᒥ ᐊᐱᖅᑯᑎᒋᔭᕕᑦ ᐃᓚᒋᐊᕈᑎᖓ, ᒥᔅ ᐊᖑᑎᐊᓗᒃ.  

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖃᐅᔨᒃᑲᖅᑕᐅᓯᒪᒐᒪ ᕼᐋᒻᒪᓚᖓ 

ᐊᑭᑦᑐᕆᐊᕆᒋᐊᖃᖅᓯᒪᒻᒪᑕ ᐃᒥᕐᒧᑦ ᑭᓈᓗᒻᒧᓪᓗ ᐊᑭᒋᑎᑉᐸᑦᑕᖏᓐᓂ ᐱᔾᔪᑎᖃᖅᑐᑎ ᑮᓇᐅᔭᑭᓐᓂᖏᖅᑲᐃ 

ᕼᐋᒻᒪᓚᒃᑯᖏᑕ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐱᓕᕆᕕᖓ ᑲᒪᔨᐅᒻᒪᑦ ᐊᐅᓚᑕᐅᓂᖏᓐᓂ ᐃᒥᕐᒧᑦ ᑭᓈᓗᒻᒧᓪᓗ 

ᐃᑲᔫᑎᓕᕆᓂᐅᔪᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.   

ᑖᔅᓱᒪ ᐱᓕᕆᕕᐅᑉ ᐊᑐᕈᒫᕐᓂᐊᖅᑐᖁᑎᖏᑦ ᑮᓇᐅᔭᑦ $8.347-ᒥᓕᐊᓐᖑᓛᕐᖓᑕ 2025-2026 ᐊᕐᕌᒍᖓᓄᑦ. 

ᑖᓐᓇᓴᐃᓐᓇᐅᔪᒋᓪᓗᓂᑦᑕᐅᖅ ᑮᓇᐅᔭᖅ ᖃᑦᑎᐅᓂᖓ ᐊᕐᕌᒍᒋᓚᐅᖅᑕᑎᓐᓂ. ᒥᓂᔅᑕ ᓇᓗᓇᐃᖅᓯᒍᓐᓇᖅᑲᑕ 

ᑖᓐᓇ ᑮᓇᐅᔭᖅ ᖁᕝᕙᕆᐊᖅᑕᐅᓛᕐᒪᖔᖅ ᐊᒡᒋᖅᑐᒧᑦ 2026-2027 ᑮᓇᐅᔭᓕᕆᔾᔪᑎ ᐊᕐᕌᒍᖓᓄᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑐᔩ. 

 

ᐅᖃᖅᑎ: ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᐃᒥᕐᒧᑦ ᑭᓈᓗᒻᒧᓪᓗ ᐃᑲᔫᑏᑦ ᕿᒥᕐᕈᔭᐅᓂᕐᒦᒻᒪᑕ ᐊᒻᒪᓗ ᒪᓕᒐᓕᐅᕐᕕᒻᒨᖅᑕᐅᓚᐅᙱᒻᒪᑕ ᓱᓕ ᒫᓐᓇ 

ᐅᖃᐅᓯᕆᒍᓐᓇᙱᑲᓚᐅᖅᑕᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᒋᔭᐃᑦ, ᒥᔅ ᐊᖑᑎᐊᓗᒃ.  

 

ᐊᖑᑎᐊᓗᒃ: ᒪᒥᐊᓇᖅ, ᐅᖃᖅᑏ. ᐊᐱᖅᓱᐃᓐᓇᕋᒃᑭᑦ ᑭᐅᖃᑦᑕᕋᓗᐊᖅᑐᖓ.  

 

(ᑐᓵᔨᑎᒎᓕᖅᑐᖅ) ᑕᐃᒪ ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᒋᔭᐅᓂᕋᖅᑕᐅᔪᐃᑦ ᐃᒥᓕᕆᓂᕐᒧᑦ ᑭᓈᓗᓕᕆᓂᕐᒧᓪᓗ 

ᐱᓕᕆᓂᐅᔪᖅ ᐃᒪᐃᑦᑑᒻᒪᑦ “ᐃᑲᔪᖅᓰᒍᑕᐅᒐᓱᑦᑐᖅ Hᐋᒻᒪᓚᐅᔪᑦ ᑯᐊᐳᕇᓴᖏᓐᓄᑦ, ᐃᑲᔪᕈᑕᐅᒐᓱᑦᑐᑎᒃ 

ᐃᒥᖃᑦᑎᑦᑎᓂᕆᔭᖓᓄᑦ ᑭᓈᓗᓐᓂᓗ ᐲᔭᐃᓂᕆᕙᑦᑕᖏᓐᓄᑦ”. 

 

ᑕᐃᒫᓪᓗ ᐃᑲᔫᓯᐊᖅᓯᒪᒻᒪᑕ ᐊᑭᑭᓐᓂᖅᓴᑎᒍᑦ ᐊᑭᖃᖅᑎᑦᑎᒍᓐᓇᖅᑯᑦ ᐊᑭᑭᓐᓂᖅᓴᐅᔪᓂ. ᑖᒃᑯᐊᓗ ᐃᓱᖃᖅᑐᒍ 

$2.0-ᒥᓕᐊᓐᓂᑦ ᑐᓂᓯᖃᑦᑕᕐᖓᑕ ᓄᓇᓖᑦ ᒐᕙᒪᕋᓛᖏᓐᓄᑦ.  

 

ᒥᓂᔅᑕ ᓇᓗᓇᐃᕆᒍᓐᓇᖅᑳ ᐱᓕᕆᕕᖓ ᐃᓱᒪᔅᓴᖅᓯᐅᕈᑎᖃᕐᒪᖔᖅ ᐊᖏᓪᓕᒋᐊᕆᓂᕐᒥᒃ ᑖᔅᓱᒥᖓ ᑮᓇᐅᔭᒥ 

ᐃᓕᔭᐅᕙᑦᑐᒥᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. ᒫᓐᓇ 

ᑕᕝᕗᖓ ᐊᕐᕌᒍᑦᑎᓐᓄᑦ ᖁᕝᕙᕆᐊᔾᔮᙱᑕᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᖁᓕᒃᑖᓇ.  

 

ᐊᐱᖅᑯᑦ 28 – 7(2): ᐃᓄᐃᓐᓇᖅᑐᓐ ᐅᖃᐅᓯᐊᖓᓄᑦ (ᖁᓕᒃᑖᓇ) 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᓚᐅᙱᓂᓐᓂ ᒪᒥᐊᖅᑳᕈᒪᔪᖓ ᐃᓄᐃᓐᓇᖅᑐᑦ 

ᐊᔪᖃᑦᑕᕋᒪᑦᑕᐅᖅ ᐅᖃᕆᐊᔅᓴᖅ.  

 

ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᐅᖃᐅᓯᓕᕆᓂᕐᒧᑦ ᒥᓂᔅᑕᐅᔪᒧᑦ ᐱᔾᔪᑎᖃᖅᑐᑎᓪᓗ ᐃᓱᒫᓗᒋᔭᐅᔪᒥᒃ 

ᐃᓄᐃᓐᓇᖅᑐᑦ, ᐃᓄᐃᓐᓇᐃᑦ ᐅᖃᐅᓯᖏᓐᓂᑦ ᐃᓄᐃᓐᓇᖅᑐᑦ.  

 

ᒫᓐᓇ ᐃᓕᓴᕆᒍᒪᒐᒃᑯᒃ ᓄᓕᐊᕆᓚᐅᖅᑕᕋ, ᒥᓕ ᖁᓕᒃᑖᓇ, ᑖᓐᓇ ᓴᙱᔪᐊᓘᓪᓗᓂ ᐃᓄᐃᓐᓇᖅᑐᑦ 

ᐃᓕᓴᐃᔨᐅᓚᐅᕐᖓᑦ ᐊᔭᐅᕆᔨᐅᓪᓗᓂᓪᓗ ᐃᑲᔪᖅᓰᔨᐅᓪᓗᓂ. ᐃᖅᑲᐅᒪᔭᐅᔪᖅ ᐃᓅᓯᓕᒫᖅ 

ᐊᖏᖅᓯᒪᓂᕆᓚᐅᖅᑕᖓᓄᑦ ᓴᖅᑭᔮᖅᑎᑦᑎᓂᕐᒧᑦ ᓴᙱᓕᖅᑎᑦᑎᒋᐊᕐᓂᕐᒧᓪᓗ ᐃᓄᐃᓐᓇᖅᑐᑦ ᐅᖃᐅᓯᕐᒥᒃ.  

 

ᐱᓕᕆᕕᖓᑕ ᑖᔅᓱᒪ ᐊᖏᖅᓯᒪᔭᖏᑦ 25-26-ᒥ ᐱᓕᕆᐊᔅᓴᓄᑦ ᐸᕐᓇᐅᑎᖓ ᐃᒪᐃᓐᓂᐊᓚᐅᖅᓯᒪᒻᒪᑦ 

ᑐᑭᓕᐅᕆᓂᕐᒧᑦ ᐊᑐᐊᒐᖓ ᐃᓄᒃᑎᑐᑦ ᐊᔅᓱᕈᐊᕆᔭᐅᓂᖅᓴᐅᓪᓗᓂ ᐊᒻᒪ ᐃᓄᐃᓐᓇᖅᑐᑦ 

ᐆᒻᒪᕆᐊᖅᑎᑕᐅᕙᓪᓕᐊᓂᖓ ᐊᔅᓱᕈᐊᕆᔭᐅᓗᓂ.  



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓇ ᑭᖑᓪᓕᖅᐹᕐᒥ ᐅᖁᐊᓯᕆᒐᒃᑯᒃ ᐅᑭᐅᒃᑯᑦ ᐃᔅᓯᕙᓂᕆᕋᑖᔪᔭᑦᑎᓐᓂ ᒥᓂᔅᑕ ᐅᖃᔪᒻᒪᑦ ᐅᖃᓕᒫᕐᓗᖓ ᐃᒫᒃ: 

“ᐆᒻᒪᖅᐹᓪᓕᑎᑦᑎᔨᒥ ᐃᖅᑲᓇᐃᔭᖅᑎᖃᖅᑐᒍᑦ ᖁᕐᓗᖅᑑᕐᒥ, ᑲᑐᔾᔨᖃᑎᖃᐃᓐᓇᖅᑐᑕᓗ ᑲᑐᔾᔨᖃᑎᒋᓲᑦᑎᓐᓂ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ. ᕿᒥᕐᕈᒐᑦᑎᒍᑦ ᓱᓕ, ᓄᑖᕈᕆᐊᖅᓯᓛᖅᑐᒍᑦ ᖃᐅᔨᒋᐊᕐᕕᖃᓚᐅᕐᓗᑕ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖓᓂ”.  

 

ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᑖᓐᓇ ᖃᓄᐃᓕᕙᓪᓕᐊᔭᐅᓯᒪᒻᒪᖔᖅ ᐱᒻᒪᕆᐊᓗᒃ ᐱᓕᕆᐊᖑᒋᐊᓕᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᓄᖅᑲᖓᓚᐅᒃᑲᑖ. ᓂᐱᖃᐅᑏᑦ ᐊᔪᑲᐃᓐᓇᕐᒪᑕ. ᓯᕙᓂᖅᑎᕆᓂᐊᕐᒥᔪᖅ ᐅᑎᕆᐊᖃᓕᕈᑦᑕ. 

 

>>ᓂᐱᖃᐅᑎᓕᕆᔾᔪᑏᑦ ᓄᖅᑲᖓᐅᑕᐅᑲᐃᓐᓇᖅᑐᑦ 14:59-ᒥ, ᑲᑎᒪᓂᖅ ᐱᒋᐊᒃᑲᓐᓂᖅᐳᖅ 15:24 

 

ᐅᖃᖅᑎ: ᖁᔭᓐᓇᒦᒃ. ᐱᒋᐊᒃᑲᓐᓂᕈᓐᓇᖅᓯᒻᒥᒐᑦᑕ ᑲᑎᒪᔾᔪᑎᑦᑎᓐᓄᑦ. ᒪᒥᐊᑉᐳᒍᓪᓗ ᑖᒃᑯᐊ ᓂᐱᖃᕐᓇᐅᑎᕗᑦ 

ᐊᔪᓕᓚᐅᒃᑲᑲᐃᓐᓇᕐᒪᑎ.  

 

ᑭᓯᐊᓂ ᒫᓐᓇ ᑐᓂᒍᒪᓕᖅᐸᕋ ᐅᖃᐅᓯᒃᑯᑦ ᐊᐱᖅᑯᑎᓃᑦᑐᒍᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧ, ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ: ᖁᔭᓐᓇᒦᒃ, ᐅᖃᖅᑏ. ᐄ, ᐊᐱᖅᓱᖅᑲᐅᒐᓗᐊᕋᒪ. ᑖᓐᓇ ᒥᓂᔅᑕ ᐅᓪᓗᒥ ᓇᓗᓇᐃᖅᓯᔪᓐᓇᖅᐹ ᑕᒪᓐᓇ 

ᐱᕐᔪᐊᕌᓗᒃ ᖁᕐᓗᖅᑑᑉ ᐃᓄᐃᓐᓇᐅᔾᔪᓯᖏᑦ, ᖃᓄᖅ ᐃᖅᑲᓇᐃᔭᖃᑎᖃᕐᒪᖔᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᓕᕆᓂᕐᒧᑦ, ᒥᓂᔅᑕ ᑯᓄᒃ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᖅᑲᐅᒐᕕᑦ. 

(ᑐᓵᔨᑎᒎᓕᖅᑐᖅ) ᐅᖃᐅᓯᓕᕆᓂᕐᒧᑦ ᐊᑐᐊᒐᖅ ᓱᓕ ᒫᓐᓇ ᕿᒥᕐᕈᓇᒃᑕᐅᖕᒪᑦ. ᐱᔭᕇᖅᑕᐅᓂᐊᖅᑐᖅ ᑕᒪᑐᒪᓂ 

ᐊᕐᕌᒍᒥᑦ. ᑲᑐᔾᔨᖃᑎᒌᓐᓂᒃᑰᕈᑎᒋᓂᐊᖅᑕᕗᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᓄᓇᕗᑦ ᒐᕙᒪᒃᑯᓐᓂ 

ᑮᓇᐅᔭᖃᓐᓂᐊᖅᖢᑕ.  

 

ᓄᓇᓕᖕᓂᑦ ᐱᓕᕆᐊᖑᓂᐊᖅᑐᑦ ᑮᓇᐅᔭᑦ ᐅᑎᖅᑎᒋᐊᑐᙱᑦᑐᑦ ᐊᑐᕐᓗᑎᒃᑯᑦ ᑮᓇᐅᔭᖃᖅᑎᓐᓂᐊᖅᑕᕗᑦ. ᑖᒃᑯᐊ 

ᒪᑐᐃᖓᓂᐊᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ, ᐃᓄᐃᓐᓇᐃᑦ 

ᐅᖃᐅᓯᖓ ᒪᑭᒪᐃᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ: ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ, ᒥᓂᔅᑕ, ᑭᐅᒐᕕᑦ.  

 

ᓯᑎᐱᕆ 17, 2025-ᖑᑎᓪᓗᒍ ᑕᐃᔅᓱᒪᓂ ᒥᓂᔅᑕᐅᓚᐅᖅᑐᖅ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓚᐅᖅᓯᒪᔪᖅ 2025-

2028 ᐃᓄᒃᑐᑦ ᐅᖃᐅᓯᓕᕆᓂᕐᒧᑦ ᐱᓕᒻᒪᒃᓴᐅᑏᑦ ᐸᕐᓇᐅᑎᖏᓐᓂᒃ. ᐅᖃᖅᑏ, ᑖᒃᑯᐊ ᑐᑭᒧᐊᕈᑏᑦ 

ᓇᓗᓇᐃᔭᐃᓯᒪᔪᑦ ᓄᓇᕗᑦ ᒐᕙᒪᒃᑯᑦ ᐸᕐᓇᐅᑎᖏᓐᓂᒃ ᐃᓄᐃᑦ ᐅᖃᐅᓯᖓ ᓴᖅᑭᔮᒃᑲᓐᓂᖁᓪᓗᒍ 

ᐃᖅᑲᓇᐃᔭᕐᕕᖕᓂ.  

 

ᒐᕙᒪᒃᑯᑦ ᐋᖅᑭᒃᓱᐃᓗᑎᒃ ᓴᖅᑭᑦᑎᓗᑎᒡᓗ ᓄᑖᓂ ᐱᓕᒻᒪᒃᓴᐅᑎᓂᑦ ᑕᒪᓐᓇ ᐃᓄᐃᑦ ᐅᖃᐅᓯᖓ 

ᐊᑐᖅᑕᐅᖏᓐᓇᕐᓂᐊᓕᕐᒪᑦ ᓄᓇᕗᑦ ᒐᕙᒪᒃᑯᑦ.  

 

ᑖᒃᑯᐊᖃᐃ ᐱᓕᕆᕝᕕᖏᑦ ᓇᓗᓇᐃᖅᓯᔪᓐᓇᖅᐳᑦ ᐋᖅᑭᒃᓱᐃᓂᐊᕐᒪᖔᑦ ᐃᓄᐃᓐᓇᐃᑦ ᐅᖃᐅᓯᖓᓄᑦ 

ᐱᓕᒻᒪᒃᓴᐅᑎᓂᑦ? ᖁᔭᓐᓇᒦᒃ, ᐅᖃᖅᑏ. 



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅᑕ ᑯᓄᒃ. 

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑖᓐᓇ ᐃᓕᓐᓂᐊᕈᑦ 

ᐃᖅᑲᓇᐃᔮᕆᔭᐅᔪᖅ, ᐊᒻᒪᓗ ᐃᓄᐃᓐᓇᖅᑐᓐ ᑐᕌᖓᔪᓂᑦ ᐋᖅᑭᒃᓱᐃᕙᓪᓕᐊᓂᐊᖅᑐᒍᑦ ᐅᓪᓗᒥᒧᑦ ᑎᑭᖦᖢᒍ. 

554−ᖑᒻᒪᑕᐃᒃᑯᐊ ᐱᑐᖃᐃᑦ, 112−ᓗ ᑕᐃᒃᑯᐊ ᐃᓄᐃᓐᓇᖅᑐᓐ ᐅᖃᓪᓚᒃᑐᑦ ᓂᐱᓕᐅᖅᓯᒪᓪᓗᑎᒃ, 25%−ᓂᒃ 

ᑖᒃᑯᐊ ᐊᑐᖅᑕᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐊᐱᖅᑯ, ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ: ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ, ᒥᓂᔅᑕ ᑭᐅᒐᕕᑦ. 

 

ᐅᖃᖅᑏ, 2025-2028 ᐱᓕᒻᒪᒃᓴᐅᑏᑦ ᐃᓄᒃᑐᑦ ᑐᑭᒧᐊᕈᑏᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ ᑐᕌᒐᓖᑦ 

ᓯᕗᓪᓕᐅᔾᔨᓯᒪᔪᓪᓗ ᓴᖅᑭᔮᖅᑎᑦᑎᒃᑲᓐᓂᖁᓪᓗᒋᑦ ᐱᕚᓪᓕᐅᑎᒃᓴᓂᑦ ᑲᑐᔾᔨᖃᑎᒌᖕᓂᒃᑰᕈᑎᒋᔭᐅᔪᓂᑦ. ᐃᒪᓐᓇ 

ᐅᖃᖅᖢᑎᒃ “ᐅᓄᖅᓯᒋᐊᒃᑲᓐᓂᕐᓗᑎ ᐃᖅᑲᓇᐃᔮᑦ ᐃᓄᐃᓐᓇᐃᑦ ᐅᖃᐅᓯᖏᓐᓂᒃ ᐊᑐᕈᓐᓇᖅᑐᑦ 

ᓴᖅᑭᔮᖅᑎᑦᑎᒃᑲᓐᓂᕈᓐᓇᖅᑐᓪᓗ ᑕᕝᕗᖓ ᐃᓱᓕᒡᓗᒍ.” 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᑦ ᓄᑖᑦ ᐃᓄᐃᓐᓇᖅᑐᓐ ᐱᕚᓪᓕᐅᑎᒃᓴᐃᑦ ᐊᑐᐃᓐᓇᕈᖅᑎᑕᐅᓯᒪᖕᒪᖔᑦ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅᑕ ᑯᓄᒃ. 

 

ᐊᖓᔪᖅᑳᖅ ᐳᕋᐃᔭᓐ ᑯᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒥᓕᒐᓕᐅᖅᑎ.  

 

ᑕᒪᓐᓇ... (ᑐᓵᔨᑎᒎᓕᖅᑐᖅ) ᐊᒻᒪᓗ ᐊᔾᔨᒌᙱᑦᑐᑦ ᐱᕙᓪᓕᐅᑎᒃᓴᐃᑦ ᑕᒪᔾᔭᐅᕗᑦ ᐃᓄᐃᓐᓇᐃᑦ ᐅᖃᐅᓯᖓ 

ᐱᓪᓗᒋᑦ. ᐃᓕᓐᓂᐊᕈᑎᒃᓴᐃᑦ ᐊᑕᐅᓯᐅᙱᑦᑐᑦ ᑖᒃᑯᑎᒎᓇ ᓴᖅᑭᔮᖅᑎᑕᐅᓯᒪᔪᑦ. ᐃᓄᐃᓐᓇᐃᑦ ᐅᖃᐅᓯᖓ 

ᐱᓪᓗᒍ ᑖᓐᓇ ᐊᐱᖅᑯᑎᒋᖅᑲᐅᔭᐃᑦ ᐃᓛᒃ ᑐᑭᓯᒍᒃᑯ ᒪᓕᒐᓕᐅᖅᑎ ᖃᐅᔨᒃᑲᓛᖅᑲᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ.  

 

ᐊᐱᖅᑯᑦ 29 – 7(2): ᓄᓇᓕᑦᑕ ᐱᖁᑎᕐᔪᐋᖏᓄᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᓕᖕᓂ ᐱᔨᑦᑎᖅᑏᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᓴᓂᑭᓗᐊᕐᒥ ᐱᙳᐊᕐᕕᖓ ᐊᓐᓂᑭᑦᑕᕐᕕᖏᓐᓄᑦ ᑕᕝᕙᓂᔅᓴᐃᓐᓈᓚᐅᕐᒪᑕ 

ᐃᒡᓗᕐᔪᐊᕐᒥ. ᐊᒻᒪᓗ ᑖᓐᓇ ᕼᐋᒻᒪᓚᒃᑯᑦ ᐱᖁᑎᕐᔪᐊᖓ ᑲᑎᕝᕕᐅᖏᓐᓇᐅᔭᓚᐅᖅᓯᒪᔪᖅ ᓴᓂᑭᓗᐊᕐᒥᐅᓄᑦ 

ᑕᐃᑲᓃᒐᔪᒃᖢᑎᒡᓗ.  

 

ᖃᐅᔨᒪᔪᒃᓴᐅᕗᓯ ᑖᓐᓇ, ᐃᒡᓗᕐᔪᐊᖅ ᐃᑯᐊᓪᓚᑲᓴᖕᓂᕐᒧᑦ ᐊᑐᒐᒃᓴᐅᔪᓐᓃᓚᐅᕐᒪᑦ. 

 

ᐊᒻᒪᓗ ᑖᓐᓇ ᓄᓇᓕᖕᓂ ᐱᔨᑦᑎᖅᑏᑦ ᒥᓂᔅᑕᖓ ᖃᑦᑎᕆᔩᑦ ᑎᑎᕋᕐᕕᖓᓐᓂ ᑲᒪᔨᐅᖕᒪᑦ. ᓇᓗᓇᐃᖅᓯᔪᓐᓇᖅᐹ 

ᑕᐃᒃᑯᐊ ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ ᑭᓱᒧᑦ ᐃᑭᓚᐅᕐᒪᖔᑦ ᓇᓗᓇᐃᔭᐃᓯᒪᔪᖅ ᕼᐋᒻᒪᓚᒃᑯᑦ 

ᑲᑎᒪᔨᖏᓐᓄᐊᖅᑕᐅᓂᐊᖅᐹᑦ ᐊᒻᒪᓗ ᒪᓕᒐᓕᐅᖅᑎᒧᑦ ᓴᓂᑭᓗᐊᕐᒧᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓄᓇᓕᖕᓂ ᐱᔨᑦᓯᖅᑎᒃᑯᑦ ᒥᓂᔅᑕᖓᑦ, ᓯᒪᐃᓚᒃ.  

 



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ ᑖᓐᓇ 

ᐃᑯᐊᓪᓚᖕᓂᐅᓚᐅᖅᑐᖅ ᐱᓪᓗᒍ. 

 

ᐃᖅᑲᐃᒪᑦᑎᐊᕈᒪ, 2023-ᒥ ᐃᑯᐊᓪᓚᓚᐅᖅᓯᒪᔪᖅ, ᐊᒻᒪᓗ ᐊᕐᕌᒍᓪᓗᐊᖅ ᐃᑭᑦᑐᖃᒃᑲᓐᓂᓕᓚᐅᖅᓯᒪᓪᓗᓂ. 

ᒪᕐᕉᓚᐅᖕᒪᑎᖏᒃᑯᐊᒃ ᐃᑯᐊᓪᓚᓚᐅᖅᑑᒃ ᐊᒻᒪᓗ ᑕᐃᓐᓇ ᖃᑦᑎᕆᔩᑦ ᐊᖓᔪᖅᑳᖓᑦ ᑖᒃᑯᓂᖓ ᐱᓕᕇᓐᓇᖅᖢᓂ.  

 

ᒫᓐᓇ ᐃᖅᑲᓇᐃᔭᖅᑎᑦᑕ ᕿᒥᕐᕈᓇᒃᑕᖓ ᐅᓂᒃᑳᓕᐊᕕᓂᖏᓐᓂᒃ, ᐊᒻᒪᓗ ᐊᑐᓕᖁᔭᐃᑦ ᑕᐃᒃᑯᐊ 

ᓇᓗᓇᐃᔭᖅᓯᒪᔭᖏᑦ ᕿᒥᕐᕈᓇᒃᖢᑎᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ : ᓯᕗᓪᓕᖅᐹᖅ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᓇᓗᓇᐃᕋᖕᓂ.  

 

ᐊᒻᒪᓗ ᒪᓕᒐᓕᐅᖅᑎ ᐅᓂᒃᑳᖅᓯᐅᑎᓂᑦ ᑕᐃᒃᑯᓂᖓ ᐅᑕᖅᑭᓯᒪᒐᑦᑕ. ᒫᓐᓇ ᒥᓂᔅᑕ ᓇᓗᓇᐃᔭᕈᒪᔭᕋ ᖃᓄᖅ 

ᕼᐋᒻᒪᓚᒃᑯᓐᓂ ᐃᑲᔪᕐᓂᐊᕐᒪᖔᑦ ᐃᑲᔪᖅᓯᒪᖕᒪᖔᓪᓘᓐᓃᑦ ᐃᑯᐊᓪᓚᓚᐅᖅᑑᑉ ᐃᓂᒋᓚᐅᖅᑕᖓᓂ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᓄᓇᓕᖕᓂ ᐱᔨᑦᓯᖅᑎᒃᑯᑦ ᒥᓂᔅᑕᖓᑦ, ᓯᒪᐃᓚᒃ. 

 

ᐊᖓᔪᖅᑳᖅ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ...  

 

ᐱᙳᐊᕐᕕᓪᓗ ᒫᓐᓇ ᑕᐃᒃᑯᐊ ᓇᓪᓕᐅᒃᑯᒫᕈᑎᒋᓚᐅᖅᑕᖏᑦ NAMIX−ᑯᑦ (sp) ᐃᖅᑲᓇᐃᔭᖃᑎᒋᔭᕗᑦ. ᐊᒻᒪᓗ 

ᖃᓄᖅ ᑕᒪᓐᓇ ᓴᓗᒻᒪᖅᓴᐃᓂᖅ ᖃᓄᖅ ᐱᕙᓪᓕᐊᓂᐊᕐᒪᖔᑦ. ᓇᓪᓕᐅᒃᑯᒫᑦ ᑕᐃᒃᑯᐊ ᐊᖅᑯᑎᒋᔭᕗᑦ 

ᕼᐋᒻᒪᓚᒃᑯᓪᓗ ᐃᖅᑲᓇᐃᔭᖃᑎᒋᓪᓗᑎᒃᑯᑦ.  

 

ᕼᐋᒻᒪᓚᒃᑯᓪᓗ ᑭᙴᒪᒋᔭᖏᑦ, ᑭᓱᓂᒡᓗ ᐊᑐᕆᐊᖃᕐᒪᖔᖏᑦ, ᑕᒪᒃᑯᐊᕈᓘᔭᐃᑦ ᐅᖃᐅᓯᕆᔭᕗᑦ ᑕᐃᒃᑯᐊ 

ᐃᑭᓚᐅᖅᑐᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓕᖅᐹᕐᓗ ᐊᐱᖅᑯᑎ, ᑕᓯᐅᔭᕐᔪᐊᖅ ᒪᓕᒐᓕᐅᖅᑎᖓ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ, ᑖᓐᓇ ᒥᓂᔅᑕᕆᔭᐅᔪᖅ.  

 

ᐅᖃᖅᑏ, ᑖᒃᑯᐊ ᓄᓇᓕᖕᓂ ᒐᕙᒪᒃᑯᓐᓂᒡᓗ ᐱᔨᑦᑎᖅᑏᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖃᕐᒪᑕ ᓄᓇᓕᖕᓂᑦ 

ᒐᕙᒪᒋᔭᐅᔪᑦ ᐸᕐᓇᐃᔪᓐᓇᖁᓪᓗᒋᑦ ᑎᑎᕋᐅᔭᖅᑕᐅᔭᕆᐊᓕᓪᓗ ᐱᒋᐊᖅᑕᐅᓪᓗᑎ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᓕᐅᕐᒪᖔᑦ ᑖᒃᑯᐊ ᐱᓕᕆᕕᖏᑦ ᐱᙳᐊᕐᕕᒃ ᐊᒻᒪᓗ ᐊᓐᓂᑭᑦᑕᕐᕕᒃ ᓴᓂᑭᓗᐊᕐᒧᑦ ᐱᔾᔪᑎᒋᓪᓗᒍ ᐊᒻᒪᓗ 

ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᖅᑐᕈᑎᒃᓴᓄᑦ ᐃᓚᓕᐅᔾᔭᐅᓯᒪᖕᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᖕᒪᒍ 

ᐃᓇᖏᖅᑕᐅᓂᐊᕐᓂᖏᓪᓗ ᑕᐃᒃᑯᐊ ᐃᒡᓗᕐᔪᐊᑦ.  

 

ᑖᒃᑯᐊ ᐊᓯᔾᔨᕐᓂᐊᕐᓂᖏᑦ ᓄᑖᙳᕆᐊᖅᑎᑦᑎᓂᐊᕐᓂᕐᓗ ᑕᐃᓐᓇ ᐊᓐᓂᑭᑦᑐᕐᕕᒃ ᐱᓪᓗᒍ, ᑭᓱᑦ 

ᐊᑐᕆᐊᖃᕐᓂᐊᕐᒪᖔᑦ, ᐊᑐᐃᓐᓇᖃᕐᓂᐊᕐᒪᖔᑦᑕᓗ ᑮᓇᐅᔭᓂᒃ, ᐊᑭᑐᔪᖅᑐᕈᑎᒃᓴᐃᑦ ᐱᓪᓗᒋᑦ 

ᐱᕙᓪᓕᐊᔾᔪᓯᖏᓪᓗ, ᐃᒃᑯᐊ ᕼᐋᒻᒪᓚᒃᑯᑦ ᑮᓇᐅᔭᖁᑎᖃᕐᒪᑕ ᐅᕝᕙᓘᓐᓃᑦ ᐊᑐᐃᓐᓇᖃᕐᕕᐅᔪᑦ. 

 



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᐅᒃᑯᑦ ᖃᓄᖅ ᐱᓕᕆᐊᕆᒍᑦᑎᒃᑯᑦ ᐱᐅᓂᖅᐹᒥᑦ ᖃᐅᔨᓴᖅᑐᒍᑦ, ᖁᕕᐊᓱᒡᕕᕈᔪᖕᒦᓚᐅᖅᐸᑦ ᕼᐋᒻᒪᓚᒃᑯᓪᓗ 

ᐅᓪᓗᖓᓐᓂ ᑲᑎᖃᑦᑕᕐᒪᑕ ᑐᙵᕕᒋᔭᐅᓪᓚᕆᖕᒪᑕ ᑲᑎᕝᕕᐅᖏᓐᓇᖃᑦᑕᖅᖢᑎᒃᑯᓪᓗ. ᑕᐃᒪ ᑕᒪᓐᓇ 

ᐱᔾᔪᑎᒋᓪᓗᒍ ᓱᑲᓐᓂᖅᐹᒃᑯᑦ ᖃᓄᖅ ᐃᓇᖏᕈᓐᓇᕐᒪᖔᖅ ᑕᐃᒪᐃᓕᖓᔪᒍᑦ ᒫᓐᓇ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᖃᑉᓗᑦᓯᐊᖅ.  

 

ᐊᐱᖅᑯᑦ 30 – 7(2): ᒥᑦᑕᕐᕕᑦᑕ ᐱᖁᑎᕐᔪᐋᖏᓄᑦ (ᖃᑉᓗᑦᓯᐊᖅ) 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᐃᖏᕐᕋᔾᔪᑎᓕᕆᓂᕐᒧᑦ 

ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ, ᐊᕐᕕᐊᑦ ᒥᕝᕕᖓ ᐅᑕᖅᑭᕕᒃ ᐊᓯᔾᔨᖅᑕᐅᒋᐊᖃᕐᒪᑦ. ᐊᒻᒪᓗ ᑐᓴᒐᒃᓴᐃᑦ 

ᒥᓂᔅᑕᖓᑦᑕ ᐱᓕᕆᕝᕕᖓᓐᓂ ᐃᒪᐃᓕᖓᔪᑦ:  

 

“ᒫᓐᓇ ᑕᐃᓐᓇ ᒥᕝᕕᒃ ᐅᑕᖅᑭᕕᒃ ᒥᑭᓗᐊᓕᖅᑐᖅ, ᓴᓇᑦᑎᐊᖅᓯᒪᖏᖦᖢᓂ, ᐊᒻᒪᓗ ᓈᒻᒪᖏᖦᖢᓂ ᓄᓇᓕ 

ᐃᓄᒋᐊᒃᓯᕙᓪᓕᐊᑎᓪᓗᒋᑦ ᐊᒻᒪᓗ ᓯᓚ ᐱᔾᔪᑎᒋᓪᓗᒍ ᖃᓄᐃᓕᑳᓪᓚᒋᐊᖃᖃᑦᑕᕐᓂᖅ.” 

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ, ᑖᒃᑯᐊ ᐱᓕᕆᕕᖏᑦ ᑳᓐᑐᕌᒃᓴᓂ ᑕᖅᑲᐅᖓᐃᓚᐅᖅᓯᒪᖕᒪᑕ ᔮᓐᓄᐊᓕᒥ ᑕᒪᑐᒪᓂ, 

ᑎᑎᕋᐅᔭᖅᑕᐅᖁᓪᓗᒍ ᐅᑕᖅᑭᕕᒃ ᐊᕐᕕᐊᓂ. ᑖᓐᓇ ᑳᓐᑐᕌᒃᓴᖅ ᒪᑐᓚᐅᖅᑐᖅ ᒫᔅᓯ ᐱᒋᐊᕐᓂᖓᓂᒃ. ᐊᒻᒪᓗ 

ᓄᓇᕗᑦ ᒐᕙᒪᒃᑯᑦ ᑐᓴᒐᒃᓴᖏᑦ ᓴᖅᑭᖅᑕᖏᑦ ᐅᖃᖅᓯᒪᓚᐅᖅᑐᑦ ᐊᑕᐅᓯᖏᑦᑐᓂᒎᖅ ᓇᒻᒥᓂᖁᑎᒋᔭᐅᔪᓂᒃ 

ᐱᓇᓱᒃᑐᖃᓚᐅᖅᑐᖅ.  

 

ᐅᖃᖅᑏ, ᔫᓂᐅᓂᐊᓕᖅᑐᖅ. ᒥᓂᔅᑕ ᓇᓗᓇᖅᓯᔪᓐᓇᖅᐹ ᖃᓄᐃᓕᖓᓕᕐᒪᖔᖅ ᑖᓐᓇ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖏᕐᕋᔾᔪᑎᓕᕆᔨᒃᑯᑦ ᐱᖁᑎᕐᔪᐊᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒐᖕᓂ.  

 

ᐅᖃᖅᑏ, ᐄ’; ᑕᐃᓐᓇ ᑎᑎᕋᐅᔭᒐᕐᓄᑦ ᑳᓐᑐᕌᒃᓴᖅ ᐅᑭᐅᖅ ᑕᖅᑲᐅᖓᖅᑕᐅᓚᐅᕐᒪᑦ, 

ᑐᓐᓂᖅᑯᑎᒋᓚᐅᖅᖢᑎᒃᑯᓪᓗ, ᑕᐃᓐᓇ ᑎᑎᕋᐅᔭᖅᑕᐅᓯᒋᐊᕐᓂᐊᕐᒪᑦ. ᑎᑎᕋᐅᔮᓂᒃᑯᑦᑕ 

ᓴᓇᔭᐅᕙᓪᓕᐊᓂᐊᕐᓂᖓᓄᑦ ᑳᓐᑐᕌᒃᓴᓂᒃ ᑕᖅᑲᐅᖓᐃᓂᐊᖅᑐᒍᑦ ᐅᑭᐅᙳᕐᒥᑉᐸᑦ ᐊᕐᕌᒍᒥ ᐊᒡᒋᖅᑐᒥᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓕᖅᐹᕐᒥᒃ ᐃᓚᒋᐊᕈᑏᑦ ᐊᐱᖅᑯᑎᒋᔭᐃᑦ, ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᑐᓴᒐᒃᓴᐃᑦ ᒥᓂᔅᑕᐅᑉ ᐱᓕᕆᕝᕕᖏᓐᓃᙶᖅᑐᑦ ᐃᒪᓐᓇ ᐅᖃᖅᓯᒪᓚᐅᖅᑐᑦ: 

 

“ᑎᑎᖃᐅᔭᖅᑕᐅᓂᖓ 2026-2027-ᒧᑦ ᐋᖅᑭᒃᑕᐅᓯᒪᔪᖅ, ᓴᓇᔭᐅᓯᒋᐊᕐᓗᓂ 2027-ᒥ, ᐃᓐᓄᒃᑕᐅᔪᓐᓇᖅᓯᓗᓂᓗ 

2029-ᒥ. ᑎᑎᕋᐅᔭᖅᑕᐅᓯᒪᔭᕆᐊᖃᕐᓂᐊᖅᑐᖅ ᐊᑐᖅᑕᐅᔪᓐᓇᖁᓪᓗᒍᓗ ᐊᕐᕌᒍᓄᑦ 30-ᓄᑦ.” 

 

ᐅᖃᖅᑏ, ᑮᓇᐅᔭᑦ ᑎᑎᕋᐅᔭᖅᑕᐅᓂᖓᓄᑦ ᓴᓇᔭᐅᓂᖓᓄᓪᓗ ᐅᑕᖅᑭᕕᒃ ᐃᓚᓕᐅᔾᔭᐅᓯᒪᖏᑦᑐᑦ ᐱᓕᕆᐊᕝᕕᐊᑕ 

2026-2027 ᐊᑭᑐᔪᖅᑐᕈᑎᒃᓴᖏᓐᓂᒃ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᑮᓇᐅᔭᑦ ᑕᒪᒃᑯᓄᖓ 

ᐊᑐᕐᓂᐊᖅᑐᑦ ᐃᓚᓕᐅᔾᔭᐅᓂᐊᕐᒪᖔᑦ 2027-2028 ᐊᑭᑐᔪᖅᑐᕈᑎᒃᓴᓄᑦ,  ᑖᒃᑯᐊ ᐊᑭᑐᔪᖅᑐᕈᑎᒃᓴᐃᑦ 

ᐅᑭᐊᒃᓵᖅᓯᐅᒻᒥᑦ ᒪᓕᒐᓕᐅᖅᑏᑦ ᑲᑎᒪᓕᖅᐸᑕ ᓴᖅᑭᑕᐅᓛᕐᒪᑕ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐃᖏᕐᕋᔾᔪᑎᓕᕆᔨᒃᑯᑦ ᐱᖁᑎᕐᔪᐊᓕᕆᓂᕐᒧᓪᓗ ᒥᓂᔅᑕᖓᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᔨᒃᑲ ᐅᖃᖃᑎᒋᒋᐊᖃᓛᖅᑕᒃᑲ 

ᐃᓗᓕᑯᓗᖏᓐᓂᑦ ᖃᖓ ᐊᑭᑐᔫᑎᓂᑦ ᐃᓚᒋᐊᕈᑎᒃᓴᐃᑦ ᑐᒃᓯᕋᐅᑕᐅᒐᔭᕐᒪᖔᑕ ᑐᓴᖅᑎᑦᓯᒍᒫᖅᐳᖓ. 

ᖃᐃᑦᓯᔭᐅᓯᒪᒐᓗᐊᖅᑐᒍᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᑦ. ᐅᖃᖃᑎᒋᖅᑳᕆᐊᖃᖅᐸᒃᑲ ᐱᓕᕆᔨᒃᑲ. 

ᓴᓇᒪᓂᑦᓴᖓᓄᑦ ᑎᑎᕋᐅᔭᖅᓯᒪᓂᖓᓄᑦ ᓴᓂᕐᕙᖅᑕᐅᓯᒪᖅᑰᖅᑑᒐᓗᐊᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᖏᔭᐃᑦ, ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᖕᒪᑦ. ᒥᓂᔅᑕ ᐃᖅᑲᐃᒪᔪᔅᓴᐅᕗᖅ, 

ᒐᕙᒪᒃᑯᑦ ᒪᓂᒪᑎᑦᓯᓚᐅᖅᓯᒪᒻᒪᑕ ᐊᑭᑦᑐᕋᐅᑎᑦᓴᒥᒃ ᔪᓚᐃ 2024-ᒥ, ᑎᑎᕋᐅᔭᖅᓯᒪᓂᔅᓴᖓᑕ ᓄᑖᖅ 

ᓇᓕᐊᓐᓄᕋᐅᑎᐅᒍᓐᓇᖅᑐᑦ ᐱᖁᑏᑦ ᓄᓇᕗᑦ ᒥᑦᑕᕐᕕᖏᓐᓂᑦ, ᐊᕐᕕᐊᑦ ᐃᓚᒋᓗᒍ. 

 

ᔮᓐᓄᐊᓕᒥ ᐱᒋᐊᖅᑎᓪᓗᒍ, ᒥᓂᔅᑕ ᐱᓕᕆᕝᕕᖓ ᒪᓂᒪᑎᑦᓯᔪᒻᒪᑕ ᓴᓇᔭᐅᕕᒃᓴᖓᑕ ᓄᑖᑉ ᒥᑦᑕᕐᕕᐅᑉ 

ᓱᓇᒃᑯᑖᖃᕐᕕᑦᓴᖓᓄᑦ. ᑖᓐᓇ ᑐᒃᓯᕋᕈᑎᐅᔪᖅ ᐅᖃᖅᓯᒪᓪᓗᓂᓗ ᐱᓕᕆᐊᖑᔪᒥ 35%-

ᒦᑦᓴᕆᐊᖃᕐᓂᐊᖃᕐᓂᐊᖅᑐᑦ ᐃᓄᐃᑦ ᐃᖅᑲᓇᐃᔭᖅᑐᑦ. ᒫᑦᓯᒥ ᐅᑭᐅᖅ, ᑳᑦᑐᕌᒃᒥᑦ ᑐᓂᔭᐅᓚᐅᖅᐳᑦ ᐱᓕᑕᖅ 

ᐃᓐᑐᐳᕋᐃᓯᔅ ᑕᒪᑐᒧᖓ. 

 

ᒥᓂᔅᑕ ᐅᖃᕈᓐᓇᖅᐹ ᐅᓪᓗᖓᓐᓂᑦ ᖃᖓᑦ ᐱᑕᖃᑦᑕᕐᒪᖔᖅ ᑖᓐᓇ ᓴᓇᔭᐅᔪᒃᓴᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᖏᕐᕋᔾᔪᑎᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᑦ, ᒥᓂᔅᑕᖓ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓄᓐᓂᑦ ᐃᖅᑲᓇᐃᔭᖅᑎᑦᓯᓂᕐᒧᑦ ᑐᕌᒐᓕᐅᕌᖓᑕ 

ᕿᒥᕐᕈᔭᐅᓲᖑᔪᑦ ᐃᖅᑲᓇᐃᔭᖅᐸᓪᓕᐊᑎᓪᓗᒋᑦ, ᐅᖃᕈᓐᓇᖏᒃᑲᓗᐊᖅᑐᖓ ᑭᐅᒍᓐᓇᕋᓗᐊᖅᓱᖓᐃᓛᒃ ᑖᓐᓇ 

ᐊᑭᑦᑐᕋᐅᑕᐅᓂᖓ ᑐᓂᔭᐅᓚᐅᖅᑐᖅ ᑳᓐᑐᕌᒃ, ᐊᐅᔭᕐᓗ ᐱᒋᐊᕈᒫᕐᓂᐊᖅᓱᑎᒃ.  

 

ᐅᒥᐊᕐᔪᐊᖅ ᑎᑭᑎᑕᐅᓂᐊᕋᓱᒋᔭᕗᑦ ᓱᓇᒃᑯᑖᑦ ᐱᔭᕇᖅᑕᐅᕕᒃᓴᖓᑕ ᖃᐅᔨᒋᐊᑦᓯᐊᖅᑳᕆᐊᖃᖅᑐᒍᑦ. ᑭᓯᐊᓂ 

ᑕᒫᓂ ᐊᐅᓚᔨᑦᓯᐊᕈᒪ 2028-2029 ᐱᔭᕇᖅᑕᐅᒍᒫᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᓱᖅᑑᕐᒧᑦ ᒪᓕᒐᓕᐅᖅᑏ, ᒥᔅᑕ ᐳᐊᑐ.  

 

ᐊᐱᖅᑯᑦ 31 – 7(2): ᐅᖅᓱᖅᑑᑉ ᐆᒻᒪᖅᑯᑎᖃᕝᕕᖓᓄᑦ (ᐳᐊᑕ) 

 

ᐳᐊᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᑲ ᐅᓪᓗᒥ ᒥᓂᔅᑕᐅᔪᒧᑦ ᖁᓪᓕᒃᑯᓐᓄᑦ.  

 

ᒥᓂᔅᑕ ᐃᖅᑲᐅᒪᔪᔅᓴᐅᕗᖅ, ᐅᖃᐅᓯᖃᔪᒐᒪ ᐱᓇᓱᐊᕈᓯᕐᒥ ᒪᓕᒐᓕᐅᕐᕕᒻᒥ ᐅᑭᐅᖅ ᐊᑦᓱᕈᕐᓇᓚᐅᕐᓂᖓᓂᒃ 

ᐊᑦᓱᕈᕐᓇᖅᑑᒃᑰᓚᐅᕐᓂᖏᑕᓗ ᐅᖅᓱᖅᑑᕐᒥᐅᑦ. 

 

ᐅᓪᓗᓄᑦ ᐱᖓᓱᓄᑦ ᖃᐅᒻᒪᖅᑯᑎᖃᖏᑎᓪᓗᒍ ᐱᖅᓯᓯᐅᖅᑎᓪᓗᑕ ᐊᔅᓱᕈᕐᓇᒻᒪᕆᓚᐅᖅᐳᖅ. ᐅᐱᒋᔪᒪᓪᓗᒋᑦ 

ᖁᓪᓕᒃᑯᑦ ᐃᖅᑲᓇᐃᔭᖅᑎᓪᓚᕆᖏᑦ ᐆᒻᒪᖅᑯᑎᓂᒃ ᐋᖅᑮᒍᓐᓇᓚᐅᕐᒪᑕ ᓄᓇᓕᒻᒧᑦ. 

 

ᒥᓂᔅᑕᐅᔪᖅ ᐅᖃᔪᒻᒪᑦ ᐱᓇᓱᐊᕈᓯᕆᓚᐅᖅᑕᑦᑎᓐᓂᒃ ᐃᑯᒻᒪᖅᑯᑎᖃᕐᕖᑦ ᓄᓇᕗᒻᒥ ᐱᓪᓗᒋᑦ. ᐅᖃᓚᐅᖅᐳᖅ, 

ᐅᖃᖅᖢᒍ: 

 

“ᑐᐊᕕᕐᓇᖅᑑᓵᓚᐅᕐᓂᖓ ᐅᖅᓱᖅᑑᕐᒥ ᑕᑯᑎᑦᓯᕗᖅ ᐱᓪᓚᕆᓐᓂᖓᓂᒃ ᐊᑦᑐᐃᓪᓚᕆᖑᓐᓇᕐᓂᖓᓂᒃ 

ᓴᓇᔭᐅᓯᒪᔪᐃᑦ, ᐊᑦᑐᐃᒍᓐᓇᕐᓂᖏᑕ ᓄᓇᓕᓐᓂ ᐊᑦᑕᓇᖅᑕᐃᓕᓂᕐᒥᓪᓗ.” 

ᒥᓂᔅᑕ ᐅᖃᕈᓐᓇᖅᐹ ᖃᓄᐃᓕᐅᕐᓂᐊᖅᐸᑦ ᖁᓪᓕᒃᑯᑦ ᕿᒥᕐᕈᓂᐊᖅᑎᓪᓗᒋᑦ ᑕᒪᑐᒧᖓ ᖃᓄᖅᑑᕆᐊᖃᕐᓂᕐᒥᑦ 

ᑐᐊᕕᕐᓇᖅᑐᕈᑎᐅᕙᑦᑐᒧᑦ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎ ᐊᐱᕆᒻᒪᑦ. ᐊᒻᒪᑦᑕᐅᖅ, ᐃᓕᓴᖅᓯᖅᑳᕐᓗᖓ ᐅᖅᓱᖅᑑᕐᒥᐅᑦ ᐃᑲᔪᖅᑐᒌᑦᓯᐊᕈᓐᓇᓚᐅᕐᒪᑕ 

ᐅᖁᒪᐃᓐᓇᑐᒃᑰᖅᑎᓪᓗᒋᑦ.  

 

ᖁᓪᓕᒃᑯᑎᒍᓪᓕ, ᓇᒻᒥᓂᖅ ᖃᐅᔨᓴᓯᒋᐊᓚᐅᖅᓯᒪᕗᒍᑦ ᑐᑭᓯᓪᓗᑕ ᑭᓱᑦ ᐱᔾᔪᑕᐅᓚᐅᕐᒪᖔᑦ ᐊᓯᖏᓪᓗ ᖃᓄᖅ 

ᐃᒪᐃᑦᑐᒃᓴᐅᓂᑦᑎᓐᓂ ᖃᒥᑦᑐᖃᖅᑎᓪᓗᒍ.  

 

ᓯᓚ ᐱᔾᔪᑕᐅᓪᓗᐊᑕᓚᐅᖅᐳᖅ ᑖᒃᑯᐊ ᓇᓴᔨᕗᑦ ᐊᐃᒍᓐᓇᓚᐅᙱᒻᒪᑕ ᑕᕝᕙᑲᐅᑎᒋ ᓄᓇᓕᒻᒧᑦ. 

ᐊᑦᑐᐃᓪᓚᕆᓚᐅᖅᑐᖅ 6-ᕌᖅᑎ ᒥᒐᓱᓚᐅᖅᑑᒐᓗᐊᑦ ᖃᖓᑕᓲᒃᑯᑦ ᐃᖅᑲᓇᐃᔭᖅᑏᑦ, ᒥᒍᓐᓇᖅᓯᒐᓗᐊᖅᓱᑎᒃ 

ᑭᖑᓂᐊᓂ.  

 

ᑕᒪᒃᑯᐊ ᐃᓚᒋᔭᖏᑦ ᖃᓄᐃᒍᑎᐅᓯᒪᓚᐅᖅᑐᑦ ᖃᐅᔨᓴᕐᓂᖃᖅᑎᓪᓗᑕ. ᐊᒻᒪᑦᑕᐅᖅ ᑐᓴᖅᑏᓐᓇᖅᐸᓐᓂᐊᖅᐸᕋ 

ᒪᓕᒐᓕᐅᖅᑎ ᖃᓄᑐᐃᓐᓇᑦᑎᐊᖅ ᑐᓴᕋᒃᓴᒥᑦ ᖃᐃᑦᓯᔭᐅᓐᓂᕈᒪ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓐᓄᑦ, ᒥᔅᑕ ᐳᐊᑐ. 

 

ᐳᐊᑐ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᒥᓂᔅᑕ, ᑭᐅᑦᓯᐊᕐᒪᓐ. 

 

ᒥᓂᔅᑕ ᖃᐅᔨᒪᒻᒪᑦ, ᐅᖅᓱᖅᑑᖅ ᐃᑯᒻᒪᖅᑯᑎᖃᕐᕕᖓᑦ ᓴᓇᔭᐅᓚᐅᖅᓯᒪᔪᖅ ᐅᑭᐅᑦ 50 ᑲᓴᐅᓗᐊᓕᖅᑐᑦ 

ᐊᓯᔾᔨᖅᑕᐅᔭᕆᐊᖃᓕᖅᓱᓂᓗ. 

 

ᓅᕖᑉᐱᕆ 2024-ᒥ ᖁᓪᓕᒃᑯᑦ ᑳᓐᑐᕌᒃᑎᑦᓯᒃᑲᐃᓚᐅᖅᓯᒪᕗᑦ ᑎᑎᖃᐅᔭᖅᓯᒪᓂᑦᓴᖓᑕ ᓴᓇᔭᐅᓂᒃᓴᖓᑕ 

ᐃᑯᒻᒪᖅᑯᑎᖃᕐᕕᐅᑉ ᓄᓇᓕᒻᒥ. ᐅᖃᐅᓯᕆᒐᒃᑯ ᒪᓕᒐᓕᐅᕐᕕᒻᒥ ᐅᑭᐅᖅ ᐃᒃᓯᕙᓂᖃᖅᑎᓪᓗᑕ, ᒥᓂᔅᑕ ᐅᖃᔪᒻᒪᑦ 

ᑕᒪᒃᑯᐊ ᓴᓇᔭᐅᒋᐊᕐᓂᒃᓴᖓ ᐃᑯᒻᒪᖅᑯᖃᕐᕕᐅᑉ ᑎᑎᕋᐅᔭᖅᓯᒪᓂᖓ ᐱᐊᓂᒃᑕᐅᓯᒪᓕᕐᖓᑦ 

ᓴᓇᔭᐅᕙᓪᓕᐊᒍᒫᖅᐳᖅ. 

 

ᐅᖃᕈᓐᓇᖅᐸ ᒥᓂᔅᑕ ᐅᓪᓗᖅᓯᐅᑎᑦᓴᖓᓂᒃ ᐱᐊᓂᒃᑕᐅᓂᒃᓴᖓᑕ ᐃᑯᒻᒪᖅᑯᑎᖃᕐᕕᐅᑉ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᓯᓕᕆᔨᒃᑯᓐᓄᑦ, Hᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᐊᐱᕆᒃᑲᓐᓂᕐᒪᑦ 

ᒪᓕᒐᓕᐅᖅᑎ. ᑖᓐᓇᓕ ᐱᓪᓗᒍ ᐅᖃᕈᓐᓇᖅᐳᖓ ᑕᒪᒃᑯᐊ ᓴᓇᒋᐊᓕᓕᒫᑦ ᐅᐊᔭᒨᖅᑐᓪᓗ 2026-ᒥ 

ᐅᒥᐊᕐᔪᐊᖃᕐᓇᖅᓯᑉᐸᑦ ᑎᑭᑎᑕᐅᔪᒫᖅᑐᑦ ᐃᑯᒻᒪᖁᑎᓕᐅᖅᐸᓪᓕᐊᓂᕐᓗ ᑎᓯᐱᕆ 2026−ᒥ ᑲᔪᓯᒋᐊᕐᓗᓂ. 

ᓂᕆᐅᑦᓯᐊᖅᐳᖓᓗ ᑐᓴᖅᑎᕈᓐᓇᖃᑦᑕᓛᕋᒃᑯ ᒪᓕᒐᓕᐅᖅᑎ ᑕᒪᑐᒪᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᐳᐊᑐ. 

 

ᐳᐊᑐ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᒥᓂᔅᑕ ᑭᐅᒍᓐᓇᕐᒪᑦ. ᐅᖃᖅᑏ, ᒥᓂᔅᑕ 

ᐅᖃᔪᒻᒪᑦ ᒪᓕᒐᓕᐅᕐᕕᒻᒥ ᐱᓇᓱᐊᕈᓯᐅᓚᐅᖅᑐᒥ ᐃᑯᒻᒪᖅᑯᑎᖃᕐᕖᑦ ᓄᓇᕗᒻᒥ ᐅᖃᖅᑕᖏᑦ ᐅᖃᖅᑐᒍ 

ᑕᐅᑐᒐᖃᖅᐳᒍᑦ ᐊᓯᔾᔨᕙᓪᓕᐊᒍᒪᓪᓗᑕ ᐃᑯᒻᒪᖅᑯᑎᓯᐅᑎᖃᐅᔪᑦ ᐋᖅᑭᒋᐊᕈᓐᓇᕐᓗᑎᒍ ᐊᑕᐅᓯᐅᙱᑦᑐᓂ 

ᐃᑯᒻᒪᖁᑎᓕᐅᕈᓐᓇᕐᓗᑎ.  

 

ᑖᓐᓇ ᐃᑯᒻᒪᖁᑎᖃᕈᓐᓇᑦᓯᐊᖁᓪᓗᑕ ᐅᓪᓗᒥ ᐊᒻᒪ ᒪᑐᐃᖓᑦᓯᐊᕈᓐᓇᕐᓗᓂ ᐃᓚᓕᐅᑎᒍᓐᓇᑦᓯᐊᕐᓗᓂᓗ 

ᓴᓗᒪᓂᖅᓴᓂᑦ ᐃᑯᒻᒪᖁᑎᓕᐅᕈᑎᓂᒃ ᓄᓇᓕᑦᑎᓐᓄᑦ. ᒥᓂᔅᑕ ᐅᖃᕈᓐᓇᖅᐹ ᐅᖅᖅᑑᑉ ᐃᑯᒻᒪᖁᑎᖃᕐᕕᖓ 

ᓄᑖᓂᑦ ᐃᓚᓕᐅᔾᔨᖃᓯᐅᑎᔪᒫᕐᒪᖔᖅ ᐅᖅᓱᐊᓗᑐᖏᑦᑐᒥ ᐃᑯᒻᒪᖅᑯᑎᓕᐅᕐᓂᕐᒥᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ 

ᐊᐱᕆᒃᑲᓐᓂᕐᒪ ᒪᓕᒐᓕᐅᖅᑎ. ᑖᒃᑯᐊ ᐃᓗᓕᑯᓗᖏᑦ ᐱᓯᒪᙱᑕᐃᓐᓇᕋᒃᑭᑦ ᐅᑎᕐᕕᒋᒐᓱᐊᓛᖅᐸᕋ ᒪᓕᒐᓕᐅᖅᑎ 

ᑭᐅᑦᓯᐊᕐᔪᑎᖃᕐᓂᖅᓴᐅᓗᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᒪᓂᖅ.  

 

ᐊᐱᖅᑯᑦ 32 – 7(2): ᒥᑦᑕᕐᕕᑦᑕ ᐱᖁᑎᕐᔪᐋᖏᓄᑦ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐᓕ ᑖᓐᓇ ᒥᓂᔅᑕᒧᑦ ᐃᖏᕐᕋᔪᓕᕆᔨᒃᑯᓐᓄᑦ 

ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ ᓄᓇᕗᒻᒥ. (ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᓄᓇᕗᒻᒥ ᒥᑦᑕᕐᕕᓐᓄᑦ 

ᐅᑭᐅᑦ ᐊᕙᑎᓄᑦ ᐊᑭᑐᔫᑎᓂᑦ ᐱᔭᕆᐊᖃᖅᑐᑦ ᑐᓴᕋᑦᓴᑦ ᐃᓪᓗᒻᒧᑦ ᓴᖅᑭᑕᐅᔪᕗᑦ ᒫᑦᓯ 10, 2023-ᒥ. 

 

ᐅᓂᒃᑳᓕᐊᖑᓚᐅᖅᓯᒪᕗᑦ ᑕᑯᑎᑦᓯᓯᒪᕗᑦ ᓴᓂᕋᔭᐅᑉ ᐅᑕᖅᑭᕕᖓ ᒥᑦᑕᕐᕕᐅᑉ ᓴᓇᔭᐅᓯᓚᐅᖅᓯᒪᕗᖅ 1982-ᒥ 

ᐊᒻᒪᓗ ᐱᐅᓗᐊᕈᓐᓃᖅᖢᓂ. ᐅᖃᖅᑏ, ᒥᓂᔅᑕ ᖃᐅᔨᒪᔪᒃᓴᐅᕗᖅ ᐱᓕᕆᕝᕕᖓᑕ 2026-2027 ᐊᑭᑐᔫᑎᓄᑦ 

ᑮᓇᐅᔭᑦ ᐱᖃᓯᐅᑎᓯᒪᕗᑦ ᖃᐅᔨᓴᓛᕐᓗᑎ ᓴᓂᕋᔭᐅᑉ ᒥᑦᑕᕐᕕᖓᑕ ᐅᑕᖅᑭᕕᖓᓂ. ᐅᓪᓗᒥ ᑐᓴᖅᑎᑦᓯᒍᓐᓇᖅᐹ 

ᖃᓄᐃᓕᖓᓕᕐᒪᖔᖅ ᑖᓐᓇ ᐃᖅᑲᓇᐃᔮᖑᓯᒪᔪᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᖏᕐᕋᔪᓕᕆᔨᒃᑯᓐᓄᑦ ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 2024-ᒥ ᑐᑦᓯᕋᖅᑐᖃᔪᒻᒪᑦ ᑖᓐᓇ 

ᓴᓇᔭᐅᒋᐊᒃᑲᓐᓂᕈᑎᑦᓴᓄᑦ ᐅᑕᖅᑭᑐᐃᓐᓇᖅᐳᒍᑦ ᐊᖏᖅᑕᐅᒍᑎᑦᓴᖓᓂ, ᐊᖏᖅᑕᐅᔪᖏᒻᒪᑦ 

ᑮᓇᐅᔭᖃᖅᑎᑦᓯᒍᑎᑦᓴᐃᑦ ᒪᓕᑦᑐᒋᑦ 2026-2027-ᒥ ᑐᓴᖅᑎᓐᓂᐊᖅᐸᕋ ᐱᕙᓪᓕᐊᓂᖓ ᒪᓕᑦᑐᒍ ᑐᓴᕈᑎᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᒥᑦᑕᕐᕕᓄᑦ ᐅᑭᐅᑦ ᐊᕙᑎᓄᑦ ᐊᑭᑐᔪᓄᑦ ᐱᔭᕆᐊᓖᑦ 

ᒥᑦᑕᕐᕕᖓ ᓴᓂᕋᔭᐅᑉ ᐅᑕᖅᑭᕕᖓᐃᓛᒃ ᑖᒃᑯᐊ ᒪᔪᕋᐅᑎᖃᙱᑦᑐᑦ ᒪᔪᕐᕕᐅᒍᓐᓇᖅᑐᓂ ᓴᓇᔭᐅᖁᓪᓗᒋᑦ. 

ᑐᓴᖅᑎᑦᓯᒍᓐᓇᖅᐹ ᐅᖃᐅᓯᖃᕈᓐᓇᖅᐹ ᑭᖑᕝᕕᑦᑕᐅᔪᑦᓴᖓᓄᑦᑕᐅᖅ ᒥᑦᑕᕐᕕᐅᑉ ᐅᑕᖅᑭᕕᖓ ᐊᒻᒪᓗ 

ᐅᖃᕈᓐᓇᖅᐹ ᑖᒃᑯᐊ ᑮᓇᐅᔭᖅᑐᕈᑎᑦᓴᐃᑦ ᐊᑭᑐᔫᑎᓄᑦ ᓴᓇᔭᐅᔪᑦᓴᓄᑦ ᐱᑕᖃᕐᓂᐊᕐᒪᖔᖅ ᓴᓂᕋᔭᖕᒧᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᕼᐃᒃᔅ. 

 

ᖃᒪᓂᖅ (ᑐᓵᔨᑎᒍᑦ): ... ᐊᒪᓗ ᐅᖃᕈᓐᓇᖅᐸ ᑖᒃᑯᐊ ᑮᓇᐅᔭᖅᑐᕈᑎᔅᓴᐃᑦ ᐊᑭᑐᔫᑎᓄᑦ 

ᓴᓇᐅᔭᒍᑎᔅᓴᖃᕐᓂᐊᕐᒪᖔᖅ ᓴᓂᕋᔭᒻᒧᑦ?  

 

ᐅᖃᖅᑎ: ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓄᓪᓗ ᒥᓂᔅᑕ, ᒥᔅᑕ ᕼᐃᒃᔅ.  



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᐅᐊᑦᓯᐊᖅ 

ᖃᐅᔨᒋᐊᑦᓴᐃᓇᕐᓂᐊᖅᐸᕋ ᑐᑦᓯᕋᕈᑎᐅᔪᑦ ᑐᓴᖅᑎᓂᐊᖅᐸᕋᓗ. ᑖᓐᓇ ᖃᓄᖅ ᐱᒋᐊᓛᕐᓂᖓ ᑲᔪᓯᓛᕐᒪᑦ 

ᐅᑭᐅᕆᔭᑦᑎᓐᓂ. ᑐᑭᓯᓛᖅᐳᒍᑦ ᖃᓄᖅ ᑲᔪᓯᕙᓪᓕᐊᓯᒪᒻᒪᖔᖅ ᕿᒥᕐᕈᓂᐅᓯᒪᔪᖅ ᐊᐅᓚᓂᖏᓐᓄᑦ 

ᑲᔪᓯᒋᐊᕋᔭᕐᓂᖓᓄᓪᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᒋᔭᐃᑦ, ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᓅᕖᕝᕙ 2025-ᒥ ᑲᓇᑕᐅᑉ ᒐᕙᒪᒃᑯᖏᑦ ᐅᖃᔪᒻᒪᑕ ᓄᑖᒥᒃ $1-ᐱᓕᐊᓐᒥᒃ ᐅᑭᐅᖅᑕᖅᑐᒥ 

ᓴᓇᔾᔪᑎᔅᓴᐅᔪᓐᓇᖅᑐᓂᑦ. ᒐᕙᒪᒃᑯᑦ ᐅᖃᕈᑎᖓ ᑕᑯᑎᑦᑎᓯᒪᕗᖅ ᑭᑐᒧᑦ ᑐᕌᕐᒪᖔᑕ ᑮᓇᐅᔭᐃᑦ ᐅᖃᖅᑐᒋᑦ. 

ᐃᑲᔪᕈᑎᒍᑏᑦ ᐊᑕᐅᓯᐅᙱᑦᑐᓂᑦ ᐊᑐᖅᑕᐅᔪᓐᓇᖅᑐᓂ ᑭᒃᑯᓕᒫᑦ ᓄᓇᓕᓐᓄᑦ ᐊᒻᒪᓗ ᐅᓇᓕᔅᓴᔭᒃᑯᓐᓄᑦ. 

ᐃᖏᕐᕋᔪᓕᕆᓂᕐᒧᑦ ᐱᓇᓱᐊᖅᑕᐅᔪᑦ ᓴᙳᓲᕈᓯᒋᐊᕈᑎᐅᓂᐊᕐᒪᑕ ᑲᓇᑕᐅᑉ ᓄᓇᖃᕐᓂᖓᓂ 

ᑮᓇᐅᔭᓕᐅᕈᑎᔅᓴᐅᒍᓐᓇᕐᓗᓂᓗ ᐊᒻᒪᓗ ᑲᑎᒃᑲᓐᓂᕈᑎᐅᔪᓐᓇᕐᓗᓂᓗ ᐅᑭᐅᖅᑕᖅᑐᒥ ᐊᒻᒪ ᓄᓇᖃᖅᑳᖅᑐᑦ 

ᓄᓇᓕᖏᓐᓂ.  

 

ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᐃᒡᓗᒨᖅᓯᔪᒐᒪ ᑎᑎᕋᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ ᐱᔾᔪᑎᖃᖅᑐᓂ ᐱᔭᕆᐊᖃᕐᓂᖓ 

ᓴᓇᔪᖃᒃᑲᓐᓂᕆᐊᖃᕐᓂᖓᓂ ᑮᓇᐅᔭᖅᑐᕈᑎᖃᕐᓗᓂ ᓴᓂᕋᔭᖕᒥ ᐃᑲᔪᖅᓱᖅᑕᐅᖁᓪᓗᒍ ᓄᓇᓕᖁᑎᕗᑦ 

ᑐᙵᕕᐅᓂᒃᓴᖓᓄᑦ ᑐᐊᕕᕐᓇᖅᑐᓕᕆᓂᕐᒧᑦ ᕿᓂᖅᑐᓕᕆᓂᕐᒧᑦ ᐊᒻᒪ ᐃᑲᔪᖅᑐᐃᒍᑎᐅᒍᓐᓇᖅᑐᑦ 

ᓄᓇᖃᕐᓂᕋᐃᒍᑎᐅᔪᓄᑦ.  

 

ᒥᓂᔅᑕ ᐅᖃᕈᓐᓇᖅᐸ ᑭᓱ ᐅᖃᐅᓯᖃᓚᐅᕐᒪᖔᖅ ᒐᕙᒪᑐᖃᒃᑯᓐᓂ ᓴᓂᕋᔭᐅᑉ ᐱᔭᕆᐊᖃᓪᓗᐊᖅᑕᖏᓐᓂ 

ᓴᓇᒋᐊᓕᓐᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᐄ’, ᑕᒪᒃᑯᐊ 

ᐅᖃᖅᑕᐅᒐᔪᒃᑐᑦ ᐊᑕᐅᓯᐅᙱᑦᑐᓂᑦ ᐊᑐᖅᑕᐅᒍᓐᓇᕐᓂᖏᑦ ᐅᖃᖅᑕᐅᒐᔪᒻᒪᑦ. ᐊᒥᓱᓄᑦ ᐊᑐᖅᑕᐅᒍᓐᓇᕐᓂᖓᓂ 

ᐅᖃᖔᕈᓐᓇᕈᒪᔭᕋ ᐱᐅᓂᖅᓴᐅᔪᓐᓇᕐᒪᑦ ᐊᔾᔨᒌᙱᑦᑐᓄᑦ ᐱᕚᓪᓕᕈᑎᔅᓴᐅᒍᓐᓇᓗᐊᕐᒪᑦ ᑮᓇᐅᔾᔭᒍᑕᐅᓂᐊᕈᓂ.  

 

ᐅᖃᐅᓯᕆᓪᓚᑦᑖᔪᙱᑕᕋᓗᐊᕋ ᓴᓂᕋᔭᒻᒥ ᒐᕙᒪᑐᖃᒃᑯᓐᓄᑦ ᒥᓂᔅᑕ ᒪᑭᓇᓐᒧᑦ ᑭᓯᐊᓂ ᐅᖃᐅᓯᕆᔅᓴᐃᓐᓇᖅᐸᑦᑕᕋ. 

ᒥᓂᔅᑕ ᐅᖃᓚᐅᕐᒪᑦ ᑮᓇᐅᔭᖅᑐᕈᑎᔅᓴᓄᑦ ᐅᓪᓗᒥ ᐅᑭᐅᖅᑕᖅᑐᒥ ᓴᐳᓐᓂᐊᕐᓂᕐᒧᑦ ᐅᖃᐅᓯᖃᖅᑎᓪᓗᑕ ᓄᓇᓕᓐᓂ 

ᐃᑯᒻᒪᖅᑯᑎᖃᑦᑎᐊᖁᓪᓗᒋᑦ, ᐅᖅᓱᐊᓗᔅᓴᖃᑦᑎᐊᖁᓪᓗᒋᑦ, ᐃᒥᖅᑕᐅᑎᖃᑦᑎᐊᖁᓪᓗᒋᑦ ᑭᓈᓗᒍᑎᓂᓪᓗ, 

ᐱᓪᓗᐊᖅᑐᓂᒃ ᐊᑦᑕᓇᖅᑐᒦᖁᓇᒋᑦ ᓄᓇᓖᑦ ᐅᑭᐅᖅᑕᖅᑐᓕᒫᕐᒥᓪᓗ ᓴᐳᔾᔭᐅᓂᔅᓴᖓᑕ ᑲᓇᑕᐅᓪᓗ.  

 

ᐊᓕᐊᓇᐃᑦ, ᐊᔭᐅᖅᑐᐃᓐᓇᕐᒪᒍ ᑕᒪᓐᓇ. ᐅᖃᐅᓯᕆᒐᓱᑉᐸᓂᐊᖅᐸᒃᑲ ᐱᓇᓱᑦᑕᐅᒍᒪᔪᑦ ᓴᓂᕋᔭᒃ ᐊᑏᑐᖅ 

ᕿᒥᕐᕈᔭᐅᕙᓪᓕᐊᖃᓯᐅᖃᓯᐅᔾᔭᐅᔪᒫᖅᐳᖅ. ᑭᐅᓪᓚᑦᑖᕈᓐᓇᙱᑐᐃᓐᓇᖅᐳᖓ ᒫᓐᓇ ᐅᓪᓗᒥ ᐊᐱᖅᑯᑎᐊᓄᑦ. 

ᐊᖏᖅᓯᒪᓂᐊᖅᐳᖓ ᒪᓕᒐᓕᐅᖅᑎᓕᒫᑦ ᖃᓄᐃᑉᐸᓪᓕᐊᓂᕆᔭᑦᑎᓐᓂ ᐅᖃᖃᑎᖃᖅᐸᑎᓪᓗᑕ ᒐᕙᒪᑐᖃᒃᑯᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐱᕆᔪᐃᓐᓇᐅᖅᑰᖅᑐᓯᑦ ᐅᓪᓗᒥ ᒪᓕᒐᓕᐅᖅᑎᑐᐃᓐᓇᐃᑦ.  

 

ᑲᑎᒪᔾᔪᑎᑦᑎᓐᓄᑦ ᑲᑎᒪᔾᔪᑎᒃᓴᖅ 8. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 9. ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 10. ᒪᑐᐃᖅᓯᔾᔪᑎᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 11. 

ᑮᓇᐅᔭᖅᑑᑎᔅᓴᓄᑦ ᐅᖃᐅᓯᒃᓴᑦ. ᑲᑎᒪᔾᔪᑎᒃᓴᖅ 12. ᐊᑎᓕᐅᖅᓯᒪᔪᑎᒍᑦ ᑐᑦᓯᕋᐅᑏᑦ. ᑲᑎᒪᔾᔪᑎᒃᓴᖅ 13. 

ᐊᑎᓕᐅᖅᓯᒪᔪᑎᒍᑦ ᑐᑦᓯᕋᐅᑎᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 14. ᑲᑎᒪᔨᕋᓛᑦ ᑲᑎᒪᔨᓛᖑᑲᐃᓐᓇᖅᑐᑦ ᐅᓂᒃᑳᖏᑦ 

ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᑦ ᐊᓯᖏᓂᓪᓗ. ᑲᑎᒪᔾᔪᑎᒃᓴᖅ 15. ᑎᑎᖅᑲᑦ ᓴᖅᑭᑕᐅᓂᖏᑦ.  

 



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 15: ᑎᑎᕋᖅᓯᒪᔪᑦ ᓴᖅᑭᑎᑕᐅᓂᖏᑦ 

 

ᑎᑎᕋᖅᓯᒪᔪᖅ ᓴᖅᑭᑕᐅᓂᖓ 22 – 7(2): 2026-2030 ᐊᐅᓚᑕᒃᓴᓄᑦ ᐸᕐᓇᐅᑎᖓ ᑎᑎᕋᕝᕕᖓᑕ 

ᓄᓇᕘᑉ ᒪᓕᒐᓕᐅᕐᕕᐊᓄᑦ (ᔪᐊᓇᓯ)  

 

ᐅᖃᖅᑎ: ᐊᑕᐅᓯᕐᒥᑦ ᑕᕝᕗᖓ ᒪᓕᒐᓕᐅᕐᕕᖕᒧᑦ ᓴᖅᑮᕗᖓ ᑖᓐᓇ ᐃᓗᓕᖃᖅᑐᖅ 2026-2030-ᒧᓅᖓᔪᑦ 

ᐸᕐᓇᐅᑏᑦ ᒪᓕᒐᓕᐅᕐᕕᖕᒥ ᐊᐅᓚᔾᔪᑎᓄᑦ ᐸᕐᓇᐅᑎᒃᓴᐃᑦ. ᕿᒥᕐᕈᓇᒍᒫᖅᑕᓯ ᐃᓗᓕᑯᓗᖏᑦ.  

 

ᑲᑎᒪᔾᔪᑎᒃᓴᖅ 15. ᑎᑎᖅᑲᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᖅ 7 ... 16 ᒪᒥᐊᓇᖅ. ᐱᖁᔨᕗᖔᓕᐅᕐᓂᐊᓂᕐᒧᑦ 

ᖃᐅᔨᒃᑲᐃᔾᔪᑏᑦ. ᑲᑎᒪᔾᔪᑎᒃᓴᖅ 17. ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥ ᐅᖃᓕᒪᖅᑕᐅᓂᖏᑦ 

ᒪᓕᒐᒃᓴᑦ.  ᑲᑎᒪᔾᔪᑎᒃᓴᖅ 18. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 19. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 19: ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ 

 

ᒪᓕᒐᒃᓴᖅ 1 − ᑮᓇᐃᔭᑦ ᐊᑐᖅᑕᐅᑲᐃᓐᓇᕐᓂᐊᖅᑐᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2026-

2027 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᓅᑦᑎᕗᖓ, ᐊᐃᑉᐱᖅᑕᐅᓪᓗᖓ ᐃᖃᓗᐃᑦ 

ᑕᓯᓗᒻᒧᑦ ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 1, ᑮᓇᐅᔭᖅᑐᕈᑎᒃᓴᑦ (ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ) 

ᐱᖁᔭᕐᔪᐊᖅ, 2026-2027, ᒫᓐᓇ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᑦᑐᖅ. ᒪᓕᒐᓕᐅᖅᑏᑦ ᐊᖏᖅᐱᓰᑦ ᑖᓐᓇ ᒪᓕᒐᒃᓴᖅ 1, ᐅᖃᓕᒫᖅᑕᐅᓯᒪᖁᓪᓗᒍ 

ᓯᕗᓪᓕᖅᐹᒥ? ᐊᖏᖅᐱᓰᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ: ᐆᑲᐃ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᒪᐃᓐ.  

 

ᒪᓕᒐᒃᓴᖅ 2 − ᑮᓇᐃᔭᑦ ᐊᑐᖅᑕᐅᑲᐃᓐᓇᕐᓂᐊᖅᑐᑦ (ᐊᑭᑐᔫᑎᓄᑦ) ᒪᓕᒐᖅ, ᓇᐄᓴᐅᑖ 1, 2026-2027 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᓅᑦᑎᕗᖓ, ᐊᐃᑉᐱᖅᑕᐅᓪᓗᖓ ᐃᖃᓗᐃᑦ 

ᑕᓯᓗᒻᒧᑦ ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 2, ᑮᓇᐅᔭᖅᑐᕈᑎᒃᓴᓂᑦ ᐃᓚᒋᐊᕈᑏᑦ (ᐊᑭᑐᔪᓄᑦ) ᐱᖁᔭᕐᔪᐊᖅ 1, 

2026-2027, ᒫᓐᓇ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᑦᑐᖅ. ᒪᓕᒐᓕᐅᖅᑏᑦ ᐊᖏᖅᐱᓰᑦ ᑖᓐᓇ ᒪᓕᒐᒃᓴᖅ 2, ᓯᕗᓪᓕᖅᐹᒥ  

ᐅᖃᓕᒫᖅᑕᐅᓯᒪᖁᓪᓗᒍ? ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ: ᐆᑲᐃ. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕ, ᒪᒥᐊᓇᖅ, ᐃᖅᑲᖅᑐᐃᔪᓕᕆᔨᒃᑯᑦ 

ᒥᓂᔅᑕᖓ, ᒥᔅᑕ ᕼᐃᒃᔅ.  

 

ᒪᓕᒐᒃᓴᖅ 3 − ᐊᔾᔨᒌᖏᑦᑐᓄᑦ ᒪᓕᒐᐅᔪᓄᑦ ᐋᖅᑭᒋᐊᕈᑎᖏᓄᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᑲᖏᖅᖠᓂᐅᑉ ᓂᒋᐊᓄᑦ ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 3, ᐊᓯᖏᓐᓂ ᐊᔾᔨᒌᙱᑦᑐᑦ 

ᐱᖁᔭᕐᔪᐊᖅ ᐋᖅᑭᒋᐊᕈᑎᖓ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᑦᑐᖅ. ᒪᓕᒐᓕᐅᖅᑏᑦ ᐊᖏᖅᐱᓰᑦ ᑖᓐᓇ ᒪᓕᒐᒃᓴᖅ 3, ᓯᕗᓪᓕᖅᐹᒥ 

ᐅᖃᓕᒫᖅᑕᐅᓯᒪᖁᓪᓗᒍ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ: ᐆᑲᐃ. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᒪᐃᓐ.  

 

ᒪᓕᒐᒃᓴᖅ 4 − ᒪᓕᒐᖅ ᐋᖅᑭᒋᐊᕈᔾᔪᑎᐊ ᑮᓇᐅᔭᓕᐊᓄᑦ ᐃᓐᓇ ᑖᒃᓯᒧᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᓅᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᖅᑎᖓᓄᑦ ᐃᖃᓗᐃᑦ 

ᑕᓯᓗᒻᒧᑦ ᒪᓕᒐᒃᓴᖅ 4, ᐱᖁᔭᖅ ᐋᖅᑭᒋᐊᕈᑎ ᐃᓐᑲᒻ ᑖᒃᔅ ᐱᖁᔭᕐᔪᐊᖓᓄᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᑦᑐᖅ. ᒪᓕᒐᓕᐅᖅᑏᑦ ᐊᖏᖅᐱᓰ ᑖᓐᓇ ᒪᓕᒐᒃᓴᖅ 4, ᐅᖃᓕᒫᖅᑕᐅᓯᒪᖁᓪᓗᒍ 

ᓯᕗᓪᓕᖅᐹᒥ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ: ᐆᑲᐃ. ᐊᖏᖅᑰᖅᑐᓯ.  

 

ᑲᑎᒪᔾᔪᑎᒃᓴᖅ 20. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 20: ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ 

 

ᒪᓕᒐᒃᓴᖅ 1 - ᑮᓇᐃᔭᑦ ᐊᑐᖅᑕᐅᑲᐃᓐᓇᕐᓂᐊᖅᑐᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2026-

2027 - ᑐᒡᓕᐊᓂ ᐅᖃᓕᒫᖅᑕᐅᓂᖓ  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᓅᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᖅᑎᖓᓄᑦ ᐃᖃᓗᐃᑦ 

ᑕᓯᓗᒻᒧᑦ ᒪᓕᒐᒃᓴᖅ 1, ᑮᓇᐅᔭᑦ ᐊᑐᕈᒫᖅᑐᑦ (ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ) ᐱᖁᔭᕐᔪᐊᖅ 2026-

2027, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᓄᓇᕗᑦ ᒐᕙᒪᒃᑯᖏᓐᓄᑦ ᐊᐅᓚᔾᔪᑎᓄᑦ ᐊᑐᕈᓐᓇᖁᓪᓗᒋᑦ ᐃᓱᓕᓐᓇᓱᓐᓂᖓᓂ ᒫᑦᓯ 31, 2027. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᑖᓐᓇ ᐱᖁᔨᕗᖔᕈᑦ ᓈᒻᒪᒻᒪᑦ. ᒪᓕᒐᓕᐅᖅᑏᑦ, ᐊᖏᖅᐱᓰ ᑖᓐᓇ ᒪᓕᒐᒃᓴᖅ 1, ᑐᒡᓕᐊᓂ 

ᐅᖃᓕᒪᖅᑕᐅᓯᒪᖁᓪᓗᒍ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ: ᐱᖁᔨᕗᖔᕈᑦ ᑲᔪᓯᕗᖅ. ᑖᓐᓇᓗ ᒪᓕᒐᒃᓴᖅ 1, ᑲᑎᒪᑐᐃᓐᓇᓂᕐᒧᑦ ᑲᑎᒪᔾᔪᑕᐅᒍᓐᓇᕐᓂᐊᓕᕐᒪᑦ.  

 



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 21. (ᑐᓵᔨᑎᒎᓕᖅᑐᖅ) ᑲᑎᒪᑐᐃᓐᓇᕐᓂᖅ ᒪᓕᒐᒃᓴᓂᑦ ᐊᓯᖏᓐᓂᓪᓗ ᑲᑎᒪᔾᔪᑎᖃᕐᓗᑎ. 

ᐱᒋᐊᓚᐅᙱᓂᑦᑎᓐᓂ ᑲᑎᒪᑐᐃᓐᓇᕐᓗᑕ 20-ᒥᓂᑦᓯᒥᒃ. ᐃᖅᓱᑦᑏ.  

 

>> ᓄᖅᑲᖓᑲᐃᓐᓇᖅᑐᑦ) 16:00 ᐊᒻᒪᓗ ᑲᑎᒪᑐᐃᓐᓇᕐᓂᖅ ᐱᒋᐊᖅᑐᖅ 16:29 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᒋᐊᓚᐅᕐᒥᑕ. ᑲᑎᒪᑐᐃᓐᓇᑎᓪᓗᑕ ᐅᑯᓂᖓ ᐱᓕᕆᐊᒃᓴᖃᖅᑐᒍᑦ ᐱᖁᔭᒃᓴᖅ 1. 

ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᒥᔅᑕ ᑕᖅᑐ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔾᔪᑎᖃᕈᒪᔪᒍᑦ ᐱᖁᔭᒃᓴᖅ 1ᒥᑦ, ᑮᓇᐅᔭᖅᑐᕈᑎᒃᓴᑦ 

ᐊᐅᓚᔾᔪᑎᒃᓴᓄᑦ ᐱᖁᔭᖅ 2026, 2026 ᐊᒻᒪᓗ 2026-2027ᒧᑦ ᐊᑐᕈᒫᖅᑐᑦ ᑐᒃᓯᕋᐅᑎᖓᑦ ᐊᑐᕈᒫᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᑦᑕ. ᐊᖏᖅᐱᑖ ᐱᖁᔭᒃᓴᑦ 1 ᐱᓕᕆᖅᑳᕐᓂᐊᕋᑦᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐴᕉᔅᑐ, ᐃᖅᑲᓇᐃᔭᖅᑎᓂᑦ ᑕᐅᓄᖓᖁᔨᕖᑦ ᓵᔅᓯᓐᓄᑦ?  

 

ᐴᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᒥᓂᔅᑕᐅ ᐃᖅᑲᓇᐃᔭᖅᑎᖏᑦ ᑕᐅᓄᖓ ᓵᔅᓯᓐᓄᐊᖁᓪᓗᒋᑦ.  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᒪᓕᒐᒃᓴᖅ 1 - ᑮᓇᐃᔭᑦ ᐊᑐᖅᑕᐅᑲᐃᓐᓇᕐᓂᐊᖅᑐᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2026-

2027 - ᑲᑎᒪᔨᕋᓛᑦ ᐃᓱᒪᖅᓴᖅᓯᐅᕐᓂᖏᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐅᑯᐊ ᐃᓯᖅᑎᓚᐅᒃᑭᑦ. 

 

ᓂᐱᓕᐅᖅᑕᐅᓯᒪᓂᐊᕐᒪᑦ, ᒥᓂᔅᑕ ᐳᕉᔅᑐ ᑭᓇᒃᑰᒻᒪᖔᑕ ᐃᖅᑲᓇᐃᔭᖅᑎᑎᑦ ᑕᐃᓗᒋᑦ, ᒪᑐᐃᕈᑎᑎᑦ 

ᐅᖃᐅᓯᕆᓂᐊᕋᕕᒋᑦ.  

 

ᐊᖓᔪᖅᑳᖅ ᔮᓇᑦ ᐴᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᖃᑎ ᒪᐃᒐᓐ ᕼᐊᓐᑦ, ᑐᖏᓕᖓ 

ᒥᓂᔅᑕᐅᑉ ᐊᒻᒪᓗ ᕋᓇᐃ ᑖᖓ,  ᐊᐅᓚᑦᑎᔨ ᑮᓇᐅᔭᓕᕆᔨᒃᑯᓐᓄᑦ ᐱᓕᕆᕕᖓᓐᓄ. 

 

ᐃᒃᓯᕙᐅᑕᖅ, 2026-27 ᐊᕐᕌᒍᒧᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᒃᓯᕋᖅᐳᑦ ᑲᑎᖦᖢᒋᑦ ᐊᐅᓚᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ ᑮᓇᐅᔭᑦ ᐊᑐᖅᑐᒃᓴᓂᒃ 663.2 ᒥᓕᐊᓂᒃ, ᑭᒡᒐᖅᑐᐃᔪᖅ ᐅᓄᖅᓯᕚᓪᓕᖅᑐᓂᒃ 82.8 ᒥᓕᐊᓐ 

ᑕᐅᑐᒃᖢᒍ 2025-26 ᑮᓇᐅᔭᓕᕆᓐᓇᐅᑉ ᐊᕐᕌᒍᖓ.  

 

ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᕙᑎᖓ ᐱᔭᕆᑐᕗᖅ ᐊᓯᔾᔨᖅᐸᓪᓕᐊᓪᓗᓂᓗ, ᐊᑭᖏᑦ 

ᑲᔪᓯᑎᑦᑎᓂᐊᕐᓗᓂ ᐋᓐᓂᐊᕐᕕᖕᒥ ᐱᔨᑦᑎᕋᐅᑎᓂᒃ ᖁᕝᕙᖅᐸᓪᓕᐊᖏᓐᓇᖅᐳᖅ ᐱᒻᒪᕆᐊᓘᓪᓗᓂᓗ 

ᑐᕌᒐᖃᐃᓐᓇᕐᓗᑎᒃ ᐱᐅᔪᓂᒃ ᐊᑐᖅᑕᐅᔪᓐᓇᖅᑐᓂᒡᓗ ᐱᔨᑦᑎᕋᐅᑎᓂᒃ ᓄᓇᕗᒻᒥᐅᑦ ᐱᔭᕆᐊᖃᖅᑕᖏᓐᓂᑦ. 

 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑭᖏᑦ ᐊᐅᓚᑕᐅᕗᑦ ᐅᓄᖅᓯᕙᓪᓕᐊᔪᓄᑦ ᐱᔭᐅᔪᒪᔪᓄᑦ, ᐅᓄᕐᓂᖅᓴᓄᑦ 

ᐃᖅᑲᓇᐃᔭᖅᑎᓄᑦ ᐊᒻᒪ ᐱᖁᑎᓄᑦ ᐊᑭᖏᓐᓄᑦ, ᐅᓄᖅᓯᕙᓪᓕᐊᑐᐃᓐᓇᖅᑐᓄᓪᓗ ᐊᖏᖃᑎᒌᒍᑕᐅᔪᓄᑦ 



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᑕᐅᓯᒪᔪᓄᓪᓗ ᐱᔨᑦᑎᕋᐅᑎᓄᑦ, ᐱᓕᕆᐊᖃᕋᓱᐃᓐᓇᖅᑎᓪᓗᒋᓪᓗ ᒪᑭᒪᔾᔪᑎᓂᑦ ᐱᑕᖃᙱᑦᑐᓂᑦ 

ᑕᒪᐃᓐᓂᒃ ᐱᓕᕆᔾᔪᓯᕐᓂᑦ. 

 

ᐊᑕᐅᑦᑎᒃᑰᖃᑎᖃᖅᖢᓂ ᑐᙵᕕᒃ 1−ᒧᑦ ᓄᓇᕗᑦ ᒐᕙᒪᖓᓂ ᓄᑖᑦ ᐱᓕᕆᐊᒃᓴᕆᑎᑕᐅᔪᑦ, ᑖᒃᑯᐊ 

ᑮᓇᐅᔭᖅᑑᑎᒃᓴᑦ ᑲᒪᒋᔭᖃᓗᐊᕐᓂᐊᖅᐳᑦ ᑲᔪᓯᑎᑕᐅᑦᑎᐊᖁᓪᓗᒋᑦ ᐊᑐᖅᑕᐅᔪᓐᓇᖅᑐᑦ ᐱᔭᕆᐊᖃᓪᓚᕆᒃᑐᑦ 

ᐋᓐᓂᐊᕐᕕᖕᒥ ᐱᔨᑦᑎᕋᐅᑎᑦ ᓴᖅᑭᔮᖅᑎᑦᑎᓗᑎᒡᓗ ᐃᓚᒌᑦ ᓄᓇᓖᓪᓗ ᖃᓄᐃᙱᑦᑎᐊᕐᓂᖏᓐᓂᒃ ᓄᓇᕗᒻᒥ 

ᐊᕕᒃᑐᖅᓯᒪᔪᓂ. 

 

ᑐᒃᓯᕋᖅᑕᐅᔪᑦ ᑮᓇᐅᔭᖅᑑᑎᒃᓴᑦ ᐃᓚᖃᖅᐳᑦ ᑐᕌᒐᕆᔭᐅᔪᓂᒃ ᐱᒻᒪᕆᐅᔪᓂᒡᓗ ᑮᓇᐅᔭᓕᐅᕈᑕᐅᓇᓱᒃᑐᓂᒃ 

ᑲᒪᒋᔭᐅᖁᓪᓗᒋᑦ ᑕᒪᕐᒥᒃ ᐊᑭᓕᖅᓱᕆᐊᖃᐃᓐᓇᖅᑐᑦ ᐊᒻᒪ ᖃᓄᖅᑑᕈᑎᒃᓴᓄᑦ ᓯᕗᓪᓕᐅᔾᔭᐅᔪᒪᔪᓂᒃ 

ᐃᓱᒪᓕᕆᓂᕐᒧᑦ ᐱᔾᔪᑎᓕᖕᓂᑦ, ᐃᑲᔪᖅᑐᐃᔪᑦ ᐃᓐᓇᕐᓂᑦ ᐊᒻᒪ ᓄᓇᕗᒻᒥ ᑲᒪᒋᔭᐅᔭᕆᐊᓕᖕᓂᑦ. ᑖᒃᑯᐊ 

ᑮᓇᐅᔭᓕᐅᕈᑕᐅᓇᓱᒃᑐᑦ ᐃᑲᔪᖅᑐᐃᕗᑦ ᓄᓇᓕᖕᓂ ᐃᓚᒌᓂᓪᓗ ᐊᑯᓂᐅᔪᒃᑯᑦ, ᑲᔪᓯᑎᑦᑎᑦᑎᐊᕐᓗᑎᒃ 

ᐊᑦᑕᕐᓇᙱᑦᑐᓂᒃ, ᐊᑑᑎᖃᑦᑎᐊᖅᑐᓂᒃ ᐊᒻᒪ ᑲᔪᓰᓐᓇᕈᓐᓇᖅᑐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐱᔨᑦᑎᕋᐅᑎᓂᑦ. 

 

ᐃᖕᒥᓃᕐᓂᖅ ᐊᖏᔪᒻᒪᕆᖕᒥᒃ ᐊᒃᑐᖅᓯᓂᖃᖅᐸᒃᐳᖅ ᓄᓇᓕᓕᒫᓂᒃ, ᐋᖅᑭᒃᑕᐅᓯᒪᕙᒃᖢᓂᓗ ᑲᑎᙵᖃᑎᒌᒃᑐᓄᑦ 

ᐃᓅᖃᑎᒌᓄᑦ, ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᓂᕐᒧᓪᓗ ᐃᓕᖅᑯᓯᑐᖃᕐᓄᓪᓗ ᐱᔾᔪᑕᐅᕙᒃᑐᓄᑦ. ᑕᒪᒃᑯᐊ 

ᐊᒃᑑᑎᔪᑦ ᐃᓚᔭᐅᒃᑲᓐᓂᖅᐸᒃᐳᑦ ᐃᒻᒪᒃᑲᓐᓂᖅ ᖁᐊᖅᓵᖅᓯᒪᓂᕐᒧᑦ, ᐱᑕᖃᑦᑎᐊᙱᓐᓂᖓᓄᑦ ᐃᓱᒪᒃᑯᑦ 

ᖃᓄᐃᙱᑦᑐᓐᓇᕐᓂᕐᒧᑦ ᐊᑐᖅᑕᐅᔪᓐᓇᖅᑐᑦ ᓄᓇᓕᖕᓂᓪᓗ ᐊᒃᑐᐊᖃᑦᑕᐅᑎᙱᓐᓂᖅ. 

 

ᑕᕝᕙᓂ ᑮᓇᐅᔭᖅᑑᑎᒃᓴᓂ, 5.7 ᒥᓕᐊᓂᒃ ᑐᒃᓯᕋᖅᐳᖅ ᑲᒪᒋᔭᐅᖁᓪᓗᒍ ᒫᓐᓇ ᐃᒻᒥᓃᖅᑕᐃᓕᒪᓂᕐᒧᑦ 

ᐊᒃᓱᕉᑕᐅᔪᖅ ᓄᓇᕗᒻᒥ ᐃᖅᑲᓇᐃᔭᖅᑎᑖᒃᑲᓐᓂᕋᓱᖕᓂᒃᑯᑦ ᐊᒻᒪᓗ ᑲᔪᓰᓐᓇᕐᓗᑎᒃ ᐊᐃᑦᑑᑎᑦ ᐃᑲᔫᑎᓪᓗ 

ᑮᓇᐅᔭᖃᖅᑎᑕᐅᓂᖏᑦ 2026-27 ᐊᕐᕌᒍᖓᓂ. 

 

ᓄᓇᕗᑦ ᒐᕙᒪᖓ ᐃᓕᓴᖅᓯᓯᒪᕗᖅ ᐱᒻᒪᕆᐊᓘᓂᖓᓂᒃ ᐊᑕᖏᕐᓗᑎᒃ ᐱᓕᕆᖃᑎᒌᖕᓂᖅ ᐊᒃᑐᐊᓂᖃᕐᓂᖓᓄᑦ 

ᐃᓅᖃᑎᒌᓄᑦ ᐊᒃᓱᕉᑕᐅᓲᓂᒃ ᖃᓄᐃᙱᑦᑐᓂᑦ ᑲᒪᒋᔭᐅᓂᖓᓗ ᐃᒻᒥᓃᖅᑎᑦᑎᑦᑕᐃᓕᒪᓂᖅ. ᐸᕐᓇᐅᑎᓕᐅᕐᓂᖅ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐃᑲᔪᖅᓱᐃᓂᐊᖅᑐᖅ ᒐᕙᒪᒃᑯᓐᓂᓕᒫᖅ ᐊᑐᖅᑕᐅᓇᔭᖅᑐᒥᒃ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ, 

ᖃᐅᔨᒪᓪᓗᒍ ᖃᑐᔾᔨᖃᑎᒌᒡᓗᑎᒃ ᖃᓄᐃᓕᐅᕆᐊᖃᖅᐳᑦ ᐅᓄᖅᑐᓂᑦ ᐱᓕᕆᕝᕕᖕᓂᑦ. 

 

ᑲᑐᔾᔨᖃᑎᒌᖕᓂᒃᑯᑦ, ᐊᐅᓚᑦᑎᓂᒃᑯᑦ ᐸᕐᓇᐃᓂᒃᑯᓪᓗ ᐱᓕᕆᕝᕕᖕᓂ ᐃᓚᒋᔭᐅᓗᑎᒃ ᒪᓕᒐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ, ᐃᑲᔪᕐᓂᐊᖅᐳᒍᑦ ᐊᑐᓕᖅᑎᑦᑎᓂᕐᒥᒃ ᐆᒥᖓ, ᐃᓅᓯᕗᑦ ᐊᓐᓂᕐᓇᖅᑐᑦ 

ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐱᓕᕆᐊᓄᑦ ᐸᕐᓇᒃᑕᐅᓯᒪᔪᒥᒃ, ᓴᙱᒃᑎᒋᐊᖅᑎᑦᑎᓂᕐᒥᒃ 

ᑕᐃᒪᐃᑎᑦᑎᑦᑕᐃᓕᒪᓂᕐᒥᒃ, ᐱᓕᕆᕝᕕᖃᖔᓕᕐᓂᕐᒥᒃ, ᓄᓇᓕᖕᓂᒃ−ᑐᙵᕕᓕᖕᓂᒃ ᐃᑲᔪᖅᑐᐃᓂᕐᒥᒃ. 

 

ᐃᑲᔪᑦᑎᐊᒃᑲᓐᓂᕈᒪᓪᓗᒋᑦ ᐃᓐᓇᕆᔭᕗᑦ, ᑖᒃᑯᐊ ᑐᒃᓯᕋᐅᑕᐅᔪᑦ ᑮᓇᐅᔭᑦ ᐊᑐᖅᑐᒃᓴᑦ ᐃᓚᖃᖅᑐᑦ ᐅᑯᓂᖓ 29.7 

ᒥᓕᐊᓐ ᑲᒪᒋᔭᐅᑯᑖᒋᐊᓕᖕᓄᑦ ᐊᖏᖃᑎᒌᒍᑕᐅᔪᒥᑦ ᐱᔨᑦᑎᕋᐅᑎᓂᑦ ᐃᓐᓇᖅᐳᑦ ᑲᒪᒋᔭᐅᑦᑎᐊᖁᓪᓗᒋᑦ 

ᑲᖏᖅᖠᓂᕐᒥ ᑲᒪᒋᔭᐅᖏᓐᓇᖅᑐᒃᑯᕕᖕᒥ, ᐃᓐᓇᒃᑯᕕᖕᓂ ᐊᕐᕕᐊᓂ ᐊᒻᒪ ᐃᖃᓗᖕᓂ, ᐊᒻᒪᓗᑦᑕᐅᖅ Embassy 

West ᐃᓐᓇᒃᑯᕕᖕᒥ ᐋᑐᕚᒥ. 

 

ᐃᒃᓯᕙᐅᑕᖅ, ᐱᓕᕆᕝᕕᖕᒥ ᐱᓕᕆᐊᒃᓴᖃᖅᐳᑦ ᓱᖁᑎᒋᙱᑕᒃᓴᐅᙱᑦᑐᓂᒃ ᐊᑭᓕᖅᓱᕆᐊᓕᖕᓂᒃ 

ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐅᑎᓂᑦ ᑲᒪᒋᔭᐅᔪᓂᑦ, ᐱᖃᓯᐅᑎᓪᓗᒍ ᐅᓄᖅᓯᕙᓪᓕᐊᑐᐃᓐᓇᖅᑐᓂᑦ ᓄᓇᕘᑉ 

ᓯᓚᑖᓂ ᐋᓐᓂᐊᕕᖕᓂᑦ ᓘᒃᑖᓄᓪᓗ ᐱᔨᑦᑎᕋᖅᑕᐅᔭᕆᐊᓕᑦ, ᐃᓱᒪᓕᕆᓂᕐᒧᑦ ᐅᐃᕆᓯᒪᔪᓄᑦ 

ᐱᔨᑦᑎᕋᖅᑕᐅᔭᕆᐊᓕᑦ, ᐊᑐᕆᐊᖃᓪᓚᕆᒃᑐᓪᓗ ᓂᐅᕕᖅᑕᐅᕙᒃᑐᓄᑦ ᐱᔨᑦᑎᕋᐅᑎᑦ ᑲᔪᓯᑎᑦᑎᔾᔪᑕᐅᔪᑦ 

ᐱᓕᕆᐊᖑᔪᓂᑦ. ᑕᐃᒪᐃᒻᒪᑦ, ᑖᓐᓇ ᑐᒃᓯᕋᖅᑕᐅᔪᖅ ᐃᓚᖃᖅᐳᖅ 26.2 ᒥᓕᐊᓐ ᑲᒪᒋᔭᐅᖁᓪᓗᒍ: 

 

• 18.1-ᒥᓕᐊᓐ ᓄᓇᕗᑦ ᓯᓚᑖᓄᑦ ᐋᓐᓂᐊᕕᖕᓄᑦ ᐊᒻᒪ ᓘᑦᑖᓄᑦ ᐃᓅᓕᓴᖅᑕᐅᔭᖅᑐᖅᐸᒃᑐᑦ ᐊᒻᒪ 

ᐋᓐᓂᐊᕕᖕᒥᑦ ᐱᔨᑦᑎᕋᖅᑕᐅᕙᒃᑐᑦ 

• 5.6-ᒥᓕᐊᓐ ᐃᓱᒪᓕᕆᓂᕐᒧᑦ ᐊᒻᒪ ᐊᔪᕈᑎᓕᖕᓄᑦ ᒪᒥᓴᐃᓂᕐᒧᑦ ᐃᑲᔪᖅᑕᐅᔭᕆᐊᓕᖕᓄᑦ ᐱᒡᒐᓇᖅᑐᓂᒃ 

ᐃᓱᒪᒥᒍᑦ ᐊᑲᐃᓪᓕᐅᕈᑎᓕᖕᓄᑦ ᓄᓇᕗᑦ ᓯᓚᑖᓃᑦᑐᓄᑦ ᓇᓗᓇᐃᖅᑕᐅᓯᒪᔪᓄᑦ ᒪᒥᓴᕐᕕᖕᓄᑦ. 

 

• 2-ᒥᓕᐊᓐ ᓂᐅᕕᖅᑕᐅᔪᑦ ᐱᔨᑦᑎᕋᐅᑎᓄᑦ ᐊᒻᒪᓗ ᐃᓅᓕᓴᐅᑎᓄᑦ ᐱᔨᑦᑎᕈᑕᐅᔪᓄᑦ ᓄᓇᕘᓕᒫᒥ, 

ᐃᓄᒋᐊᒃᓯᕙᓪᓕᐊᖏᓐᓇᕐᓂᖏᓐᓄᑦ ᐊᒻᒪ ᐊᑭᑦᑐᐸᓪᓕᐊᓂᖏᓐᓄᑦ. 

 

• $500,000 ᐱᔭᐅᔾᔭᐃᕐᓂᕐᒧᑦ ᓇᓪᓕᐅᒃᑯᒫᓂᑦ ᓄᓇᓕᖕᓂ ᐋᓐᓂᐊᕕᖏᓐᓂ ᑲᒪᒋᔭᐅᖁᓪᓗᒋᑦ 

ᐅᓄᖅᓯᕙᓪᓕᐊᑐᐃᓐᓇᖅᑐᑦ ᐋᓐᓂᖅᓯᕆᕙᒃᑐᑦ ᐊᒻᒪᓗ ᓴᐳᑎᔭᐅᓯᒪᖁᓪᓗᒋᑦ ᐃᖅᑲᓇᐃᔭᖅᑏᑦ, 

ᐋᓐᓂᐊᕕᓕᐊᖅᓯᒪᔪᑦ, ᐊᒻᒪᓗ ᒐᕙᒪᒃᑯᑦ ᐱᖁᑎᖏᑦ. 

 

2025-26 ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ, ᑲᔪᓯᓗᓂᓗ 2026-27 ᐊᕐᕌᒍᒧᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᑐᒃᓯᕋᖅᑐᑦ 4.1 ᒥᓕᐊᓐ ᐱᐅᓯᒋᐊᖅᓯᒪᔪᓂᒃ ᑲᔪᖏᖅᓴᐃᔾᔪᑎᓂᒃ ᐊᑐᐃᓐᓇᐅᑎᑦᑎᔪᒪᓪᓗᑎᒃ ᑲᑎᙵᔪᓄᑦ 

ᑕᓪᓕᒪᓄᑦ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖕᓄᑦ, ᐱᒻᒪᕆᐊᓘᓪᓗᑎᒃ ᐱᓕᕆᔨᒻᒪᕇᑦ ᐃᖅᑲᓇᐃᔭᖅᑎᒌᓐᓇᕐᓂᐊᕐᓗᒋᑦ, 

ᑐᕌᒐᖃᖅᖢᑎᒃ ᐱᐅᓯᒋᐊᖅᑎᑦᑎᓗᑎᒃ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ ᐃᖅᑲᓇᐃᔭᖅᑎᖃᐃᓐᓇᕐᓂᕐᒥᒡᓗ 

ᐃᓗᐊᖅᓴᐃᔨᓂᒃ ᐊᓯᖏᓐᓂᒡᓗ ᐃᓗᐊᖅᓴᐃᔨᓪᓚᕆᖕᓂᑦ ᓄᓇᕗᒻᒥ, 

  

ᐱᐅᓯᕚᓪᓕᖅᑎᑦᑎᓇᓱᐊᖅᖢᑎᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐃᖅᑲᓇᐃᔭᖅᑎᖃᐃᓐᓇᕐᓂᕐᓗ ᐃᓗᐊᖅᓴᐃᔨᓂᑦ 

ᐊᓯᖏᓐᓂᒡᓗ ᐋᓐᓂᐊᕐᕕᖕᒥᑦ ᐱᓕᕆᔨᒻᒪᕆᖕᓂᑦ ᓄᓇᕗᒻᒥᑦ. ᑕᒪᓐᓇ ᐱᒻᒪᕆᐅᕗᖅ 

ᐊᑭᑦᑐᕋᐅᑎᖃᑕᐅᖏᓐᓇᖁᓪᓗᑕ ᐊᒥᓱᕈᖅᐸᓪᓕᐊᑐᐃᓐᓇᖅᑎᓪᓗᒋᑦ ᐃᖅᑲᓇᐃᔭᖅᑎᑖᕋᓱᐊᕐᓂᖅ ᐊᒻᒪ 

ᐃᖅᑲᓇᐃᔭᖅᑎᖃᐃᓐᓇᕋᓱᐊᕐᓂᖅ ᐊᓯᖏᓐᓂ ᒐᕙᒪᖃᕐᕕᐅᔪᓂᑦ ᑲᓇᑕᒥ. 

 

ᑖᒃᑯᐊ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᒪᓕᖕᒥᔪᑦ ᐅᓄᖅᓯᕚᓪᓕᖅᓯᒪᓂᖏᓐᓄᑦ ᓘᒃᑖᓄᑦ ᐱᔨᑦᑎᕋᐅᑎᓄᑦ 

ᑳᓐᑐᓛᒃᑕᐅᓯᒪᔪᑦ ᐊᑭᖏᑦ, 4.5 ᒥᓕᐊᓐ, ᐊᑐᐃᓐᓇᖃᐃᓐᓇᕐᓗᑎᒃ ᐱᔭᕆᐊᖃᓪᓚᕆᒃᑐᓂᒃ ᐋᓐᓂᐊᕕᖕᒥ 

ᑲᒪᒋᔭᐅᔾᔪᑎᓂᒃ ᓄᓇᕘᓕᒫᒥ. ᑖᓐᓇ ᑭᐅᔾᔪᑕᐅᕗᖅ ᖃᖓᑦᑎᐊᓵᖅ ᐊᑭᖏᓐᓄᑦ ᐋᖅᑭᒋᐊᖅᑕᐅᓚᐅᖅᑐᓄᑦ 

ᐃᑲᔪᖅᑐᐃᔪᒪᓪᓗᑎᒃ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ ᐃᖅᑲᓇᐃᔭᖅᑎᖃᐃᓐᓇᕐᓂᕐᒥᒡᓗ ᓘᒃᑖᓂᒃ 

ᐊᑐᐃᓐᓇᐅᔪᖃᑦᑎᐊᖁᓪᓗᒍ ᑕᒪᐃᓐᓂᒃ ᐊᕕᒃᑐᖅᓯᒪᔪᓂᑦ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᒃᓯᕋᖅᐳᑦ 5.5 ᒥᓕᐊᓂᒃ ᐊᑭᓕᖅᑕᐅᔾᔪᑎᓄᑦ ᐃᑲᔫᑎᓄᓪᓗ ᑮᓇᐅᔭᑦ ᐊᑐᖅᑐᒃᓴᑦ 

2026-27 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᓴᖅᑭᑎᑕᐅᓗᓂ ᐋᖅᑭᒋᐊᖅᑕᐅᓯᒪᔪᑦ ᓄᑖᒧᑦ ᐊᖏᕈᑕᐅᓚᐅᖅᑐᒧᑦ 

ᓴᖅᑭᓚᐅᖅᑐᓂᑦ ᑲᑐᔾᔨᖃᑎᒌᒃᖢᑎᒃ ᐊᖏᖃᑎᒌᒍᑎᒧᑦ. 

 

ᐃᒃᓯᕙᐅᑖᖅ, ᐊᖏᔪᑲᓪᓚᖕᒥᒃ ᐱᔭᕇᖅᑕᐅᕝᕕᒃᓴᖃᖅᐳᖅ ᐊᖅᑯᓵᕆᐊᖅ ᐃᓂᒋᔭᐅᓂᐊᖅᑐᖅ ᑕᒪᑐᒪᓂ ᐊᐅᔭᒥ. 

ᑐᒃᓯᕋᐅᑕᐅᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᑦ ᐅᑯᓂᖓ ᐃᓚᖃᖅᐳᑦ 4.7 ᒥᓕᐊᓐ ᐱᔭᕆᐊᓕᒃ ᑲᔪᓯᑦᑎᐊᖁᓪᓗᒍ 

ᓴᖅᑭᑕᐅᓂᖓ ᓯᕗᓪᓕᖅᐹᖓᓄᓪᓗ ᐊᕐᕌᒍᒧᑦ ᐊᐅᓚᓂᖓᓄᑦ ᐃᒡᓗᕐᔪᐊᖅ. ᐱᒻᒪᕆᐅᕗᖅ ᐅᔾᔨᕆᔭᖃᕆᐊᒃᓴᖅ 

ᑖᓐᓇ ᐃᓂᒋᔭᐅᔪᖅ ᐱᑎᑕᐅᖃᑦᑕᕐᓂᐊᕐᓂᖓᓂᒃ ᐊᕐᕌᒍᑕᒫᑦ ᑮᓇᐅᔭᑎᒍᑦ ᐃᑲᔪᖅᑐᖅᑕᐅᓂᕐᒥᒃ 9.7 ᒥᓕᐊᓂᒃ 

ᓄᓇᖃᖅᑳᖅᑐᕕᓂᕐᓄᑦ ᐱᔨᑦᑎᕋᐅᑎᓂᑦ ᑲᓇᑕᒥᐅᓄᑦ ᐊᐅᓚᑦᑎᔾᔪᑕᐅᖏᓐᓇᖅᑐᓄᑦ ᐋᖅᑭᐅᒪᔾᔪᑎᓄᓪᓗ 

ᐊᑭᓕᕆᐊᓕᖕᓄᑦ. 

 

ᑭᖑᓪᓕᖅᐹᒥ, 2.5 ᒥᓕᐊᓐ ᐃᑲᔪᖅᑐᐃᖁᔭᐅᕗᑦ ᐊᑭᑦᑐᖅᐸᓪᓕᐊᔪᓂᒃ ᐊᒃᑐᐊᓂᓕᖕᓂᒃ ᐋᓐᓂᐊᕕᖕᒥ ᑲᒪᒋᔭᐅᔪᑦ 

ᐊᐅᓪᓚᖅᐸᒃᑐᑦ ᐃᑲᔫᑎᖏᓐᓄᑦ, ᓄᑖᙳᕆᐊᖅᓯᒪᔪᒥᒃ ᐋᓐᓂᐊᕕᖕᒥ ᑲᒪᒋᔭᐅᔪᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᕐᒥᒃ 

ᒪᓕᒡᓗᓂ ᐃᑲᔪᖅᑐᐃᑦᑎᐊᕐᓂᖅᓴᐅᖁᓪᓗᒋᑦ ᑲᒪᒋᔭᐅᖏᓐᓇᕆᐊᓕᖕᓄᑦ ᐱᔨᑦᑎᕋᖅᑕᐅᓕᕌᖓᑕ ᓄᓇᖓᑕ 

ᓯᓚᑖᓄᑦ. 

 

ᐃᒃᓯᕙᐅᑖᖅ, ᐊᖏᔪᑲᓪᓚᖕᒥᒃ ᐃᓚᖓᓂᒃ ᑮᓇᐅᔭᑎᒍᑦ ᐊᒃᓱᕈᕐᓇᖅᑐᖅᓯᐅᕈᑕᐅᔪᓂᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐱᒋᐊᖅᓯᒪᕗᖅ ᐊᑭᑦᑐᖅᐸᓪᓕᐊᓂᖏᓐᓄᑦ ᐃᓗᐊᖅᓴᖅᑕᐅᔭᖅᑐᕐᓗᓂ 

ᐊᐅᓪᓚᖅᐸᒃᑐᑦ. ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᐃᓚᒋᔭᐅᔪᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᓯᒪᓕᖅᑕᖏᓐᓂᑦ $230.6 ᒥᓕᐊᓐ ᐅᑯᓄᖓ 202526 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᓇᓪᓕᐅᒃᑯᒫᖃᙱᑦᑐᓄᑦ 

ᐃᓅᓕᓴᖅᑕᐅᔾᔪᑎᖏᓐᓄᑦ ᐊᒻᒪᓗ ᐃᓚᒋᐊᕈᑎᑦ ᑮᓇᐅᔭᑦ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᓄᑦ. 

 

ᓱᓕ ᐊᖏᖃᑎᒌᒍᑎᓪᓚᑦᑖᒥᒃ ᐋᖅᑭᒃᓯᓯᒪᙱᒃᑲᓗᐊᖅᑎᓪᓗᑕ 2026-27−ᒧᑦ ᐊᕐᕌᒍᒋᔭᐅᔪᒧᑦ, ᐱᓕᕆᔨᕗᑦ 

ᐱᓕᕆᖃᑎᖃᖅᐳᑦ ᓄᓇᖃᖅᑳᖅᑐᓄᑦ ᐱᔨᑦᑎᕋᖅᑎᓄᑦ ᑲᓇᑕᒥᐅᓂᒃ ᑭᖑᓪᓕᖅᐹᖅᓯᐅᑎᒥᒃ 

ᑮᓇᐅᔭᖁᑎᒋᔭᐅᓂᐊᖅᑐᓂᒃ ᐋᖅᑭᒃᓱᐃᓪᓗᑎᒃ 2026-27−ᒧᑦ ᐅᖓᑖᓄᓪᓗ. ᑖᓐᓇ ᓯᕗᓪᓕᐅᔾᔭᐅᖏᓐᓇᕐᓂᐊᖅᐳᖅ 

ᐱᓕᕆᕝᕕᖕᒧᑦ. 

 

ᐅᖃᖃᑎᒌᖕᓂᒃᑯᑦ ᒐᕙᒪᑐᖃᒃᑯᓐᓂ ᐱᓕᕆᖃᑎᒋᕙᒃᑕᑦᑎᓐᓂᒃ, ᑐᕌᕆᔭᕗᑦ ᑕᐃᒪᐃᓕᖓᐃᓐᓇᖅᐳᖅ: ᐊᑯᓂᐅᔪᖅ 

ᑲᔪᓯᑎᑕᐅᔪᓐᓇᕐᓗᓂ ᐃᓗᐊᖅᓴᖅᑕᐅᔭᖅᑐᖅᖢᑎᒃ ᐊᐅᓪᓚᖅᐸᒃᑐᑦ ᐱᓕᕆᐊᖑᔪᒥᒃ ᓇᓗᓇᐃᖅᓯᓗᑎᒡᓗ 

ᑮᓇᐅᔭᑎᒍᑦ ᑲᒪᒋᔭᒃᓴᕆᔭᐅᔪᑦ ᑕᒪᒃᑯᓄᖓ ᐊᑐᖅᑕᐅᔭᕆᐊᓕᖕᓄᑦ ᒐᕙᒪᑐᖃᒃᑯᓐᓂ ᐱᔭᒃᓴᖃᖅᑎᑕᐅᔪᓄᑦ 

ᐱᔨᑦᑎᕋᖅᑎᓄᑦ ᒪᓕᑦᑎᐊᖁᓪᓗ ᑭᑭᑕᐅᙱᓪᓗᑎᒡᓗ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ ᒐᕙᒪᖏᑕ ᑲᒪᒋᔭᒃᓴᖏᑦ. 

 

ᐃᒃᓯᕙᐅᑖᖅ, ᐃᓱᓕᑉᐸᓪᓕᐊᓕᖅᑎᓪᓗᒍ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᓲᖑᕗᑦ ᐊᑐᐃᓐᓇᐅᑎᑦᑎᓇᓱᒃᖢᑎᒃ 

ᐊᑑᑎᖃᑦᑎᐊᖅᑐᓂᒃ, ᑲᔪᓰᓐᓇᕈᓐᓇᖅᑐᓂᒃ, ᐱᐅᔪᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᐅᑎᓂᒃ 

ᓄᓇᕗᒻᒥᐅᓄᑦ ᐱᓕᕆᐊᕆᓗᒋᓪᓗ ᐊᑭᑦᑐᖅᐸᓪᓕᐊᔪᑦ ᐊᒻᒪ ᐊᐅᓚᑦᑎᔾᔪᑎᓄᑦ ᐊᒃᓱᕉᑕᐅᔪᑦ ᑲᒪᒋᑦᑎᐊᕐᓗᒋᑦ 

ᑕᑯᒃᓴᐅᑎᑦᑎᐊᕐᓗᒋᓪᓗ. 

 

ᑖᒃᑯᐊ ᑮᓇᐅᔭᑦ ᐊᑐᖅᑐᒃᓴᑦ ᑕᑯᒃᓴᐅᑎᑦᑎᔪᑦ ᒐᕙᒪᒃᑯᑦ ᐊᖏᖅᓯᒪᓂᖏᓐᓂᑦ ᐊᑐᐃᓐᓇᐅᑎᑦᑎᑲᓐᓂᕈᒪᓪᓗᑎᒃ 

ᐱᔨᑦᑎᕋᐅᑎᓂᒃ ᓄᓇᕗᒻᒥ. ᑮᓇᐅᔭᑦ ᐊᑐᖅᑐᒃᓴᑦ ᐃᓂᑖᖅᑎᑦᑎᕗᑦ ᐱᓕᕆᕝᕕᖕᒥ ᐅᓪᓗᒥ ᐱᔭᐅᔭᕆᐊᓕᖕᓂᑦ 

ᐊᖑᒻᒪᑎᖁᓪᓗᒋᑦ ᐋᖅᑭᒃᓱᐃᕙᓪᓕᐊᓗᑎᒡᓗ ᑲᔪᓰᓐᓇᕈᓐᓇᖅᑐᒥᒃ ᐊᓯᔾᔨᖅᓴᕋᐃᙱᑦᑐᒥᒡᓗ ᐋᓐᓂᐊᖅᑐᓕᕆᔾᔪᑎᒥᒃ 

ᓯᕗᓂᒃᓴᑦᑎᓐᓄᑦ, ᓄᓇᕗᒻᒥᐅᑦ ᐊᑦᑕᕐᓇᙱᑦᑐᒥᒃ, ᓈᒻᒪᖅᑯᑦᑎᔪᒥᒃ, ᐊᑑᑎᖃᑦᑎᐊᖅᑐᒥᓪᓗ ᑲᒪᒋᔭᐅᑦᑎᐊᖁᓪᓗᒋᑦ, 

ᑕᒪᐃᓐᓂ ᐊᕕᒃᑐᖅᓯᒪᔪᓂ ᓯᓚᑖᓂᓪᓗ. 

 

ᐱᒋᐊᕈᑎᒋᖅᑲᐅᔭᒃᑲ ᐅᖃᐅᓯᒃᓴᑦ ᐃᓱᓕᑉᐳᑦ, ᖃᓄᑐᐃᓐᓇᑦᑎᐊᕐᓗ ᐊᐱᖅᑯᑎᒃᓴᖅᑕᖃᖅᐸᑦ 

ᐊᐱᖅᓱᖅᑕᐅᔪᓐᓇᖅᓯᕗᖓ ᑲᑎᒪᔨᕋᓛᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᒪᑐᐃᖅᓯᒍᑎᔅᓴᖃᕆᕚ 

ᐅᖃᐅᓯᔅᓴᓂᒃ? ᑲᔪᓯᐊᒍᓐᓇᓕᖅᑐᑎᑦ, ᒥᔅᑕ ᐳᐊᑐ.  

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᐅᖃᐅᓯᖃᕆᐊᒃᓴᖅ ᒪᑐᐃᖅᓯᔾᔪᑎᑦᑎᓐᓂᑦ 

ᐱᔾᔪᑎᓗᒋᑦ ᑲᑎᒪᔨᕋᓛᖑᔪᑦ ᐃᓅᓯᕐᒥ ᖃᓄᐃᓐᖏᑦᑎᐊᕋᓱᓐᓂᕐᒧᑦ ᕿᒥᕐᕈᓂᖃᓐᖑᓱᑦᑎᓪᓗᒋᑦ ᑐᒃᓯᕌᖑᔪᓂᑦ 

2026-2027-ᒥ ᑮᓇᐅᔭᖅᑐᕈᑎᒃᓴᖏᓐᓂᑦ ᒥᒃᓴᐅᓯᔭᐅᓯᒪᔪᓂᑦ ᐊᒻᒪᓗ 2026-2030-ᒥ ᐱᓕᕆᐊᒃᓴᓄᑦ 

ᐸᕐᓇᐅᑎᖏᓐᓂᑦ ᐱᓕᕆᕕᖓᑕ ᐋᓐᓂᐊᖅᑕᐃᓕᓕᕆᔨᒃᑯᑦ. 

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2026-2027-ᒥ ᐊᐅᓚᒍᑎᒃᓴᑦ ᐊᖅᑭᐅᒪᑎᑦᑎᒍᑎᒃᓴᓪᓗ ᐊᑐᕈᒫᕐᓂᐊᖅᑐᑦ 

$663.207 ᒥᓕᐊᓐ ᑖᓚᐅᒻᒪᑕ. ᑖᓐᓇ ᐊᖏᓂᖅᓴᐅᔪᖅ 14.2%-ᒥᑦ ᑐᒃᓯᕌᕆᔪᔭᖏᓐᓂᑦ 2025-2026-ᒥ 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. ᐃᖅᑲᓇᐃᔮᖁᑎᖏᑦ ᑖᒃᓱᒪ ᐱᓕᕆᕕᐅᔫᑉ ᐊᒥᓱᕈᕆᐊᖅᑕᐅᓂᐅᓴᔪᑦ 1,370.0−ᓂᑦ, 

2025-2026−ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᐅᖓ 1,396.0−ᓄᑦ, 2026-2027-ᒥ ᑮᓇᐅᔭᓕᕆᔾᔪᑎᒃ 

ᐊᕐᕌᒍᖓᓂ. 

 

ᒪᓕᒐᓕᐅᖅᑏᑦ ᐅᖃᐅᓯᖃᖃᑦᑕᔪᔪᑦ ᐊᒥᓱᑲᓪᓚᓐᓂᑦ ᐃᓱᒫᓗᒋᔭᒥᓂᒃ ᐃᓱᒫᓗᓇᖅᑐᓂᓪᓗ ᒥᓂᔅᑕ 

ᓴᖅᑭᔮᕋᑖᕐᓂᕆᔪᔭᖓᓂ ᑲᑎᒪᔨᕋᓛᑦ ᓵᖓᓂ. 

 

ᐅᑭᐅᒃᑯᑦ 2026-ᒥ ᐃᒃᓯᕙᓂᖃᖅᑎᓪᓗᒋᑦ, ᒪᓕᒐᓕᐅᖅᕕᒃ ᐊᖏᔪᒻᒪᑦ $99.2 ᒥᓕᐊᓐ ᑖᓚᓂᑦ ᑮᓇᐅᔭᓂᑦ 

ᐱᓕᕆᕕᖓᓄᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᐊᑐᖅᑕᐅᓂᐊᖅᑐᓂᑦ ᐊᑭᓕᐅᑕᐅᓗᑎᒃ “ᐊᒥᒐᖅᓯᓂᕐᒪᑕ ᑮᓇᐅᔭᓂᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᑦ” ᐊᒥᓱᑲᓪᓚᓐᓂ ᐱᓕᕆᓂᕆᔭᖏᓐᓂ. ᑖᒃᓱᒪ ᐱᓕᕆᕕᐅᔫᑉ 2026-2027−ᒥ 



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ $663.207 ᒥᓕᐊᓐ ᑖᓚᑦ $82.840 ᒥᓕᐊᓐ ᑖᓚᓂᑦ ᐊᖏᓂᖅᓴᐅᒻᒪᑕ 

2025-2026-ᒥ ᑮᓇᐅᔭᖅᑐᕈᑎᒃᓴᕆᔪᔭᖏᓐᓂᑦ ᒥᒃᓴᐅᓯᔭᐅᓯᒪᔪᔪᓂᑦ.  

 

ᒪᓕᒐᓕᐅᖅᑏᑦ ᐃᓕᑕᖅᓯᒻᒪᑕ ᐊᑭᑦᑐᐸᓪᓕᐊᔪᓂᑦ ᓵᓐᖓᑦᑎᒻᒪᑕ ᐋᓐᓂᐊᖅᑕᐃᓕᓕᕆᔨᒃᑯᑦ ᑕᐃᒪᐃᖁᔨᕗᓪᓗ 

ᑖᓐᓇ ᐊᖏᓪᓕᒋᐊᖅᑕᐅᓂᖓ ᑮᓇᐅᔭᑦ ᐱᑕᖃᕆᐊᖃᖅᑎᑎᔾᔮᓛᓐᖏᓪᓗᓂ ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑎᓂᑦ 

ᐊᒡᒋᖅᑐᒥ ᑮᓇᐅᔭᓕᕆᔪᑎᑦ ᐊᕐᕌᒍᖓᓂ. ᒪᓕᖓᓕᐅᖅᑏᑦ ᐃᓕᑕᖅᓯᓯᒪᒻᒥᔪᑦ ᑖᓐᓇ ᐱᓕᕆᕕᐅᔪᖅ 

ᑲᒪᒋᔭᖃᕆᐊᖃᓪᓚᕆᒻᒪᑦ ᐋᓐᓂᐊᖅᑕᐃᓕᓕᕆᔨᓂᑦ ᐊᒥᒐᖅᓯᓂᐅᔪᓂᑦ ᓄᓇᓕᓕᒫᓂ. 

 

ᑕᐃᑲᓂ ᒪᓕᒐᓕᐅᖅᕕᐅᑉ ᐃᒃᓯᕙᓂᕆᔭᖓᓂ ᒫᑦᓯ 11, 2025-ᒥ, ᒪᓕᒐᓕᐅᖅᑏᑦ ᖃᐅᔨᒃᑲᖅᑕᐅᔪᔪᑦ 

“ᐊᖏᖅᓯᒪᓂᖃᓐᖏᑉᐸᑕ ᑲᔪᓯᒋᐊᕐᓂᐊᕐᓂᕋᕐᓗᑎᒃ ᐃᑲᔪᖅᓰᑎᐊᕐᓗᑎᒃ ᓄᓇᕗᒻᒥᑦ ᐊᒻᒪᓗ ᓄᓇᕗᑦ ᐃᓄᖏᓐᓂᑦ, 

ᐋᓐᓂᐊᖅᑕᐃᓕᓕᕆᔨᒃᑯᑦ ᐊᑐᐃᓐᓇᐅᓕᕐᒪᑕ ᐊᐅᓪᓛᖅᑎᕆᓂᕐᒧᑦ ᐊᐅᓚᑕᐅᓂᖓᓂᑦ ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᕕᓕᐊᖅᑐᖅᓯᐅᑏᑦ ᐅᑎᖅᑎᑕᐅᓗᓂ ᑲᓇᑕᒥ ᓄᓇᖃᖅᑳᖅᑐᒥᓂᕐᓂᑦ ᐱᔨᑦᑎᕋᖅᑎᑯᓐᓄᑦ ᓄᓇᕗᒻᒥᐅᑕᐃᑦ 

ᐋᓐᓂᐊᕕᓕᐊᕈᓐᓇᕐᓂᖏᑦ ᓱᕐᕋᑦᑕᐅᓗᐊᓐᖏᓪᓗᑎᒃ.”  

 

ᑖᒃᓱᒪ ᐱᓕᕆᕕᐅᔫᑉ 2026-2030-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ ᐸᕐᓇᓯᒪᔭᖓ 

ᐱᓕᕆᐊᕆᓛᕐᓗᓂᐅᒃ 2026-2027-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᒻᒪᑦ “ᐱᓕᕆᖃᑎᖃᕐᓗᑎᒃ 

ᑲᓇᑕᐅᑉ ᒐᕙᒪᖓᓂᑦ ᐱᔾᔪᑎᖃᖅᑐᒥᑦ ᐊᐃᑉᐹᓂᑦ ᐱᕙᓪᓕᐊᔭᐅᓂᖓᓄᑦ ᓇᓪᓕᐅᒃᑯᒫᖃᓐᖏᑦᑐᑦ 

ᐋᓐᓂᐊᕕᓕᐊᖅᑐᖅᓯᐅᑎᖏᓐᓂᑦ ᓄᑖᕈᕆᐊᖅᓯᒐᓱᓂᕐᒥᑦ ᐱᓕᕆᓂᐅᔪᒥᑦ.” ᒪᓕᒐᓕᐅᖅᑏᑦ ᐃᑲᔪᖅᓰᔪᑦ ᒥᓂᔅᑕᐅᑉ 

ᐱᓕᕆᒐᓱᓐᓂᕆᔭᖏᓐᓂᑦ ᖃᐅᔨᒪᑎᑦᑎᒐᓱᐊᖅᑐᓂ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᒋᐊᖃᕐᓂᖏᓐᓂᑦ ᑖᒃᓱᒥᖓ. 

 

ᑖᒃᓱᒪ ᐱᓕᕆᕕᐅᔫᑉ 2026-2030-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ ᐸᕐᓇᓯᒪᔭᖓ 

ᐱᓕᕆᐊᕆᓛᕐᓗᓂᐅᒃ 2026-2027-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᒻᒪᑦ “ᓴᖅᑭᖅᓯᓂᖅ 

ᐋᓐᓂᐊᕕᓕᐊᖅᑐᓄᑦ ᐃᑲᔪᖅᓰᔨᐅᔪᓂᑦ ᑲᑎᒪᔨᕋᓛᓂᑦ ᑭᕙᓪᓕᕐᒧᑦ ᕿᓂᕐᓗᑎᒃ ᑲᑎᒪᔨᒃᓴᓂᑦ, ᓇᓗᓇᐃᖅᑕᐅᓗᑎᒃ 

ᐱᔭᒃᓴᖅᑖᕆᓯᒪᔭᖏᑦ, ᐊᒻᒪᓗ ᓯᕗᓪᓕᖅᐹᖓᓂᑦ ᑲᑎᒪᓂᖃᕐᓗᑎᒃ.” ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ 

ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᐱᓕᕆᐊᕆᔭᖏᓐᓂᑦ ᓄᑖᖑᔫᑉ ᑎᒥᐅᔫᑉ. 

 

ᑖᒃᓱᒪ ᐱᓕᕆᕕᐅᔫᑉ 2026-2030-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ ᐸᕐᓇᓯᒪᔭᖓ 

ᐱᓕᕆᐊᕆᓛᕐᓗᓂᐅᒃ 2026-2027-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᒻᒪᑦ “ᐱᔭᕇᖅᓯᓗᑎᒃ ᓄᓇᓕᓐᓂᑦ 

ᖃᓄᖅ ᐃᓱᒪᖃᖅᕕᐅᒻᒪᖔᖅ ᖃᐅᔨᒋᐊᕐᓂᐅᔪᓂᑦ ᐊᒻᒪᓗ ᑭᖑᓪᓕᐹᖅᓯᐅᑎᓂᑦ ᐅᓂᒃᑳᓕᐅᕐᓗᑎᒃ ᐱᔾᔪᑎᖃᖅᑐᒥᑦ 

ᓄᓇᓕᓐᓂ ᐋᓐᓂᐊᖃᕐᓇᖏᑦᑐᓕᕆᔨᓂᑦ ᐱᔭᐅᔭᕆᐊᓕᓐᓂᑦ ᐱᓕᕆᐊᖃᕐᓂᐅᔪᒥᑦ.” ᑐᑭᓯᑎᑦᑎᒋᐊᕈᑏᑦ 

ᓴᖅᑭᖅᑕᐅᓯᒪᔪᑦ ᑖᒃᓱᒧᖓ ᐱᓕᕆᕕᐅᔪᒧᑦ ᓇᓗᓇᐃᖅᑐᐃᓯᒪᔪᑦ ᑖᓐᓇ ᐱᓕᕆᓂᖅ ᐱᒋᐊᖅᓯᒪᓕᕐᒪᑦ ᐊᕐᕕᐊᓂ, 

ᐃᒡᓗᓕᖕᒥ ᐊᒻᒪᓗ ᑕᓗᕐᔪᐊᕐᒥ. ᒪᓕᒐᓕᐅᖅᑏᑦ ᓂᕆᐅᑦᑎᐊᖅᐳᑦ ᑭᖑᓪᓕᐹᖅᓯᐅᑎᖏᑦ ᐅᓂᒃᑳᓕᐊᒥᓃᑦ 

ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᓛᕐᓂᖏᓐᓄᑦ. 

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2026-2027-ᒥ ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᓇᓗᓇᐃᖅᓯᓯᒪᒻᒪᑕ 

ᐃᖅᑲᓇᐃᔮᖁᑎᖏᑦ ᐊᖏᕐᕋᒥ, ᓄᓇᓕᓐᓂ ᐊᒻᒪᓗ ᐊᑯᓂ ᐸᖅᑭᔭᐅᕕᓐᓂ ᐊᒡᒍᑐᖅᓯᒪᓂᖓᓂ 

ᐊᒥᓱᕈᕆᐊᖅᑕᐅᓂᐅᓴᒻᒪᑕ 151.0-ᓂᑦ 2025-2026-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ, ᑕᒪᐅᖓ 164.0-ᓄᑦ 

ᐃᖅᑲᓇᐃᔮᓄᑦ 2026-2027-ᒥ ᑮᓇᐅᔭᓕᕆᔾᔪᑎᑦ ᐊᕐᕋᒍᖓᓂ. 

 

ᓄᓇᕗᒻᒥ ᓯᓚᑦᑐᓴᖅᕕᐅᑉ 2026-2030-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ 

ᐸᕐᓇᓯᒪᔭᖓ ᐱᓕᕆᐊᕆᓛᕐᓗᓂᐅᒃ 2026-2027-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᒻᒪᑦ 

“ᓯᐊᒻᒪᒋᐊᖅᑕᐅᓗᓂ ᐃᓕᓐᓂᐊᑎᑦᑎᓂᐅᕙᑦᑐᖅ ᐋᓐᓂᐊᓕᓐᓄᑦ ᐃᑲᔪᖅᑎᒃᓴᓂᑦ ᐃᓕᑕᕆᔭᐅᔾᔪᑎᑖᖅᕕᐅᓲᓂᑦ 

ᒪᕐᕉᓐᓄᑦ ᓄᓇᓖᓐᓄᑦ, ᐱᑕᖃᖅᑎᑦᑎᓗᑎᒃ ᐃᓕᖁᓯᕐᓄᑦ ᑐᕌᖓᔪᓂᑦ, ᓄᓇᓕᓐᓂ ᑐᓐᖓᕕᖃᖅᑐᓂᑦ 

ᐱᓕᒻᒪᒃᓴᐃᓂᐅᔪᓂᑦ.”  

 

ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᐋᓐᓂᐊᖅᑕᐃᓕᓕᕆᔨᒃᑯᓐᓂᑦ ᐱᓕᕆᖃᑎᖃᖁᔭᐅᓪᓗᓂ ᖃᓂᒃᓴᕐᓗᓂ ᓄᓇᕗᑦ 

ᓯᓚᑦᑐᓴᖅᕕᒻᒥᑦ ᐱᓕᕆᑎᓪᓗᒍ ᐱᕙᓪᓕᐊᑎᑦᑎᓂᕐᒥᑦ ᓴᖅᑭᖅᓯᓂᕐᒥᓪᓗ ᐃᓕᓐᓂᐊᕋᒃᓴᐅᔪᓂᑦ 



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔪᕈᓐᓂᑎᑦᑎᒐᔭᖅᑐᓂᑦ ᓄᓇᕗᒻᒥᐅᑕᕐᓂᑦ ᐃᓕᓐᓂᐊᕆᐊᓕᖏᓐᓂᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ 

ᐃᓕᑕᕆᔭᐅᔾᔪᑎᑖᖅᑎᑕᐅᓗᑎᓪᓗ ᐃᖅᑲᓇᐃᔮᖅᑖᕋᓱᐊᕈᓐᓇᓛᕐᒪᑕ ᒐᕙᒪᒃᑯᑦ ᓄᑖᖁᑎᖏᓐᓂ ᐸᖅᑭᑦᑎᕕᐅᔪᓂ 

ᑲᖏᖅᖠᓂᕐᒥ, ᐃᖃᓗᑦᑑᑦᑎᐊᒥ ᐊᒻᒪᓗ ᐃᖃᓗᓐᓂ, ᐊᒻᒪᓗᑦᑕᐅᖅ ᓄᑖᖑᔪᒥ ᐊᖅᑯᓴᕆᐊᖅ ᒪᒥᓴᖅᕕᒻᒥ. 

 

ᑖᒃᓱᒪ ᐱᓕᕆᕕᐅᔫᑉ 2026-2030-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐸᕐᓇᒻᒪᑕᒎᖅ 

ᐱᓕᕆᐊᖃᓛᕐᓂᕐᒥᓄᑦ ᐊᒥᓱᑲᓪᓚᓐᓂᑦ ᐱᖁᔭᒃᓴᕐᓂᑦ ᐊᒡᒋᖅᑐᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ, ᐱᖃᓯᐅᔾᔨᓗᑎᒃ 

ᐱᕙᓪᓕᐊᑎᑕᐅᓂᖏᓐᓂᑦ ᓄᑖᖑᔪᑦ ᒪᓕᒐᐃᑦ ᐊᑖᓂ ᐋᓐᓂᐊᕕᓕᐊᖅᑐᖅᓯᐅᑎᓂᑦ ᓇᓪᓕᐅᒃᑯᒫᓂᑦ ᐊᒻᒪᓗ 

ᐊᓐᓂᐊᖅᑕᐃᓕᓕᕆᓂᕐᒥ ᐃᓄᓕᕆᓂᕐᒥᓗ ᐊᐅᓚᑦᑎᓂᕐᒧᑦ ᐱᖁᔭᕐᔪᐊᖓᒍᑦ, ᐃᓱᒪᓕᕆᓂᕐᒧᑦ ᐱᖁᔭᕐᔪᐊᖓᒍᑦ, 

ᐊᒻᒪᓗ ᐃᓅᓕᓴᐅᑎᓕᕆᓂᕐᒧᑦ ᐱᖁᔭᕐᔪᐊᖓᒍᑦ. 

 

ᑕᐃᒃᑯᐊ 2023-2024-ᒥ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓂᖏᑦ ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᓇᓗᓇᐃᖅᓯᓯᒪᔪᒻᒪᑕ ᑖᓐᓇᒎᖅ “ᓄᓇᕗᑦ ᑲᓇᑕᒥ ᐊᐃᑉᐸᕆᔭᐅᓕᕐᒪᑦ 

ᒪᕐᕈᐃᓐᓇᐅᔫᓐᓄᑦ ᒐᕙᒪᖃᖅᕕᐅᔫᓐᓄᑦ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᖃᓐᖏᑦᑐᑐᐊᖑᔫᓐᓄᒃ 

ᐋᓐᓂᐊᖅᑕᐃᓕᓕᕆᓂᕐᒧᑦ.”  

 

ᑖᒃᓱᒪ ᐱᓕᕆᕕᐅᔫᑉ 2026-2030-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ ᐸᕐᓇᓯᒪᔭᖓ 

ᐱᓕᕆᐊᕆᓛᕐᓗᓂᐅᒃ 2026-2027-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᒻᒪᑦ ᐱᔭᕇᖅᓯᓗᑎᒃ ᐊᑐᐊᒐᒃᓴᓂᑦ 

ᓇᓖᕌᕋᒃᓴᓂᑦ ᑐᕌᖓᔪᓂᑦ ᐋᓐᓂᐊᖅᑕᐃᓕᓕᕆᓂᕐᒥ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᒃᓴᕐᓂᑦ.” ᒪᓕᒐᓕᐅᖅᑏᑦ 

ᓂᕆᐅᑦᑎᐊᓂᐊᖅᐳᑦ ᓴᖅᑭᖅᑕᐅᓛᕐᓂᖓᓂᑦ ᐱᖁᔭᒃᓴᐅᔪᖅ ᑖᓐᓇ ᒪᓐᓇ ᒪᓕᒐᓕᐅᖅᕕᒃ ᐊᑕᑎᓪᓗᒍ. 

 

ᒐᕙᒪᒃᑯᑦ ᓄᓇᕗᒻᒥ ᐃᒥᕋᒃᓴᐅᔪᓂᑦ ᐃᒥᖃᖅᑎᑦᑎᓂᕐᒧᑦ ᑐᑭᒧᐊᒍᑎᖏᑕ ᐋᖅᑭᑎᖅᑕᐅᓯᒪᓂᖓ ᒪᓕᒐᓕᐅᖅᕕᒻᒧᑦ 

ᓴᖅᑭᖅᑕᐅᔪᒻᒪᑕ ᒪᐃ 29, 2023-ᒥ. ᓇᓗᓇᐃᖅᓯᓯᒪᔪᔪᑦ “ᐊᒡᒋᖅᑐᑦ ᒪᓕᒐᕐᓂᑦ ᐊᓯᕈᐃᓂᐅᓛᖅᑐᑦ ᓄᓇᕗᒻᒥ 

ᓂᕆᐅᒋᔭᐅᒻᒪᑕ ᓴᖅᑭᔮᖅᑎᑦᑎᓛᖅᑐᒋᔭᐅᓪᓗᑎᒃ ᑲᓇᑕᐅᑉ ᖃᓄᐃᓐᖏᑦᑎᐊᕋᓱᐊᕐᓗᑎᒃ ᐊᑐᐊᒐᒃᓴᖏᓐᓂᑦ 

ᑐᕌᖓᔪᓂᑦ ᑲᓇᑕᒥ ᐃᒥᖅᑕᐅᓲᓄᑦ ᐃᒥᕐᓄᑦ ᐱᐅᑎᑦᑎᔾᔪᑏᑦ … ᐊᑕᖏᐸᓗᓪᓗᑎᒃ ᓄᓇᕗᒻᒥ ᐃᒥᓕᕆᕖᑦ 

ᓄᑖᕈᕆᐊᖅᑕᐅᒋᐊᖃᓛᖅᑐᑦ ᐅᕝᕙᓘᓐᓃᑦ ᐊᓯᓂᑦᑕᐅᓗᑎᒃ ᐊᑖᒍᑦ ᓄᑖᑦ ᒪᓕᒐᐃᑦ ᓂᕆᐅᒋᔭᐅᔪᑦ.”  

 

ᐱᓕᕆᕕᖓᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ 

ᓯᕗᓪᓕᐅᑎᓐᓂᐊᖅᑕᖏᓐᓄᑦ 2026-2027-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᒻᒪᑦ “ᐱᔭᕇᖅᓯᓂᖅ ᓄᓇᓖᑦ 

ᒐᕙᒪᕋᓛᖏᑕ ᐃᒥᖅᑕᐅᓲᓄᑦ ᐃᒥᕐᓄᑦ ᒪᓕᒐᖏᓐᓂᑦ.” ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᐱᓕᕆᕕᖓᓂᑦ 

ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ, ᐋᓐᓂᐊᖅᑕᐃᓕᓕᕆᔨᒃᑯᑦ ᐊᒻᒪᓗ ᓄᓇᓕᓐᓂᑦ ᐱᔨᑦᑎᕋᖅᑎᒃᑯᑦ 

ᖃᓂᒌᓪᓗᑎᒃ ᐱᓕᕆᐊᖃᖁᔭᐅᓪᓗᑎᒃ ᑖᒃᓱᒥᖓ ᐱᒋᐊᖅᑎᑕᐅᓯᒪᔪᒥᑦ. 

 

ᑕᐃᑲᓂ ᓯᑎᐱᕆ 2025-ᒥ ᓄᖅᑲᓛᓕᖅᑎᓪᓗᒋᑦ ᐃᒃᓯᕙᓱᖓᐅᑎᓕᖅᑎᓪᓗᒋᑦ, ᒪᓕᒐᓕᐅᖅᕕᒃ ᐊᖏᖅᓯᔪᒻᒪᑦ $5.0 

ᒥᓕᐊᓐ ᑖᓚᓂᑦ ᑮᓇᐅᔭᓂᑦ ᐃᓚᒋᐊᖅᓯᔾᔪᑎᓂᑦ ᐃᒪᐃᒍᓐᓇᓂᐊᕐᒪᑕ “ᓱᒃᑲᓕᒋᐊᖅᑎᑦᑎᓗᑎᒃ ᐱᓕᕆᔾᔪᑎᑦ 

ᐱᐅᓯᕚᓪᓕᖅᑎᑕᐅᓂᖏᓐᓂᑦ ᐊᒻᒪᓗ ᐱᓕᕆᒋᐊᕈᓐᓇᓂᖅᓴᕈᕐᓗᑎᒃ ᐊᑑᑎᖃᑦᑎᐊᑐᒃᑯᑦ ᐃᒻᒥᓃᖅᑐᖃᕋᐃᑉᐸᑦ 

ᐊᒻᒪᓗ ᐊᐅᓚᔾᔭᐃᓗᑎᒃ ᐊᐅᓚᔾᔭᒋᐊᖅᑕᐅᖁᔭᐅᓯᒪᔪᓂᑦ ᐃᓗᐊᓂ ᐃᓅᓯᕗᑦ ᐊᓐᓂᓇᖅᑐᖅ 2024-2029-ᒥ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐊᐅᓚᔾᔭᐃᒋᐊᕈᑎᖏᓐᓂ ᐸᕐᓇᐅᑎᓂ.”  

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2026-2027-ᒥ ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᓇᓗᓇᐃᖅᓯᓯᒪᒻᒪᑕ 

ᖃᑦᑎᐅᓂᖏᑦ ᐃᖅᑲᓇᐃᔮᖁᑎᖏᑕ ᐃᓱᒪᓕᕆᓂᕐᒥ ᐊᔪᓕᕈᑎᖃᖅᓯᒪᔪᓕᕆᓂᕐᒥᓗ ᖃᑦᑏᓐᓇᕈᕆᐊᖅᑕᐅᓂᐅᓴᒻᒪᑕ 

113.7-ᓂᑦ 2025-2026-ᒥ ᑮᓇᐅᔭᓕᕆᔾᔪᑎᑦ ᐊᕐᕋᒍᖓᓂ ᑕᒪᐅᖓ 121.7-ᓄᑦ 2026-2027-ᒥ 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. ᒪᓕᒐᓕᐅᖅᑏᑦ ᓂᕆᐅᑦᑎᐊᖅᐳᑦ ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ 

ᐊᑐᓕᖅᑎᑕᐅᕙᓕᐊᑎᓪᓗᒍ ᐊᐅᓚᔾᔭᐃᒋᐊᕈᑎ ᐸᕐᓇᐅᑎ.  

 

ᑖᒃᓱᒪ ᐱᓕᕆᕕᐅᔫᑉ 2026-2030-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᒪᕐᕉᒎᖅ ᐸᕐᓇᓯᒪᔭᖏᑦ 

ᐱᓕᕆᐊᖑᓛᕐᓗᑎᒃ 2026-2027-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᐅᑯᐊᖑᒻᒪᑎᒃ “ᐱᔭᕇᖅᓯᓗᑎᒃ 

ᐊᑐᓕᖅᑎᑕᐅᓂᖓᓂᑦ ᐃᖅᑐᒃᑯᑦ ᑳᓐᓱᖃᖅᑐᖃᕐᒪᖔᖅ ᖃᐅᔨᓴᕐᓂᐅᔪᓂᑦ ᓄᓇᓕᓕᒫᖏᓐᓂ ᓄᓇᕗᑦ” ᐊᒻᒪᓗ 

“ᐱᕙᓪᓕᐊᑎᑦᑎᓗᑎᒃ ᐊᑐᓕᖅᑎᑦᑎᕙᓪᓕᐊᓕᕐᓗᑎᒃ ᐆᑦᑐᕋᐅᑎᐅᔪᒥᑦ ᐳᕙᒃᑯᑦ ᑳᓐᓱᖃᖅᑐᖃᕐᒪᖔᖅ 

ᖃᐅᔨᓴᕐᓂᐅᔪᓂᑦ ᐃᖃᓗᓐᓂ.” ᒪᓕᒐᓕᐅᖅᑏᑦ ᐃᑲᔪᖅᓰᔪᑦ ᐱᓕᕆᕕᐅᔪᒥᑦ ᓯᐊᒻᒪᐃᒋᐊᕋᓱᐊᖅᑎᓪᓗᒋᑦ 

ᑲᓐᓱᖃᖅᑐᖃᕐᒪᖔᖅ ᖃᐅᔨᓴᕐᓂᐅᔪᓂᑦ ᐊᒥᓲᓂᖅᐹᖑᔪᓐᓇᖅᑐᓄᑦ ᓄᓇᓕᓐᓄᑦ ᓄᓇᕗᒻᒥ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 2026-2027−ᒥ ᑮᓇᐅᔭᖅᑐᕈᑎᒃᓴᖏᑦ 

ᒥᒃᓴᐅᓯᔭᐅᓯᒪᔪᑦ ᐊᒻᒪᓗ 2026-2030-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐱᓕᕆᕕᖓᑕ ᐋᓐᓂᐊᖅᑕᐃᓕᓕᕆᔨᒃᑯᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᐊᑐ. ᑲᔪᓯᒋᐊᓚᐅᙱᓂᑦᑎᓐᓂ ᐊᐱᖅᑯᑎᓄᑦ 

ᐅᖃᐅᓯᔅᓴᑐᐃᓐᓇᓕᖅᑕᖃᖅᑲ? ᑕᑯᙱᓐᓇᒪ. ᒫᓐᓇ ᒪᒃᐱᖅᑐᒐᖓᑎᒍᑦ ᕿᒥᕐᕈᓕᕐᓚᕗᑦ 2026-2027-ᒧᑦ 

ᑮᓇᐅᔭᖅᑐᕈᑎᔅᓴᐃᑦ ᐱᒋᐊᕐᕕᖃᕐᓗᑕ ᕼ-4.  

 

ᒫᓐᓇ ᐋᓐᓂᐊᖅᑕᐃᑕᓕᓕᕆᔨᒃᑯᑦ ᐊᖏᔪᖅᑳᖃᕐᕕᖓ ᕿᒥᕐᕈᙳᓱᓕᕋᑦᑎᒍ.  

 

ᑲᑎᓪᓗᒋᑦ ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ $191,606,000. ᒪᓕᒐᓕᐅᖅᑏᑦ ᐊᐱᖅᑯᑎᔅᓴᖃᖅᑳᑦ ᑖᔅᓱᒧᖓ? 

ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᑎᑦᑎᔩᑦ ᑐᔅᓯᕋᖏᑦ 2026-2027-ᒧᑦ 

ᑮᓇᐅᔭᖅᑐᕈᑎᔅᓴᐃᑦ ᐅᖃᖅᓯᒪᒻᒪᑕ ᐊᖏᔪᖅᑳᖃᕐᕕᖓᑕ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᐊᑭᒋᑎᓲᖏᑦ 

ᐊᑭᓕᖅᑕᐅᒋᐊᖅᑎᓲᖏᑦ $94.284-ᒥᓕᐊᓐᖑᓐᓂᕐᖓᑕ 2025-2026 ᑕᑉᐸᐅᖓᖅᑕᐅᒍᒪᓪᓗᑎ $112.384-

ᒥᓕᐊᓂᑦ 2026-2027-ᒥ. ᑖᓐᓇ ᐊᖏᓪᓕᒋᐊᕆᒐᓱᓐᓂᐅᒻᒪᑦ 19.1%-ᒥᑦ. ᓱᒻᒪᓄᓇ ᑕᐃᒪᓐᓇ 

ᐊᖏᓪᓕᒋᐊᖅᑕᐅᒐᓱᑉᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓘᓐᓇᖓ ᐊᖏᓪᓕᒋᐊᖅᑐᖅ $23.8-

ᒥᓕᐊᓐ ᐊᖏᔪᖅᑳᖃᕐᕕᖓᓄᑦ. ᐊᑭᑦᑐᐸᓪᓕᐊᔪᐃᑦ ᐱᔾᔪᑎᒋᓪᓗᒋᑦ ᐊᒻᒪᓗ ᑮᓇᐅᔭᐃᑦ ᐃᓕᐅᖅᑲᖅᑕᐅᔪᑦ 

ᐊᖏᖃᑎᒌᒍᑎᑎᒍᓪᓗ. ᓄᓇᕗᑦ ᓯᓚᑖᓂ ᐋᓐᓂᐊᕕᓕᐊᖃᑦᑕᖅᑐᓄᑦ ᓘᑦᑖᓪᓗ ᐊᑭᖏᓐᓄᑦ ᖁᕝᕙᕆᐊᖅᓯᒪᒻᒪᑕ. 

ᐱᔨᑦᑎᕋᐅᑎᖃᑦᑕᑐᓪᓗ ᐊᓯᖏᑦ ᖁᕝᕙᕆᐊᖅᓯᒪᒋᓪᓗᒋᑦ ᑕᒫᓂ $4.5-ᒥᓕᐊᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᑲᑎᒪᑐᐃᓐᓇᓕᕋᐃᒐᑦᑕ ᓂᑯᕕᖃᑦᑕᕆᐊᖃᙱᑦᑐᓯ 

ᐅᖃᓕᕋᐃᒍᒡᓯ. ᐊᐱᖅᑯᑎᔅᓴᓕᑦᑕᖃᒃᑲᓂᖅᑲ ᐊᖏᔪᖅᑳᖃᕐᕕᖓᓄᑦ? ᒥᔅᑕ ᐊᑕᒍᑦᑖᓗᒃ.  

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓪᓕᐅᒃᑯᒫᑦ 

ᐋᖅᑭᒋᐊᖅᑕᐅᔪᒪᓚᐅᕐᒪᑕ ᐊᒻᒪᓗ ᑲᒥᓯᓇᒧᑦ ᐊᖏᖅᑕᐅᓚᐅᖅᓯᒪᓪᓗᑎᑦ ᓯᑎᕝᕙ 18, 2025-ᒥ. ᐱᓕᕆᕕᓯ 2026-

2030 ᐳᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ ᐊᐅᓚᔾᔭᐃᓂᐊᖅᓯᒪᔪᒡᒎᖅ 2026-2027-ᒥ 

ᐅᖃᖃᑎᖃᕐᓗᑎᑦ ᓄᓇᕗᑦ ᑐᙵᕕᒃᑯᓐᓂ ᐊᒃᑐᖅᑕᐅᓯᒪᔪᓂᑦ ᐊᒻᒪᓗ ᑕᐃᒪᐃᑦᑐᓕᕆᔨᐅᔪᓂᑦ ᐱᔾᔪᑎᒋᓪᓗᒋᑦ 

ᓄᓇᕗᒻᒥᐅᑦ ᐋᓂᐊᕕᓐᓄᑦ ᓇᓪᓕᐅᒃᑯᒫᑦ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᐊᓪᓚᕕᓕᕆᓂᕐᒧᑦ ᐱᖁᔭᕐᔪᐊᖅ.  

 

ᑖᒃᑯᐊ ᓄᑖᑦ ᒪᓕᒐᑦ ᑖᒃᑯᑎᒎᓈᖅᑐᑦ ᖃᖓ ᐱᔭᕇᖅᑕᐅᓛᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᑦᑖᓗᒃ. ᒥᔅ ᐳᕉᔅᑐ.  

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐅᖃᓪᓚᖃᑎᖃᖅᐸᓪᓕᐊᔪᒍᑦ ᒫᓐᓇ 

ᐊᒻᒪᓗ 2027-ᒥ ᑖᒃᑯᐊ ᐃᓱᓕᑦᑕᕐᕕᖏᑦ ᑎᑭᓛᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᓪᓗᑦᑎᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᖁᓘᓚᐅᖅᑐᖅ ᐅᑭᐅᖅᓯᕐᒥᒃ ᑲᑎᒪᕐᔪᐊᖅᑎᓪᓗᑕ 

$99.2-ᒥᓕᐊᓐ ᑮᓇᐅᔭᓂᑦ ᐊᖏᖅᓯᓚᐅᖅᓯᒪᒻᒪᑕ ᑮᓇᐅᔭᑦ ᐃᓚᒋᐊᕈᑎᖏᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. 

ᐅᖃᐅᓯᕆᓂᐊᖅᖢᒋᑦ ᑕᐃᒃᑯᐊ ᐊᑭᓕᒃᓴᖅᑖᕆᓚᐅᖅᑕᖏᑦ 2025-2026 ᐊᕐᕌᒍᐊᓂ. 

 

2026-2027 ᐊᑐᕈᒫᕐᓂᐊᖅᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 14.2%-ᒥᑦ ᐊᑭᑦᑐᕆᐊᓚᐅᕐᒪᑕ, ᖃᓄᑎᒋ 

ᓇᓗᖅᑯᑎᙱᑎᒋᕕᑦ ᑖᒃᑯᐊ ᐃᓚᒋᐊᖅᑕᐅᑲᓐᓂᕐᓂᐊᕐᒪᖔᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐊᒡᒋᖅᑐᒥ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᖃᐅᓯᕆᓚᐅᖅᓯᒪᔭᕗᑦ ᑭᖑᓂᑦᑎᓐᓂ 

ᑕᐃᒃᑯᐊ ᑮᓇᐅᔭᑦ ᐃᓚᒋᐊᖅᑕᐅᑲᓐᓂᖅᐸᑦ ᑮᓇᐅᔭᖅᑐᕐᓂᐊᕋᓱᒋᔭᕗᑦ ᑖᒃᑯᐊ ᓇᓕᖅᑯᓐᓂᖅᓴᐅᓂᐊᖅᑕᕗᑦ. ᑖᒃᑯᐊ 

ᑮᓇᐅᔭᓕᕆᔾᔪᑎᖏᑦ ᐃᓚᒋᐊᒃᑲᓐᓂᕆᐊᖃᔾᔮᖅᑐᒃᓴᐅᖏᑦᑐᑦ ᑭᓯᐊᓂ ᑕᒪᓐᓇ ᑕᐃᒪᐃᓕᖓᔪᖅ, ᒪᑯᐊ ᐃᕐᖐᕐᓇᖅ 

ᓴᖅᑭᖅᑐᑦ ᑲᒪᒋᔭᕆᐊᖃᕋᑦᑎᒃᑯᑦ. ᓯᕗᓂᒃᓴᑦᑎᓐᓂ ᑮᓇᐅᔭᑦ ᐃᓚᒋᐊᕈᑎᓂᒃ ᐊᖏᔪᐊᓗᓐᓂᑦ 

ᐱᖃᑦᑕᕈᒪᔪᓐᓃᓛᖅᑐᒍᑦ. 

 

ᐱᒋᐊᓕᓵᖅᑲᐅᑎᓪᓗᑕ ᑕᐃᒃᑯᐊ ᑮᓇᐅᔭᑦ ᐊᒥᒐᖅᐸᒌᓚᐅᖅᓯᒪᒻᒪᑕ ᑕᐃᒪᐃᑦᑑᓂᖓᓄᓪᓗ ᑮᓇᐅᔭᑦ ᐃᓚᒋᐊᕈᑎᓂ 

ᑐᒃᓯᕋᕆᐊᖃᖃᑦᑕᓚᐅᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᐊᓯᖏᑦ ᐊᐱᖅᑯᑎᒃᓴᐃᑦ. ᐱᑕᖃᖏᒻᒪᑦ. ᐊᖏᖅᐱᑖ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᑦᑕᕐᕖᑦ, ᐊᐅᓚᔾᔪᑏᑦ ᒪᑭᒪᐅᑏᑦ, $191,606,000? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᖅᑐᒐ H-5, ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᐅᓚᔾᔪᑏᑦ. ᐊᐱᖅᑯᑎᒃᓴᖅᑕᖃᖅᐹ? 

$220,397,000. ᒥᔅᑕ ᑲᐅᑐᖅ. 

 

ᑲᐅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ 2026-2030 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐅᖃᖅᓯᒪᒻᒪᑕ ᐊᐅᓚᔾᔭᒃᑕᐅᓂᐊᖅᑐᑦ 2026-2027-ᒥ, ᑖᒃᑯᐊ ᖃᖓ ᐱᔭᕇᖅᑕᐅᓛᖅᐸᑦ ᑖᒃᑯᐊ ᐱᖁᔭᒃᓴᑦ 

ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᓕᒐᐃᑦ ᐊᖏᖅᑕᐅᓚᐅᖅᑐᑦ 2025-ᒥ 

ᐊᒻᒪ ᐱᒋᐊᓛᖅᑐᑦ ᑕᒪᑐᒪᓂ ᐊᐅᔭᕐᒥ ᐊᒡᒋᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᐊᓯᖏᑦ ᐊᐱᖅᑯᑎᒃᓴᐃᑦ. ᒍᐊᑕᓐ ᐊᐱᖅᑯᑎᒃᓴᖃᒃᑲᓐᓂᕋᕖᑦ?  

 

ᑲᐅᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᐳᓘ 2026-ᖑᑎᓪᓗᒍ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑳᓐᑐᕌᒃᓴᓂᑦ 

ᑐᒃᓯᕌᖃᓚᐅᖅᓯᒪᖕᒪᑕ ᐄᔭᒐᓕᕆᓂᕐᒧᑦ ᐱᔨᑦᑎᕈᑏᑦ ᐱᓪᓗᒋᑦ ᐊᒻᒪᓗ ᐄᔭᒐᕐᓄᑦ ᑐᓴᐅᒪᔾᔪᑏᑦ ᐱᔨᑦᑎᕈᑎᓂᒃ. 

ᖃᓄᖅ ᑕᒪᒃᑯᐊ ᐱᒋᐊᖅᑕᐅᓂᐊᖅᑐᑦ ᐱᐅᓯᕚᓪᓕᖅᑎᑦᑎᓂᐊᖅᐸᑦ ᐃᓅᓕᓴᖅᑕᐅᔭᕆᐊᖃᖅᑐᓄᑦ ᐱᔨᑦᑎᕈᑏᑦ 

ᓄᓇᕗᒻᒥ ᓄᓇᓕᓐᓂ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

40 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᑯᓇᓵᕋᒃᑯ. ᐃᒃᓯᕙᐅᑖᖅ, ᑖᓐᓇ 

ᑐᖏᓕᕋ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᔅ ᕼᐊᓐᑦ. 

 

ᕼᐋᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᖕᓂ. ᑕᒪᒃᑯᐊ ᐱᔨᑦᑎᕈᑏᑦ 

ᐋᖅᑭᒃᓱᖅᑕᐅᓯᒪᔪᑦ ᐱᐅᓯᒃᑲᓐᓂᖁᓪᓗᒋᑦ ᐃᑲᔪᖅᓲᑎᒋᖃᑦᑕᖅᑕᕗᑦ ᐋᓐᓂᐊᕕᖕᒥ ᓄᓇᓕᖕᓂ.  

 

ᑖᒃᑯᐊ ᐊᑐᓕᖅᐸᑕ ᐅᖃᖃᑎᒌᖕᓂᖅ ᐊᑐᓛᖅᑕᕗᑦ ᐊᒻᒪ ᐃᓕᓐᓂᐊᖅᑎᑦᑎᓗᑕ ᐄᔭᒐᐃᑦ ᑕᒪᒃᑯᐊ ᐃᔾᔪᑎᒋᓪᓗᒋᑦ. 

ᓲᕐᓗ ᐊᖏᕐᕋᒥ ᐱᔨᑦᑎᕐᓃᑦ ᑕᒪᒃᑯᐊᖑᓂᐊᕐᒪᑕ ᐊᒻᒪᓗ ᑕᒪᒃᑯᐊ ᐱᔨᑦᑎᕈᑏᑦ ᒪᓕᒃᓯᒪᓕᕐᓗᒋᑦ ᑲᓇᑕᒥᐅᑕᐅᑉ 

ᐊᑐᖃᑦᑕᖅᑕᖏᑦ ᐊᔾᔨᒋᐸᓗᓕᕐᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐊᓐᑦ. ᒥᔅᑕ ᑲᐅᑐᒃ, ᑕᐃᒫᖅᑮᑦ? ᐊᑏᓗ. 

 

ᑲᐅᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ 2026-2030 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐅᖃᖅᓯᒪᖕᒪᑦ ᐊᐅᓚᔾᔭᒃᑕᐅᓂᐊᖅᑐᑦ 2026-2027, ᐋᖅᑭᒃᓯᓪᓗᑎᒃ ᐃᓅᓕᓴᖅᑕᐅᖃᑦᑕᖅᑐᑦ ᐃᑲᔪᖅᑐᖏᑦᑕ 

ᑲᑎᒪᔨᕋᓛᖏᑦ ᑭᕙᓪᓕᕐᒥ. ᑲᑎᒪᔨᑖᕐᓗᑎᒃ ᖃᓄᐃᑦᑐᓂᒃ ᒪᓕᒐᓂᒃ ᒪᓕᒐᖃᕐᓂᐊᕐᒪᖔᑦ ᐊᒻᒪᓗ ᓯᕗᓪᓕᐅᖅᐹᒥᒃ 

ᑲᑎᒪᓗᑕ? ᖃᓄᖅ ᑖᒃᑯᐊ ᑲᑎᒪᔨᐅᓂᐊᖅᑐᑦ ᓂᕈᐊᖅᑕᐅᓂᐊᖅᐸᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑲᑎᒪᔨᕋᓛᓄᑦ ᐃᓕᓂᐊᖅᑐᑦ 

ᓇᓗᓇᐃᖅᐸᓪᓕᐊᓂᐊᖅᑕᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ, ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ 2026-2030 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐅᖃᖅᓯᒪᖕᒪᑕ ᐊᐅᓚᔾᔭᒃᑕᐅᓂᐊᖅᑐᑦ 2026-2027-ᒥ ᓄᓇᓕᖕᓂ ᐅᖃᖃᑎᖃᕐᓗᑎᒃ ᐊᒻᒪᓗ 

ᑭᖑᓪᓕᖅᐹᖅᓯᐅᑎᓂᒃ ᐅᓂᒃᑳᓂᒃ ᓴᖅᑭᑦᑎᓗᑎᒃ ᑭᓱᓂᑦ ᑭᙴᒪᖕᒪᖔᑦ ᓄᓇᓕᓐᓂ ᐋᓐᓂᐊᖃᕐᓇᖏᑦᑐᓕᕆᓂᖅ 

ᐱᓪᓗᒍ. ᐊᒻᒪᓗ ᐅᖃᖅᓯᒪᖕᒥᔪᑦ ᐱᒋᐊᖅᓯᒪᓕᖅᑐᒡᒎᖅ ᐊᕐᕕᐊᑦ, ᐃᒡᓗᓕᒃ, ᑕᓗᕐᔪᐊᕐᒥᓗ, ᐊᓯᖏᑦ ᓄᓇᓖᑦ ᖃᖓ 

ᐅᖃᖃᑎᒋᔭᐅᓂᐊᖅᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᒋᐊᖅᑕᐅᓚᐅᖅᓯᒪᔪᖅ ᓯᕗᓂᑦᑎᓐᓂ, 

ᑭᖑᓂᑦᑎᓐᓂ ᐃᓱᒪᓕᐅᕐᓂᐊᖅᑐᒍᑦ ᐊᓯᖏᓐᓂᑦ ᓄᓇᓕᖕᓂ ᐅᖃᓪᓚᖃᑎᖃᕐᓂᐊᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᑕᐃᒃᑯᐊ ᑭᖑᓪᓕᖅᐹᖅᓯᐅᑏᑦ 

ᐅᓂᒃᑳᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓛᑉᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᒫᓐᓇ ᒪᓕᒐᓕᕆᕕᖕᒧᑦ 

ᓴᖅᑭᔾᔮᖏᑕᕗᑦ ᐊᑯᓐᓂᖅᓱᖅᑐᑦ ᑕᐃᒃᑯᐊ ᕿᒥᕐᕈᓇᒃᑕᐅᖕᒪᑕ ᒫᓐᓇ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒥᔅᑕ ᖃᑉᓗᒃᓯᐊᖅ. 

 

ᖃᑉᓗᒃᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᔭᒃᓴᖅᑖᕆᔭᐅᓯᒪᒧᑦ ᐱᓕᕆᕕᔅᓯᓐᓂᑦ ᑎᑎᕋᕐᕕᖏᑦ, 

ᖃᓄᐃᑦᑐᓂᒃ ᐃᖅᑲᓇᐃᔮᖃᕐᓂᐊᖅᐸᑦ ᑲᑎᒪᔨᕋᓛᑦ ᐊᒻᒪᓗ ᖃᓄᖅ ᐊᔾᔨᒋᙱᑎᒋᐊᓂᖅᐸᖏᑦ ᑕᐃᒃᑯᐊ 

ᐃᓅᓕᓴᖅᑕᐅᖃᑦᑕᖅᑐᑦ ᐅᕐᓂᓪᓗᒃᕕᐅᖃᑦᑕᖅᑐᑦ ᑎᑎᕋᕐᕕᖓ ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔨᖃᓛᑯᓗᐃᑦ 

ᖃᐅᔨᒪᔨᑕᕆᔭᐅᓂᐊᖅᑐᑦ ᑭᕙᓪᓕᕐᒥ ᐋᓐᓂᐊᖃᕐᓇᖏᑦᑐᓕᕆᓂᖅ ᐱᓪᓗᒍ, ᕼᐋᒻᒪᓚᒃᑯᑦ ᑕᐃᒃᑯᐊ 

ᐅᖃᓪᓚᖃᑎᒋᓗᒋᑦ ᑕᑯᓐᓇᕐᓂᐊᖅᑕᕗᑦ ᖃᓄᐃᑦᑐᓂᒃ ᑭᓱᓂᑦ ᑭᙴᒪᔭᖃᕐᒪᖔᑦ. ᓄᓇᓖᓪᓗ ᖃᓄᖅ 

ᐃᓱᒪᖏᔭᖃᕐᒪᖔᑦ ᑖᒃᑯᓂᖓ ᑐᑭᓯᓇᓱᓐᓂᐊᖅᑐᒍᑦ ᖃᓄᖅᑑᕈᑎᒃᓴᓕᐅᕐᓗᑕᓗ.  

 

ᑖᒃᑯᐊ ᑎᑎᕋᕐᕕᒃ ᒪᑯᓂᖓ ᑲᒪᖏᔭᖃᓲᖑᒻᒪᑕ ᐃᓱᒫᓘᑎᒋᔭᐅᔪᓂᒃ ᐅᖃᐱᓘᑎᒋᔭᐅᔪᓂᒡᓗ, ᑖᒃᑯᐊ 

ᑲᑎᒪᔨᕋᓛᑯᓗᐃᑦ ᐃᓗᐃᒃᑲᐅᔪᓂᑦ ᖃᐅᔨᓴᕐᓂᐊᖅᑐᑦ ᐋᓐᓂᐊᖃᕐᓇᖏᑦᑐᓕᕆᓂᖅ ᐱᓪᓗᒍ. ᐊᒻᒪᓗ ᒪᑯᐊ 

ᐃᓅᓕᓴᖅᑕᐅᓗᓂ ᑭᓱᓂᒃ ᐊᖅᑯᓵᖃᑦᑕᕐᒪᖔᑦ ᐱᔾᔪᑎᖃᕐᓗᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᓕᖓᓕᖅᐸᓪᓕ ᑕᐃᒃᑯᐊ ᑲᑎᒪᔨᖃᓛᑯᓗᐃᑦ 

ᐃᑲᔪᖅᑎᒋᓂᐊᖅᑕᖏᑦ ᕿᑎᕐᒥᐅᓂ ᐊᒻᒪᓗ ᕿᑭᖅᑖᓗᒻᒥ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖃᑉᓗᑦᓯᐊᖅ. ᒥᔅ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᐸᕐᓇᐅᑎᐅᓯᒪᖏᑦᑐᒍᑦ 

ᑲᑎᒪᔨᕋᓛᑯᓗᓐᓂ ᓴᖅᑭᑦᑎᓂᐊᕐᓂᕐᒥᒃ ᕿᑭᖅᑖᓗᒻᒥ ᐊᒻᒪᓗ ᕿᑎᕐᒥᐅᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᖏᑦ ᐊᐱᖅᑯᑎᒃᓴᐃᑦ, ᐋᓐᓂᐊᖃᕐᓇᖏᑦᑐᓕᕆᓂᐅᑉ ᐊᐅᓚᑕᐅᓂᖓ 

ᐱᓪᓗᒍ. ᑖᒃᑯᐊ ᑲᑎᒪᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᑦ $220,397,000.00 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. H-6, ᐱᓕᕆᐊᖑᖅᑎᑕᐅᓯᒪᔪᑦ ᐊᒻᒪᓗ ᒪᓕᒐᑦ $120,262,000.00. 

ᐊᐱᖅᑯᑎᒃᓴᐃᑦ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑐᙵᓱᒋᑦᓯ ᑖᒃᑯᐊ ᐊᐅᓚᔾᔭᒃᓴᑕᐅᔪᒃᓴᑦ 2027 

ᓇᓖᕌᒍᑎᓂᒃ ᕿᒥᕐᕈᓇᖕᓂᐊᖅᖢᑎᒃ ᑕᒫᓂ ᕿᑭᖅᑖᓗᖕᒥ. ᐊᐱᕆᔪᒪᔪᖓ ᖃᓄᐃᓕᐅᖅᓯᒪᓕᕐᒪᖔᑦ 

ᐋᓐᓂᐊᓇᖃᕐᓇᖏᑦᑐᓕᕆᔨᒃᑯᑦ ᕿᑭᖅᑖᓗᖕᒥ ᐃᓐᓇᕐᓄᑦ ᐸᖅᑭᕕᐅᓂᐊᖅᑐᓂᒃ? ᐅᓄᖅᓯᕙᓪᓕᐊᑐᐃᓐᓇᕐᒪᑕ 

ᑕᐃᒃᑯᐊ ᐸᖅᑭᔭᐅᖃᑦᑕᕆᐊᓖᑦ ᑕᒫᓂ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. ᒥᔅ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᓇᓃᓐᓂᐊᕐᒪᖔᑕ ᕿᒥᕐᕈᓇᒃᑐᒍᑦ, 

ᑐᓯᐅᒪᓕᖅᑐᖓ ᐃᖃᓗᓐᓂ ᓄᓇᓕᐸᐅᔭᒃᑯᑦ ᑕᐃᓯᒪᔭᖓ ᓄᐊᑦ ᐊᕝ ᓄᐊᑦ, ᑰᑦ ᑕᓯᐅᔭᖅᑰᖅᑐᕐᖏᓐᓇ 

ᐃᖅᑲᕐᓂᐊᖅᑕᕈᓗᐊᕋ. ᓇᓃᓐᓂᐊᕐᒪᖓᑦ ᓇᓗᓇᐃᖅᓯᓯᒪᓕᖅᑐᒍᑦ ᐸᕐᓈᕆᕙᓪᓕᐊᔭᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᒥᓂᔅᑕ ᑭᐅᒐᕕᑦ. ᑭᓱᓪᓚᑦᑖᒥᒃ 

ᐊᑐᖅᑕᐅᔪᓐᓇᖅᑐᓂᒃ ᐊᑯᓂᒃᑯᑦ ᐃᓐᓇᕐᓂᑦ ᐸᖅᑭᑦᓯᓂᕐᒧᑦ ᐃᖃᓗᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐅᑐᒃᐳᒍᑦ ᐊᔾᔨᒐᓚᖏᓐᓂᑦ 

ᐊᑐᐊᖅᑕᐅᒍᓐᓇᖅᑐᓂᒃ ᐊᑐᐊᓂᒃᑕᐅᓯᒪᔪᓂᑦ ᐅᓪᓗᒥᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᖃᓄᖅ ᐅᖃᖃᑎᖃᖅᓯᒪᕙᑦ ᒐᕙᒪᒃᑯᑦ 

ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑦᓯᓂᕐᒧᑦ ᓴᓇᒋᐊᓕᓐᓂᓪᓗ ᐃᓐᓇᒃᑯᓐᓂ ᐃᖃᓗᓐᓂ ᐃᓪᓗᒍ. ᖃᓄᕐᓗ 

ᖃᓄᐃᓕᖓᕈᑕᐅᓯᒪᕙᑦ ᐅᓪᓗᒥᒧᑦ ᑎᑭᑦᑐᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᑮᓇᐅᔭᓂᑦ ᓇᕝᕚᖅᓯᒪᖏᑦᑐᒍᑦ 

ᑮᓇᐅᔭᖃᕋᓗᐊᖅᖢᒍᑦ ᐃᖃᓗᒃᑑᑦᓯᐊᕐᒧᑦ ᑭᓯᐊᓂ ᕿᑭᖅᑖᓗᒻᒧᑦ ᐱᑕᖃᖏᑦᑐᖅ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᐊᓯᖏᑦ ᓱᓕ ᐊᐱᖅᑯᑎᒃᓴᐃᑦ. ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᐊᐱᖅᑯᑎᑦᓴᖃᖅᖢᖓ. 2026-2030 ᐸᕐᓇᐅᑎᓯ 

ᐅᖃᖅᓯᒪᕗᑦ ᐸᕐᓇᐅᑎᖃᖅᓯᒪᕗᑦ 2026-2027ᒧᑦ.  

 

ᑲᔪᓰᓐᓇᕐᓗᑎᒃ ᐅᖃᖃᑎᖃᑦᓴᐃᓐᓇᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑖᒃᑯᐊ ᓄᑕᙳᕆᐊᖅᑕᐅᓂᕋᔭᕐᓂᖓᑕ 

ᐅᑭᐅᓄᑦ ᖁᓕᓄᑦ ᐊᖏᕈᑕᐅᓯᒪᔪᖅ ᖃᓄᐃᙱᑦᓯᐊᕐᓂᕐᒨᖓᔪᒥᒃ. ᑖᓐᓇ ᐃᓱᓕᕝᕕᖃᕐᒪᑦ ᒫᑦᓯ 31, 2027ᒥ. 

ᒫᓐᓇᒧᑦ ᑎᑭᑦᑐᒍᑦ ᖃᓄᐃᓕᖓᓕᖅᐸ ᐅᖃᖃᑎᒌᔅᓯᒪᓐᓂᕆᔭᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᒃᑲᓗᐊᖅᐳᒍᑦ ᑭᖑᓪᓕᖅᐹᖓᓂ 

ᐋᔩᖃᑎᖃᕈᓐᓇᖅᓯᒐᔭᕐᓗᑕ ᐃᑲᓂᒃᑲᓐᓂᖃᐃ ᓄᑕᐅᓛᒥᒃ ᕿᓂᕋᓱᑐᐃᓐᓇᖅᐳᖓ ᒫᓐᓇ.  

 

ᕿᒥᕐᕈᐸᓪᓕᐊᕗᒍᑦ. ᓯᕗᓪᓕᖅᐹᒥ ᑎᑎᕋᖅᑕᐅᒋᐊᙵᓛᖅᑐᖅ ᐊᐅᔭᖅ ᕿᒥᕐᕈᔭᐅᒍᓐᓇᖅᓯᕙᓪᓕᐊᓛᖅᑐᖅ 

ᓯᕗᓕᖅᑎᓄᑦ ᐅᑭᐊᒃᓵᖓᓂ 2026 ᑲᒪᒋᔭᐅᕙᓪᓕᐊᓕᕐᓗᓂ ᑕᐃᑲᓂ ᐱᐊᓂᒐᓱᒍᒫᕐᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ (ᑐᓵᔨᑎᒍᑦ); ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᑭᐅᒐᕕᑦ. ᐊᐱᖅᑯᑎᒪ ᐊᐃᑉᐹ. ᖃᓄᓪᓚᑦᑖᖅ 

ᐊᓯᔾᔩᒐᓱᑉᐱᓯ ᐊᖏᕈᑎᐅᔪᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖅᑐᓕᕆᔨᒃᑯᑦ ᐊᓯᔾᔨᒐᓱᒍᒪᓂᐊᖅᑐᑦ 

10%ᒥᒃ ᐊᑭᑦᑐᕆᐊᕈᑎᖃᕐᓗᓂ ᐊᓪᓚᕝᕕᓕᕆᓂᕐᒧᑦ ᑕᒪᒃᑯᐊ ᐊᐅᓚᑦᓯᒍᑎᒧᑦ ᐊᖏᕈᑦ ᒪᑐᐃᖓᓂᖅᓴᐅᒍᒪᓪᓗᑕ 

ᐅᓂᒃᑳᓕᐅᖅᐸᒋᐊᖃᕐᓂᖅ ᐆᑦᑑᑎᒋᓗᒍ ᐊᒻᒪ ᑭᑐᒐᓚᓐᓄᑦ ᐊᑐᕈᓐᓇᓂᖅᓴᐅᓗᑎᒃ ᐊᒻᒪ ᐱᓇᓱᒍᓐᓇᕐᓂᖅ 

ᐱᔾᔪᑎᒋᓪᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᐊᓯᖏᑦ ᓱᓕ ᐊᐱᖅᑯᑎᑦᓴᖃᖅᑰᖅᐸ ᐱᓕᕆᐊᖑᔪᓄᑦ 

ᐱᐅᓯᐅᕙᑦᑐᓄᓪᓗ? ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᓯ 2026-2030ᒧᑦ ᐸᕐᓇᐅᑏᑦ ᐅᖃᖅᓯᒪᕗᑦ 

ᐸᕐᓇᐅᑎᖃᖅᓯᒪᕗᑦ 2026-2027ᒥ ᐅᖃᖅᖢᒋᑦ, ᐅᖃᖃᑎᒋᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᐊᐃᑉᐹᓂ ᐱᓂᖓᑕ 

ᓇᓪᓕᐅᒃᑯᒫᖃᖅᓯᐅᑎᖏᑦ ᐋᓐᓂᐊᖅᑐᓕᕆᓂᕐᒧᑦ ᓄᑖᙳᕆᐊᖅᑕᐅᔪᓄᑦ ᐱᕚᓪᓕᕈᑎᑦᓴᖓᓄᑦ 

ᐋᓐᓂᐊᕕᖅᐸᓐᓂᕐᒧᑦ ᐱᐅᓯᐅᕙᑦᑐᖅ. ᑭᓱ ᐱᐅᓯᐅᔭᕆᐊᖃᖅᐸᑦᑐᓂᒃ ᐃᓱᒪᒋᔭᐅᕙᓪᓕᐊᓯᒪᓕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᐅᖃᐅᑎᔭᐅᓯᒪᔪᖓ ᑖᓐᓇ ᐃᖃᓗᓐᓄᑦ, ᐄ’, ᐅᖃᖅᑐᖃᙳᐊᖅᑲᐅᒻᒪᑦ 

ᐊᑦᑎᖅᑕᐅᙳᐊᖅᖢᓂ Ice Cove. ᑖᒃᑯᐊ ᓇᓪᓕᐅᒃᑯᒫᖅᓯᐅᑎᖃᙱᑦᑐᑦ ᐃᑲᔫᑎᑦ ᐱᓕᕆᐊᕗᑦ 

ᑕᐅᑐᓪᓗᐊᑕᖅᓯᒪᔭᕗᑦ ᐋᓐᓂᐊᕐᕕᓕᐊᖅᐸᓐᓂᖅ ᐋᖅᑭᒋᐊᕈᒪᓪᓗᑎᒍᑦ ᓇᕝᕚᕋᓱᑦᓱᑕ ᐊᑯᓂᐅᓂᖅᓴᒧᑦ 

ᑐᕌᖓᓂᐊᖅᑐᒥᒃ ᐊᑕᖏᕐᓂᖅᓴᐅᔪᒥᓪᓗ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᐅᒍᓐᓇᖅᑐᓂᒃ. 

 

ᑕᐅᑐᓪᓗᐊᑕᖅᐳᒍᑦ ᑕᕝᕙ ᑕᖅᑭᓄᑦ 12ᓄᑦ ᐃᓕᓯᒪᑲᐃᓐᓇᕈᓂ ᐄᐱᕆ 2026, ᒫᑦᓯ 31, 2027ᒧᑦ. ᐸᕐᓇᐅᑎᕗᑦ 

ᐱᕚᓪᓕᕈᑎᐅᓕᕐᒪᑦ ᐊᓪᓚᕝᕕᓕᕆᓂᐅᕙᑦᑐᑦ ᐱᓕᕆᐊᓂᒃ ᐊᐅᓚᑦᓯᒍᑎᐅᔪᓂᓪᓗ ᐊᑐᐊᒐᐃᓪᓗ 

ᑐᑭᓯᓇᑦᓯᐊᖁᓪᓗᒋᑦ ᑮᓇᐅᔭᓕᕆᓂᕐᒧᓪᓗ ᑭᐅᒍᓐᓇᑦᓯᐊᓂᕐᒧᑦ. ᑕᐅᑐᓪᓗᐊᑕᖅᑕᕗᑦ ᑕᒡᕙ ᐱᐅᓕᐊᕆᔪᓐᓇᕈᑦᑎᒍᑦ 

ᐃᖏᕐᕋᑦᓯᐊᑦᓴᐃᓐᓇᕆᐊᖃᕐᓂᕗᑦ ᐊᐅᓚᑕᐅᑦᓴᐃᓐᓇᖁᓪᓗᖑᓗ ᑕᒪᓐᓇ ᑕᑯᔭᐅᒍᒪᓂᖅᐹᖑᖅᑰᕐᒪᑦ 

ᐋᓐᓂᐊᖅᑐᓕᕆᔨᒃᑯᓐᓄᑦ ᐋᓐᓂᐊᕐᕕᓕᐊᖅᐸᑦᑐᓄᓪᓗ ᑖᓐᓇ ᐃᑲᔫᑎᐅᔪᖅ ᐱᔾᔪᑎᒋᓪᓗᒍ 

ᐊᔾᔨᒌᔾᔫᒥᑦᓴᐃᓐᓇᖁᓪᓗᒋᑦ ᐃᕕᖅᑎᑕᐅᕙᓐᓂᖏᑦ.  

 

ᓇᖑᓗᐃᒍᒪᙱᓐᓇᑦᑕ ᐊᑐᓕᖅᑎᑕᐅᕙᓐᓂᖏᑦ ᐱᔨᑦᓯᕋᐅᑏᑦ ᐋᓐᓂᐊᕕᓕᐊᖅᐸᑦᑐᓂᑦ ᓄᓇᕗᒻᒥᐅᓂᓪᓗ. ᑖᒃᑯᐊ 

ᑕᑯᑎᑦᓯᒍᑎᐅᒍᓐᓇᖅᑐᓂᒃ ᑕᑯᓇᓱᒋᐊᒥᒃ ᐊᐃᕙᐅᑎᖃᖅᓱᓂ ᐃᓄᓕᕆᔨᒃᑯᓐᓂ ᑲᓇᑕᒥ ᐱᕌᖓᑦ ᐊᒻᒪᓗ 

ᑐᑭᓯᒃᑲᓐᓂᖁᓪᓗᑕ ᖃᓄᖅ ᐊᓪᓚᕝᕕᓕᕆᓇᓱᒋᐊᖓ ᑕᒪᓐᓇ ᐃᑲᔫᑎᐅᕙᑦᑐᒧᑦ ᐊᒻᒪ ᑐᓴᕋᑦᓴᐃᑦ ᖃᓄᖅ 

ᓇᕝᕚᖅᑕᐅᖃᑦᑕᕈᓐᓇᕐᓂᖏᑕ ᑕᒪᑐᒪ ᐱᓕᕆᐊᒃᓴᐅᔫᑉ ᑲᒪᒋᔭᐅᓂᖓᓂᒃ ᑐᓴᕈᒥᓇᖅᑑᕗᖅ.  

 

ᐊᒻᒪᓗ ᑐᑭᓯᓇᖅᑎᑦᑎᑦᓯᐊᖁᔨᔪᒍᑦ ᐃᑲᔫᑎᐅᕙᑦᑐᑦ ᐋᓐᓂᐊᕐᕕᓕᐊᖅᐸᑦᑐᓄᑦ ᒐᕙᒪᑐᖃᒃᑯᑦ ᐱᓪᓗᐊᑕᕆᒻᒪᔾᔪᒃ 

ᐅᕙᒍᓪᓗ ᐃᓚᒋᔭᐅᑉᓗᑕ ᑲᔪᓯᑎᑕᐅᑦᓴᐃᓐᓇᖁᑉᓗᒍ ᑖᓐᓇ ᐱᓕᕆᐊᖑᔪᖅ ᓄᓇᕗᒻᒥᐅᓄᑦ ᐃᓄᓐᓄᑦ. 

ᐃᑲᔪᖅᑕᐅᓪᓗᐊᖅᑐᑦ ᐊᑐᐃᓐᓇᖃᑦᓴᐃᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᒐᕕᑦ. ᐱᓕᕆᕝᕕᓯ 2026-2030ᒧᑦ 

ᐸᕐᓇᐅᑎᓯ ᐅᖃᖅᓯᒪᕗᖅ ᐸᕐᓇᐅᑎᒋᔭᖓᑕ ᐱᓂᐊᒐᑦᓴᓂᒃ 2026-2027ᒥ ᐅᖃᖅᖢᒋᑦ, ᐱᓕᕆᖃᑎᖃᕐᓗᑎᒃ 

ᓇᓪᓕᐅᒃᑯᒫᖅᓯᐅᑎᖃᙱᑦᑐᑦ ᐃᑲᔫᑎᐅᕙᑦᑐᓄᑦ ᑐᕌᖓᒍᓐᓇᕐᓗᑎᒃ ᑭᒍᓐᓂᐊᕐᓂᕐᒧᑦ ᐊᑐᖅᑕᐅᕙᑦᑐᓂᒃ 

ᓄᑕᖅᑲᓄᑦ. ᖃᓄᖅ ᑕᐃᒪ ᐋᖅᑭᒋᐊᕈᑎᑦᓴᓂᒃ ᐃᓱᒪᒋᔭᐅᕙᓪᓕᐊᓯᒪᓕᖅᐸᑦ ᑕᒪᒃᑯᐊ ᐱᔪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔮᖑᔪᑦ ᑭᓪᓕᐅᓯᒍᓐᓇᖅᑐᓂᑦ 

ᑭᒍᓐᓂᐊᕈᑎᐅᕙᑦᑐᑦ ᑕᒪᒃᑯᐊᓗ ᐃᑲᔪᕈᑎᐅᕙᑦᑐᑦ ᓇᓪᓕᐅᒃᑯᒫᖅᓯᐅᑎᖃᙱᑦᑐᓂᒃ ᓄᓇᕗᓕᒫᒥᓗ ᓂᕆᐅᒋᔭᐅᔪᑦ 



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

44 

ᐱᔨᑦᓯᕋᐅᑏᑦ ᐱᔾᔭᐃᔭᖅᓯᒪᒍᓐᓇᓂᕐᒧᑦ ᐊᒻᒪᓗ ᐃᓱᐊᖅᓯᖅᑕᐅᓵᓕᒍᓐᓇᓂᕐᒧᑦ ᑐᑭᒧᐊᖃᑎᖃᕐᓂᕐᒧᓪᓗ ᐊᒻᒪ 

ᓇᕝᕚᖅᑕᐅᕙᑦᑐᓂᒃ ᑐᓴᕋᑦᓴᓂᒃ ᑐᑭᒧᐊᒃᑎᑦᓯᓂᖅ ᓇᐅᑦᓯᖅᑐᐸᓪᓗᒋᓪᓗ ᑭᓱᑦ ᓴᖅᑭᑉᐸᓪᓕᐊᕙᑦᑐᑦ 

ᐊᐅᓪᓚᙱᔾᔫᒥᖃᑦᑕᖁᓪᓗᒋᓪᓗ ᓱᕈᒦᑦ ᑭᒍᓐᓂᐊᖅᑕᐅᒋᐊᓖᑦ. 

 

ᐊᒻᒪᑦᑕᐅᖅ ᐃᑲᔪᕈᓐᓇᖁᑉᓗᑕ ᐱᔭᕆᐊᓕᓐᓂᒃ ᑯᒋᓐᓂᐊᖅᑕᐅᕙᓐᓂᖏᑕ ᓄᑕᖅᑲᑦ ᐱᓕᕆᐊᕆᔭᕗᑦ ᑕᕝᕙᓂ 

ᐱᒻᒪᕆᐅᒻᒪᑦᑕᐅᖅ ᐱᔨᑦᓯᕋᐅᑎᐅᓂᖓᓂᒃ. ᐱᒻᒪᕆᐅᓪᓗᑎᓪᓗ ᑭᒃᑯᑦ ᐱᓕᕆᔪᑦ ᓄᑕᖅᑲᑦ ᐱᔨᑦᓯᕈᑎᐅᔪᑦ 

ᓈᒻᒪᑦᓯᐊᖃᑦᑕᖁᓪᓗᒍ ᐊᖓᔪᖅᑳᕆᔭᐅᔪᑦ, ᐃᓕᓴᕐᕕᓂᓪᓗ, ᐃᓕᓴᐃᔩᓪᓗ, ᐃᓚᒌᓪᓗ ᑕᒪᒃᑯᐊ ᐃᓇᒍᒪᑉᐸᒃᑲ 

ᓄᑕᖅᑲᑦ ᐊᖓᔪᖅᑳᕆᔭᐅᔪᓪᓗ ᑲᒪᒋᔭᐅᑦᓯᐊᖃᑦᑕᖁᓪᓗᒋᑦ ᑭᒍᑎᖏᑦ ᐊᒻᒪ ᒫᓐᓇ ᖁᑦᑎᓂᖅᓴᐅᓕᕋᓗᐊᖅᑐᖅ 

ᑭᒍᓯᕆᓂᐅᕙᑦᑐᑦ ᐊᔭᐅᖅᑐᐃᖃᑦᑕᕐᓂᕈᑦᑕ ᑭᒍᓯᕆᑦᓯᐊᖅᐸᓐᓂᕐᒥᒃ ᑕᐃᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᐊᓯᐊᓂᒃ ᐊᑎᖁᑎᖃᒃᑲᓐᓂᙱᑕᐃᓐᓇᕋᒪ. ᒪᓕᒐᓕᐅᖅᑏᑦ 

ᐊᖏᖅᐸᑦ ᑖᓐᓇ ᐋᓐᓂᐊᖅᑐᓕᕆᔨᒃᑯᑦ $121,262,000ᒥᒃ? ᕼ−7ᒧᐊᓕᕐᒥᓗᑕ. ᐋᓐᓂᐊᖅᑐᓕᕆᔨᒃᑯᑦ ᐃᓅᓯᕗᑦ 

ᐃᓱᒪᓕᕆᓂᖅ ᐊᔪᕈᑎᖃᖅᑐᓄᓪᓗ $108,194,000. ᐊᐱᖅᑯᑎᑦᓴᖃᕐᕕᐅᕙ? ᒥᔅ ᑕᖅᑐ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᓯ 2026-2030 ᐸᕐᓇᐅᑎᓯ ᐅᖃᖅᓯᒪᕗᖅ ᒪᕐᕉᒃ 

ᐸᕐᓇᐅᑎᓯ 2026-2027ᒧᑦ ᐅᖃᖅᖢᒋᑦ ᐱᒋᐊᕐᓗᒍ ᕿᒥᕐᕈᓯᒋᐊᕐᓗᑎᒃ ᑮᓇᐅᔭᖃᖅᑎᑦᓯᓂᐅᕙᑦᑐᒥᒃ ᐊᒻᒪᓗ 

ᐱᐅᓯᐅᕙᑦᑐᓂᒃ. ᐅᐱᒋᕙᔅᓯ ᐃᒻᒥᓃᖅᑕᐃᓕᓂᕐᒧᑦ ᐱᔪᑦ ᐃᒥᐊᓗᑦᑕᐃᓕᒪᑎᑦᓯᓂᕐᒧᓪᓗ ᑐᕌᖓᔪᖅ.  

 

ᕿᒥᕐᕈᓂᖅ ᐃᓅᓯᕗᑦ ᐊᓐᓂᓇᖅᑐᒥ 2024ᒥ 2029ᒥ ᐸᕐᓇᐅᑎᐅᓚᐅᖅᓯᒪᔪᒥᒃ ᑲᑎᒪᔨ ᐅᖃᐅᔾᔨᒋᐊᕈᓐᓇᖅᑐᓂᒃ 

ᐱᙳᖅᑎᑦᓯᓗᓂ ᑲᑎᓴᓕᕋᓛᓂᒃ. ᑭᓱᑦ ᑕᐃᒪ ᐸᕐᓇᐅᑎᐅᓯᒪᓕᖅᐸᑦ ᑕᒪᒃᑯᐊ ᐃᒻᒥᓃᖅᐸᑦᑐᑦ ᓄᖑᔾᔫᒥᖁᓪᓗᒋᑦ 

ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᒐᓱᑐᐃᓐᓇᖅᐳᖓ ᑐᓴᕋᑦᓴᖁᑎᒋᔭᓐᓂᒃ 

ᐱᖃᕐᒪᖔᕐᒪ. ᐄ, ᑐᖏᓕᕗᑦ ᖃᓂᒋᓪᓚᕆᒻᒪᒍ ᐱᓕᕆᐊᖓᓂ. ᐊᖅᑯᑎᒋᓗᑎᑦ ᑖᓐᓇ ᑐᖏᓕᐅᔪᖅ ᑭᐅᒍᓐᓇᖅᐸᒍ 

ᐊᐱᖅᑯᑎᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒥᔅ ᕼᐊᓐᑦ, ᐊᑏ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐱᒻᒪᕆᒻᒥᒃ ᐊᐱᖅᑯᑎᖃᕐᒪᑦ. 

ᐱᕙᓪᓕᐊᓂᖓ ᑕᑯᓐᓇᖅᖢᒍ ᐃᓚᒌᓐᓂᒃ ᑐᑭᒧᐊᒃᑕᐅᓂᖏᑦ ᑭᐅᔭᕆᐊᖃᖅᐸᑦᑐᑦ ᐸᕐᓇᓐᓃᓪᓗ ᑖᒃᑯᐊ 

ᐱᓪᓗᐊᑕᕆᒻᒪᔾᔪᑦ ᐃᓂᓪᓚᖓᐅᑎᖃᕌᖓᑦᑕ ᐱᓕᕆᖃᑎᖃᖅᓱᑕᓗ ᑐᕌᒐᕆᔭᑉᑎᓐᓄᑦ. 

 

ᐃᒻᒥᓃᖅᐸᓐᓂᕐᒧᑦ, ᐃᒻᒥᓃᖅᑕᐃᓕᓂᕐᒧᑦ ᐸᕐᓇᐅᑦ ᐊᑕᐅᓯᐅᙱᑦᑐᓄᑦ ᓯᕗᓕᐅᖅᑕᐅᒻᒪᑕ ᑎᒥᐅᔪᓄᑦ 

ᐊᔾᔨᒌᙱᑦᑐᓄᑦ, ᐃᓄᐃᑦ ᑎᒥᖁᑎᖏᓐᓄᓪᓗ ᑲᑐᔾᔨᖃᑎᒋᔭᑦᑎᓐᓄᑦ. ᑕᕝᕙ ᓴᖅᑭᖅᑕᐅᓯᒪᓂᖓ ᑖᒃᑯᐊ 

ᑲᑎᒍᓐᓇᖅᓯᖁᓪᓗᒋᑦ ᑐᓴᖅᑎᑦᓯᒍᓐᓇᕐᓗᑎᓪᓗ ᑭᐅᒍᓐᓇᑦᓯᐊᕐᓗᑎᓪᓗ ᐸᕐᓇᐅᑎᒋᔭᖏᑦ ᐱᓪᓗᒋᑦ. 

 

ᐊᒻᒪᑦᑕᐅᖅ ᑭᑐᓄᑦ ᐊᑦᑐᐊᕈᓐᓇᖅᑕᒥᓐᓄᑦ ᑎᒥᐅᔪᓂᑦ ᐊᒻᒪᓗ ᐱᕙᓪᓕᐊᔪᓄᑦ ᑭᐅᒍᓐᓇᕐᓃᑦ ᑐᑭᒧᐊᕈᑏᓪᓗ ᒪᑯᐊ 

ᐋᖅᑭᕚᓪᓕᖅᓯᒪᓪᓚᕆᒻᒥᔪᑦ. ᐅᖃᑦᓯᐊᕈᓐᔪᖅᑰᖅᐳᖓ ᑕᑯᐃᓐᓴᖅᐸᑦᑐᒍᑦ ᐊᒥᓱᓂᒃ ᐃᒻᒥᓃᖅᑐᕕᓂᕐᓂᒃ ᓄᓇᕗᒻᒥ. 

ᐄ, ᐱᓕᕆᖃᑎᒌᑦᓯᐊᖏᓐᓇᕋᓗᐊᖅᓱᑕ ᐅᖃᖃᑎᒌᑦᓯᐊᕐᓂᖅᓴᐅᕙᓪᓕᐊᓕᕋᓗᐊᖅᖢᑕ ᓱᕗᒧᒐᓱᑦᑐᑕ 

ᐊᑦᓱᕉᑏᓐᓇᐅᔭᕆᐊᖃᕐᓂᐊᖅᑕᕗᑦ ᐱᓇᓱᐊᖃᑎᒌᓐᓂᕗᑦ ᓄᓇᕗᒻᒥᐅᓕᒫᑦ ᐃᓘᓐᓇᑕ ᑕᕝᕙᓃᑦᑐᒍᑦ 

ᐱᓕᕆᖃᑎᒌᓐᓂᑦᑎᓐᓄᑦ ᑲᑎᖃᑦᓯᐊᕈᓐᓇᖁᓪᓗᑕ ᑭᒃᑯᑦ, ᓇᓃᓐᓂᖏᑦ ᐋᓐᓂᐊᖅᑐᓕᕆᔨᒃᑯᓪᓗ ᓇᐅᒃᑯᑦ 

ᐃᓱᒪᒋᓪᓗᒋᑦ, ᒐᕙᒪᑐᖃᒃᑯᓐᓂᓪᓗ ᒐᕙᒪᐅᔪᓂᓪᓗ ᐅᑭᐅᖅᑕᖅᑐᒥ ᐃᑲᔪᕈᓐᓇᖁᓪᓗᒋᑦᑕᐅᖅ ᐱᓪᓚᕆᐅᔪᒥᒃ, 

ᐱᕚᓪᓕᕈᑎᐅᓂᐊᖅᑐᓄᑦ ᓄᓇᕗᒻᒥᐅᓄᑦ. ᖁᔭᓐᓇᒦᒃ. 

 

ᐅᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐊᓐᑦ. ᒥᔅᑕ ᖁᓕᒃᑕᓇ, ᐊᐱᖅᑯᑎᒃᓴᖃᖅᐱᑦ ᓱᓕ? 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ ᑐᒃᓯᕋᖅᑕᖓ 2026-2027ᒥ ᐊᑐᕈᒫᖅᑐᓄᑦ 

ᐅᖃᖅᓯᒪᖕᒪᑕ ᐃᓅᓯᕗᑦ ᐃᓱᒪᓕᕆᓂᕐᒧᑦ ᑕᒪᒃᑯᐊ ᐊᑐᕈᒫᖅᑕᖏᑦ ᑳᓐᑐᕌᑦᑕᐅᓯᒪᔭᖏᑦ $48,144,000ᓂᑦ 2025-

2026 ᐊᕐᕌᒍᐊᓂᑦ $58,490,000 2026-2027ᒥ ᐊᑐᖅᑕᐅᒥᐊᖅᑐᓂ. ᑖᒃᑯᐊ 21.3%ᒥᒃ ᐊᑭᑦᑐᕆᐊᕐᒪᑕ. ᑭᓱᓂᒃ 

ᐊᑭᑦᑐᕆᐊᕈᑎᖃᖅᐸ ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᖁᓕᑦᑖᓇ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕿᓂᕋᒃᑯ ᑐᓴᒐᒃᓴᖅ. $5.6-ᒥᓕᐊᓐ 

ᑮᓇᐅᔭᐃᑦ ᑖᒃᑯᐊ ᓄᓇᕗ ᓯᓚᑖᓂ ᐱᔨᔅᓯᕈᑎᒃᓴᐅᔪᓄᑦ ᓇᔪᒐᐅᔪᓄᑦ ᓄᓇᕗᒥᐅᓄᑦ ᓇᔪᒐᐅᔪᑦ ᑕᒪᒃᑯᓄᖓ 

ᐱᔨᔅᓯᖅᑕᐅᔾᔪᑎᒋᓂᐊᖅᑕᖏᓐᓄᑦ. $4.7-ᒥᓕᐊᓐ ᐊᖅᑯᓯᕆᐊᕐᒧᑦ ᐊᑐᖅᑕᐅᓂᐊᖅᑐᑦ ᐊᐅᓚᔾᔪᑎᖏᓐᓄᑦ.  

 

ᐊᒻᒪ ᐊᑭᑦᑐᕆᐊᕐᓂᐊᕐᒥᔪᖅᑐᖅ ᐃᒻᒥᓃᑦᑕᐃᓕᒪᑎᑦᑎᓂᕐᒧᑦ ᐃᖅᑲᓇᐃᔭᖅᑏᑦ ᐅᓄᖅᓯᒋᐊᖅᑕᐅᖁᒡᓗᒋᑦ, 

ᑮᓇᐅᔭᖅᑐᕈᑎᒃᓴᐃᒡᓗ ᐃᖅᑲᓇᐃᔭᖅᑏᑦ ᐊᑭᓕᖅᑕᐅᔾᔪᑎᖏᑦ ᐊᑭᑦᑐᕆᐊᕐᒪᑕ ᓄᓇᕗᒥ ᐊᖏᖃᑎᒌᒍᑎᖏᑦ 

ᑲᑐᔾᔨᖃᑎᒌᑦ ᒪᓕᒡᓗᒋᑦ. ᑕᐃᒪᓐᓇ ᓈᓴᐅᓯᕆᔨᒃᑲ ᐊᐱᖅᑯᑎᒋᔭᕐᓄᑦ ᓈᒻᒪᒻᒪᖔᑦ, ᐃᓚᒋᐊᕈᓐᓇᓂᐊᖅᐸᕋ 

ᑭᐅᓐᓂᖏᒃᑯᒃᑯ. ᖁᔭᓐᓇᒦᒃ,  ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒥᔅᑕ ᖁᓕᑦᑖᓇ, ᐊᐱᖅᑯᑎᒃᓴᖃᖅᐱᑦ ᓱᓕ? 

ᐊᐱᖅᑯᑎᒃᓴᓂᑦ ᑕᑯᖏᓐᓇᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓱᒪᓕᕆᓂᕐᒧᑦ ᑲᑐᔾᔨᖃᑎᒌᑦ $108,194,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. H−8ᒧᐊᕐᓗᓯ. ᐋᓐᓂᐊᖃᕐᓇᙲᑦᑐᓕᕆᔨᒃᑯᑦ ᐅᖁᒪᐃᓐᓂᕐᓂᐊᕐᕕᖓ 

ᑲᑎᓪᓗᒋᑦ $21, 748,000. ᐊᐱᖅᑯᑎᒃᓴᖃᖅᐹᑦ ᑲᑎᒪᔩᑦ? ᒥᔅᑕ ᐊᑕᒍᑖᓘᒃ. 

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐱᓕᕕᕝᕕᓯ 2025-2026ᒥ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ, 

ᐱᓕᕆᐊᕆᔭᐅᔪᑦ ᐳᕙᒡᓗᖕᓂᕐᒧᑦ, ᐊᒻᒪ ᑲᐱᕋᐃᖃᑦᑕᓂᕐᒧᑦ, ᐊᒻᒪ ᓄᓕᐊᕐᓂᒃᑯᑦ ᕿᑐᕐᖏᐅᓂᕐᒧᑦ ᑕᒪᒃᑯᐊ 

ᐱᓕᕆᔾᔪᑏᑦ ᐆᑦᑐᕋᑦᑕᐅᓗᑎᒃ ᑕᒪᒃᑯᓄᖓ ᖁᐱᕐᕆᖃᑦᑕᖅᑐᓄᑦ ᑲᒪᔾᔪᑎᒃᓴᓂᑦ. ᖃᓄᐃᑦᑐᓂᒡᓕ ᑕᒪᒃᑯᐊ 

ᖃᐅᔨᓚᐅᖅᐸᑦ ᑕᒪᑐᒪᙵᑦ ᐱᓕᕆᐊᖃᖅᑎᒡᓗᒋᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᑖᓗᒃ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᓂᐊᒡᓚᒡᓚᒍᐊᐃ ᑕᐃᓐᓇ ᐅᓂᒃᑳᖅ, ᐃᓛᒃ 

ᓇᓗᓇᐃᖅᓯᔾᔪᑦ. ᕿᓄᐃᓵᕆᐊᒡᓚᕆᑦᑎ. ᑖᒃᑯᐊ ᓄᓕᐊᕐᓂᒃᑯᑦ ᑕᒪᒃᑯᐊ ᐱᔾᔪᑎᒋᔭᐅᔪᑦ ᑲᒪᔾᔪᑎᒃᓴᐅᓂᐊᖅᑐᑦ 

ᕿᓂᕋᑦᑎᒍ ᐆᑦᑐᕋᐅᑕᐅᔪᖅ ᑕᐃᓐᓇ. 

 

ᑕᐃᒃᑯᐊ ᑲᔪᓯᔪᒃᑯᑦ ᐅᖃᐅᓯᕆᔭᐅᕙᒡᓕᐊᒻᒪᑕ ᑕᒪᓐᓇ ᑲᑎᒪᐅᑕᐅᖃᑦᑕᖅᑐᖅ. 

ᐋᓐᓂᐊᑦᑕᐃᓕᒪᔪᓐᓇᕈᑎᐅᖃᑦᑕᖅᑐᑦ ᐅᖃᐅᓯᕆᔭᐅᒻᒪᑕ ᐋᓐᓂᐊᖅᑖᖅᑕᐃᓕᒪᔾᔪᑎᒃᓴᐃᓂᓛᒃ ᑕᒪᒃᑯᐊ, 

ᖃᐅᔨᓴᖅᑕᐅᖃᑦᑕᕐᓗᑎᒃ ᐳᕙᒡᓗᖕᒪᖔᑕ, ᐊᑯᓚᐃᑦᑐᒃᑯᑦ ᐱᔪᓐᓇᖅᑐᑦ ᑕᐃᒃᑯᓂᖓ ᒪᕐᕉᒃ, ᓄᓕᐊᓐᓂᒃᑯᑦ 

ᖁᐱᕐᕆᖃᑦᑕᖅᑐᑦ ᐱᖃᑖ ᐳᕙᒡᓗᓚᓇᖅᑐᓕᕆᓂᕐᒧᑦ ᑐᕌᖓᓪᓗᓂ. 

 

ᑕᐃᒃᑯᐊ ᓄᓕᐊᕐᓂᒃᑯᑦ ᑕᐃᒪᓐᓇ ᖁᐱᕐᕆᖃᑦᑕᖅᑐᑦ ᖁᐱᕐᕆᓯᒪᓇᓱᒋᒍᑎᒃ ᓘᒃᑖᓕᐊᖃᑦᑕᕐᓗᑎᒃ, 

ᐃᓇᒃᓯᓚᐅᖃᑦᑕᕐᓗᑎᒃ, ᖃᐅᔨᓴᖅᑕᐅᖃᑦᑕᕐᓗᑎᒃ ᐊᕐᕌᒍᑕᒫᑦ. ᐱᖃᓯᐅᔾᔨᓯᒪᔪᑦ, ᓲᕐᓗ ᑖᒃᑯᓂᖓ ᓲᕐᓗ ᐃᓛᓐᓂᒃᑯᑦ 

ᐱᒻᒪᕆᐅᒻᒪᑦ ᖃᐅᔨᓴᖅᑕᐅᖃᑦᑕᕐᓂᓯ ᐊᑯᓚᐃᑦᑑᖃᑦᑕᕐᓗᑎᒃ, ᓯᕗᓪᓕᖅᐹᖑᒻᒪᑦ ᑖᓐᓇ.  

ᐃᓚᒋᔭᖓ ᑖᒃᑯᐊ ᐊᐃᑦᑐᕐᓗᑦᑕᐃᓕᒪᑎᑦᑎᓂᖅ ᑕᒪᓐᓇ ᐱᔾᔪᑎᐅᒻᒥᖕᒪᑦ ᐋᓐᓂᐊᖅᑖᖅᑕᐃᓕᒪᓂᕐᓗ, ᐃᒻᒥᓂᒃ 

ᓴᐳᒻᒥᐅᓯᖅᓯᒪᑦᑎᐊᕆᐊᖃᕋᕕᑦ, ᐊᒻᒪ ᐋᓐᓂᐊᖅᑐᖃᕈᓂ ᑕᐃᒪᓐᓇ ᐃᓅᓕᓴᖅᑕᐅᒋᐊᖃᖅᑐᖅ ᐱᒻᒪᕆᐅᔪᖅ 

ᐃᓅᓕᓴᖅᑕᐅᒃᐸᑕ. ᐊᐃᑦᑐᖅᑕᐅᓯᒪᔪᑦ ᐊᒻᒪᓗᑦᑕᐅᖅ ᑕᒪᒃᑯᐊ ᐃᖅᑲᓇᐃᔭᖃᑎᖃᕐᓗᑎᒃ 

ᐃᓅᓕᓴᐃᔨᖁᑎᒋᔭᖏᓐᓂᒃ ᑐᓴᒐᒃᓴᓂᑦ ᑭᓇᒥᑦ ᐱᖃᑎᖃᕐᓂᕐᒪᖔᕐᓗ ᐅᖃᐅᓯᖃᖃᑦᑕᕐᓗᑎ. ᑕᐃᒃᑯᐊ 

ᖃᐅᔨᓴᖅᑕᐅᖃᑦᑕᕐᒥᒻᒪᑕ ᐱᖃᑎᒋᔭᕕᓂᖏᑦ ᐆᒪᔾᔪᓯᒪᔫᑉ.  

 

ᑕᐃᒪᓐᓇ ᐱᒻᒪᕆᐅᖕᒪᑦ ᐊᐅᓚᑦᑎᓗᑎ ᐅᖃᐅᓯᕆᔭᐅᓗᑎᒡᓗ ᖃᓄᐃᑦᑐᓂᑦ ᓯᕗᒨᒃᑎᑦᑎᔪᓐᓇᕐᒪᖔᑦᑕ. 

ᐅᖃᖃᑎᒌᖃᑦᑕᕐᓗᑎ ᑕᒪᒃᑯᓂᖓᓗ ᖃᐅᔨᒪᔾᔪᑎᓂᑦ ᓴᓇᕙᓪᓕᐊᓕᕐᒥᔪᒍᑦ ᐊᒻᒪᓗ ᑐᓂᐅᖅᑲᖅᑕᐅᓗᑎ ᓲᕐᓗ 

ᓄᓕᐊᕐᓂᒃᑯᑦ ᖁᐱᕐᕆᔾᔭᐃᒃᑯᑎᓂᑦ ᓲᕐᓗ ᐅᓲᑉ ᐴᖏᓐᓂᒃ ᐊᒻᒪᓗᑦᑕᐅᖅ ᑕᐃᒃᑯᓂᖓ ᖁᐱᕐᕆᓯᒪᖕᒪᖔᑦᑕ 

ᓯᕕᓕᔅᓄᑦ ᖃᐅᔨᓴᖅᑕᐅᖃᑦᑕᕐᓗᑎ ᐊᒻᒪ ᓄᓕᐊᕐᓂᒃᑯᑦ ᐊᐅᒃᑯᓪᓘᓐᓃᑦ ᐊᐃᑦᑐᕐᓗᒍᑕᐅᖃᑦᑕᖅᑐᑦ 

ᖃᐅᔨᓴᕈᑕᐅᖃᑦᑕᕐᓗᑎ.  

 

ᑕᐃᒃᑯᐊ ᓯᕕᓕᔅ−ᖑᓂᕋᖅᑕᐅᔪᑦ ᖁᐱᕐᕆᔾᔪᑏᑦ ᓄᓇᕗᒻᒥ ᐅᓄᖅᓯᕙᓪᓕᐊᑐᐃᓐᓇᖅᓯᒪᖕᒪᑕ 2012-ᒥᓂ. ᓄᓇᕗᒻᒥ 

ᑕᒪᒃᑯᐊ ᖁᐱᕐᕆᓯᒪᔪᑦ ᐅᓄᖅᓯᒋᐊᓪᓚᒃᓯᒪᖕᒪᑕ ᒫᓐᓇᐅᔪᖅ ᑕᐃᒃᑯᓂᖓ ᐳᕙᒡᓗᖕᓇᕐᒧᓪᓕ ᐱᓕᕆᑎᓪᓗᒍ 

ᐅᖃᐅᓯᖃᑎᒋᓚᐅᖅᑐᒋᑦ ᐱᕕᖃᖅᑎᓪᓗᒋ ᐊᐱᖅᓱᖃᑦᑕᖅᑎᓪᓗᓯ ᐱᓇᓱᐊᕈᓯᕆᓚᐅᖅᑕᑦᑎᓐᓂ 

ᐊᐱᖅᑯᑕᐅᖃᑦᑕᓚᐅᕐᒪᑦ. 

 

ᖃᐅᔨᓴᖅᑕᐅᖃᑦᑕᕐᓖᑦ ᑕᖅᑲᒃᑯᐊᑦ ᓯᕗᓪᓕᖅᐹᖑᖕᒪᑦ ᖃᐅᔨᓴᖅᑕᐅᖃᑦᑕᕈᔅᓯ ᐃᓕᓐᓂᐊᖅᑐᓪᓗ 

ᖃᐅᔨᓴᖅᑕᐅᖃᑦᑕᕐᓗᑎ ᐳᕙᒡᓗᖕᓇᖅᑐᖃᕐᒪᖔᑦᑕ ᐊᑐᐃᓐᓇᕈᖅᑕᐅᓗᑎ ᓱᕈᓯᕐᓄᑦ ᐃᓕᓐᓂᐊᖅᑐᓄᑦ 

ᖃᐅᔨᔭᕌᖓᑦᑕ ᑕᒪᒃᑯᓂᖓ ᐳᕙᒡᓗᖕᓇᖅᑐᖃᖅᑐᓂ ᓱᕈᓯᕐᓂᒃ ᖃᐅᔨᕚᓪᓕᖃᑦᑕᕋᑦᑕ ᐃᓚᒌᑦ ᑕᒪᒃᑯᐊ ᓇᓕᐊᒃ 

ᐳᕙᒡᓗᖕᓇᖅᑐᖃᕐᒪᖔᖅ ᐃᓚᖏᓪᓗ ᓇᕐᕈᖃᑦᑕᕐᒪᑕ ᐃᓛᒃ ᐳᕙᒡᓗᖕᓇᖅᑐᒥ ᐱᔾᔪᑎᖃᖅᖢᑎ.  

 

ᐱᐅᓯᖃᓗᐊᖃᑦᑕᖏᒻᒪᑕ ᓲᕐᓗ ᐱᔮᖅᑯᒻᒦ ᐊᐃᑦᑐᕐᓗᒃᑕᐅᓇᓱᒃᐸᖏᒻᒪᑕ ᑕᒪᒃᑯᐊ ᐅᖃᐅᓯᕆᔭᐅᑦᑎᐊᖃᑦᑕᕐᓗᑎ 

ᖃᐅᔨᓴᖅᑕᐅᖃᑦᑕᕐᓗᓯ ᐳᕙᒡᓗᖕᓇᖅᑐᖃᕐᒪᖔᖅ ᐊᑯᓚᐃᑦᑐᒃᑯᑦ. ᐊᒻᒪ ᐃᓅᓕᓴᖅᑕᐅᖃᑦᑕᕐᓗᑎ 

ᐃᓅᓕᓴᖅᑕᐅᖃᑦᑕᕐᓗᑎ ᐋᓐᓂᐊᖅᑖᕌᖓᑕ ᖃᓄᐃᑦᑐᓂᒡᓗ ᐊᐃᑦᑐᕐᓗᒃᑕᐅᓯᒪᓐᓂᕌᖓᑕ.  

 

ᓄᓇᕗᒻᒥᓕ ᒐᕙᒪᕗᑦ ᖃᐅᔨᓴᕈᑏᑦ ᐊᑭᖃᙱᒻᒪᑕ ᐃᓅᒐᓗᐊᕈᕕᑦ ᐅᕝᕙᓘᓐᓃᑦ ᐃᓄᓪᓚᕆᐅᙱᒃᑲᓗᐊᕈᕕᑦ 

ᐋᓐᓂᐊᕕᓕᐊᕈᕕᑦ ᐅᖁᒪᐃᓐᓂᕐᓂᐊᕐᕕᒻᒧᓪᓘᓐᓃᑦ ᖃᐅᔨᓴᖅᑕᐅᔪᓐᓇᖅᑐᓯ ᐊᐃᑦᑐᕐᓘᑕᐅᔪᓐᓇᖅᑐᓂ 

ᐋᓐᓂᐊᖃᕐᒪᖔᖅᐱᑦ ᐊᒻᒪ ᐃᓅᓕᓴᐃᔾᔪᑎᖏᑦ ᐊᑭᖃᙱᒻᒥᔪᑦ.  

 

ᐱᒻᒪᕆᐅᔪᖅ ᑕᒪᒃᑯᐊ ᖃᐅᔨᒪᓂᐊᕐᒪᑕ ᐃᓄᐃᑦ ᑕᐃᒫᒃ ᐃᒻᒥᓂ ᐋᓐᓂᐊᖅᑖᖁᓇᒋᑦ ᐊᒻᒪᓗ ᐃᓚᒌᑦ ᓄᓇᓕᖕᓂᒡᓗ 

ᖃᐅᔨᓴᖅᑕᐅᖃᑦᑕᕐᓗᑎ. ᑭᐅᖏᒃᑲᓗᐊᖅᑐᖓᖃᐃ ᐊᐱᖅᑯᑎᒋᔭᕐᓄᑦ ᐃᓗᓕᑯᓘᔭᖃᕐᒪᑕ. ᐆᒃᑐᕋᐅᑕᐅᔪᖅ 

ᖃᐅᔨᓴᖅᑕᐅᓗᑎᒃ ᐊᓯᖏᑎᒍᑦ ᖃᐅᔨᓴᖅᑕᐅᖃᑦᑕᕐᓂᖅ ᓄᓇᓕᖕᓂᑦ ᖃᐅᔨᓴᐃᓯᒪᔪᑦ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᕿᓂᖅᑐᑦ ᓇᓖᕌᕈᑎᓂᑦ ᖃᐅᔨᓴᕈᑎᒃᓴᐅᓂᐊᖅᑐᓂᑦ ᓄᓇᓕᖕᓂᑦ ᐊᓯᖏᓐᓂᒃ. 

ᓄᖅᑲᕐᓂᐊᓕᖅᐳᖓ. ᖁᔭᓐᓇᒦᒃ ᓈᓚᕋᑖᕋᔅᓯ ᐊᑯᓂᕈᓗᒃ. ᖃᐅᔨᓴᖅᑕᐅᖃᑦᑕᕆᔅᓯ, ᐃᓅᓕᓴᖅᑕᐅᖃᑦᑕᕆᔅᓯ 

ᐊᒻᒪᓗ ᑎᒥᖕᒥᑦ ᐱᑦᑎᐊᖃᑦᑕᕐᓗᑎ. ᐊᐃᑦᑐᕐᓗᒃᑕᐅᓐᓂᕈᕕᑦ, ᖃᓂᒻᒪᒃᑯᕕᓪᓗ, ᐋᓐᓂᐊᕈᓐᓃᕈᓐᓇᕐᓂᐊᕋᕕᑦ 

ᓱᒃᑲᓂᖅᓴᒃᑯᑦ.  

 

ᐱᔪᓐᓃᖅᓵᓕᓂᖅᓴᐅᔪᓐᓇᕐᓂᐊᕋᕕᑦ. ᑕᐃᒃᑯᐊ ᐊᐃᒃᑐᕐᓗᒃᑕᐅᓯᒪᔪᒥᑦ ᖃᓂᒃᓴᓗᐊᙱᓪᓗᑎ. ᐃᒻᒥᓂ 

ᑕᐃᒪᐃᑉᐸᖏᒻᒪᑕ, ᐃᓅᓕᓴᖅᑕᐅᓂᖅ ᑕᒪᒃᑯᓄᖓ ᐱᒻᒪᕆᐅᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒥᔅᑕ ᐊᑕᒍᑦᑖᓗᒃ. 

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᒐᕕᑦ. ᐊᒃᑑᕝᕙ 2025ᖑᑎᓪᓗᒍ, ᐱᓕᕆᕕᓯ 

ᑐᓴᖅᑎᑦᑎᓚᐅᕐᒪᑦ ᐳᕙᒡᓗᓇᕐᒥᑦ ᓄᓇᕗᒥ ᑐᓴᖅᑎᑦᑎᓪᓗᑎᒃ ᐳᕙᒡᓗᓇᖃᓚᐅᕐᒪᑕ ᐸᓐᓂᖅᑑᕐᒥ, ᒥᑦᑎᒪᑕᓕᖕᒥᓗ. 

ᐊᓂᒍᕐᓂᕋᑦᑕᐅᕐᓗᑎᒃ ᐊᕐᕕᐊᓂ, ᓇᐅᔮᑦ ᑭᓯᐊᓂ ᐳᕙᒡᓗᓐᓇᖅᑐᖃᓚᐅᖅᑐᖅ. 



ᓇᒡᒐᔾᔭᐅ, ᒪᐃ 25, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᓕᖓᓕᖅᐸᓪᓕ ᑕᒪᒃᑯᐊ ᐳᕙᒡᓗᓇᖅᑐᖅᑖᐸᒡᓕᐊᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᑦᑖᓗᒃ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐅᔮᓂ ᐳᕙᒡᓗᓇᖅᑐᖃᖅᑐᑦ 2023ᖑᑎᓪᓗᒍ 

ᐊᒻᒪ ᒫᑦᓯ 2026ᒥ, ᑕᐃᒃᑯᐊ ᖃᐅᔨᔭᐅᓚᐅᖅᑐᑦ ᐅᓄᑲᒡᓚᑦᑐᑦ ᐳᕙᒡᓗᓇᖅᑐᖃᖅᑐᑦ, ᐋᓐᓂᐊᓯᐅᑏᓪᓗ 

ᖃᐅᔨᓴᐃᖃᐃᖃᑦᑕᖅᑐᑦ ᖃᓄᖅ ᐱᕐᔪᐊᖅᑎᒋᖕᒪᑕ.  

 

ᐅᐱᕐᖔᖓᓂ 2025ᒥ, ᑕᐃᒃᑯᐊ ᐳᕙᒡᓗᓇᖅ ᓯᐊᒻᒪᖅᐸᒡᓕᐊᖏᑦᑐᖅ ᐊᐃᑦᑐᕐᓗᐃᖃᑦᑕᖏᑦᑐᐃᑦ ᔮᓐᓄᐊᓕ 

2025ᒥ ᑭᖑᓪᓕᖅᐹᖑᓚᐅᖅᑐᖅ, ᐊᓂᒍᕐᓂᕋᖅᑕᐅᔪᖅ ᐳᕙᒡᓗᓇᖅᑐᖃᖅᑐᖅ 2027ᒥ ᖃᐅᔨᔭᐅᙱᒃᑯᑎᒃ ᑖᒃᑯᐊ 

ᖃᐅᔨᔭᐅᔪᖃᙱᑉᐸᑦ ᐳᕙᒡᓗᓇᖅᑐᖃᕐᒪᖔᑦ. ᐃᒪᓐᓇ ᓄᖑᑎᓐᓇᓱᒃᑕᕗᑦ ᐳᕙᒡᓗᓇᖅᑐᖅ. 

 

ᖃᐅᔨᓴᖅᑕᐅᓚᐅᖅᓯᒪᓂᖏᒃᑯᕕᑦ ᐳᕙᒡᓗᓇᖅᑐᖃᕐᒪᖔᐱᑦ, ᐅᕝᕙᓘᓐᓃᑦ ᑕᐃᒪᓐᓇᐃᑦᑐᓕᖕᒥᑦ 

ᐊᐃᑦᑐᕐᓗᑦᑕᐅᓐᓂᕈᕕᑦ ᐃᓅᓕᓴᖅᑕᐅᔭᖅᑐᕐᓂᐊᖅᐳᑎᑦ ᐊᕐᕕᐊᓂ ᖃᐅᔨᓴᐃᓚᐅᖅᑐᑦ ᕼᐊᒻᓚᒃᑯᓐᓂ ᐄᑉᐳᓘ 28, 

ᔫᓂ 14ᒧᑦ, 2025ᖑᑎᓪᓗᒍ, ᐋᓐᓂᐊᕕᒻᒥᓗ ᖃᐅᔨᓴᖅᑕᐅᖏᓐᓇᖅᖢᑎᒃ, ᐊᒻᒪᓗ ᒫᑦᓯ 31, 2026ᒥ.  

 

ᐋᓐᓂᐊᓯᐅᑎᑦ, ᓄᓇᓕᓐᓃᑐᓪᓗ ᐃᓅᓕᓴᖅᑕᐅᖃᑦᑕᓚᐅᖅᑐᑦ ᐳᕙᒡᓗᓐᓇᖅᑐᖃᖅᑐᑦ ᐊᒻᒪ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑖᒃᑯᓂᖓ ᖃᐅᔨᓴᐃᓯᒪᓕᖅᑐᑦ, ᖃᐅᔨᓴᐃᓂᐊᖅᑐᑦ. ᓯᕗᓂᒃᓴᑎᓐᓂ 

ᓴᓇᔭᐅᕙᓪᓕᐊᔪᑦ ᐃᓕᑉᐹᓕᕈᑕᐅᓯᒪᔪᓃᙵᖅᖢᑎᒃ.  

 

ᑕᑯᙱᑦᑐᖓ, ᑖᓐᓇ ᑕᐃᒪᐃᒻᒪᖔᑕ ᓱᓕ ᓇᓗᓇᐃᖅᓯᓯᒪᖏᑦᑐᖅ. 

 

ᐊᑏ ᖃᐅᔨᓴᖅᑕᐅᔭᖅᑐᖃᑦᑕᕆᑦᑎ, ᐳᕙᒡᓗᓐᓇᖅᑐᖃᙱᑦᑐᖅ ᖃᐅᔨᔭᐅᑦᑎᐊᕈᓐᓇᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒫᓐᓇ ᐃᓵᔅᓯᒪᔪᖃᕈᓐᓃᑲᐃᓐᓇᕐᖓᑦ. ᐊᖏᖅᑭᓰ 

ᐋᓐᓂᐊᑦᑕᐃᓕᓕᕆᔨᒃᑯᑦ ᐅᖁᒪᐃᓐᓂᓂᐊᖅᑐᓕᕆᔨᖓᑦ $21,748,000? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖓᓄᑦ ᕼ-3ᒨᑲᐃᓐᓇᓕᕐᒥᒋᔅᓯ. ᒪᓕᒐᓕᐅᖅᑏᑦ ᐊᖏᖅᑭᓰ 

ᐋᓐᓂᐊᑦᑕᐃᓕᓕᕆᔨᒃᑯᑦ 2026-2027ᒥ ᑮᓇᐅᔭᖅᑐᕈᑎᔅᓴᖏᓐᓂᑦ $663,207,000? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᖏᖅᑳᑦ ᐋᓐᓂᐊᑦᑕᐃᓕᓕᕆᔨᒃᑯᑦ ᐱᔭᕇᕋᑦᑎᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᒍᑎᔅᓴᖃᖅᑮᑦ ᐅᖃᐅᓯᔅᓴᒥᒃ, ᒥᓂᔅᑖ ᐳᕉᔅᑐ.  

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐃᓘᓐᓇᓯ 

ᐊᐱᖅᓱᖃᑦᑕᕋᑦᑕᕋᑖᕋᔅᓯ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑰᑦ ᐊᕐᕌᒍᒧᑦ ᓂᕆᐅᑉᐳᒍᑦ ᐊᔅᓱᕈᕐᓂᐊᕐᒥᒐᑦᑕ ᐱᓕᕆᔪᐊᓘᓪᓗᑕ, ᐊᒻᒪ 

ᖁᔭᓕᓪᓚᕆᑦᑐᒍᑦᑕᐅᖅ ᐋᓐᓂᐊᑦᑕᐃᓕᓕᕆᔨᑦᑎᓐᓂᑦ, ᐊᒻᒪᓗ ᐃᖅᑲᓇᐃᔭᖅᐸᑦᑐᓂᑦ ᐋᓐᓂᐊᑦᑕᐃᓕᓕᕆᔨᒃᑯᓐᓂ 

ᓄᓇᕗᒻᒥᐅᑦ ᖃᓄᐃᖏᑦᑎᐊᖅᑎᑕᐅᒐᓱᐊᖅᑐᑎᒃ. ᐊᒻᒪ ᖁᔭᓐᓇᒥᑦᑕᐅᖅ ᓈᓚᑦᑎᐊᖅᑲᐅᒐᔅᓯ, 

ᐊᐱᖅᓱᑎᐊᖅᐸᔅᓱᑎᓗ. ᖁᔭᓐᓇᒦᒃ,  ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᐃᖅᓱᖅᑏ, ᑖᒃᑯᐊ ᐱᓕᕆᔨᖏᑦ ᐊᓂᑎᓚᐅᕐᒥᒃᑭᑦ. ᒥᔅᑕ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᒍᒪᔪᖓ ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᖁᓕᖅᑐᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᖓᑦ ᐱᕙᓪᓕᐊᓂᕆᓯᒪᔭᖓᓂᑦ ᐅᓂᒃᑳᖁᔨᓕᖅᑐᒥᒃ 

ᐊᒻᒪᓗ ᐊᐃᕙᒍᑎᔅᓴᐅᒐᓂ. ᓈᒻᒪᓴᖅᑐᐃᑦ ᐱᒋᐊᖅᑎᑕᐅᖃᑖᖅᑐᒥ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᔪᖅ.  

 

ᒫᓐᓇ ᓂᑯᕕᙳᓱᓕᖅᑯᖓ ᐱᕙᓪᓕᐊᓯᒪᓂᕋᐃᓕᕐᓗᖓ ᐅᖃᕆᐊᖅᑐᖅᓯᒪᔪᐃᑦ ᐊᓂᒍᓐᓇᖅᓯᔪᑦ. ᖁᔭᓐᓇᒦᒃ.  

 

>>ᑲᑎᒪᑐᐃᓐᓇᕐᓂᖅ ᓄᖅᑲᖅᑐᖅ 17:42 ᐊᒻᒪᓗ ᑲᑎᒪᓂᖅ ᐱᒋᐊᖅᑐᖅ 17:43   

 

ᐅᖃᖅᑎ (ᑐᓵᔨᑎᒍᑦ): ᐃᖏᓚᐅᕐᒥᒋᔅᓯ. ᑲᑎᒪᔾᔪᑎᑦᑎᓐᓄ. 22. ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑕ 

ᐲᑕᓴᓐ. 

 

ᑲᑎᒪᔾᔪᑎᒃᓴᖅ 22: ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ ᐱᖁᔭᔅᓴᖅ 1-ᒥᑦ ᐊᒻᒪ 

ᐱᕙᓪᓕᐊᓯᒪᓂᕋᕈᓐᓇᖅᓯᓪᓗᑎ ᐊᒻᒪ ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ ᓈᒻᒪᒋᔭᐅᖁᓪᓗᒋᑦ ᐱᒋᐊᖅᑎᑦᑎᕗᖓ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐲᔪᖁᑎᖃᖅᐲᑦ ᐱᒋᐊᖅᑎᑕᓐᓄᑦ? ᒥᔅᑕ ᖃᕝᕕᒃ. 

 

ᑲᑎᒪᔾᔪᑎᒃᓴᖅ 23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᔾᔪᑎ ᖃᐅᑉᐸᑦ ᑲᑎᒪᑐᐃᓐᓇᓛᖅᑐᑦ  

ᐅᓪᓛᒃᑯᑦ 10−ᒥ ᓇᓄᕐᒥ. ᐊᒻᒪᓗᑦᑕᐅᖅ, ᑎᒃᑯᐊᖅᓯᔩᑦ. (ᑐᓵᔨᑎᒎᕈᓐᓃᖅᑐᖅ). 

 

ᑲᑎᒪᔾᔪᑎᒃᓴᐃᑦ ᐊᐅᑉᐹᓄᑦ, ᒪᐃ 26: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᑖᓐᓇ ᑲᑎᒪᓂᖅ ᐅᒃᑯᐃᖅᑐᖅ ᐊᒻᒪᓗ ᐱᒋᐊᒃᑲᓐᓂᕐᓂᐊᕆᓪᓗᑕ 1:30ᑉᐸᑦ. ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:57ᒧᐊᖅᑎᓪᓗᒍ

